
 

 

 

 

 
 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 60 
 

ᓇᒡᒐᔾᔭᐅ, ᓄᕕᐱᕆ 5, 2012 
 

 

ᖁᑉᐱᕐᓂᓖᑦ 3280ᒥᒃ 3341ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᒥ ᔫᓯᐱ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓄᕕᐱᕆ 5, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᒃᑯᑦ): 

ᖁᔭᓐᓇᒦᒃ ᐃᖅᓱᒃᑏ. ᑕᐃᒪ 

ᐱᒋᐊᓚᐅᓐᖏᓐᓂᑦᑎᓐᓂ, ᒥᔅ ᐅᒡᔪᒃ ᑐᒃᓯᐊᓚᐅᕐᓕ. 

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐋᖅᑭᒃᑕᖓ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᔾᔪᑎᒃᓴᑦᑎᓐᓂ 

ᐅᓪᓗᒥ, ᑕᐃᒪ ᐅᖃᐅᓯᖃᕈᒪᔪᖓ 

ᐋᖅᑭᒃᓱᐃᕈᑎᒋᓚᐅᖅᑕᓐᓂᑦ 

ᐃᓱᒪᓕᐅᕈᑎᒋᓚᐅᖅᑕᓐᓂᒃ ᑖᒃᑯᐊ 

ᐃᓂᖅᑎᕈᑕᐅᓚᐅᖅᑐᓂᒃ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᒪᓕᒐᓕᐅᖅᑎᒃᑯᓐᓂ ᑲᑎᒪᑎᓪᓗᒋ, 

ᓄᕕᐱᕆ 2, 2012-ᖑᑎᓪᓗᒍ. 

 

ᑖᓐᓇ ᐃᓂᖅᑎᕆᔪᖃᓚᐅᕐᒪᑦ ᑖᓐᓇ ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ ᑭᐅᔾᔪᑎᖃᖅᑎᓪᓗᒍ 

ᒐᕙᒪᒃᑯᑦ ᐊᑎᓕᐅᖅᓯᒪᔪᒥᒃ ᑐᒃᓯᕋᐅᑎᒥᒃ 3-3(3), 

ᑖᓐᓇ ᑐᓂᔭᐅᓚᐅᖅᑐᖅ ᑲᖏᖅᖠᓂᐅᑉ   

ᐅᐊᖕᓇᖓᓄᑦ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ 

ᐅᒃᑐᐱᕆ 23, 2012-ᒥ. 

 

ᐊᑐᐊᒐᕗᑦ 43(10), ᑕᒡᕙᓂ ᒪᓕᒐᓕᐅᖅᑏᑦ 

ᐊᑐᐊᒐᖏᓐᓂᒃ, ᐃᒪᓐᓇ ᐅᖃᖅᓯᒪᖕᒪᑦ, ᐃᒪᓐᓇ 

ᐅᖃᖅᑐᖅ. ᐅᖃᖅᑏ, ᒥᓂᔅᑐᓘᓐᓃᑦ ᑲᒪᒋᔭᖃᖅᑐᖅ 

ᑭᐅᔾᔪᑎᖃᕆᐊᖃᖅᐳᖅ ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᒥᒃ ᐅᓪᓗᐃᑦ 60 ᐊᓂᒍᓚᐅᖏᓐᓂᖏᓐᓂ, 

ᓴᖅᑭᑎᑕᐅᓚᐅᖅᑎᓪᓗᒋᑦ. 

 

ᖃᐅᔨᒪᖅᑰᔨᔪᖓ ᑖᒃᑯᐊ ᐊᑐᐊᒐᖅ 

ᐱᔾᔪᑎᖃᓐᖏᒻᒪᑦ ᖃᓄᖅ ᑭᐅᔭᐅᒋᐊᖃᕐᒪᖔᑖ, 

ᑭᓯᐊᓂ ᐅᖃᖅᓯᒪᒐᓗᐊᖅᖢᓂ ᑕᐃᒪᓐᓇ 

ᑭᐅᔭᐅᒋᐊᖃᕐᓂᖓᓐᓄᑦ ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᒃᑯᑦ ᖃᓄᑐᐃᓐᓇᖅ. 

 

ᑕᐃᒪ ᑭᒥᕐᕈᑦᑎᐊᖅᓯᒪᓪᓗᒋᑦ ᑖᒃᑯᐊ ᒥᓂᔅᑕᐅᑉ 

ᑭᐅᔾᔪᑎᒋᓚᐅᖅᑕᖏᑦ ᑐᒃᓯᕋᐅᑎᓄᑦ 

ᐊᑎᓕᐅᖅᓯᒪᔪᓄᑦ, 3-3(3) ᐅᔾᔨᕈᓱᒃᐳᖓ ᑕᐃᒪᓐᓇ 

ᑭᐅᔾᔪᑎᒋᔭᐅᔪᖅ ᐱᔾᔪᑎᖃᕐᒪᑕ ᐅᑯᓂᖓ 

ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ, 3-3(3). 

 

ᑕᐃᒪ ᐅᖃᑦᑎᐊᕈᒪᓪᓗᖓᑦᑕᐅᖅ ᑖᓐᓇ ᐃᒃᓯᕙᐅᑕᖅ 

ᐅᕝᕙᓘᓐᓃᑦ ᑭᐅᔾᔪᑎ ᐃᒪᓐᓇ 

ᓈᒻᒪᒃᑎᑦᑎᓯᒪᖕᒪᖔᑦ, ᑭᐅᔭᐅᒍᒪᔪᓄᑦ. ᑕᒪᒃᑯᐊ 

ᓈᒻᒪᒃᓴᓐᖏᑦᑐᑦ ᒐᕙᒪᒃᑯᑦ ᑭᐅᔾᔪᑎᒋᔭᖏᓐᓂᒃ 

ᑐᒃᓯᕋᐅᑎ ᐊᑎᓕᐅᖅᓯᒪᔪᒃᑯᑦ ᐊᐱᕆᔪᓐᓇᖅᑐᑦ 

ᒥᓂᔅᑕᒧᑦ ᐅᕝᕙᓘᓐᓃᑦ ᐅᖃᐅᓯᖃᕈᓐᓇᖅᑐᑦ 

ᑲᑎᒪᔨᑐᐃᓐᓇᐅᓪᓗᑎᒃ ᖃᓄᐃᑦᑐᒥᒃ 

ᑭᐅᔭᐅᓚᐅᕐᓂᕐᒥᓄᑦ. ᐊᒻᒪᓗᑦᑕᐅᖅ ᐊᑐᐊᒐᖅ 43(4) 

ᐅᖃᖅᓯᒪᓪᓗᓂ ᐊᐃᕙᐅᑕᐅᒋᐊᖃᓐᖏᒻᒪᑦ ᑕᒪᓐᓇ 

ᓴᖅᑭᑎᑕᐅᓂᖓ ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. 

 

ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ ᑎᑎᖅᑲᑦ 

ᐃᓕᔭᐅᓂᐊᖅᐳᑦ ᒪᓕᒐᓕᐅᖅᑎᒃᑯᑦ ᓲᕐᓗ 

ᑎᑎᖅᑲᖁᑎᖏᓐᓄᑦ ᒥᓂᔅᑕᐅᑉ 

ᐱᓕᕆᐊᕆᒋᐊᖃᖅᑕᖏᑦ ᐊᑐᐊᒐᖅ 43 

ᐱᔾᔪᑎᒋᓪᓗᒍ. ᑖᓐᓇ ᐅᓪᓗᖓ 

ᑭᐅᔾᔪᑎᒋᔭᐅᓚᐅᖅᑐᖅ ᓄᕕᐱᕆ 2, 2012 

ᐊᔾᔨᖏᓐᓂᓪᓗ ᑕᒪᒃᑯᐊ ᖃᓄᐃᓕᐅᕈᑎᒋᔭᕐᒪᑕ 

ᐋᖅᑭᒍᑎᒋᔭᕐᒪ ᑕᕝᕗᖓ ᐃᓕᔭᐅᖃᓯᐅᑎᓂᐊᕐᓗᑎᑦ. 

 

ᑕᒪᓐᓇ ᐃᓂᖅᑎᕆᓪᓗᓂ ᑲᖏᖅᖠᓂᕐᒥ 

ᐅᐊᖕᓇᖓᓄᑦ ᒪᓕᒐᓕᐅᖅᑎᐅᔪᖅ ᐅᖃᓚᐅᓐᖏᒻᒪᑦ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓪᓕᐊᓂᑦ ᐊᑐᖅᑕᐅᔪᑦ ᓯᖁᒥᑕᐅᓚᐅᕐᒪᖔᑦ.  

 

ᑖᒃᑯᐊ ᕿᒥᕐᕈᓪᓗᒋᑦ ᑲᑎᒪᔾᔪᑎᒋᓚᐅᖅᑕᕗᑦ 

ᖃᐅᔨᑎᑦᑎᕗᖓ ᑲᑎᒪᔨᐅᔪᖅ ᑖᓐᓇ 

ᓈᒻᒪᒐᓗᐊᕐᒪᖔᖅ ᑕᐃᒪᓐᓇ ᐱᔾᔪᑎᖃᓚᐅᕐᒪᑦ 

ᑕᕝᕙᖓᓂ ᑭᐅᔾᔪᑎᒋᔭᖏᓐᓂ ᐱᔾᔪᑎᖃᖅᑐᒥ. 

ᒪᓕᒐᓕᐅᖅᑎᑦ ᐊᐅᓚᑦᑎᔩᓪᓗ ᑲᑎᒪᔨᖏᑦᑕ 

ᒪᓕᒐᕐᔪᐊᖓᓂ ᐊᒻᒪᓗ ᐊᑐᐊᒐᐃᑦ 

ᒪᓕᒐᓕᐅᖅᑎᒃᑯᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ ᖃᓄᖅ 

ᑕᒪᒃᑯᐊ ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᖃᓄᐃᓕᐅᖅᑕᐅᒋᐊᖃᕐᒪᖔᑕ. ᑲᑎᒪᔨᐅᔪᓪᓗ 

ᑕᒪᒃᑯᐊ ᐊᑎᓕᐅᖅᓯᒪᔪᑦ ᑐᒃᓯᕋᐅᑎ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᐸᕐᓇᐅᑎᒋᓪᓗᒋᑦ ᐋᖅᑭᖕᓂᐊᖅᑕᒃᑲ 

ᕿᒥᕐᕈᑦᑎᐊᓚᐅᕋᒃᑭᑦ ᒐᕙᒪᒃᑯᑦ 

ᑭᐅᔾᔪᑎᒋᓚᐅᖅᓯᒪᔭᖏᑦ ᐃᓚᖏᑦ ᑖᒃᑯᐊ 

ᐱᔾᔪᑎᖃᖅᓱᑎᑦ ᒫᓐᓇᐅᔪᖅ ᐊᒻᒪᓗ 

ᐃᖅᑲᓇᐃᔭᖅᑎᑦ ᐃᖅᑲᓇᐃᔭᖅᑎᑐᖃᐃᓪᓗ. 

 

ᑖᒃᑯᐊ ᒐᕙᒪᒃᑯᑦ ᑭᐅᔾᔪᑎᒋᖃᑦᑕᖅᑕᖏᑦ 

ᑐᒃᓯᕋᐅᑎᒃᑯᑦ ᐊᑎᓕᐅᖅᓯᒪᔪᓂᒃ ᐊᔾᔨᒌᖃᑦᑕᖏᒻᒪᑕ 

ᐊᑯᓂᐅᓂᕆᔭᖏᑦ. ᐃᓛᓐᓂᒃᑯᑦ 

ᓇᓗᓇᐃᔭᖅᓯᑦᓯᐊᖅᑐᑎᑦ ᖃᓄᐃᓕᐅᕐᒪᖔᕐᒥᒃ 

ᐊᓯᖏᓪᓗ ᑭᐅᖃᑦᑕᖅᖢᑎᒃ ᓱᓕ ᓇᐃᑦᑐᑯᓗᓐᓂᑦ.  

 

ᑖᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ ᑭᐅᔾᔪᑎᒋᔭᖏᓐᓂ 

3-3(3) ᓯᖅᑯᒥᑦᓯᖏᑉᐳᖅ ᑖᒃᑯᓂᖓ ᐊᑐᐊᒐᕐᓂᑦ 

ᐊᒻᒪᓗ ᖃᓄᐃᓕᐅᒃᑲᓐᓂᖅᑕᐅᒋᐊᖃᓐᖏᑉᐳᖅ 

ᐃᒃᓯᕙᐅᑕᒧᑦ ᓲᕐᓗ ᑎᓕᓯᓗᑎᑦ ᑕᒪᒃᑯᓂᖓ 

ᐲᖅᑕᐅᖁᓪᓗᒍ. 

 

ᑖᓐᓇ ᐅᖃᕇᖅᑐᒍ, ᑕᐃᒪ ᐅᖃᕈᒪᔪᖓ ᑖᒃᑯᐊ 

ᑲᑎᒪᔩᑦ ᒪᓕᒐᓕᐅᖅᑎᒃᑯᓐᓂ 

ᖃᐅᔨᒪᑦᓯᐊᕆᐊᖃᕐᒪᑕ ᐊᑐᐊᒐᕐᓂᑦ ᑎᑎᕋᖅᓯᒪᔪᓂᒃ 

ᐱᖁᔭᕐᔪᐊᑦᑎᓐᓂ. ᑖᒃᑯᐊ ᐅᖃᐅᓯᕆᓚᐅᖅᑕᖏᑦ 

ᒥᓂᔅᑕᐅᑉ ᑭᐅᔾᔪᑎᖓᓄᑦ ᐊᑎᓕᐅᖅᓯᒪᔪ 3-3(3) 

ᖃᓄᖅ ᑕᒪᒃᑯᐊ ᑭᐅᔭᐅᒋᐊᖃᕐᒪᖔᑕ ᑲᑎᒪᔨᓗ 

ᖃᓄᐃᓕᐅᕆᐊᖃᕐᒪᖔᑕ ᑕᒪᒃᑯᓂᖓ 

ᐊᑎᓕᐅᖅᓯᒪᔪᓂᒃ ᑖᓐᓇ ᐊᑐᖅᑕᐅᒋᐊᖃᓚᐅᕐᒪᑦ. 

ᑕᒪᓐᓇ ᐱᔾᔪᑎᒋᓪᓗᒍ ᑎᓕᐅᖅᐸᒃᑲ ᒐᕙᒪᒃᑯᑦ  

ᓯᕗᓂᒃᓴᐅᓂᐊᖅᑐᒥ ᑭᐅᓂᐊᕈᑎᑦ ᐊᑎᓕᐅᖅᓯᒪᔪᓂᒃ 

ᑐᒃᓯᕋᐅᑎᓂᑦ ᐅᖃᐅᓯᖃᑦᑎᐊᖃᑦᑕᖁᓪᓗᒋᑦ 

ᐱᔾᔪᑎᒋᔭᐅᔪᓂᒃ ᐅᖃᐅᓯᕆᔭᐅᔪᓂᒃ. 

 

ᐊᒻᒪᓗᑦᑕᐅᖅ ᑕᒪᓐᓇ 

ᐃᖢᐃᓪᓕᐅᕈᑎᒋᔭᐅᓚᐅᖏᑦᑑᒐᓗᐊᖅ ᑖᒃᑯᐊᓗᒃᑖᑦ 

ᐃᒪᓐᓇ ᐅᖃᐅᓯᕆᓯᒪᔭᒃᑲ ᑕᒪᒃᑯᐊ ᑐᒃᓯᕋᐅᑎᑦ 

ᐊᑎᓕᐅᖅᓯᒪᔪᑦ ᖃᓄᐃᓕᐅᖅᑕᐅᒋᐊᖃᕐᓂᖏᓐᓂ 

ᑭᐅᔭᐅᒋᐊᖃᕐᓂᖏᓐᓂᓪᓗ ᐊᒻᒪᓗᑦᑕᐅᖅ, 

ᐅᖃᕈᒪᓪᓗᖓ ᑭᐅᔾᔪᑎᒋᔭᐅᔪᑦ ᑐᒃᓯᕋᐅᑎᑦ 

ᐊᑎᓕᐅᖅᓯᒪᔪᓂᑦ ᑖᒃᑯᐊ 

ᑎᑎᕋᕐᕕᓐᓅᖅᑕᐅᓚᐅᓐᖏᒻᒪᑕ 

ᑲᑎᒪᓚᐅᓐᖏᓐᓂᑦᑎᓐᓂ. ᑕᒪᓐᓇ ᑕᐃᒪ 

ᐅᖃᐅᔾᔪᐃᒍᑎᒋᔪᓐᓇᓚᐅᓐᖏᑕᕋ 

ᖃᓄᐃᓕᖓᓂᖓᓄᑦ.  

 

ᐊᒻᒪᓗᑦᑕᐅᖅ ᐃᓱᒫᓗᒍᑎᒋᓪᓗᒍᓗ ᑭᐅᔾᔪᑎᒋᔭᐅᔪᖅ 

ᑐᒃᓯᕋᐅᑎ ᐊᑎᓕᐅᖅᓯᒪᔪᓄᑦ ᐱᔾᔪᑎᖃᕐᒪᑦ 

ᐊᓯᖏᓐᓂᓪᓗ ᑖᒃᑯᐊᓗ ᓲᕐᓗ 

ᐃᓕᒪᓲᑎᑐᐃᓐᓇᐅᓪᓗᑎᑦ ᑕᒪᒃᑯᐊ 

ᑐᒃᓯᕋᐅᖅᑎᓯᒪᔪᑦ ᐊᑎᓕᐅᖅᓯᒪᔪᒃᑯᑦ. 

ᐃᖅᑲᐃᑎᑦᑎᒍᒪᔪᖓ ᑲᑎᒪᔩᑦ ᒥᓂᔅᑕᐃᓪᓗ 

ᐃᖅᑲᓇᐃᔭᖅᑎᖏᓪᓗ ᑕᐃᒪᓐᓇ 

ᐱᔪᓐᓇᕐᓂᖓᓐᖏᒻᒪᑕ ᓇᖕᒥᓂᑐᐃᓐᓇᖅ ᑕᐃᒪᓐᓇ 

ᑖᒃᑯᐊ ᐅᖃᐅᓯᕆᔭᐅᔪᑦ ᐊᑐᐊᒐᕐᓂᑦ ᒪᓕᖕᒪᖔᑕ 

ᐃᓕᖅᑯᓯᑦᑎᓐᓂ ᐃᓕᖅᑯᓯᕆᕙᑦᑕᑎᓐᓂᓪᓗ ᐊᒻᒪᓗ 

ᖃᓄᐃᓕᐅᕈᑎᒋᓚᐅᖅᓯᒪᔭᑦᑎᓐᓂᒃ.  

 

ᑕᐃᒪᓐᓇ ᐃᖅᑲᐃᖁᔨᔪᖓ ᑖᒃᑯᐊ ᑲᑎᒪᔨᕋᓛᑦ 

ᐊᑐᐊᒐᓕᕆᓂᕐᒧᓪᓗ ᐃᓕᖅᑯᓰᓪᓗ ᐱᔪᓐᓇᐅᑏᓪᓗ 

ᐱᔾᔪᑎᒋᓪᓗᒋᑦ ᑕᐃᒪᓐᓇ ᑲᒪᒋᔭᖃᖃᑦᑕᖁᓪᓗᒋᑦ. 

ᑕᐃᒪ ᑲᑎᒪᔨᕋᓛᑦ ᓂᕈᐊᖅᐸᑕ ᕿᒥᕐᕈᒍᒪᓗᑎᑦ 

ᒫᓐᓇ ᐊᑐᐊᒐᑦᑎᓐᓂ ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᒥᒃᓵᓄᑦ ᖃᐅᔨᒪᔪᖓ ᑖᒃᑯᐊ ᑲᑎᒪᔨᐅᔪᒃᑯᑦ 

ᕿᒥᕐᕈᖁᔨᓂᐊᕐᒪᑕ ᐅᓂᒃᑳᓕᐅᖅᓯᒪᔪᓂᒃ 

ᐱᖁᔨᕗᖔᕈᑎᒋᔭᐅᔪᓂᓪᓗ. 

 

ᑖᒃᑯᐊ ᐋᖅᑭᒍᑎᒃᑲ ᐱᓪᓗᒋᑦ ᑕᒪᑐᒪ ᒥᒃᓵᓄᑦ 

ᑖᒃᑯᐊ ᒪᑐᔭᐅᓯᒪᓕᖅᐳᖅ. ᖁᔭᓐᓇᒦᒃ ᑲᑎᒪᔩᑦ 

ᑐᓵᑦᑎᐊᖅᑲᐅᒐᓯ.  

 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3282 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᑉᑑᓇ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 219 - 3(3): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᓂᑦ 

ᑕᒻᒪᖅᓯᒪᔪᖅᓯᐅᖅᑕᐅᓃᑦ 2011-ᒧᑦ ᐊᒻᒪ 

2012-ᒧᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ ᑖᒃᑯᐊ ᑲᑎᒪᔨᐅᖃᑎᒃᑲ 

ᓄᓇᕗᒥᐅᑕᐃᓪᓗ ᖁᕐᓗᖅᑑᕐᒥᐅᑕᐅᔪᓪᓗ. ᐅᖃᖅᑏ, 

ᔫᓂ 2011-ᖑᑎᓪᓗᒍ ᑐᓴᖅᑎᑦᑎᓚᐅᕋᒪ ᓄᑖᖅ 

ᑖᓐᓇ ᓇᖕᒥᓂᖅ ᐱᓕᕆᕝᕕᖃᖅᑐᖅ 

ᑯᐊᐳᕇᓴᒃᑯᖏᓐᓂ ᐃᒪᓐᓇ ᖃᐅᔨᓴᖅᑕᐅᓚᐅᕐᒪᑦ 

ᑮᓇᐅᔭᖁᑎᖏᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᕐᒧᑦ 

2009-2010-ᒧᑦ ᐊᕐᕌᒍᒧᑦ ᑎᑭᓪᓗᒍ. ᑕᒪᒃᑯᐊ 

ᒪᓕᒐᑎᒍᑦ ᐅᓂᒃᑳᕈᑕᐅᔪᑦ ᐃᓱᒪᕝᕕᖓᑦ ᑖᒃᑯᐊ 

ᐃᓱᒪᒋᓐᖏᓪᓗᑦ, ᑖᒃᑯᐊ ᑕᒻᒪᖅᓯᒪᔪᖅᓯᐅᑎᐅᔪᒧᑦ 

ᑲᒪᒋᔭᐅᔪᑦ ᐱᕚᓪᓕᕈᑕᐅᓯᒪᓕᖅᐳᑦ 

ᐊᐅᓚᑦᓯᔨᐅᔪᓄᑦ ᑲᑎᒪᓄᓪᓗ. 

 

ᐅᖃᖅᑏ, ᖁᕕᐊᓱᑉᐳᖓ ᑖᒃᑯᐊ 

ᐱᕙᓪᓕᐊᖏᓐᓇᕐᒪᑕ ᑯᐊᐳᕋᐃᓴᒃᑯᑦ, ᑖᓐᓇ 

ᑕᒻᒪᖅᓯᒪᔪᖅᓯᐅᑎᕐᔪᐊᖅ ᓲᕐᓗ ᐱᓂᐊᓚᐅᕐᖢᑎᒃ 

ᑖᒃᑯᓂᖓ ᑮᓇᐅᔭᖁᑎᖏᓐᓂᒃ ᖃᐅᔨᓴᓚᐅᖅᓯᒪᒻᒪᑦ 

2011-12 ᐊᕐᕌᒍᓂ ᐊᒻᒪᓗ ᓯᕗᓪᓕᖅᐹᑦᓯᐊᕐᒥ 

ᑕᒪᒃᑯᐊ ᐃᒪᓐᓇ ᐅᖃᐅᓯᕆᔭᐅᓚᐅᖅᑐᑦ 

ᑯᐊᐳᕋᐃᓴᒃᑯᑦ ᑮᓇᐅᔭᖁᑎᖏᑦ. 

 

ᑖᒃᑯᐊ ᓄᓇᕗᑦ Business Credit ᑯᐊᐳᕋᐃᓴᒃᑯᑦ 

ᐃᒪᓐᓇ ᐱᕙᓪᓕᑦᓯᐊᖅᓯᒪᓕᖅᑐᑦ 

ᐅᓂᒃᑳᕈᑎᖃᖃᑦᑕᓂᕐᒧᑦ ᑮᓇᐅᔭᒥᖕᓂᒃ. ᑕᒪᓐᓇ 

ᐱᔾᔪᑎᒋᓪᓗᒍ ᐃᒪᓐᓇ ᐱᓕᕆᐊᕆᔭᖏᑦ 

ᐱᕙᓪᓕᐊᓂᖃᑦᑎᐊᕐᓂᐊᖅᑐᐳᑦ ᓄᓇᕗᒻᒥ  

ᑮᓇᐅᔾᔭᑦᓴᐅᑎᖃᕈᓐᓇᕐᓂᖏᓐᓄᑦ.  

 

ᖁᕕᐊᒋᕙᒃᑲ ᓇᒻᒥᓂᖅ ᐱᓕᕆᕝᕕᓖᑦ ᓲᕐᓗ 

ᐊᑐᖅᑐᐊᖅᑎᑦᓯᖃᑦᑕᕐᓗᑎᒃ, ᐅᐱᒋᕙᒃᑲᖁ ᑖᒃᑯᐊ  

ᑲᑎᒪᔨᖏᑦ Business Credit ᑯᐊᐸᕋᐃᓴᒃᑯᑦ 

ᓄᓇᕗᒥ, ᑕᐃᒪᓐᓇ ᐱᕚᓪᓕᕈᑎᖃᑦᑎᐊᖅᓯᒪᒻᒪᑕ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇᖅ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᖁᓪᓕᒃᑯᓐᓄᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 220 - 3(3): 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ 

ᓵᓚᒃᓴᕈᓯᐊᖓᑦ ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᓐᓄᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᓪᓗᒃᑯᑦ, 

ᑎᑭᕌᕐᔪᐊᕐᒥᐅᑦ ᑲᖏᖅᓯᖠᓂᕐᒥᐅᓪᓗ. ᑕᕝᕙᓂ 

ᐊᐅᒎᓯᖑᑎᓪᓗᒍ, ᑖᒃᑯᐊ ᓇᓪᓕᐅᒃᑯᒫᓕᕆᔨᒃᑯᑦ 

ᐋᓐᓂᖅᑕᐃᓕᒪᓂᕐᒧᓪᓗ ᓄᓇᑦᓯᐊᒥ ᓄᓇᕗᒻᒥᓪᓗ 

ᓴᖅᑭᑎᑦᓯᓚᐅᕐᒪᑕ ᑕᕝᕙᓂ North America-

ᖑᓂᕋᖅᑕᐅᔪᒥ ᑖᒃᑯᐊ ᐅᔾᔨᖅᑐᑦᓯᐊᕆᐊᖃᕐᓂᕐᒧᑦ 

ᐋᓐᓂᐊᖅᑕᐃᓕᒪᒋᐊᖃᕐᓂᕐᒧᓪᓗ. 

 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ 

ᐱᓕᕆᖃᑎᖃᕐᖢᑎᒃ ᑲᓇᑕᒥ ᑲᑐᔾᔨᖃᑎᒌᓂᒃ 

ᐅᔾᔨᖅᑐᕆᐊᖃᕐᓂᕐᒧᑦ ᖃᐃᖅᑯᔨᓚᐅᕐᒪᑕ ᑎᒥᐅᔪᓂᒃ 

ᓄᓇᕗᒻᒥᐅᓂᒃ ᓄᓇᑦᓯᐊᕐᒥᐅᑕᐅᔪᓂᓪᓗ, ᖃᓄᖅ 

ᐱᓇᓱᐊᕈᓯᖅ ᐋᓐᓂᖃᑦᑕᕐᓂᖅ ᐃᖅᑲᓇᐃᔭᕐᕕᖕᒥ 

ᐋᓐᓂᐊᕐᓂᓪᓗ ᑕᒪᒃᑯᐊ ᓴᐳᒻᒥᔭᐅᔪᓐᓇᖁᓪᓗᒋᑦ 

ᐊᓂᖏᕐᕋᒥᓂᖕᓗ. ᑖᒃᑯᐊ ᓯᑕᒪᐅᓚᐅᖅᑐᑎᒃ 

ᐱᕙᓪᓕᐊᑎᑦᓯᓂᖅᐹᑦ ᐊᒻᒪ ᑭᒡᒐᖅᑐᐃᑦᓯᐊᓂᖅᐹᑦ 

ᐊᒻᒪᓗᑦᑕᐅᖅ ᑖᒃᑯᐊ ᐊᓯᖏᑦ. 

 

ᐅᖃᖅᑏ, ᐅᐱᒍᓱᑉᐳᖓ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᖏᑦ, 

ᓯᕗᓪᓕᖅᐹᓂ ᐱᒋᐊᖅᑎᑦᓯᒍᑎᖃᓚᐅᖅᓯᒪᒻᒪᑕ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑕᕆᔭᐅᒍᑎᖃᓚᐅᖅᓱᑎᓪᓗ ᐊᒻᒪᓗᑦᑕᐅᖅ ᑖᓐᓇ 

ᕆᒃ ᕼᐋᓐ ᐊᒻᒪᓗ ᐃᖅᑲᓇᐃᔭᖅᑎᖏᑦ ᔨᓂ ᐹᓐᑐ, 

ᔨᒪ ᐳᐊᓐ ᐊᒻᒪᓗ ᒪᕇ ᒍᕋᐃᒫᑦ. 

 

ᑖᒃᑯᐊ ᐅᐱᒋᒍᒪᔭᒃᑲ ᐱᓕᕆᕝᕕᖕᒥ 

ᐅᔾᔨᖅᑐᑦᓯᐊᕆᐊᖃᕐᓂᕐᒧᑦ 

ᐋᓐᓂᐊᓂᖅᑕᐃᓕᒪᒋᐊᖃᕐᓂᕐᒧᓪᓗ 

ᐱᓕᕆᐊᖃᖅᓯᒪᒻᒪᑕ ᐃᓕᓐᓂᐊᖅᑎᑦᓯᓪᓗᑎᒃ 

ᑖᒃᑯᓄᖓ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᑯᓱᒐᖅ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐊᖏᕐᕋᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 221 - 3(3): 

ᐊᖏᕐᕋᖃᓐᖏᑦᑐᓕᕆᓂᖅ ᓄᓇᕗᒻᒥ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᖏᖅᓯᕐᔪᑎᒋᔭᕋ 

ᑖᓐᓇ ᓄᓇᕗᑦ ᒐᕙᒪᒃᑯᖏᑦ ᑕᒪᓐᓇ 

ᐊᖏᕐᕋᖃᓐᖏᓐᓂᖅ ᐊᑑᑎᖃᓪᓚᕆᒻᒪᑦ ᖃᓄᖅ 

ᐱᖃᖅᑎᑕᐅᒻᒪᖔᑕ ᓄᓇᕗᒻᒥᐅᑦ ᑕᒪᓐᓇ 

ᐱᔾᔪᑎᒋᓪᓗᒍ. 

 

ᐅᖃᖅᑏ, ᑕᒪᒃᑯᐊ 

ᐊᖏᕐᕋᖃᓐᖏᑦᑐᒃᑯᕕᐅᖃᑦᑕᖅᑐᑦ 

ᐊᑑᑎᖃᖃᑦᑕᕐᖓᑕ ᒐᕙᒪᒃᑯᑦ ᑕᒫᓃᓛᒃ 

ᐊᖏᕐᕋᖃᓐᖏᑦᑐᓄᑦ. ᖁᔭᓕᕗᖓ, ᐅᖃᖅᑏ, 

ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖃᖃᑦᑕᕐᖓᑕ 

ᐊᑦᓱᕈᖅᓱᑎᒃ, ᐃᖅᑲᓇᐃᔭᖅᑎᖏᑦ 

ᐊᖏᕐᕋᖃᓐᖏᑦᑐᒃᑯᕕᒻᒥᐅᑦ ᑲᑎᒻᒪᔨᖏᓪᓗ, 

ᑕᐃᒃᑯᓇᓂ ᓯᕗᒧᒃᑯᓐᓂ ᐊᒻᒪᓗ ᐅᖂᖅᑕᖅ 

ᐊᖏᕐᕋᖃᓐᖏᓐᓂᕋᖅᑕᐅᖃᑦᑕᖅᑐᑦ, 

ᐃᑲᔪᕐᓂᕆᖃᑦᑕᖅᑕᖏᓐᓂᒃ ᐊᖏᕐᕋᖃᓐᖏᑦᑐᓂᒃ 

ᖁᔭᓕᕙᒃᑲ.  

 

ᐅᖃᖅᑏ (ᑐᓵᔨᑎᒍᑦ), ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

ᓄᓇᕗᒥ $400,000 ᐱᑕᖃᖅᑎᑦᓯᓚᐅᖅᓯᒪᒻᒪᑕ 

ᐊᖑᕐᕋᖃᓐᖏᑦᑐᓄᑦ, ᑖᒃᑯᐊ ᑮᓇᐅᔭᑦ 

ᐊᒥᒐᕋᓗᐊᖅᑎᓪᓗᒋᑦ ᐊᐅᓚᒍᑕᐅᒋᐊᖃᕐᒪᑕ  

ᐊᖏᕐᕋᕆᔭᐅᖃᑦᑕᖅᑐᓄᑦ ᐊᖏᕐᕋᖃᓐᖏᑦᑐᓄᑦ 25-

ᓂᒃ ᓄᓇᓕᓐᓂ ᑕᒫᓂ ᓄᓇᕗᒻᒥ.  

 

ᐅᖃᖅᑎ, ᑐᓐᖓᓱᕝᕕᖓᑦ ᑖᓐᓇ ᐊᖏᕐᕋᖃᓐᖏᑦᑐᑦ 

ᐱᔾᔪᑎᖃᕐᒪᑕ ᖃᓄᐃᑦᑐᓂᒃ ᐃᓪᓗᓕᕆᔨᕐᔪᐊᒃᑯᑦ 

ᐱᖃᑦᑕᕐᓂᐊᕐᒪᖔᑕ ᐃᑲᔪᖅᑕᐅᔪᓐᓇᖁᓪᓗᒋᓪᓗ 

ᑕᒪᒃᑯᐊ ᑮᓇᐅᔭᖅᑖᕐᕕᐅᖃᑕᐅᖃᑦᑕᖅᑐᑦ. 

ᐊᖏᕐᕋᕆᔭᐅᖃᑦᑕᖅᑐᓪᓗ 

ᐊᐅᓚᑕᐅᔪᓐᓇᕋᔭᕐᓂᖏᓐᓄᑦ, ᐊᖏᕐᕋᖃᓐᖏᑦᑐᑦ 

ᐊᖏᕐᕋᕆᖃᑦᑕᖅᑕᖏᑦ ᐃᒪᓐᓇ ᑮᓇᐅᔭᓂᒃ 

ᐱᓇᓱᐊᖃᑦᑕᒻᒪᑕ ᐃᑲᔪᕈᑎᔅᓴᐅᓂᐊᖅᑐᓂᒃ 

ᐊᑭᑐᔫᑎᓄᑦ ᐊᐅᓚᒍᑎᒃᓴᓂᒃ ᐋᖅᑭᐅᒪᒍᑎᒃᓴᓂᓪᓗ 

ᐊᑭᓕᖅᑕᐅᖏᑦᑐᓂᒃ ᓄᓇᕘᑉ ᒐᕙᒪᒃᑯᖏᓐᓄᑦ. 

 

ᐅᖃᖅᑏ, ᓄᓇᕘᑉ ᒐᕙᒪᒃᑯᖏᑦ ᑕᐃᒪᓐᓇ 

ᑲᒪᒋᔭᐃᓐᓇᖃᕈᒪᕗᑦ ᑕᒪᒃᑯᓂᖓ ᓈᒻᒪᑦᓯᐊᖅᑐᒃᑯᑦ 

ᐊᖏᕐᕋᖃᖁᓪᓗᒋᑦ. ᓄᓇᕘᑉ ᒐᕙᒪᒃᑯᖏᓪᓗ 

ᐱᓕᕆᖃᑎᖃᑦᓯᐊᕈᒪᓪᓗᑎᒃ ᓇᓗᓇᐃᖅᓯᓗᑎᒃ 

ᑮᓇᐅᔭᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ 

ᐊᐅᓪᓛᕈᑎᒃᓴᖏᓐᓂᒃ ᑕᒪᒃᑯᐊ ᐊᖏᕐᕋᖃᓐᖏᑦᑐᓄᑦ 

ᐅᐸᒃᑕᐅᕙᒃᑐᑦ ᐱᔨᑦᓯᕋᖁᓪᓗᒋᑦ ᑕᒪᒃᑯᐊ. 

 

ᑭᓯᐊᓂ ᐅᖃᖅᑏ, ᐅᒃᐱᕈᓱᒃᐳᖓ ᐊᖏᕐᓂᐊᖅᐳᑎᑦ 

ᐊᖏᕐᕋᖃᖏᓐᓂᖅ ᑕᒪᓐᓇ ᐊᖏᓗᐊᕐᒪᑦ 

ᒐᕙᒪᒃᑯᓐᓄᑦ ᑲᒪᒋᔭᐅᓂᐊᕐᓗᓂ ᑖᒃᑯᓄᖓᑐᐊᖅ. 

ᓇᓗᓇᓐᖏᑦᑐᖅ ᐅᖃᖅᑏ, ᑕᐃᒪᓐᓇ 

ᐃᑲᔪᑦᓯᐊᕈᒪᒍᑦᑕ ᐊᖏᕐᕋᖃᖏᑦᑐᓂᒃ 

ᐋᖅᑭᒃᓯᒋᐊᖃᖅᐳᒍᑦ ᓄᓇᑦᑎᓐᓂ 

ᐱᓕᕆᐊᕆᔭᐅᔪᓐᓇᖅᑐᓂᒃ. 

 

ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑏ, 

ᒫᓐᓇᓵᖑᓚᐅᖅᑐᖅ ᑎᑎᕋᓚᐅᖅᐳᖓ ᐃᖃᓗᖕᓂ 

ᐱᔅᓇᓯᐅᔪᓄᑦ ᑐᒃᓯᕋᕐᕕᒋᓪᓗᒋᑦ ᐊᖏᕐᕋᖃᓐᖏᑦᑐᑦ 

ᐊᐅᓚᒍᑎᒋᔭᖏᑦ 

ᐊᑭᓕᖅᑐᖅᑕᐅᔪᓐᓇᕋᔭᕐᓂᖏᓐᓄᑦ. ᐃᒪᓐᓇ 

ᐱᔨᑦᑎᕋᐅᑎᒋᔭᐅᓂᐊᕐᒪᑕ ᑕᒪᒃᑯᓄᖓ 

ᐊᖏᕐᕋᖃᓐᖏᑦᑐᓄᑦ ᓄᓇᕘᒥᐅᓄᑦ. ᑖᒃᑯᐊ, 

ᐅᖃᖅᑏ, ᑐᓴᕐᕕᒋᒃᑲᓐᓂᕋᓱᖕᓂᐊᖅᑕᒃᑲ ᖃᓄᖅ 

ᐱᓕᕆᖃᖅᒌᒍᓐᓇᕋᔭᕐᒪᖔᑦᑕ ᑕᒫᓂ ᓄᓇᓕᐸᐅᔭᒥ. 

 

ᐅᖃᖅᑏ, ᐊᖏᕐᕋᖃᖏᓐᓂᒃ ᑕᒪᓐᓇ 

ᐃᖃᓗᖕᓂᑐᐃᓐᓇᖅ ᓴᖅᑭᔮᖏᒻᒪᑦ. ᑕᐃᒪ 

ᑎᓕᐅᕈᒪᔭᒃᑲ ᑎᒥᐅᔪᑦ ᑭᒃᑯᑐᐃᓐᓇᐃᓪᓗ  

ᐃᑲᔪᕈᒪᔪᑦ ᐃᓚᐅᒋᐊᖁᓪᓗᒋᑦ ᐊᖏᒃᕋᖃᓐᖏᓐᓂᖅ 

ᓄᖑᑉᐹᓪᓕᖁᓪᓗᒍ ᓄᓇᓕᖕᓂ. 

ᑐᑭᓯᒋᐊᕈᑎᒃᓴᖃᖁᓪᓗᒋᓪᓗ ᐊᖏᕐᕋᖃᓐᖏᑦᑐᓄᑦ 

ᐃᑲᔪᖅᑕᐅᒍᑎᒃᓴᓂᒃ ᖃᐅᔨᒋᐊᕐᓗᑎᒃ ᓄᓇᓕᖕᓂ 

ᐃᒡᓗᓕᕆᔨᔾᔪᐊᒃᑯᑦ ᐊᒡᓚᒡᕕᖓᓂ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦ ᒥᓂᔅᑕ ᐃᐅᓪ. 2. 

ᒥᓂᔅᑕᐃ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 222 - 3(3): ᑯᐊᐸᐃᑦ 

ᓄᓇᕗᒻᒥ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᓯᓚᕐᔪᐊᒥ ᑖᓐᓇ 

ᐊᕐᕌᒍ ᑯᐊᐸᒃᑯᓐᓄᑦ ᓲᕐᓗ ᐊᕐᕌᒍᑖᕈᑎᖓ 

ᐅᖃᐅᓯᕆᒍᒪᓪᓗᒍ ᓄᓇᕘᒥ 

ᑮᓇᐅᔭᓕᐅᖅᑐᒃᓴᐅᕙᓪᓕᐊᓂᖏᑦ. 

 

23-ᖑᖕᒪᑕ ᑖᒃᑯᐊ ᑲᑐᔾᔨᖃᑎᒌᑦ ᓄᓇᕘᒥᑦ 

ᓄᓇᓕᖕᓂ. ᑖᒃᑯᐊ ᑯᐊᐸᓕᕆᓂᖅ ᓄᓇᕘᒥ 

ᐃᖅᑲᓇᐃᔭᖅᑎᑦᓯᖃᑦᑕᕐᒪᑕ 700 ᐅᖓᑖᓅᑦ 

ᓄᓇᓕᖕᓂ ᐊᒻᒪᓗᑦᑕᐅᖅ ᐱᒻᒪᕆᐅᔪᓂᒃ 

ᐱᔨᑦᓯᕋᐅᑎᖃᖃᑦᑕᖅᖢᑎᒃ ᓂᐅᕕᕐᕕᖏᓐᓂ, 

ᓯᓂᒃᑕᕐᕕᖏᓐᓂᒃ ᐊᒻᒪᓗ ᑕᓕᕖᓴᓄᑦ 

ᐅᖅᓱᐊᓗᖕᓄᓪᓗ. 

 

ᑯᐊᐸᒃᑯᑦ ᓄᓇᕘᒥ ᐱᕙᓪᓕᐊᒍᑎᐅᑦᓯᐊᖃᑦᑕᒻᒪᑕ 

ᓄᓇᕘᒥ ᑖᒃᑯᐊᑦᑕᐅᖅ ᐃᓚᒌᒃᓴᒃᑯᑦ ᐊᕐᕌᒍᓂ 

ᖁᓕᓂᒃ ᓄᓇᓕᖕᓂ ᐃᒪᓐᓇ ᑮᓇᐅᔭᓂᒃ $45 

ᒥᓕᐊᓐ ᑖᓚᓂᒃ ᐱᖁᑎᑖᖅᑎᑦᓯᖃᑕᖅᓯᒪᖕᒪᑕ. 

 

ᑯᐊᐸᒃᑯᑦ ᐅᑭᐅᖅᑕᖅᑐᒥ ᓯᕗᓕᖅᑎᐅᓪᓗᑎᒃ 

ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᒃᓴᓂᒃ ᐃᑲᔪᖅᖢᑎᒡᓗ 

ᖃᓄᑐᐃᓐᓇᖅ ᓯᕗᓕᖅᑎᐅᓂᕐᒧᑦ  

ᐃᖅᑲᓇᐃᔭᖅᑎᑦᓯᓂᕐᒧᓪᓗ ᐊᒻᒪᓗᑦᑕᐅᖅ 

ᑮᓇᐅᔭᑎᒍᑦ ᐃᓕᓐᓂᐊᕈᑎᒃᓴᓂᒃ ᑯᐊᐸᒃᑯᓐᓄᑦ. 

 

ᑎᓕᐅᖅᐸᒃᑲ ᓄᓇᕘᒥᐅᑕᑦ ᑕᐃᒪᓐᓇ 

ᐃᓚᐅᓂᖃᖁᓪᓗᒋᑦ ᓄᓇᓕᖕᓂ ᑯᐊᐸᒃᑯᑦ, ᑕᐃᒪᓐᓇ 

ᐊᑕᐅᓯᐊᕐᓗᑎᒃ ᑲᑎᒪᔨᐅᔪᑦ ᓂᕈᐊᕈᓐᓇᕐᒪᑕ. 

ᐃᓄᐃᑦ ᐃᓱᒪᒋᔭᐅᓂᖅᓴᐅᓗᑎᒃ 

ᑮᓇᐅᔭᓕᐅᕈᑎᒋᔭᐅᔪᑦ ᐱᓗᐊᕌᓗᖏᓪᓗᑎᒃ. 

 

ᓯᓚᕐᔪᐊᒥᑦ ᑕᒪᓐᓇ ᐃᓕᑕᖅᓯᓂᖅ ᑯᐊᐸᒃᑯᓐᓂ 

ᐱᐊᓂᖕᓂᐊᖅᑎᓪᓗᒍ ᑕᒪᒃᑯᐊ ᓄᓇᓕᖕᓂ ᑯᐊᐸᒃᑯᑦ 

ᐅᐱᒋᑦᓯᐊᖅᐸᕗᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦ ᒥᓂᔅᑐ ᑕᑉᑑᓇ. 2. 

ᒥᓂᔅᑕᐃ ᐅᖃᐅᓯᖏᑦ. ᑖᒃᑯᐊ ᑲᑎᒪᔾᔪᑎᒃᓴᕗᑦ 

ᐱᒋᐊᕐᒥᓗᒋᑦ. 3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 359 - 3(3): 

ᐊᕗᖓᓕᒫᖅᑎᑦᑎᓂᖅ ᑮᓇᐅᔭᒥᒃ (ᓂᓐᖓᖅ) 

 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐅᓐᓄᓴᒃᑯᓪᓗ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᑕᒪᒃᑯᓂᖓ ᑮᓇᐅᔭᓂᒃ 

ᑲᒪᑦᓯᐊᕆᐊᖃᓐᓂᒻᒧᑦ ᐊᖏᕐᕋᒥ.  

 

ᐅᖃᖅᑏ, ᒫᓐᓇᓵᖑᓚᐅᖅᑐᖅ ᓈᓴᐅᖅᑕᓂᖏᑦ 

ᑲᓇᑕᒥᐅᑕᐅᔪᑦ ᐅᖃᖅᓯᒪᖕᒪᑕ ᓄᓇᕘᒥᐅᒡᒍᖅ 

17.5 ᐳᓴᓐ ᑮᓇᐅᔭᓂᒃ ᐊᑐᖃᑦᑕᕐᒪᑕ 

ᓂᕿᑖᕈᑎᒋᓪᓗᒋᑦ. ᑲᓇᑕᒥᓪᓕ 10 ᐳᓴᓐ 

ᐅᖓᑖᔾᔪᑐᐃᓐᓇᐅᑎᓪᓗᒍ. 

 

ᐅᖃᖅᑏ, ᑕᐃᒪᓐᓇ $1-ᖃᖃᑦᑕᖅᑎᓪᓗᑕ 

ᐅᖃᐅᓯᖃᖃᑦᑕᓚᐅᖅᓯᒪᔪᒍᑦ ᑕᒪᒃᑯᐊ ᑮᓇᐅᔭᑦ 

ᐊᑐᑦᓯᐊᕖᓐᖓᕈᓐᓇᖁᓪᓗᒋᑦ.  

ᓴᕕᕋᔭᖃᓕᕋᓗᐊᖅᑐᒍᑦ ᓘᓃᖃᓕᕋᓗᐊᖅᑎᓪᓗᑕ 

ᑕᐃᒫᑦᓴᐃᓐᓇᐅᕗᖅ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᒐᕙᒪᒃᑯᑦ 

ᓴᖅᑭᑎᑦᓯᓚᐅᕐᒪᑕ ᓄᑖᓂᒃ ᐊᖏᕐᕋᖃᕐᓂᕐᒧᑦ 

ᕿᒪᒃᑕᐅᒐᔭᖅᑐᑦ ᑐᖁᔪᓄᑦ 

ᑎᑎᕋᖅᑕᐅᖃᑦᑕᕈᓐᓇᖁᓪᓗᒋᑦ. ᑕᐃᒪᓐᓇᓗ 

ᑐᖁᔪᖃᖅᑐᕕᓂᐅᒃᐸᑦ. 

 

ᐅᖃᖅᑏ, ᑎᓕᐅᖅᐸᒃᑲ ᒐᕙᒪᒃᑯᑦ 

ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᐃᑲᔪᕋᓱᐊᕐᓗᑎᒃ 

ᐃᓚᒌᓂᒃ, ᐱᓗᐊᖅᑐᒥᒃ ᒪᒃᑯᒃᑐᕗᑦ, 

ᐱᐅᓂᖅᓴᐅᔪᓂᒃ ᑕᐃᒪᓐᓇ 

ᐊᔪᓐᖏᓕᖅᐹᓪᓕᕈᓐᓇᖁᓪᓗᒋᑦ ᑮᓇᐅᔭᓂᒃ 

ᐊᑐᑦᓯᐊᕋᓱᖕᓂᕐᒧᑦ.  

 

ᐅᖃᖅᑏ, ᖃᐅᔨᒪᓕᑦᑎᐊᖅᑐᒍᑦ ᑕᒪᒃᑯᐊ 

ᑭᓱᑐᐃᓐᓇᐃᑦ ᓄᓇᕗᒥ ᐊᑭᑐᔪᒻᒪᕆᐊᓘᖕᒪᑕ 

ᐊᒥᓱᓪᓗ ᑕᒪᒃᑯᐊ ᐃᓚᒌᑦᑐᑦ 

ᑮᓇᐅᔭᑭᒃᓴᕋᓗᐊᖅᖢᑎᒃ 

ᓄᖑᑦᑕᐃᓕᒪᑎᑦᓯᒐᓱᒋᐊᖃᕐᒪᑕ.  

 

ᐅᖃᖅᑏ, ᑕᒪᒃᑯᐊ ᐃᓚᒌᑦ ᐃᒡᓗᖃᐅᖃᑎᒌᒃᑐᑦ 

ᐊᔪᓐᖏᓕᕈᓐᓇᕐᒪᑕ ᑕᐃᒪᓐᓇ ᐃᓕᓐᓂᐊᕈᓐᓇᕐᒪᑕ 

ᑕᐃᒪᓐᓇᑦᑕᐅᖅ. ᐃᑲᔪᖅᑐᑦᓯᐊᖅᐸᒃᑲ ᑕᒪᓐᓇ 

ᐱᓕᕆᐊᕆᔭᐅᔪᓐᓇᖁᓪᓗᒍ ᑕᒪᒃᑯᐊ ᐱᒻᒪᕆᐅᔪᓂᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᑎᓕᖕᒧᑦ, ᒥᔅ ᐅᒡᔪᒃ.  

ᐋᖅᑭᒋᐊᕆᐊᖅᑕᐅᓂᖏᑦ ᐱᔨᑦᑎᕋᐅᑏᑦ 

ᓱᕈᓯᕐᓄᑦ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᑦᑎᓕᖕᒥᐅᑕᓪᓗ 

ᐅᓪᓗᒃᑰᖅᐸᒃᑲ ᐃᓚᓐᓄᐊᒃᑲᓪᓗ. (ᑐᓵᔨᑎᒍᑦ) 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑖᒃᑯᐊ 

ᐃᑲᔪᖅᑕᐅᒋᐊᖃᕐᓂᖏᑦ ᓄᑕᖅᑲᐃᑦ ᐃᓚᖏᓪᓗ 

ᓄᓇᕗᒥᐅᑕᐃᑦ. 

 

ᐅᖃᖅᑏ, ᑕᐃᔅᓱᒪᓂᐅᓚᐅᖅᑐᖅ ᔫᓂ 2010-

ᖑᑎᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  

ᐃᓄᓕᕆᓂᕐᒧᓪᓗ ᒥᓂᔅᑕᐅᔪᖅ 

ᓴᖅᑭᑎᑦᓯᓚᐅᖅᓯᒪᖕᒪᑦ ᑭᖑᓪᓕᖅᐹᒥᒃ 

ᖃᐅᔨᒪᒍᑎᒃᓴᐃᑦ ᑲᑎᒪᒍᑎᒃᓴᐃᑦ 

ᕿᒥᕐᕈᔭᐅᓚᐅᖅᑎᓪᓗᒋᑦ ᓱᕈᓰᑦ 

ᑲᒪᒋᔭᐅᖃᑦᑕᕐᓂᖏᑦ ᓄᓇᕘᒥ. ᕿᒥᕐᕈᔭᐅᓚᐅᖅᑐᑦ 

ᑕᒪᒃᑯᐊ ᑲᑎᒪᑎᑦᓯᒋᐊᕈᑕᐅᓚᐅᖅᓯᒪᔪᑦ ᑕᐃᒪᓐᓇ 

ᕿᒥᕐᕈᓕᖅᖢᑕᓗ ᐃᓚᒌᑦ ᓯᕈᓰᓪᓗ 

ᐱᔨᑦᓯᕋᐅᑎᒃᓴᖏᓐᓂᒃ ᒪᓕᒐᓂᒃ. 

 

ᐅᓪᓗᒥᐅᓕᖅᑐᖅ 

ᑐᓴᖅᑎᑕᐅᒃᑲᓐᓂᓚᐅᖅᓯᒪᓐᖏᖦᖢᑕᓘᓐᓃᑦ 

ᖃᓄᐃᑦᑐᓂᒃ ᐊᓯᔾᔩᓯᒪᖕᒪᖔᑕ 

ᐋᖅᑭᒋᐊᖅᓯᒪᖕᒪᖔᑕᓗ ᒪᓕᒐᓂᒃ ᓯᕈᓯᓂᒃ 

ᐱᔾᔪᑎᖃᖅᑐᑦ ᐃᓕᖅᑯᓯᕆᖃᑦᑕᖅᑕᖏᓐᓂᓗ 

ᓄᓇᕗᒥ.  

 

ᐅᖃᖅᑏ, ᒐᕙᒪᒃᑯᑦ ᑕᐃᒪᓐᓇ ᑲᑎᒪᑎᑦᓯᒑᖓᑕ 

ᕿᒥᕐᕈᐊᕌᖓᑕᓗ ᐱᒻᒪᕆᐅᔪᓂᒃ ᓂᕆᐅᓕᖃᑦᑕᕐᒪᑕ 

ᓄᓇᕗᒥᐅᑕᐃᑦ, ᐃᓄᐃᑦ ᑕᐃᒪᓐᓇ ᐊᓯᔾᔨᖅᓯᒪᔪᓂᒃ 

ᑕᑯᒍᒪᓕᖅᖢᑎᒃ ᓴᐳᔾᔭᐅᓂᖃᖁᓪᓗᒋᑦ ᓄᓇᕗᒥ 

ᓱᕈᓯᑦ. 

 

ᐅᖃᖅᑏ, ᐊᒥᓱᓂᒃ ᐱᔾᔪᑎᖃᕐᒪᑕ ᑕᒪᒃᑯᐊ 

ᐅᓗᕆᐊᓇᖅᑐᒦᒋᐊᖃᓐᖏᖦᖢᑎᒃ 

ᑲᒪᒋᔭᐅᑦᓯᐊᕆᐊᖃᖅᖢᑎᒡᓗ ᓄᓇᕗᒥ ᓱᕈᓰᑦ 

ᒪᒃᑯᒃᑐᓪᓗ ᐃᓚᒌᓄᑦ ᑲᒪᒋᔭᐅᑦᓯᐊᕐᓗᑎᒃ. ᓲᕐᓗ 

ᐆᑦᑑᑎᒋᓗᒍ ᑕᒪᒃᑯᐊ 

ᐋᖓᔮᕐᓇᖅᑐᕐᓗᒃᑕᐃᓕᒪᓂᕐᒥᒃ ᑖᒃᑯᐊ ᐃᓚᒌᓗᒃᑖᑦ 

ᑕᐃᒪᓐᓇ ᒪᑭᒪᐅᑎᖃᑦᓯᐊᕈᓐᓇᖁᓪᓗᒋᑦ. ᐊᒻᒪᓗ 

ᓂᖓᖃᑦᑕᕐᓂᖅᑕᐅᖅ ᑕᒪᓐᓇ ᑲᒪᒋᒋᐊᖃᖅᑕᕗᑦ 

ᐃᒡᓗᖃᖅᑎᑕᐅᑦᓯᐊᕐᓗᑎᓪᓗ 

ᐃᖅᑲᓇᐃᔮᑦᓴᖃᑦᓯᐊᖅᑎᑕᐅᓪᓗᑎᒡᓗ.  

 

ᐅᖃᖅᑏ, ᖁᕕᐊᓱᒻᒪᕆᓚᐅᖅᐳᖓ ᓄᓇᕗᑦ 

ᑐᓐᖓᕕᒃᑯᑦ ᑕᐃᒪᓐᓇ ᐱᖁᔨᕗᖔᓕᐅᓚᐅᖅᓯᒪᒻᒪᑕ 

ᐊᖏᕈᑎᒋᓪᓗᓂᒋᓪᓗ ᑲᑎᒪᕐᔪᐊᖅᑎᓪᓗᒋᑦ ᒐᕙᒪᒃᑯᑦ 

ᑕᐃᒪᓐᓇ ᐋᖅᑭᒃᓯᕚᓪᓕᕆᐊᖃᕐᓂᖏᓐᓄᑦ ᐃᓄᖕᓂᑦ 

ᓱᕈᓯᓂᒃ ᑲᒪᒋᔭᐅᔪᓂᒃ. 

 

ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᑖᒃᑯᐊ ᓄᓇᓕᕐᔪᐊᒥᒃ 

ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

ᐱᓕᕆᐊᒃᓴᖃᕐᒥᖕᒪᑕᑦᑕᐅᖅ ᑕᒪᑐᒪ ᒥᒃᓵᓄᑦ, 

ᓇᓗᓇᒐᓚᒃᓱᓂᓗ ᑕᒪᒃᑯᐊ 

ᐱᓕᕆᐊᕆᔭᐅᖃᑦᑕᕋᓗᐊᕐᒪᖔᑕ.  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐱᒻᒪᕆᐅᖕᒪᑦ ᒐᕙᒪᕗᑦ ᐊᓯᖏᓪᓗ 

ᐱᓕᕆᖃᑎᖃᕆᐊᖃᕐᒪᑕ ᓄᓇᕗᒥᐅᑕᐅᔪᓂᒃ 

ᑲᒪᒋᔭᖃᑦᓯᐊᕐᓗᑎᒡᓗ ᐱᔨᑦᓯᕋᐅᑎᒃᓴᓂᒃ ᑕᒪᐃᓐᓄᑦ 

ᓱᕈᓯᓕᒫᓄᑦ, ᐃᓄᖕᓂᑦ ᖃᓪᓗᓈᓂᒡᓘᓐᓃᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

ᖁᔭᒋᔭᐅᓂᖏᑦ ᑲᓇᑕᒥ ᐅᕋᐃᓐᔪᐃᑦ 

ᐅᓇᓕᒃᓴᔭᐃᑦ (ᐅᓲᑖᐱᒃ) 

 

ᐅᓲᑖᐱᒃ: ᐅᓐᓄᓴᒃᑯᑦ ᓄᓇᖅᑲᑎᒃᑲ. ᐅᓐᓄᓴᒃᑯᑦ 

ᓂᕈᐊᖅᑕᐅᓯᒪᖃᑎᒃᑲ. (ᑐᓵᔨᑎᒍᑦ) ᐅᖃᖅᑏ, 

ᐅᓪᓗᒥ ᓂᑯᕕᑉᐳᖓ ᐅᐱᒋᔪᒪᓪᓗᒋᑦ ᑲᓇᑕᒥ 

ᐅᓇᑕᖅᑐᒃᓴᐃᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᒪᓐᓇ ᐊᕐᕌᒍ 

65-ᒋᔭᐅᓕᕐᖓᑦ Rangers ᑕᒫᓂ ᑲᓇᑕᒥ 

ᓴᖅᑭᖅᑕᐅᓚᐅᖅᓯᒪᑎᓪᓗᒋᑦ, ᐱᒋᐊᓚᐅᖅᓯᒪᓪᓗᑎᒃ 

1947-ᒥ. (ᑐᓵᔨᑎᒍᑦ) ᐅᖃᖅᑏ, ᑲᓇᑕᒥ 

ᐅᓇᑕᖅᑐᒃᓴᓐᖑᐊᑦ 

ᐱᓕᕆᐊᒃᓴᖃᖃᑦᑕᖅᓯᒪᓕᕋᓗᐊᕐᒪᑕ ᐊᕐᕌᒍᓂᑦ 65-

ᓂᒃ, ᑭᓯᐊᓂ ᐃᓐᓇᐅᓗᐊᕐᓂᑯᒧᑦ ᓄᖅᑲᕆᐊᒃᓴᖅ 

ᐊᑐᐃᓐᓇᐅᓐᖏᑦᑐᒍᑦ ᓱᓕ.  

 

>>ᐃᓪᓚᖅᑐᑦ 

 

ᐅᖃᖅᑏ, ᑲᓇᑕᒥ ᐅᓇᑕᖅᑐᒃᓴᓐᖑᐊᑦ 

ᓄᓇᖁᑎᖏᓐᓂᒃ ᓴᐳᒻᒦᒃᓯᒐᓱᖃᑦᑕᖅᑐᑦ 

ᑕᑯᔭᖅᑐᖅᖢᑎᒃ ᕿᓂᖅᖢᑎᒡᓗ 

ᑕᑯᔭᐅᒐᔪᓐᖏᑦᑐᓂᒃ, ᓄᐊᑦᑎᓪᓗᑎᒡᓗ ᑐᓴᒐᒃᓴᓂᒃ 

ᐊᒃᑐᐊᓂᖃᖅᑐᓂᑦ ᑲᓇᑕᒥ ᐅᓇᑕᖅᑐᒃᓴᒃᑯᓐᓂᑦ 

ᓇᐅᑦᑎᖅᓱᖅᖢᑎᒡᓗ ᖃᐅᔨᓴᐃᖃᑦᑕᖅᑐᑦ ᑕᑉᐹᓂ 

ᐊᒻᒪ ᐃᓚᐅᖃᑦᑕᖅᖢᑎᒃ ᐹᖅᓴᐃᔪᖃᖅᑎᓪᓗᒍ.  

 

ᐅᖃᖅᑎ, ᐊᒃᓱᐊᓗᒃ ᐅᐱᒍᓱᒃᖢᖓ 

ᐃᓚᐅᖃᑦᑕᖅᓯᒪᒐᒪ ᐊᕐᕌᒍᓄᑦ ᐊᒥᓱᑲᓪᓚᖕᓄᑦ 

ᐅᓇᑕᖅᑐᒃᓴᓐᖑᐊᓂᑦ ᓄᓇᓕᑦᑎᓐᓂ. 

ᐅᓇᑕᖅᑐᓴᓐᖑᐊᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᐊᒻᒪᓗ ᐃᓕᓴᐃᓪᓗᑎᒃ ᐃᑲᔪᖅᑐᐃᖃᑦᑕᖅᑐᑦ 

ᑕᒪᒃᑯᓂᖓ ᒪᒃᑯᑦᑐᓂᑦ ᐅᓇᑕᖅᑐᔅᓴᓐᖑᐊᖑᔪᓂᑦ. 

 

ᑕᒪᓐᓇ ᐱᓕᕆᐊᒃᓴᖅ ᒪᒃᑯᑦᑐᓄᑦ 

ᐃᓕᑎᑦᑎᔾᔪᑎᐅᖃᑦᑕᕐᒪᑦ ᐱᒻᒪᕆᐅᔪᓂᑦ 

ᐃᓕᑕᐅᒋᐊᖃᖅᑐᓂᒃ ᓲᕐᓗ ᐃᒻᒥᓂᒃ 

ᐃᓂᖅᑎᕆᔪᓐᓇᕐᓂᕐᒥᑦ ᐊᒻᒪᓗ ᐊᖏᖅᓯᒪᑦᑎᐊᕐᓂᖅ 

ᐱᓕᕆᖃᑕᐅᓗᓂ ᓄᓇᓕᓐᓂ. 

 

ᐅᖃᖅᑏ, ᐃᒻᒪᖃ 5,000-ᖏᓐᓃᒻᒪᑕ ᑲᓇᑕᒥ 

ᐅᓇᑕᖅᑐᒃᓴᓐᖑᐊᑦ, 178 ᓄᓇᓕᓐᓂ ᑲᓇᑕᒥᓗ. 

 

ᐅᖃᖅᑏ, ᐅᓇᑕᕕᔾᔪᐊᖅᑐᕕᓂᕐᓂᑦ ᐃᖅᑲᐅᒪᓇᖅ 

ᓇᒡᒐᔾᔭᐅᒥ ᐅᓪᓗᕆᓂᐊᕐᒪᒍ ᒪᓕᒐᓕᐅᖅᑎᓕᒫᑦ 

ᐅᐱᒍᓱᖃᑎᒋᔪᒪᕙᒃᑲ ᑲᓇᑕᒥ 

ᐅᓇᑕᖅᑐᔅᓴᓐᖑᐊᖑᓯᒪᓕᕐᒪᑕ ᐊᕐᕌᒍᓄᑦ 65-ᓄᑦ 

ᐊᒃᓱᕈᑦᑎᐊᖅᑐᑎᒃ ᐱᓕᕆᖃᑕᐅᓪᓗᑎᒃ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐱᖓᔪᖓᑦ ᐅᖃᐅᓯᒃᓴᑐᐃᓐᓇᕐᓂᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ. 

ᐃᑲᔪᖅᑐᐃᓂᖅ ᓯᐊᒻᒪᖅᑎᕆᓂᕐᒥᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᓪᓗ. 

 

ᐅᖃᖅᑏ, ᐅᓪᓗᒥ ᓇᓗᓇᐃᖅᓯᔪᖓ 

ᓇᓗᓇᐃᖅᓯᒃᑲᓐᓂᕈᒪᓪᓗᖓ 

ᐃᑲᔪᖅᑕᐅᒻᒪᕆᖕᓂᓐᓂᒃ ᓯᐊᕐᒪᖅᑎᓯᒪᓂᕐᒧᑦ 

ᐃᖅᑲᓇᐃᔮᒃᓴᓂᑦ ᓄᓇᕗᑦ ᐃᓗᐊᓂ. 

 

ᐅᖃᖅᑏ, ᖃᐅᔨᒪᒐᕕᑦ ᒪᓕᒐᓕᐅᖅᑎᓪᓗᖓ 

ᑐᓄᓂᕐᒧᑦ ᑭᒡᒐᖅᑐᖅᑎᐅᓪᓗᖓ ᑖᓐᓇ ᓄᓇ 

ᑖᒃᑯᓂᖓ ᓯᐊᕐᒪᖅᑎᖅᑕᐅᓯᒪᔪᓂᒃ 

ᐃᖅᑲᓇᐃᔮᖃᕐᕕᐅᖕᒪᑦ. 

 

ᐅᖃᖅᑏ, ᒐᕙᒪᒃᑯᑦ ᑕᐃᔅᓱᒪᓂ ᓴᖅᑭᑦᑎᒐᒥᒃ 

ᑕᒪᑐᒥᖓ ᐋᖅᑭᒃᓯᒪᓂᐅᓂᐊᖅᑐᒥᒃ ᖃᔅᓯᑲᓪᓚᖕᓂᒃ 

ᐱᔾᔪᑎᖃᓚᐅᕐᒪᑕ ᐱᐅᔫᑎᐅᓇᓱᐊᖅᑐᓂᒃ 

ᐱᒻᒪᕆᐅᔪᓂᓪᓗ. ᒪᑯᓂᖓ ᐃᓚᖃᖅᑐᓂᒃ, ᓄᓇᓖᑦ 

ᐃᓚᐅᔪᓐᓇᕐᓂᐊᖁᓪᓗᒋᑦ 

ᐃᓱᒪᓕᐅᖅᑐᖃᕋᓱᐊᖅᑎᓪᓗᒍ ᓄᓇᕗᑦ 

ᐋᖅᑭᒃᓯᒪᓂᕆᓂᐊᖅᑕᖓᓂᑦ ᐃᖅᑲᓇᐃᔮᒃᓴᐃᑦ 

ᓯᐊᕐᒪᖅᓯᒪᑦᑎᐊᖁᓪᓗᒋᑦ ᐅᓄᕐᓂᖅᓴᐃᑦ 

ᐱᕕᖃᕈᓐᓇᕐᓂᐊᕐᒪᑕ ᐱᓗᐊᖅᑐᒥᑦ ᓄᓇᓕᖕᓂᑦ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᑦᑑᑕᐅᓂᖅᓴᐅᔪᓂᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᖅ 

ᓄᓇᓕᖕᓂ ᓴᓐᖏᓂᖅᓴᐅᔾᔫᒥᖁᓪᓗᒍ. 
 

ᐅᖃᖅᑏ, ᖃᖓᑦᑎᐊᒃᑯᑦ ᑎᑎᕋᖅᓯᒪᔪᑦ 

ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᖕᒪᑕ ᑕᕝᕙᓂᒎᖅ 

ᒥᑦᑎᒪᑕᓕᖕᒥ 150 ᖃᓂᒋᔮᓃᒻᒪᑕ ᐃᖅᑲᓇᐃᔮᒃᓴᐃᑦ 

ᑕᒪᒃᑯᐊᓗ, 80 ᖃᓂᒋᔭᖓᓃᖦᖢᑎᒃ ᐃᓄᖕᓂᒃ 

ᐃᖅᑲᓇᐃᔮᕆᔭᐅᔪᑦ. 
 

ᐅᖃᖅᑏ, ᑕᒪᓐᓇ ᓯᐊᕐᒪᖅᑎᑦᑎᓯᒪᓂᖅ 

ᐃᖅᑲᓇᐃᔮᒃᓴᓂᑦ ᐊᑑᑎᖃᓪᓚᒃᓯᒪᔪᖅ... 
 

ᐃᓚᖓᑦ ᒪᓕᒐᓕᐅᖅᑎ: ᐄᕼᐃᓪᓛᒃ, ᐄᕼᐃᓪᓛᒃ! 
 

... ᓄᓇᒋᔭᓐᓄᑦ ᐊᒻᒪᓗ ᓂᕈᐊᖅᑎᒋᓯᒪᔭᓐᓄᑦ, 

ᓂᕈᐊᖅᑎᒋᓯᒪᔭᑦᑎᓐᓄᓪᓗ.  
 

ᐅᖃᖅᑏ, ᑕᒫᓂ ᐊᕐᕌᒎᔪᒥᑦ ᐃᓗᐊᓂ ᒐᕙᒪᒃᑯᑦ 

ᓴᖅᑭᑦᑎᓚᐅᕐᒪᑕ ᑕᑯᓇᒃᑕᐅᓂᑰᓚᐅᖅᑐᓂᑦ, 

ᑕᑯᓇᒃᑕᐅᑎᑦᑎᔾᔪᑎᒋᓚᐅᖅᑕᒥᖕᓂᒃ ᑖᓐᓇ 

ᓯᐊᕐᒪᖅᑎᑦᑎᓯᒪᓂᕐᒧᑦ ᐸᕐᓇᐅᑦ ᑕᒪᑐᒧᖓ ᒥᒃᓵᓄᑦ 

ᐊᐱᖅᓲᑎᖃᕐᓂᐊᕋᒪ ᐊᐱᖅᓱᕐᓇᖅ ᓈᒻᒪᒃᓯᒃᐸᑦ. 
 

ᐊᒻᒪᑦᑕᐅ ᐅᖃᖅᑏ, ᒐᕙᒪᒃᑯᑦ 

ᑎᓕᐅᖏᓐᓇᕐᓂᐊᖅᑕᒃᑲ, ᑎᓕᐅᖏᓐᓇᖅᖢᒋᓪᓗ 

ᑕᒪᒃᑯᐊ ᒫᓐᓇ ᐃᓂᒃᓴᐅᔪᑦ ᐃᓄᖃᓐᖏᑦᑑᒐᓗᐊᑦ 

ᓄᓇᓕᖕᓂ ᓯᐊᕐᒪᖅᑎᑦᑎᕕᐅᓯᒪᔪᓂᑦ 

ᐃᓐᓄᒃᑕᐅᕙᓪᓕᐊᖁᓪᓗᒋᑦ. 
 

ᐅᖃᖅᑏ, ᒫᓐᓇ ᐊᐱᕆᔪᖓ ᐅᖃᐅᓯᕆᔪᒪᔭᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᐅᖃᐅᓯᒃᓴᓂᑦ 

ᐱᔭᕇᕈᒪᓪᓗᓂᐅᒃ.  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ, 

ᐊᑏ ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. 
 

ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔮᒃᓴᖁᑎᖏᑦ ᓄᓇᓕᖕᓄᑦ 

ᓯᐊᕐᒪᖅᑎᕐᕕᐅᓯᒪᔪᓄᑦ ᐃᓐᓄᒃᑕᐅᖏᓐᓇᕆᐊᖃᕐᒪᑕ 

ᓄᓇᓕᖕᓂ ᐊᒻᒪᓗ ᐊᖏᖅᓯᒪᔾᔮᓐᖏᓪᓚᑦᑖᖅᑐᖓ,  

ᐊᖏᔾᔮᓇᖓᓗ ᑕᒪᒃᑯᐊ ᓄᓇᓕᖕᓃᑦᑐᑦ 

ᐃᖅᑲᓇᐃᔮᒃᓴᐃᑦ ᓅᑕᐅᓇᓱᒃᑲᔭᖅᐸᑕ ᐃᖃᓗᖕᓄᑦ, 

ᐱᓗᐊᖅᑎᒥᓪᓗ ᒥᑦᑎᒪᑕᓕᖕᒦᑦᑐᑦ. 

ᓇᖏᖅᓯᖃᑦᑕᕐᓂᐊᖅᑐᖓ ᐅᖃᖅᑏ, ᑭᒡᒐᖅᑐᖅᑕᒃᑲ 

ᑭᒡᒐᖅᑐᕐᓗᒋᑦ ᓂᕆᐅᖕᒪᑕ, ᓂᕆᐅᒋᔭᖃᖅᖢᑎᒡᓗ 

ᐊᒻᒪᓗ ᐃᓚᐅᔭᕆᐊᖃᖅᖢᑎᒃ ᐊᑲᐅᔫᓂᖓᓂᑦ  

ᐃᖅᑲᓇᐃᔮᒃᓴᐃᑦ ᓯᐊᕐᒪᖅᑎᑕᐅᓯᒪᓂᖏᓐᓂᑦ. 

ᖁᔭᓐᓇᒦᒃ ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ.  

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᐅᓐᓄᓴᒃᑯᑦ 

ᐃᒡᓗᓕᖕᒥ ᓴᓂᕋᔭᖕᒥᐅᑦ. ᐅᖃᐅᓯᒃᓴᕋᐅᓇ 

ᐱᒋᐊᓚᐅᓐᖏᓐᓂᓐᓂᑦ ᐃᓚᒃᑲ ᑐᓴᖁᓪᓗᒋᑦ ᐃᕐᖑᑕᕋ 

ᐅᓐᓄᐊᖅ ᑐᐊᕕᕐᓇᒃᑯᑦ ᑎᑭᐅᔾᔭᐅᓚᐅᖅᑑᒐᓗᐊᖅ 

ᑭᓯᐊᓂ ᐅᖃᕈᓐᓇᖅᐳᖓ ᖃᓄᐃᓐᖏᑦᑎᐊᖅᑐᖅ 

ᐱᖏᖕᓇᖏᑦᑎᐊᖅᑐᖅ ᑖᒃᑯᐊ ᑐᓴᐅᒪᖁᓪᓗᒋᑦ.  
 

ᐅᖃᖅᑎᑦᑎᔩ, ᐊᑕᐅᓯᐊᕐᓇᖓ ᖃᔅᓰᖅᓱᑲᓪᓚᒃᖢᖓ 

ᓇᖏᖅᓯᓯᒪᕗᖓ ᑕᕝᕗᖓ ᐃᒡᓘᑉ ᐃᓗᐊᓄᑦ 

ᐊᐱᕆᔪᒪᓪᓗᖓᓗ ᑐᓴᖅᑕᐅᔪᒪᓪᓗᖓᓗ 

ᐃᓱᒫᓘᑎᒋᔭᓐᓂᒃ ᒐᕙᒪᒃᑯᑦ 

ᐱᓕᕆᑦᑎᐊᓐᖏᓗᐊᓕᕐᓂᖏᓐᓂ ᐃᓄᐃᑦ ᖃᐅᔨᒪᔭᖏᑦ 

ᑐᑭᓯᐅᒪᔭᖏᑦ ᐱᓇᔪᐊᕐᓂᕆᔭᖏᑦ ᐊᒻᒪᓗ 

ᐃᓅᓯᑦᑎᐊᕙᖕᒧᑦ ᑐᕌᖓᔪᑦ ᑐᓐᖓᕕᒋᔭᖏᑦ 

ᒐᕙᒪᒃᑯᓐᓂ ᐃᒃᐱᒋᔭᐅᓐᖏᓗᐊᕐᒪᑕ ᐱᓗᐊᖅᑐᒥ 

ᑕᒪᒃᑯᓂᖓ ᐱᔨᑦᑎᕋᓕᕌᖓᑦᑕ ᐃᓅᓯᓕᕆᓂᕐᒧᑦ 

ᒐᕙᒪᒃᑯᑦ ᐱᓇᓱᐊᖅᑕᖏᓐᓂᒃ.  
 

ᐅᖃᖅᑏ, ᑐᑭᓯᐅᒪᒐᓗᐊᖅᑐᖓ ᐃᓄᐃᑦ 

ᓂᕈᐊᖅᑕᐅᓂᕐᒥᑦᑎᒍᑦ ᓂᕈᐊᕐᓂᕐᒥᑎᒍᓂᓛᒃ 

ᓂᕈᐊᖃᑦᑕᕐᓂᕐᒥᑦᑎᒍᑦ ᒐᕙᒪᐅᓕᖅᑐᑦ 

ᐅᖃᕐᕕᖃᕈᓐᓇᖅᓯᔪᑦ. ᑭᓯᐊᓂ ᐅᓇ ᐃᓱᒫᓘᑎᒋᕙᕋ, 

ᐅᖃᖅᑏ, ᐃᓄᐃᑦ ᓇᖕᒥᓂᖅ ᐃᓚᐅᓪᓚᑦᑖᕐᓂᖏᑦ 

ᑕᕝᕙᓂ ᐃᖅᑲᓇᐃᔭᕐᓂᒃᑯᑦ ᐃᓱᒪᒋᔪᓐᓇᕐᓂᒃᑯᑦ 

ᒐᕙᒪᒃᑯᑦ ᐃᓗᐊᓂ ᓱᓕ ᐱᑕᖃᓐᖏᓗᐊᕐᒪᑦ. ᑕᒪᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒐᕙᒪᒃᑯᑦ 

ᐃᖏᕐᕋᑎᑕᐅᓇᓱᖕᓂᐊᖅᐸᑕ ᐊᒻᒪᓗ ᑖᒃᑯᐊ 

ᐱᔨᑦᑎᕋᕐᓂᐊᖅᐸᑕ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ 

ᐊᑐᖅᖢᒋᑦ ᑖᒃᑯᐊ ᐱᔨᑦᑎᕋᖅᑕᐅᔭᕆᐊᖃᖅᑐᓄᑦ. 

ᐅᖃᖅᑏ, ᐆᒥᖓ ᑐᑭᓕᐅᕆᒑᖓᑦᑕ ᖃᓄᓪᓚᕆᒃ 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᓪᓚᕆᒃ 

ᑐᑭᖃᕋᓗᐊᕐᒪᖔᑕ ᐃᓕᖅᑯᓯᖃᖅᑎᐅᖕᒪᑕ 

ᐃᒻᒥᒎᖓᓪᓚᕆᒃᑐᒥᒃ ᐃᓄᐃᑦ ᑐᑭᓯᐅᒪᔭᖓᓂᒃ  

ᖃᐅᔨᒪᔨᖓᓂᒃ ᑐᓐᖓᕕᖃᖅᖢᑎᒃ 

ᐊᓯᐊᑕᐅᓐᖏᑦᑎᐊᖅᑐᖅ. ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᔾᔪᑎᖃᖅᓯᒪᖕᒪᑕ ᐃᓅᓯᓕᒫᒧᑦ ᐊᐅᓚᓂᓕᒫᖏᓐᓄᑦ 

ᐱᐅᓯᖏᑦ ᐊᕙᑎᖏᑦ ᐃᓄᖕᒥᓪᓗ 

ᓇᒡᓕᒍᓱᒍᓐᓇᕐᓂᖏᑦ ᑲᒪᔪᓐᓇᑦᑎᐊᕐᓂᖏᓪᓗ. ᑖᒃᑯᐊ 

ᓇᓗᓇᐃᖅᑕᐅᔪᓐᓇᖅᐳᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᑦᑎᐊᕙᖏᑦ.  
 

ᐅᖃᖅᑏ, ᐃᓄᐃᑦ ᖃᐅᔨᒪᔭᑐᖃᖏᑦ ᓲᕐᓗ 

ᐊᑐᓕᖅᑕᐅᑏᓐᓇᕋᓱᒃᑲᔭᕈᑦᑎᒍᑦ ᒐᕙᒪᒃᑯᑦ 

ᐱᓂᐊᕐᓂᕆᓂᐊᖅᑕᖏᓐᓂᒃ ᑖᓐᓇ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᕆᓲᕆᓐᖏᑕᕗᑦ 

ᓇᓕᐅᑦᑖᕐᓂᑯᑐᐃᓐᓇᐅᖏᑦᑐᖅ. 
 

ᐅᖃᐅᓯᒃᓴᒃᑲ ᐱᐊᓂᒍᒪᒐᓗᐊᖅᐸᒃᑲ 

ᐊᖏᖅᑕᐅᔪᓐᓇᕈᒪ ᒪᓕᒐᓕᐅᖅᑎᐅᖃᑎᓐᓄᑦ, 

ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ ᐊᑏᒃ ᓯᕗᒧᐊᓕᕆᑦ, ᒥᔅᑕ ᑕᐹᕐᔪᒃ.  
 

ᑕᐹᕐᔪᒃ: ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ 

ᖁᔭᓐᓇᒦᒡᓗ ᐅᖃᖅᑎᑦᑎᔩ. 
 

ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᓐᓄᑦ 

ᐊᑐᓕᖅᑕᐅᖁᓪᓗᑎᒍ ᐅᖃᕋᔭᕈᑦᑕ ᐃᒪᓐᓇᐃᑦᑐᒥᒃ 

ᐅᖃᕋᔭᓐᖏᑦᑐᒍᑦ ᓇᓗᓇᖅᑐᐊᓗᖕᒥᒃ 

ᐱᓕᕆᑎᓐᓇᓱᐊᖅᐸᑦᑎᒋᑦ ᑕᑯᔅᓴᐅᕈᓚᐅᖅᓯᒪᓐᖏᑦᑐᒥᒃ 

ᐱᖁᕙᑦᑎᒋᑦ, ᐃᒪᓐᓇ ᐅᖃᓐᖏᑎᐊᖅᑐᒍᑦ. 

ᐊᑐᐊᓂᒃᓯᒪᔭᑦᑎᓐᓂᒃ ᖃᐅᔨᒪᔭᑦᑎᓐᓂᑦ ᓄᓇᕗᒻᒥᐅᑦ 

ᐃᓐᓇᖏᑦ ᐱᓗᐊᖅᑐᒥ ᓂᕆᐅᖕᒪᑕ. ᑖᒃᑯᓇᓐᖓᑦ 

ᑐᓐᖓᕕᖃᓪᓚᕆᖕᒪᑕ ᐅᖃᐅᓯᕆᖃᑦᑕᖅᑕᕗᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑖᒃᑯᓇᓐᖓᑦ ᑭᒡᒐᖅᑐᕋᓱᒃᑕᑦᑎᓐᓂᒃ 

ᐊᒡᓛᒃ ᓄᓇᕗᑦ ᒐᕙᒪᖃᓚᐅᖅᑳᖅᑎᓐᓇᒍ ᑕᒪᓐᓇ 

ᖃᐅᔨᒪᓂᐊᓕᓚᐅᖅᑐᑦ ᑭᓱ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᑦᑎᐊᕆᖕᒪᖔᒍ. ᑖᒃᑯᐊ 

ᐊᕕᒃᑕᐅᓯᒪᓗᐊᕋᓱᐊᖅᖢᑎᑦ ᐱᔨᑦᑎᕋᖅᑕᐅᓇᓱᒃᑐᑦ 

ᐃᒪᓐᓇᓕ ᐅᖃᕈᒪᒐᓗᐊᖅᐳᖓ, ᐅᖃᖅᑎᑦᑎᔩ, ᑖᒃᑯᐊ 

ᒐᕙᒪᒃᑯᑦ ᑐᕌᒐᖃᕆᐊᖃᖅᐳᑦ ᐃᓅᓯᓕᕆᔾᔪᑎᒥᒃ 

ᑐᑭᓯᐅᒪᔭᐅᔪᒥᒃ ᑖᒃᑯᓄᖓ ᐱᔨᑦᑎᕋᖅᑕᐅᔪᓄᑦ 

ᐃᓄᖕᓄᑦ ᑖᒃᑯᓄᖓ. ᑖᒃᑯᐊ ᑐᓐᖓᕕᖃᒻᒪᕆᖕᒪᑕ 

ᖃᐅᔨᒫᓂᒃᑕᒥᓂᒃ ᑕᕝᕙᓂᓗ ᐊᐅᓚᓂᕆᕙᒃᑕᒥᖕᓂᒃ. 

ᐅᖃᐅᔾᔪᖅᑕᐅᖃᑦᑕᕐᓂᖅ ᐃᓅᓯᕐᒥᒃ ᖃᐅᔨᒫᓂᒃᑐᓂᒃ 

ᐃᓐᓇᕆᔭᑦᑎᓐᓂᑦ ᑕᒪᓐᓇ ᕿᐱᓗᒋᐊᒃᓴᖅ 

ᐊᔪᕐᓇᖅᐸᖕᒪᑦ ᖃᐅᔨᒫᓂᒃᑲᑦᑕᓕ ᑖᒃᑯᐊ ᓱᓕᔫᖕᒪᑕ 

ᐊᑐᐊᓂᒃᓯᒪᒐᒥᔾᔪᒃ ᑖᓐᓇ ᐃᓅᓯᖅᑎᒃ. ᑖᒃᑯᐊᓗ 

ᓇᓗᓇᐃᒃᑯᑕᕆᕚ ᐱᐅᓯᖏᑦᑕ ᐃᓕᖅᑯᓯᖏᑦ ᐊᒻᒪᓗ 

ᑭᒃᑰᖕᒪᖔᑕ ᐊᔾᔨᐅᖏᓐᓂᖏᓐᓂᒃ ᑕᒫᓂ ᓄᓇᕐᔪᐊᕐᒥ 

ᐅᑭᐅᖅᑕᖅᑐᒥ ᑖᒃᑯᐊᖑᖕᒪᑕ. ᑖᒃᑯᐊᖑᒐᓗᐅᖅᑎᓪᓗᒋᑦ 

ᐃᓅᓯᖅᐳᖅ ᐊᓯᔾᔨᖅᐸᓪᓕᐊᕕᒡᔪᐊᖅᑎᓪᓗᒍ ᑖᒃᑯᐊ 

ᐃᓚᐅᔭᕆᐊᖃᕐᒪᑕ. ᐅᖃᖅᑏ, ᐃᓱᒫᓘᑎᖃᕋᒪ ᒫᓐᓇ  

ᒐᕙᒪᒋᔭᕗᑦ ᑖᒃᑯᓇᓂ ᑕᐅᑐᖅᑰᓐᖏᓗᐊᓕᕐᒪᑕ 

ᐃᒃᓯᓇᐃᓗᐅᓕᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑖᒃᑯᐊ ᐊᑐᐊᒐᖏᑎᒍᑦ ᒪᓕᒐᖏᒃᑎᒍᓪᓗ 

ᐃᓕᓯᒪᔭᕆᐊᖃᕐᓂᖏᓐᓂ. ᑖᓐᓇ 

ᐋᓪᓚᓐᖑᖅᐸᓪᓕᐊᔾᔪᑎᒋᓕᕐᒪᒍ ᓄᓇᕗᑦ ᒐᕙᒪᒃᑯᑦ 

ᑖᒃᑯᐊ ᒐᕙᒪᐅᓇᓱᐊᖅᑑᒐᓗᐊᓄᑦ. ᐅᖃᖅᑏ, ᒐᕙᒪᒃᑯᑦ 

ᐊᓐᖑᑎᕙᓪᓕᐊᑐᐃᓐᓇᖅᐳᑦ ᑖᒃᑯᓇᓐᖓᑦ 

ᑭᒡᒐᖅᑐᕋᓱᐊᖅᑕᖏᓐᓂᒃ. ᐃᓄᐃᑦ 

ᐃᓚᐅᑎᑕᐅᓐᖏᑉᐸᓪᓕᐊᓂᕐᒥᖕᓂᒃ 

ᐃᒃᐱᒍᓱᖕᓂᖅᓴᐅᓕᖅᐳᑦ ᑕᒪᒃᑯᓄᖓ ᓲᕐᓗ  

ᐊᑐᐊᒐᕐᓄᓪᓗ ᒪᓕᒐᕐᓄᓪᓗ ᐃᓕᖅᑯᓯᕆᔭᑦᑕ ᖃᐅᑕᒫᑦ 

ᑖᓐᓇ ᐊᑐᕆᐊᖃᖅᑕᑦᑎᓐᓂ.  
 

ᐅᖃᖅᑎᑦᑎᔩ, ᐅᓇ ᓇᓗᓇᐃᕌᓪᓚᓚᐅᕐᓚᒍ 

ᐅᖃᐅᓯᕆᓵᖅᑕᕋ ᑐᑭᓯᓇᖅᓯᑦᑎᐊᕈᓐᓇᖁᓪᓗᒍ. 

ᓄᓇᓕᓕᒫᑦ ᑭᒡᒐᖅᑐᖅᑕᕗᑦ ᑕᒫᓂ ᓄᓇᕗᒻᒥ 

ᕼᐋᒻᓚᖃᐅᕐᒪᑕ ᑲᑎᒪᔨᖃᐅᕐᒪᑕ, ᑲᑎᒪᔨᖏᑦᑕᓗ 

ᐃᓗᐊᓂ ᑲᑎᒪᔨᕋᓛᖅᑕᖃᖅᖢᑎᒃ ᓄᓇᓕᖕᓄᑦ 

ᐃᓄᓐᖑᖅᓴᐃᓂᕐᒧᑦ ᑲᑎᒪᔨᕋᓛᑦ ᓄᓇᓕᓐᓂ 

ᖃᓄᐃᓐᖏᓯᐊᕐᓂᕐᒧᑦ ᑲᑎᒪᔨᕋᓛᑦ, ᑭᓯᐊᓂ ᑖᒃᑯᐊ 

ᑲᑎᒪᔨᕋᓛᖑᔪᑦ ᓇᐅᖏᓛᒃ 

ᓴᓐᖏᓂᖃᖅᑎᑕᐅᓐᖏᑦᑐᓪᓘᓐᓃᑦ ᖃᓄᖅ ᑕᒪᓐᓇ 

ᐃᓄᓐᖑᖅᓴᐃᓂᖅ ᓄᓇᓕᖕᓂ ᐊᐅᓚᑕᐅᔭᕆᐊᖃᕐᒪᖔᑦ 

ᐊᒻᒪᓗ ᓇᑭᑦ ᑮᓇᐅᔭᓂᑦ ᐱᔭᕆᐊᖃᕐᒪᖔᑦ. 

ᐃᓄᓕᕆᔨᒃᑯᑦ ᐊᐅᓚᑦᑎᔪᑦ ᑮᓇᖃᓐᖏᑦᑐᐊᓘᓪᓗᑎᑦ 

ᐆᒻᒪᑎᖃᓐᖏᑦᑐᓂᒃ. ᑮᓇᖃᔮᓐᖏᑦᑎᐊᖅᑐᒥᒃ 

ᐊᐅᓚᑦᑎᔪᑦ ᑖᒃᑯᐊ ᐃᓄᓕᕆᔨᒃᑯᑦ ᐅᕙᒍᑦ ᓄᓇᑦᑎᓐᓂ 

ᐊᒃᑐᖅᑕᐅᕐᔪᐊᖃᑦᑕᖅᑐᒍᑦ ᑖᒃᑯᓇᓐᖓᒡᒎᖅ 

ᐊᖏᔪᖅᑲᐅᑎᖃᕐᕕᖕᒥᑦ ᑕᐃᒪᓐᓇᐃᓕᐅᖁᔭᐅᒐᒥ 

ᐅᕙᒍᑦ ᑮᓇᖃᖅᑑᑎᒋᓐᖏᖦᖢᑎᒍᑦ 

ᑮᓇᖃᖅᑑᑎᒋᖃᑦᑕᖏᓐᓇᑦᑎᒍᑦ 

ᑕᐃᒪᓐᓇᐃᑕᐅᑎᓪᓗᒋᑦ. 
 

ᑖᓐᓇ ᐱᔾᔪᑎᒋᓪᓗᒍ ᐃᓄᐃᑦ ᐱᔪᓐᓇᕐᓂᖏᑦ 

ᖃᐅᔨᒪᔭᒥᒃᑎᒍᑦ ᓴᓐᖏᓂᖅᑖᒃᑲᓐᓂᕆᐊᓖᑦ. 

ᐊᓐᖑᑎᕙᓪᓕᐊᕗᒍᑦ ᐃᓄᒃᑎᒍᓪᓗ ᒐᕙᒪᒋᔭᑦᑎᓐᓄᑦ 

ᑭᓯᐊᓂᓕ ᓯᕗᓂᕆᓂᐊᖅᑕᑦᑎᓐᓂ ᒫᓐᓇᓗ ᑕᐃᒪᓐᓇ 

ᑲᑎᖅᐹᓪᓕᕐᓂᐊᕈᑦᑕ ᒫᓐᓇ ᓄᓇᕗᑦ ᒐᕙᒪᒃᑯᖏᑦ 

ᑎᓕᐅᖅᐸᒃᑲ ᐊᒻᒪᓗ ᓂᕆᐅᒃᐳᖓ ᐊᑏᒃ 

ᐊᒃᓱᕈᒃᑲᓐᓂᓚᐅᕐᓕᑦ ᑭᒡᒐᖅᑐᖅᑕᖏᑦ ᑕᐃᒃᑯᐊ 

ᑭᒡᒐᖅᑐᑦᑎᐊᒃᑲᓐᓂᕐᓗᒋᑦ 

ᐊᕕᒃᐸᓕᐊᓐᖏᓐᓂᖅᓴᐅᓂᐊᕋᑦᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 6. 

ᒪᓕᒐᓕᐅᖅᑏᑦ ᐅᖃᐅᓰᑦ. ᒪᓕᒐᓕᐅᖅᑎ ᑲᓇᓐᓇᖓᓄᑦ 

ᐃᖃᓗᐃᑦ, ᒥᔅ ᐋᕆᐊᒃ. 

ᐱᔪᓐᓃᖅᓵᓕᓂᐊᖅᐳᑎᑦ ᐱᑎ ᐋᓐ ᐄᑕᓐ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ 

ᐱᔪᓐᓃᖅᓵᓕᖁᔨᔾᔪᒻᒥᒃ ᑖᔅᓱᒧᖓ 

ᓂᕈᐊᖅᑕᐅᕕᒋᓯᒪᔭᓐᓃᑦᑐᒧᑦ ᖃᐅᔨᒪᔭᐅᑦᑎᐊᖅᑐᖅ 

ᐱᐊᑎ ᐋᓐ ᐄᑕᓐ ᑕᕝᕙᓂ ᐃᖃᓗᖕᓂ ᐊᒻᒪᓗ 

ᐅᖓᑖᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᔪᓐᓃᖅᓵᓕᖁᕙᕋ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᓂᕈᐊᖅᑕᐅᕕᒋᓯᒪᔭᕋ ᓂᕈᐊᖅᑎᒋᓯᒪᔭᕋ. 

 

ᐱᐊᑎ ᐋᓐ ᑖᓐᓇ ᖃᐅᔨᒪᔭᐅᑦᑎᐊᕐᒪᑦ ᑭᓇᐅᓂᖓ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᓯᒪᓪᓗᓂ ᕗᔅᑦ ᐃᐊ-

ᒃᑯᓐᓄᑦ ᐊᕐᕌᒍᓄᑦ 30 ᑲᓴᓐᓄᑦ. 

 

ᖃᐅᔨᒪᔪᒃᓴᐅᕗᓯ ᐱᐊᑎ ᐋᓐ ᐊᐅᔭᖅ ᐅᓪᓛᖅ 

ᐆᒻᒪᓯᓚᐅᕐᒪᑦ ᐆᒻᒪᑎᐊ ᐱᓚᑦᑕᐅᔭᕆᐊᖃᓕᓚᐅᕐᒪᑦ. 

ᐱᐊᑎ ᐋᓐ ᒪᒥᓴᕆᐊᖃᕐᒪᑦ ᐊᑯᓂᐋᓗᒃ ᒫᓐᓇᐅᔪᖅ 

ᐊᔪᕈᓐᓃᖅᓴᖅᑕᐅᖃᑦᑕᖅᑐᑦ ᐱᓕᒻᒪᒃᓴᖅᑕᐅᔪᖅ.  

 

ᑕᐃᒃᑯᐊ ᐱᐊᑎ ᐋᓐᒥᒃ ᐊᒃᓱᐋᓗᒃ ᓴᓐᖏᔪᒥᒃ 

ᖃᐅᔨᒪᔪᖅ ᓄᓇᓕᐅᔪᖅ ᑖᓐᓇ ᐱᐊᑎ ᐋᓐ-ᒧᑦ 

ᐃᑲᔪᖅᑐᐃᓐᓇᓱᒃᖢᑎᑦ ᑲᑎᓚᐅᕐᒪᑕ 

ᐋᓐᓂᐊᕈᓐᓃᖅᐸᓪᓕᐊᑎᓪᓗᒍ ᑖᓐᓇ. ᐃᓱᒪᒋᕙᕗᑦ 

ᐅᐃᖓ ᕿᑐᕐᖓᖏᓪᓗ ᑖᒃᑯᐊ ᑭᐅᒐᓗᐊᖅᑕᒃᑲ 

ᑭᓯᐊᓂ ᐱᔪᓐᓃᖅᓵᓕᓂᐊᖅᐳᑎᑦ ᐱᐊᑎ ᐋᓐ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᐱᔪᓐᓃᖅᓵᓕᖁᔨᔪᐃᓐᓈᓘᕗᒍᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒥᔅᑕ ᑰᓕ.  

ᓇᓪᓕᐅᒃᑯᒫᑦ ᐊᑭᖏᑦ ᓄᓇᕗᑦᒥ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ ᐅᓐᓄᓴᖃᑦᑎᕆᑦᑎ. 

 

ᓇᐃᑦᑐᑯᓗᖕᒥᒃ ᓂᑉᓕᐊᕐᔪᒍᒪᔪᖓ ᐃᓱᒫᓘᔭᒃᑲᓂ 

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓃᑎᓪᓗᖓ ᐃᓛᒃ 

ᖃᖓᓕᒫᕐᓗ. ᒪᑯᐊ ᐃᓱᒫᓗᒋᕙᓪᓕᐊᔭᐅᖕᒪᑕ 

ᓇᓗᓇᓐᖏᑦᑎᐊᖅᑐᖅ ᓄᓇᕗᒻᒥ  

ᐊᖅᑯᑎᖃᓐᖏᑎᓪᓗᑕ ᑕᑯᔪᓂᒃ 

ᓇᒧᓐᖓᕐᕕᖃᓐᖏᑎᓪᓗᑕ. 

 

ᓇᓪᓕᐅᒃᑯᒫᑦᑕ ᐊᑭᖏᑦ ᖁᑦᑎᓐᓂᖅᐸᐅᖃᑕᐅᓪᓗᑎᒃ 

ᑲᓇᑕᒥ. ᓱᓇᓕᒫᑦᑎᐊᑦ ᐊᖑᓇᓲᑕᐅᒐᓗᐊᕈᑎᒃ 

ᐃᓚᖓᓂ ᓇᓪᓕᐅᒃᑯᒫᖃᕆᐊᖃᓕᖅᑐᑎᒃ ᑕᒪᒃᑯᐊ 

ᓯᑕᒪᓖᑦ, ᐱᓲᑎᐅᓂᖃᖅᑕᐅᔪᑦ ᒫᓂ ᕼᐋᓐᑕᒐᓚᐃᑦ 

ᐊᒻᒪᓗ ᓄᓇᒃᑰᕈᑎᑖᕈᕕᑦ ᐊᑐᕐᓂᖅ ᐃᖏᕐᕋᑎᓐᓂᖅ 

ᐊᔪᖅᑐᑎᒃ ᓄᓇᓕᓐᓂᑦ ᓇᓪᓕᐅᒃᑯᒫᖅᑖᕐᓗᑎᑦ 

ᑭᓯᐊᓂ. ᓇᓪᓕᐅᒃᑯᒫᑦ 

ᑮᓇᐅᔭᓕᐅᕈᑎᒻᒪᕆᐊᓘᓪᓗᓂᓗ ᓇᒥᓕᒫᑦᑎᐊᖅ. 

ᐊᖅᑯᑎᑯᑖᖃᓐᖏᑦᑐᕐᓘᓐᓃᑦ ᓇᓪᓕᐅᒃᑯᒫᑦ 

ᐅᓗᕆᐊᖅᓯᔾᔪᑎᑐᐊᑦᑎᐊᖓ. 

 

ᐅᖃᖅᑏ, ᐅᕙᖓᓕ ᐃᓱᒪᒋᓪᓗᒍ ᖁᐊᔭᕐᓇᖅᐸᑦ 

ᓯᓚᒥ ᐊᖁᑉᐸᑦ ᓯᓚᓗᐊᓗᒻᒥ. ᑖᓐᓇ 

ᐱᔾᔪᑎᒋᖦᖤᓐᓈᓐᖏᑕᖓ ᐊᖁᑎ. ᐱᕐᕈᓄᐊᕿᒍᓂ 

ᑕᕝᕙᓂ ᓇᓪᓕᐊᒃᑯᒫᖓ liable-ᖑᒍᓂ 

ᐸᓯᔭᒃᓴᐅᒍᓂ ᐊᑭᑦᑐᕆᐊᕐᓗᓂ. 

ᑕᑯᓐᓇᕈᔪᒻᒪᕆᖃᑦᑕᓕᖅᑐᖅ ᐱᓗᐊᖅᑐᒥᑦ 

ᐃᖅᑲᓇᐃᔭᓐᖏᑦᑐᓪᓗ ᐊᒥᓱᐊᓘᓪᓗᑎᒃ ᓄᓇᓕᖕᓂ 

ᓄᓇᓯᐅᑎᖃᕆᐊᓖᑦ.  

 

ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑏ ᓄᓇᓯᐅᖃᑦᑕᕐᓂᖅ 

ᒪᓕᒐᓕᕐᔪᐊᑲᓪᓚᕈᓘᖕᒪᑕ ᓄᓇᕗᒻᒥ, ᒫᓐᓇᓵᕈᓗᒃ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ ᑖᒃᑯᐊ 

ᓄᓇᓯᐅᑎᓂᑦ ᐊᐅᓚᑦᑎᔨᒃᑯᑦ 

ᐃᓕᖅᑯᓯᖅᑖᓚᐅᖅᑐᑎᒃ ᐃᖅᑲᓇᐃᔭᕐᓂᐅᑉ ᒥᒃᓵᓄᑦ 

ᑐᕌᖓᓗᐊᖅᑐᓂᒃ, ᓴᓇᕖᑦ ᒥᒃᓵᓄᑦ ᐱᓗᐊᖅᑐᓂᒃ 

ᐊᑦᑕᕐᓇᖅᑐᖃᖃᑦᑕᕐᒪᖔᑕ.  

 

ᖃᐅᑕᒫᑦ ᑕᑯᖃᑦᑕᖅᑐᒍᓪᓕ ᐃᖃᓗᖕᓂ 

ᖁᐊᔭᕐᓇᖅᑐᐃᑦ ᒪᔪᕋᕋᓱᒃᑐᑦ, ᒥᑭᓗᐊᖅᑐᒧᑦ 

ᑲᓕᓐᓇᓱᒃᖢᑎᒃ, ᐅᖁᒪᐃᑦᑐᑦ ᓴᓇᔾᔪᑕᐅᔪᑦ ᐃᓚᖏᑦ 

ᐅᓗᕆᐊᓇᖅᑐᒦᓕᕐᒪᑕ. ᐃᑉᐸᒃᓵᓂ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3290 

ᐊᕝᕕᐊᖅᑯᑕᖅᓯᒪᒻᒪᕆᓕᓚᐅᖅᑐᖅ ᕿᔪᐊᕐᔪᖕᒧᑦ 

ᐊᔪᓕᕋᒥ ᐃᖏᕐᕋᓂᖅ, ᓄᖅᑲᕐᓂᕐᓗ ᐊᔪᖅᖢᑎᒃ 

ᐃᖏᕐᕋᐃᓐᓇᕐᓗᑕᓗ ᑭᓯᐊᓂ ᓄᖅᑲᕋᓗᐊᕈᑦᑕ 

ᑭᖑᒧᑦ ᑭᓯᐊᓂᐅᓂᐊᓕᕐᒪᑦ. 

 

ᐅᖃᖅᑏ, ᑕᒪᒃᑯᐊ ᐊᑦᑕᓇᖅᑕᐃᓕᓂᕐᒧᑦ 

ᓯᖁᒥᔾᔪᑕᐅᔪᑦ ᐊᒥᓲᓗᐊᓕᕐᒪᑕ ᐲᓐᓇᕆᐊᓖᑦ. 

ᓄᖅᑲᖔᕐᕕᖃᑦᑕᓕᖅᑐᓪᓘᓐᓃᑦ ᐹᓂ ᖄᖓᓂ 

ᐊᖅᑯᑎᒥ ᐃᒡᓗᒃᑐᑦ. ᐃᓕᓐᓂᐊᖅᑐᓪᓗ ᐱᓱᒃᑐᑦ 

ᐅᓗᕆᐊᓇᖅᑐᒦᑦᑐᐊᓘᖕᒪᑕ ᑕᒪᑐᒪ ᒥᒃᓵᓄᑦ 

ᐊᐱᖅᓱᕈᒪᓂᐊᕋᒪ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓖ. 3. 

ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔨ ᐃᖃᓗᒃᑑᑦᑎᐊᕐᒧᑦ, 

ᒥᔅᑕ ᐲᑖᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 366 - 3(3): 

ᖁᔭᓕᓂᖅ ᐃᖃᓗᐃᑦ 

ᐃᓐᓇᑐᖃᖃᕐᕕᖓᓐᓂᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᓪᓗ ᓂᕈᐊᖅᑕᐅᕕᓯᒪᔭᒃᑲ, 

ᐅᓪᓗᖃᑦᑎᐊᖁᕙᕗᑦ ᐅᓪᓗᒥ. ᒫᓐᓇ ᐱᕕᖃᕐᓂᓐᓂ 

ᓂᑯᕕᑦᑐᒪᕗᖓ ᖁᔭᓐᓇᒦᕈᒪᓪᓗᒋᑦ ᑕᐃᓐᓇ 

ᐃᓐᓇᒃᑯᕕᒃ ᐅᓪᓗᑐᐃᓐᓇᒃᑯᑦ ᑕᐃᑲᓃᖃᑕᐅᓚᐅᕋᒪ. 

 

ᔮᓐ ᒍᕌᒻᓗ ᒪᐃᔭᐅᔪᖅ ᐃᖃᓗᓐᓂ 

ᑕᐃᑯᓐᖓᕈᓐᓇᕈᖅᓯᓚᐅᕋᓐᓄᑦ ᐊᕐᓇᓄᑦ 

ᐅᐸᒍᑎᓪᓗᑕ ᐊᒃᓱᐊᓗᓪᓗ ᖁᕕᐊᓇᓚᐅᖅᑐᓂ 

ᓂᓪᓕᐊᖃᑎᒋᑦᑎᐊᓚᐅᕐᒥᔭᕗᑦ. 

ᐅᖃᐅᑎᓚᐅᖅᑕᒃᑲᓗ ᐊᕐᓇᐃᑦ ᐃᖃᓗᑦᑑᑦᑎᐊᕐᒥ 

ᐊᕐᓇᐃᑦᑕᐅᖅ ᐃᓐᓇᐅᑎᖏᑦ 

ᐅᓂᒃᑲᐅᓯᕆᑦᑎᐊᓚᐅᕐᒥᔭᒃᑲ. 

 

ᐃᓐᓇᐃᑦ ᐊᕐᓇᐃᑦ ᐅᖃᓚᐅᕐᒪᑕ ᓇᒡᒐᔾᔭᐅᒥ 

ᐅᓪᓗᑐᐃᓐᓇᕐᒧᑦ ᒪᑐᐃᖓᖃᑦᑕᖅᑐᒡᒎᖅ 

ᑐᓐᖓᓱᒃᑎᑕᐅᓪᓗᑎᒃ ᐃᓐᓇᑐᖃᐃᑦ. ᑎᓕᐅᕆᕗᖓ  

ᐅᐸᑦᑕᐅᖃᑦᑕᖁᓪᓗᒋᑦ ᑲᑎᒪᓂᖏᓐᓂ. 

ᑕᒫᓂᕐᒥᐅᑕᐅᓐᖏᒃᑯᕕᑦ ᐅᐸᒍᓐᓇᑦᑎᐊᕐᒥᔭᑎᑦ 

ᑲᑎᒪᑎᓪᓗᒋᑦ ᐅᓐᓄᓴᒃᑯᑦ. 

 

ᐊᒃᓱᐊᓗ ᖁᕕᐊᓱᓚᐅᖅᑐᒍᑦ ᒪᐃᔭ ᒍᕌᒻᓗ 

(ᓄᑖᖑᓕᕋᒥ) ᓂᕆᐊᖅᑕᐅᓯᒪᔭᕇᕋᒦᓛᒃ. ᐃᑲᕐᕌᓐᓂᒃ 

ᕿᑲᑲᐃᓐᓇᖅᑐᓂ ᑕᖃᐃᖅᓯᑦᑎᐊᑲᐃᓐᓇᓚᐅᖅᑐᖅ 

ᐅᖃᐅᔾᔭᐅᑦᑎᐊᖃᑦᑕᖅᑐᓂᓗ ᐃᓄᒋᔭᖏᓐᓄᑦ, 

ᐅᓄᖅᑐᐊᓗᓐᓂᓪᓗ ᐅᖃᐅᔾᔭᐅᒋᐊᕈᑎᖃᓚᐅᖅᑐᓄᒃ. 

 

>>ᐃᓪᓚᖅᑐᑦ 

 

ᐅᐸᒃᑲᓐᓂᓛᖅᑐᒃᓴᐅᒋᓪᓗᖓ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖓᔪᖓᑦ ᐅᖃᐅᓯᔅᓴᖏᑦ ᒪᓕᒐᓕᐅᖅᑏᑦ. 

ᐊᓯᐊᓄᐊᕐᓗᑕ. 4. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 437 - 

3(3): ᐸᐃᕆᕕᒃᓴᑭᓐᓂᖅ ᓄᓇᕗᒻᒥ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. ᑭᐅᔾᔪᑎᒃᓴᖃᕋᒪ ᐊᐱᖅᑯᑎᒋᔭᐅᓚᐅᖅᑐᒧᑦ 

ᓇᑦᑎᓕᖕᒧᑦ ᒪᓕᒐᓕᐅᖅᑎᒧᑦ ᐱᔾᔪᑎᒋᓪᓗᒋᑦ 

ᐸᐃᕆᕕᖕᓄᑦ ᓄᓇᕗᒻᒥ. ᑖᓐᓇ ᑭᐅᔾᔪᑎ 

ᑕᑭᔪᕈᓘᖕᒪᑦ ᑐᓂᖅᑲᐅᕙᕋ ᑎᑎᕋᖅᑎᒧᑦ ᓲᕐᓗ 

ᐅᖃᓕᒫᖅᑕᐅᔪᕕᓂᖅᑐᑦ ᐱᓂᐊᕐᒪᑦ, ᑐᓂᔭᐅᓪᓗᓂᓗ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ ᐅᖃᖅᑏ.  

*ᑕᑯᒍᑦ ᐅᐃᒍᓯᒪᔪᖅ ᑎᑎᖅᑐᒐᓕᐊᓂᑦ ᑭᐅᔾᔪᑎᒧᑦ 

ᐊᐱᖅᑯᑕᐅᓚᐅᖅᑐᒧᑦ ᐅᖃᐅᓯᒃᑯᑦ 437-3(3) 

ᑎᑎᕋᕐᕕᒻᒧᐊᖅᑕᐅᓯᒪᔪᒧᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᒪᓂᒪᑎᑦᑎᕙᒃᐳᑦ ᐃᑲᔪᖅᑐᐃᓂᕐᒥᒃ 

ᐃᓕᓐᓂᐊᕆᐅᖅᓴᓕᓵᖅᑐᑦ ᐃᓕᓐᓂᐊᖅᑎᑕᐅᓕᖅᐸᖕᓂᖏᓐᓂᒃ 

ᐱᕙᓪᓕᐊᓂᕐᒧᓪᓗ ᐱᓕᕆᐊᖑᕙᒃᑐᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐊᔾᔨᒌᙱᑦᑐᑎᒍᑦ 

ᐱᓕᕆᐊᖑᕙᒃᑐᑎᒍᑦ.     

 

ᑖᒃᑯᐊ ᐱᓕᕆᐊᖑᕙᒃᑐᑦ ᐅᑯᓂᖓ ᐃᓚᖃᖅᐳᑦ: 

 ᓚᐃᓴᖃᖅᖢᓂ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ 

ᐃᓂᒋᔭᐅᔪᒧᑦ ᐱᓕᕆᐊᖑᕙᒃᑐᖅ 

 ᐃᓕᓐᓂᐊᖅᑐᓕᕆᔩᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ 

 ᖃᓄᐃᙱᑦᑎᐊᖅᑐᓄᑦ ᓄᑕᖅᑲᓄᑦ ᐱᓕᕆᐊᖑᔪᖅ 

 ᐊᖓᔪᖅᑳᓄᑦ ᐃᑲᔫᓯᐊᖑᕙᒃᑐᑦ (ᐸᐃᕆᕝᕕᖕᒥᒃ 

ᐊᑐᖅᐸᖕᓂᕐᒧᑦ ᐃᑲᔪᖅᑕᐅᓂᖅ ᑮᓇᐅᔭᑎᒍᑦ ᒪᒃᑯᒃᑐᓪᓗ 

ᐊᖓᔪᖅᑳᕆᔭᐅᔪᑦ ᐃᓕᑉᐸᓪᓕᐊᖏᓐᓇᕐᓂᖏᓐᓄᑦ) 

 ᐃᓕᓐᓂᐊᕆᐅᖅᓴᓕᓵᖅᑐᑦ ᐃᓕᓐᓂᐊᖅᑎᑕᐅᕙᖕᓂᖏᓐᓄᑦ 

ᐊᔪᕈᓐᓃᖅᓴᕐᓂᖅ. 

ᐊᑖᓂ ᑕᑯᓂᐊᖅᐳᑎᑦ ᐅᓂᒃᑲᐅᓯᐅᓂᖏᓐᓂᒃ ᐊᑐᓂᑦ 

ᐱᓕᕆᐊᖑᕙᒃᑐᑦ. 

 

ᑎᓴᒪᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᓂ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᔩᑦ (ECO-

ᖑᓂᕋᖅᑕᐅᕙᒃᑭᓪᓗᑎᒃ) ᐊᐅᓚᑦᑎᕙᒃᐳᑦ ᓚᐃᓴᖃᖅᑐᒥᒃ 

ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᓄᑦ 

ᐱᓕᕆᐊᖑᕙᒃᑐᒥᒃ, ᖃᓄᐃᙱᑦᑎᐊᖅᑐᓄᑦ ᓄᑕᖅᑲᓄᑦ 

ᐱᓕᕆᐊᖑᔪᖅ, ᒪᒃᑯᒃᑐᑦ ᐊᖓᔪᖅᑳᑦ 

ᐃᓕᑉᐸᓪᓕᐊᑎᑕᐅᖏᓐᓇᕐᓂᖏᓐᓄᑦ 

ᐃᑲᔪᕈᓐᓇᑐᐃᓐᓇᕆᐊᖃᖅᖢᑎᒡᓗ ᐸᐃᕆᕝᕕᖕᒥᒃ 

ᐊᑐᖅᐸᖕᓂᕐᒧᑦ ᐃᑲᔫᓯᐊᖑᕙᒃᑐᒃᑯᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ ᐊᔪᕈᓐᓃᖅᓴᖅᑎᑕᐅᓂᖏᓐᓄᑦ 

ᐱᓕᕆᐊᖑᕙᒃᑐᓄᑦ. ECO-ᖑᓂᕋᖅᑕᐅᔪᑦ ᐃᓂᖃᖅᐳᑦ 

ᐊᕕᒃᓯᒪᓂᕐᓂ ᑎᑎᕋᕐᕕᒋᔭᐅᔪᓂ ᐃᖅᑲᓇᐃᔭᖅᑎᐅᓂᕐᒧᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ ᐱᔨᑦᑎᕋᕐᓂᕆᔭᐅᕙᒃᑐᓄᑦ 

ᐃᓂᖃᖅᑐᑦ ᐸᓐᓂᖅᑑᒥ, ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ. 

 

ᒪᕐᕉᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐅᖃᐅᓯᕐᓄᑦ 

ᐱᓕᕆᐊᖑᕙᒃᑐᓄᑦ ᐊᐅᓚᑦᑎᔩᒃ ᐊᐅᓚᑦᑎᕙᒃᐳᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᑮᓇᐅᔭᖁᑎᖏᓐᓂᒃ ᐊᒻᒪᓗᑦᑕᐅᖅ ᐱᓕᕆᐊᖃᖅᐸᒃᖢᑎᒃ 

ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐊᑐᖅᑕᐅᖃᑦᑕᕋᔭᖅᑐᓂᒃ ᐅᔾᔨᕐᓇᖅᓯᑎᑦᑎᔪᓂᒃ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᒡᓗ. ᑖᒃᑯᐊ ᐃᓂᖃᖅᐳᑦ 

ᐃᓕᓐᓂᐊᕈᑎᒃᓴᐅᕙᒃᑐᓄᑦ ᐃᓕᓐᓂᐊᕐᕕᖕᓄᓪᓗ 

ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑐᑦᑕᕐᕕᒋᔭᐅᔪᒥ ᑎᑎᕋᕐᕕᖕᒥ 

ᐸᓐᓂᖅᑑᒥ. 

 

ᐃᓕᓐᓂᐊᕆᐅᖅᓴᓕᓵᖅᑐᑦ ᐱᕙᓪᓕᐊᑎᑕᐅᕙᖕᓂᖏᓐᓄᑦ 

ᐊᐅᓚᑦᑎᔨ ᐱᑎᑦᑎᕙᒃᐳᖅ ᐊᑐᐊᒐᓄᑦ 

ᖃᓄᐃᓕᐅᕆᐊᖃᕐᓂᕐᒥᒃ, ᓄᑖᙳᕆᐊᖅᓯᒪᔪᓂᒃ 

ᑐᓴᖅᑎᑦᑎᕙᒃᖢᓂ ᒥᓂᔅᑕᕆᔭᐅᔪᒧᑦ ᖁᑦᑎᒃᑐᒦᓐᓂᖅᓴᓄᓪᓗ 

ᐊᐅᓚᑦᑎᔨᓄᑦ ᐊᒻᒪᓗᑦᑕᐅᖅ ᐃᑲᔪᖅᑐᐃᕙᒃᖢᓂ 

ᖃᓄᐃᓕᐅᖅᑕᐅᔪᓄᓪᓗ ᐃᑲᔪᖅᐸᒃᖢᓂ ECO-ᑯᓐᓄᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ ᐅᖃᐅᓯᕐᓄ 

ᐱᓕᕆᐊᖑᕙᒃᑐᓄᑦ ᐊᐅᓚᑦᑎᔨᒋᔭᐅᔪᓄᑦ.  

ᐃᓕᓐᓂᐊᕆᐅᖅᓴᓕᓵᖅᑐᑦ ᐱᕙᓪᓕᐊᑎᑕᐅᓂᖏᓐᓄᑦ 

ᐊᐅᓚᑦᑎᔨ ᐃᓂᖃᖅᐳᖅ ᐃᓐᓇᐃᑦ 

ᐃᓕᑉᐸᓪᓕᐊᑎᑕᐅᕙᖕᓂᖏᓐᓄᑦ, ᐃᖅᑲᓇᐃᔭᖅᑎᐅᓂᕐᒧᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ ᐱᔨᑦᑎᕋᕐᕕᒋᔭᐅᕙᒃᑐᒥ 

ᐃᖃᓗᖕᓂ. 

 

ᓚᐃᓴᖃᖅᖢᓂ ᓄᑕᖅᑲᑦ ᑲᒪᒋᔭᐅᕙᖕᓂᖏᓐᓄᑦ 

ᐃᓂᒋᔭᐅᔪᓄᑦ ᐱᓕᕆᐊᖑᔪᖅ  

ᓚᐃᓴᖃᕐᓗᑎᒃ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᑦ 

ᐅᑯᓂᖓ ᐃᓚᖃᕈᓐᓇᖅᐳᑦ: 

 ᐸᐃᕆᕝᕕᖕᓂᒃ (ᑲᒪᕝᕕᐅᕙᒃᖢᑎᒃ ᓄᑕᖅᑲᓂᒃ ᐊᕐᕌᒍᓕᖕᓂᒃ 

0-ᒥᑦ-6-ᓄᑦ - ᐅᓪᓗᓕᒫᖅᐸᒃᖢᑎᒡᓘᓐᓃᑦ (ᐃᑲᕐᕋᐃᑦ 5 

ᐅᖓᑖᓄᑦ ᐅᓪᓗᒥ ᐊᑕᐅᓯᕐᒥ) ᐅᓪᓘᓪᓘᓐᓃᑦ 

ᐃᓚᐃᓐᓇᖓᓄᑦ ᑕᒪᓐᓇ ᐱᔾᔪᑎᖃᖅᐸᒃᖢᓂ 

ᐱᔭᐅᔭᕆᐊᓕᖕᓄᑦ 

ᐊᖓᔪᖅᑳᕆᔭᐅᔪᓂᑦ/ᑲᒪᔨᒋᔭᐅᕙᒃᑐᓂᑦ) 

 ᐃᓕᓐᓂᐊᕆᐅᖅᓴᕐᕕᖕᓂᒃ (ᐱᓕᕆᓂᐅᕙᒃᑐᑦ ᓄᑕᖅᑲᓄᑦ 

ᐊᕐᕌᒍᓕᖕᓄᑦ 6 ᑐᖔᓂ 4 ᐃᑲᕐᕋᐃᑦ ᑐᖏᓕᕇᑦ 

ᑐᖔᓃᑉᐸᒡᓗᓂ ᐅᓪᓗᒧᑦ ᐊᑕᐅᓯᕐᒧᑦ) 

 ᐃᓕᓐᓂᐊᕐᕕᐅᑉ ᓯᓚᑖᓂ ᑲᒪᒋᔭᖃᕐᓂᖅ(ᑲᒪᒋᔭᖃᕐᓂᖅ 

ᐃᓕᓐᓂᐊᕈᓐᓇᓕᖅᖢᑎᒃ ᐊᕐᕌᒍᓕᖕᓄᑦ 

ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ ᐃᑲᕐᕋᓂ ᐃᓕᓐᓂᐊᕐᓇᕐᓂ) 

 ᐃᓚᒌᖕᓂ ᐅᓪᓗᒃᑯᑦ ᐊᖏᕐᕋᕆᔭᐅᔪᓂ (ᑲᒪᒋᔭᖃᕐᓂᖅ 

ᖃᓄᑐᐃᓐᓇᖅ ᐊᕐᕌᒍᓕᖕᓂᒃ ᐊᐅᓚᑦᑎᔨᐅᑉ ᓇᖕᒥᓂᖅ 

ᐊᖏᕐᕋᕆᔭᖓᓂ) 

 

52-ᖑᕗᑦ ᓚᐃᓴᖃᖅᖢᑎᒃ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ 

ᐃᓂᒋᔭᐅᔪᑦ ᒫᓐᓇᒃᑯᑦ ᐊᐅᓚᓪᓗᑎᒃ: 

 7 ᓄᓇᖃᖅᑳᖅᑐᓄᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐱᓕᕆᐊᖑᕙᒃᑐᑦ (ᑮᓇᐅᔭᖃᖅᑎᑦᑎᕙᙱᑦᑐᒍᑦ 

ᓄᓇᖃᖅᑳᖅᑐᓄᑦ ᐃᓕᓐᓂᐊᕆᐅᖅᓴᕐᕕᖕᓂ 

ᐱᓕᕆᐊᖑᕙᒃᑐᓂᒃ (ᑖᒃᑯᐊ ᑮᓇᐅᔭᖅᑖᖅᑎᑕᐅᕙᒃᑐᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᓇᑕᒥᐅᓂ), ᑭᓯᐊᓂ 

ᓚᐃᓴᑖᖅᑎᑦᑎᕙᒃᖢᑎᒍ,ᖃᐅᔨᓴᖅᐸᒃᖢᑎᒍ 

ᓇᐅᑦᑎᖅᓱᖅᐸᒃᖢᑎᒍᓪᓗ) 

 30-ᐅᓪᓗᑎᒃ ᐅᓪᓗᓕᒫᖅ ᓄᑕᖅᑲᓂᒃ ᑲᒪᒋᔭᖃᕐᓂᕐᒧᑦ 

ᐃᓂᒋᔭᐅᔪᑦ 

 7-ᐅᓪᓗᑎᒃ ᐅᓪᓘᑉ ᐃᓚᐃᓐᓇᖓᓂ ᓄᑕᖅᑲᓂᒃ 

ᑲᒪᒋᔭᖃᕐᓂᕐᒧᑦ ᐃᓂᒋᔭᐅᔪᑦ  

 1-ᖑᓪᓗᓂ ᐃᓚᒌᓂ ᐅᓪᓗᒃᑯᑦ ᐊᖏᕐᕋᕆᔭᐅᔪᒥ ᐊᒻᒪᓗ  

 7-ᖑᓪᓗᑎᒃ ᐃᓕᓐᓂᐊᕌᓂᒃᓯᒪᓕᕌᖓᑕ ᐱᓕᕆᐊᖑᕙᒃᑐᑦ 

 

ᑕᒪᓐᓇ ᐱᑕᖃᖅᑎᑦᑎᕗᖅ ᑲᑎᖦᖢᒋᑦ 1083-ᓂᒃ 

ᓚᐃᓴᖃᖅᖢᑎᒃ ᓄᑕᖅᑲᓂᒃ ᑲᒪᒋᔭᖃᕐᓂᕐᒧᑦ ᐃᓃᑦ: 

 520-ᖑᓪᓗᑎᒃ ᐅᓪᓗᓕᒫᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐃᓃᑦ; 

 170-ᖑᓪᓗᑎᒃ ᐅᓪᓗᓕᒫᖅ ᓄᑕᕋᓛᓄᑦ ᐃᓃᑦ; 

 244-ᖑᓪᓗᑎᒃ ᐅᓪᓘᑉ ᐃᓚᐃᓐᓇᖓᓄᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓃᑦ; ᐊᒻᒪᓗ 

 149-ᖑᓪᓗᑎᒃ ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ ᐃᓃᑦ 

 

ᐃᓚᓕᐅᑎᓯᒪᔪᖅᑕᖃᖅᐳᖅ ᑖᔅᓱᒧᖓ ᑎᑎᖅᑲᒧᑦ 

ᑎᑎᕋᖅᓯᒪᔪᓂᒃ ᑕᒪᐃᓐᓂ ᓚᐃᓴᖃᖅᖢᑎᒃ ᓄᑕᖅᑲᓂᒃ 

ᑲᒪᒋᔭᖃᖅᐸᖕᓂᕐᒧᒃ ᐃᓂᒋᔭᐅᔪᓂᒃ ᓄᓇᓕᒃᑎᒍᑦ ᒫᓐᓇᒃᑯᓪᓗ 

ᐊᐅᓚᓪᓗᑎᒃ ᐊᒻᒪᓗᑦᑕᐅᖅ ᑎᑎᕋᖅᓯᒪᔪᓂᒃ ᓄᑕᖅᑲᓂᒃ 

ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᒧᑦ ᒪᑐᓯᒪᓕᖅᑐᑦ ᑕᒪᒃᑯᐊᓗ 

ᐋᖅᑭᒃᓱᖅᑕᐅᕙᓪᓕᐊᔪᑦ. 

  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᓴᖃᖅᑐᑦ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᓄᑦ 

ᐱᓕᕆᐊᖑᔫᑉ ᐊᑖᒍᑦ, ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᔩᑦ 

(ECO-ᖑᓂᕋᖅᑕᐅᔪᑦ) ᐃᑲᔪᖅᐸᒃᐳᑦ ᑕᒪᐃᓐᓂᒃ 

ᓚᐃᓴᖃᖅᖢᑎᒃ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ 

ᐃᓂᒋᔭᐅᔪᓂᒃ ᓇᐅᑦᑎᖅᓱᖅᐸᒃᖢᒋᑦ, ᖃᓄᐃᓕᖓᓂᖏᑦ 

ᕿᒥᕐᕈᓇᒃᐸᒃᖢᒋᑦ, ᖃᓄᐃᓕᐅᕆᐊᖃᖅᑕᖏᓐᓄᑦ 

ᐃᑲᔪᖅᐸᒃᖢᒋᑦ ᐅᖃᐅᔾᔪᖅᐸᒃᖢᒋᓪᓗ ᐊᒻᒪᓗᑦᑕᐅᖅ 

ᑮᓇᐅᔭᖃᖅᑎᑉᐸᒃᖢᒋᑦ ᓚᐃᓴᖃᖅᑐᑦ ᓄᑕᖅᑲᓂᒃ 

ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᓂᒃ. ECO-ᑯᑦ 

ᐃᑲᔪᕐᓂᐊᕆᕗᑦᑕᐅᖅ ᓇᓕᐊᖕᓂᑐᐃᓐᓇᖅ 

ᐱᓕᕆᖃᑎᒌᒃᐸᒃᑐᓂ ᐃᓄᖕᒥᒡᓘᓐᓃᑦ ᒪᒃᐱᖅᓯᔪᒪᓇᔭᖅᑐᒥᒃ 

ᓚᐃᓴᖃᕐᓗᓂ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᒥᒃ. 

 

ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖁᑎᖃᖅᐳᑦ $2.15-ᒥᓕᐊᓂᒃ 

ᐃᑲᔪᕈᒪᓂᕐᒧᑦ ᐊᔪᖅᑎᑕᐅᙱᑦᑐᓂᒃ ᓚᐃᓴᖃᖅᑐᓂᒃ 

ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᓄᑦ 

ᐊᐅᓚᓂᕐᒥᓄᑦ ᐊᑭᓕᖅᓱᒐᒃᓴᐅᓕᖅᐸᒃᑐᓄᑦ (ᐊᐅᓚᑦᑎᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᓪᓗ ᑐᓐᓂᖅᑯᑕᐅᕙᒃᑐᖅ 

ᐅᓂᒃᑳᕐᕕᒋᔭᕆᐊᖃᖅᖢᒍ), ᐱᒋᐊᓕᓵᕐᓂᕐᒧᑦ ᐊᑭᓕᖅᓱᒐᒃᓴᓄᑦ 

(ᐱᒋᐊᓕᓵᕈᑕᐅᕙᒃᑐᑦ) ᐅᕝᕙᓘᓐᓃᑦ ᖃᓄᐃᙱᑦᑎᐊᕐᓂᕐᒧᑦ 

ᖁᐊᖅᓵᕐᓇᖅᑕᐃᓕᒪᓂᕐᒧᓪᓗ ᐊᑭᓕᕆᐊᓕᖕᓄᑦ 

(ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖁᐊᖅᓵᕐᓇᖅᑎᑦᑎᑦᑕᐃᓕᒪᓂᕐᒧᓪᓗ).  ᐊᐅᓚᑦᑎᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᓪᓗ ᐱᓕᕆᐊᖑᕙᒃᑐᒧᑦ ᑐᓐᓂᖅᑯᑕᐅᕙᒃᑐᑦ 

ᑮᓇᐅᔭᖁᑎᒋᔭᐅᔪᑦ ᐅᓄᖅᓯᒋᐊᖅᑕᐅᓚᐅᖅᐳᑦ 10%-ᒥᒃ 

ᐄᐳᕈ 1, 2010-ᒥ ᑮᓇᐅᔭᖃᖅᑎᑕᐅᓂᕐᒧᓪᓗ 

ᓴᓂᕐᕙᒃᑕᐅᕙᒃᑐᑦ ᐊᓯᔾᔨᖅᑕᐅᓚᐅᖅᐳᑦ 75%-

ᖑᖅᑎᑕᐅᓪᓗᑎᒃ ᓚᐃᓴᓕᖕᓄᑦ ᐃᓂᓄᑦ 25%-

ᖑᑎᑕᐅᓕᖅᖢᑎᒡᓗ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ 

ᐅᐸᓪᓚᑦᑖᕐᓂᕆᔭᐅᕙᒃᑐᒥᒃ 50%-ᒥᑦ ᓚᐃᓴᓕᖕᓄᑦ ᐃᓂᓄᑦ 

50%-ᐅᓪᓗᑎᒡᓗ ᐅᐸᓪᓚᑦᑖᕐᓂᕆᔭᐅᕙᒃᑐᓄᑦ. ᐃᓂᑐᐊᑦ 

ᓇᓗᓇᐃᔭᑦᑎᐊᖅᓯᒪᔪᑦ ᒪᓕᒐᑎᒍ 

ᑎᑎᕋᖅᑕᐅᕙᓪᓕᐊᕙᓯᒪᔪᓄᑦ 

ᐊᔪᖅᑎᑕᐅᙱᑐᐃᓐᓇᕆᐊᖃᖅᐳᑦ ᑮᓇᐅᔭᖃᖅᑎᑕᐅᓂᕐᒥᒃ.    

 

ᐊᐅᓚᑦᑎᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᐱᓕᕆᐊᖑᕙᒃᑐᒧᑦ 

ᑐᓐᓂᖅᑯᑕᐅᕙᒃᑐᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ   - 

ᐊᕐᕌᒍᑕᒫᑦ ᑮᓇᐅᔭᖁᑎᑖᕆᔭᐅᕙᒃᑐᑦ 

ᐊᑐᖅᑕᐅᔪᓐᓇᖅᐸᒃᖢᑎᒃ ᓇᓕᐊᖕᓄᑐᐃᓐᓇᖅ ᐊᐅᓚᑦᑎᓂᕐᒧᑦ 

ᐊᑭᓕᕆᐊᖃᖅᐸᒃᑐᒧᑦ ᐃᑲᔪᖅᐸᒃᑐᒧᑦ ᑲᔪᓯᑎᑦᑎᓪᓗᓂ 

ᐋᖅᑭᒃᑕᐅᓯᒪᕙᒌᖅᑐᓂᒃ ᓚᐃᓴᓕᖕᓂᒃ ᓄᑕᖅᑲᓂᒃ 

ᑲᒪᒋᔭᖃᖅᐸᖕᓂᕐᒧᑦ ᐱᓕᕆᐊᖑᕙᒃᑐᓂᒃ ᑎᓕᐅᕆᓪᓗᓂᓗ 

ᐱᕙᓪᓕᐊᑎᑦᑎᓇᔭᕐᓂᕐᒥᒃ ᐊᔪᙱᓐᓂᖃᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᓂᒃ ᐱᓕᕆᐊᒃᓴᓂᒡᓗ, ᐱᑎᑦᑎᓂᕐᒧᓪᓗ 

ᓄᑕᕋᓛᓄᑦ ᐱᑐᐃᓐᓇᐅᙱᑦᑐᓄᓪᓗ ᐱᔭᐅᔭᕆᐊᓕᖕᓄᑦ 

ᐃᓂᒋᔭᐅᔪᓄᑦ. ᓚᐃᓴᓖᑦ ᐃᓃᑦ 

ᓇᓗᓇᐃᔭᑦᑎᐊᖅᓯᒪᔭᕆᐊᖃᖅᐳᑦ ᒪᓕᒐᑎᒍᑦ 

ᓇᓗᓇᐃᔭᕐᕕᐅᕙᒃᑐᓄᑦ ᐱᑎᑦᑎᓗᑎᒡᓗ ᒫᓐᓇᒧᑦ 

ᐊᖑᒻᒪᑎᔪᓂᒃ ᑮᓇᐅᔭᓄᑦ ᑎᑎᕋᖅᑕᐅᓯᒪᔪᓂᒃ 

ᑎᑎᕋᖅᓯᒪᓕᖅᑎᓪᓗᒋᓪᓗ ᑲᑎᒪᔨᒋᔭᐅᔪᑦ ᑎᑎᕋᕐᕕᑦᑎᓄᑦ 

ᐊᔪᖅᑎᑕᐅᔪᒪᙱᒃᑯᑎᒃ ᐊᐅᓚᑦᑎᓂᕐᒧᑦ 

ᑲᒪᒋᔭᖃᖅᐸᖕᓂᕐᒧᓪᓗ ᐱᓕᕆᐊᖑᕙᒃᑐᓄᑦ ᑮᓇᐅᔭᓂᒃ 

ᑐᓐᓂᖅᑯᑕᐅᕙᒃᑐᓂᒃ ᐅᓂᒃᑳᕐᕕᒋᔭᕆᐊᖃᖅᖢᒋᑦ. 

 
ᐱᒋᐊᓕᓵᕈᑕᐅᕙᒃᑐᑦ - ᐊᑕᐅᓯᐊᖅᑕᐅᓪᓗᑎᒃ 

ᑮᓇᐅᔭᖁᑎᑖᕆᔭᐅᕙᒃᑐᑦ ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ 

ᑲᑐᔾᔨᖃᑎᒌᓄᑦ ᐃᑲᔪᕈᒪᓪᓗᒋᑦ ᓄᑕᖅᑲᓂᒃ 

ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᑦ ᓂᐅᕕᕐᓂᐊᖅᑎᓪᓗᒋ 

ᐱᔭᐅᔭᕆᐊᓕᖕᓂᒃ ᐱᖁᑎᙳᐊᓂᒃ, ᐱᖁᑎᓂᒃ 

ᐱᓕᕆᐊᖑᔪᒧᓪᓗ ᐱᖁᑎᓂᒃ ᐱᔭᐅᔭᕆᐊᓕᖕᓂᒃ 

ᒪᑐᐃᕐᓂᐊᕐᓗᓂ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᓐᓇᙱᓚᑦ 

ᓂᐅᕕᕈᑕᐅᓗᑎᒃ, ᓴᓇᔾᔪᑕᐅᓗᑎᒃ ᐊᖏᔪᓂᒡᓘᓐᓃᑦ 

ᐱᐅᓯᑎᑦᑎᒋᐊᕈᑕᐅᓗᑎᒃ ᐃᒡᓗᕐᔪᐊᒧᑦ.  ᐱᔪᒪᔪᖃᖅᐸᑦ 

ᐱᒋᐊᓕᓵᕈᑕᐅᕙᒃᑐᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ 

ᑕᑯᑎᑦᑎᔪᖃᕆᐊᖃᕋᔭᖅᐳᖅ ᓄᓇᓕᖕᓂᐅᑦ ᑕᐃᒪᐃᑦᑐᒥᒃ 

ᐱᔭᕆᐊᖃᕐᓂᖏᓐᓂᒃ (ᓲᕐᓗ ᐃᒪᓐᓇ,  ᐱᑕᖃᖅᐸᒌᖅᑐᒥᒃ 

ᐃᓂᒥᒃ ᐊᑐᖅᑕᐅᔪᖃᖃᑦᑕᙱᑉᐸᑦ 90%-ᐸᓗᖕᒥᒃ 

ᐊᑕᙱᑦᑎᐊᕐᓗᒍ, ᐱᒋᐊᓕᓵᕈᑕᐅᕙᒃᑐᑦ ᓄᑖᒧᑦ 

ᐃᓂᒋᔭᐅᓂᐊᓕᖅᑐᒧᑦ ᐊᖏᖅᑕᐅᓇᔭᙱᓚᑦ). 

ᐱᒋᐊᖅᑎᑦᑎᓂᐊᕐᓗᓂ ᓇᓕᐊᖕᓂᑐᐃᓐᓇᖅ ᓚᐃᓴᓕᖕᒥᒃ 

ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒥᒃ ᐅᑯᐊ 
ᐱᔭᐅᔭᕆᐊᖃᕋᔭᖅᐳᑦ: 
 ᓇᐃᑦᑐᒥᒃ ᐅᓂᒃᑳᖅᓯᒪᔪᒥᒃ ᐱᓕᕆᐊᖑᔪᒧᑦ, ᐃᓚᖃᕐᓗᓂ 

ᑐᕌᕆᔭᐅᔪᑦ ᑎᑭᑕᐅᔪᒪᔪᓪᓗ 

 ᐱᔭᐅᔭᕆᐊᓕᖕᓄᑦ ᖃᐅᔨᓴᕐᓂᕐᒥᒃ ᐱᖓᓱᓂᒡᓗ ᑎᑎᖅᑲᓂᒃ 

ᐃᑲᔪᖅᑐᐃᔪᓂᒃ 

 ᐊᖏᖅᑕᐅᓂᕐᒥᒃ ᑎᑎᕋᕐᕕᒋᔭᖓᓂᑦ ᖃᑦᑎᕆᔩᑦ 

ᐊᖏᔪᖅᑳᒻᒪᕆᖓᑕ ᐱᔾᔪᑎᖃᕐᓗᓂ ᒪᓕᑦᑎᐊᕐᓂᖓᓂᒃ 

ᑲᓇᑕᓕᒫᒥ ᐃᑭᑦᑎᑦᑎᑦᑕᐃᓕᒪᓂᕐᒧᑦ 

ᒪᓕᒃᑕᐅᔭᕆᐊᖃᖅᐸᒃᑐᓂᒃ 

 ᐊᖏᖅᑕᐅᓂᕐᒥᒃ ᑎᑎᕋᕐᕕᒋᔭᖓᓂᑦ ᐊᕙᑎᓕᕆᓂᕐᒧᑦ 

ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐱᓕᕆᔨᒋᔭᐅᔪᒥᒃ 

ᐱᔾᔪᑎᖃᕐᓗᓂ ᒪᓕᑦᑎᐊᕐᓂᖓᓂᒃ ᑭᒃᑯᑐᐃᓐᓇᐃᑦ 

ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᐱᖁᔭᕐᒥᒃ 

 ᐊᔾᔨᖏᓐᓂᒃ ᐊᓯᔾᔨᒋᐊᒐᒃᓴᐅᔪᑦ ᑮᓇᐅᔭᖁᑎᒋᔭᐅᓂᐊᖅᑐᑦ 

ᐱᒋᐊᓕᓵᖅᑎᑦᑎᓂᐊᕐᓗᓂ ᑮᓇᐅᔭᖁᑎᒋᔭᐅᓂᐊᖅᑐᓂᒃ 

(ᐱᓇᔪᒃᑐᖃᖅᐸᑦ ᑮᓇᐅᔭᖁᑎᒋᔭᐅᓂᐊᖅᑐᓂᒃ) 

 ᓇᓗᓇᐃᖅᓯᓪᓚᑦᑖᖅᑐᓂᒃ ᐃᒃᑰᐳᕇᑎᙳᖅᓯᒪᓂᕐᒧᑦ 

ᑮᓇᐅᔭᒃᓴᕋᓱᒃᑎᐅᙱᓪᓗᓂ ᑲᑐᔾᔨᖃᑎᔭᒌᖑᓂᖓᓂᒃ 

ᑲᔪᓯᓂᖃᑦᑎᐊᖅᓯᒪᓪᓗᓂᓗ ᓄᓇᕗᒻᒥ ᒪᓕᒐᑎᒍᑦ 

ᑎᑎᕋᖅᑕᐅᕙᓪᓕᐊᕙᒃᑐᓂᒃ (ᑮᓇᐅᔭᓂᒃ ᐱᓇᔪᒃᑐᖃᖅᐸᑦ) 

 ᓇᓗᓇᐃᖅᓯᓪᓚᑦᑖᖅᑐᓂᒃ ᒪᓕᑦᑎᐊᕐᓂᕐᒥᒃ ᓄᓇᓕᖕᓂ 

ᐊᒡᒍᖅᑐᖅᑕᐅᓯᒪᔪᓄᑦ ᒪᓕᒐᕋᓛᓂᒃ ᕼᐋᒻᓚᒋᔭᐅᔪᓂᑦ 

 ᓇᓗᓇᐃᖅᓯᓪᓚᑦᑖᖅᑐᓂᒃ ᒥᑭᓐᓂᖅᐹᖃᕐᓗᑎᒃ 

$2,000,000-ᓂᒃ ᐃᓗᓕᖃᐅᑦᑎᐊᕐᓗᓂ 

ᖃᓄᑐᐃᓐᓇᖅᓯᐅᑎᓂᒃ ᓵᑕᐅᓕᕈᓐᓇᕐᓂᕐᒧᑦ 

ᓇᓪᓕᐅᒃᑯᒫᕆᔭᐅᔪᓂᒃ (ᓇᓗᓇᐃᖅᓯᓪᓚᑦᑖᖅᑐᓂᒡᓘᓐᓃᑦ 

ᐱᑖᖅᑐᖃᓛᕐᓂᖓᓂᒃ ᐊᑭᓕᖅᑕᐅᔭᕆᐊᓕᒃ 

ᐊᑭᓕᖅᑕᐅᕌᓂᑐᐊᖅᐸᑦ) 

 ᐱᓇᔪᒃᑐᖃᖅᓯᒪᓂᖓᓂᒃ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ 

ᐃᓂᒥ ᓚᐃᓴᒋᔭᐅᔪᒥᒃ 

 

ᖃᓄᐃᙱᑦᑎᐊᕈᓐᓇᕐᓂᕐᒧᑦ ᖁᐊᖅᓵᕐᓇᖅᑕᐃᓕᒪᓕᕐᒧᓪᓗ 

- ᑮᓇᐅᔭᖁᑎᒋᔭᐅᔪᑦ (ᐃᓱᓕᕝᕕᒃᓴᐅᑎᖃᖅᖢᑎᒃ 

$5,000.00-ᓂᒃ) ᐋᖅᑭᒃᓯᔾᔪᑕᐅᔪᒃᓴᐅᕗᑦ 

ᐱᐅᓯᒋᐊᖅᑎᑦᑎᔾᔪᑕᐅᓗᑎᒡᓘᓐᓃᑦ ᐃᓂᒥᒃ ᓱᕋᒃᓯᒪᔪᓂᒃ 

ᐋᖅᑭᓱᐃᓂᒃᑯᑦ, ᓄᑖᙳᕆᐊᖅᑎᑦᑎᓂᒃᑯᑦ 

ᐱᖁᑎᑖᑎᑦᑎᒃᑲᓐᓂᕐᓂᒃᑯᓪᓘᓐᓃᑦ ᑖᓐᓇ ᐊᖑᒻᒪᑎᑦᑎᐊᖁᒧᑦ 

ᑕᒪᐃᓐᓄᑦ ᐃᑭᑎᑦᑎᑦᑕᐃᓕᒪᓂᕐᒧᑦ 

ᖃᓄᐃᙱᑦᑎᐊᕈᓐᓇᕐᓂᕐᒧᓪᓗ ᒪᓕᒋᐊᖃᖅᐸᒃᑐᓂᒃ. ᐃᓃᑦ 

ᒫᓐᓇ ᐊᐅᓚᔪᓃᑦᑐᑦ ᓄᓇᕗᑦ ᒐᕙᒪᖓᑕ 

ᐃᒡᓗᕐᔪᐊᖁᑎᖏᓐᓂ ᐊᔪᖅᑎᑕᐅᕗᑦ ᑖᒃᑯᓄᖓ 

ᑮᓇᐅᔭᖁᑎᒋᔭᐅᕙᒃᑐᓄᑦ ᐃᓕᓐᓂᐊᕆᐅᖅᓴᓕᓵᖅᑐᓂ 

ᐱᓕᕆᐊᖑᕙᒃᑐᒥ. ᑎᑎᖅᑲᒥᒃ ᐅᖃᐅᓯᖃᕐᓗᓂ ᐱᓕᕆᐊᒃᓴᓂᒃ 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᔭᕆᐊᓕᖕᓂᒃ, ᐃᓚᖃᕐᓗᓂ ᖃᐅᔨᓴᖅᑕᐅᓯᒪᓂᕐᒧᑦ 

ᐅᓂᒃᑳᖅᓯᒪᔪᓂᒃ ᐃᑭᑎᑦᑎᑦᑕᐃᓕᒪᓂᕐᒧᑦ 

ᖃᓄᐃᙱᑦᑎᐊᖅᕈᓐᓇᕐᓂᕐᒧᓪᓘᓐᓃᑦ ᑕᑯᑎᑦᑎᓗᓂ 

ᐱᓕᕆᐊᖑᔭᕆᐊᖃᓪᓚᑦᑖᖅᑐᓂᒃ ᑐᓂᔭᐅᔭᕆᐊᖃᖅᐳᑦ 

ᑎᑎᕋᕐᕕᑦᑎᓐᓄ ᑮᓇᐅᔭᐃᑦ 

ᐊᖏᖅᑕᐅᔪᓐᓇᓚᐅᙱᓐᓂᖏᓐᓂ. 

 

ᑖᓐᓇ ᐱᓕᕆᕝᕕᒋᔭᐅᔪᖅ ᐃᓕᓴᖅᓯᓯᒪᑎᓪᓗᒍ ᐃᓚᖏᓐᓂ 

ᓄᓇᓕᖕᓂ ᓚᐃᓴᖃᖅᑐᓂᒃ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ 

ᐃᓂᓂᒃ ᐱᔪᖃᕆᐊᖃᒃᑲᓐᓂᕐᓂᖓᓂᒃ, ᑕᒪᓐᓇ ᓄᓇᓕᖕᓂ 

ᑲᑐᔾᔨᖃᑎᒌᓄᑦ ᐃᓄᑐᐃᓐᓇᓄᓪᓗ ᐱᔭᒃᓴᕆᔭᐅᕗᖅ 

ᒪᑐᐃᖅᓯᓂᐊᕐᓗᓂ ᐊᐅᓚᑦᑎᓂᐊᕐᓗᓂᓗ ᓚᐃᓴᓕᖕᓂᒃ 

ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒥ ᐃᓂᒋᔭᐅᔪᓂᒃ. ᐊᖏᓛᖅ 

ᐊᔭᖅᑭᔾᔪᑕᐅᕙᒃᑐᖅ ᒪᑐᐃᖅᓯᓂᐊᕐᓗᓂ ᓄᑖᒥᒃ ᐃᓂᒥᒃ 

ᐱᑕᖃᑦᑎᐊᖏᓐᓂᐅᖅᑰᔨᕗᖅ ᒪᓂᒪᓇᔭᖅᑐᓂᒃ ᐃᓂᓂᒃ 

ᐃᒡᓗᕐᔪᐊᕐᒥ ᐱᑕᖃᖅᐸᒌᖅᑐᒥ ᓄᑖᒥᓘᓐᓃᑦ ᓴᓇᔭᐅᓵᖅᑐᒥ 

ᐃᒡᓗᕐᔪᐊᕆᔭᐅᓂᐊᖅᑐᒥ. ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᐊᖃᓪᓕᕆᖕᓂᐊᕐᓂᕋᖅᓯᒪᕗᑦ ᑕᒪᒃᑯᐊᓕᒫᖅ ᓄᑖᑦ 

ᓴᓇᔭᐅᕙᓪᓕᐊᔪᑦ ᐃᓕᓐᓂᐊᕐᓂᓕᕆᓂᕐᒧᖅ ᐃᒡᓗᕐᔪᐊᕆᔭᐅᔪᑦ 

ᐊᖏᔪᒥᒡᓘᓐᓃᑦ ᓄᑖᙳᕆᐊᖅᑎᑕᐅᔪᑦ 

ᐃᓚᒋᐊᖅᑕᐅᔪᓪᓘᓐᓃᑦ ᐱᑕᖃᖅᐸᒌᖅᑐᓄᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐃᒡᓗᕐᔪᐊᕆᔭᐅᔪᓂ ᐃᓚᓯᒪᓂᐊᖅᐳᑦ 

ᐃᓂᒥᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᒃᑐᓂ 

(ᑖᓐᓇ ᓚᐃᓴᖃᕐᓗᓂ ᐃᓂᒋᔭᐅᓐᓂᖅᐸᑦ 

ᓚᐃᓴᖃᙱᓪᓗᓂᓘᓐᓃᑦ ᐱᓕᕆᐊᖑᔪᒧᑦ ᓲᕐᓗ ᐊᖓᔪᖅᑳᓄᑦ 

ᓄᑕᕋᑯᓗᖕᓄᓪᓗ ᐱᓕᕆᖃᑎᒌᒃᐸᒃᑐᓄᑦ).  

ᐊᑭᓕᕆᐊᖃᒃᑲᓐᓂᕋᔭᖅᑐᖅ ᐱᓕᕆᐊᖑᔪᒧᑦ $1,350,000-

ᐸᓘᓇᓱᒋᔭᐅᕗᖅ ᐃᓚᓕᐅᔾᔨᓂᐊᕐᓗᓂ ᐃᓂᒥᒃ ᐊᖏᓂᖓ 

ᓈᒻᒪᒡᓗᓂ ᐸᐃᕆᕝᕕᐅᓪᓗᓂ 150ᓂᒃ ᑭᑉᐹᕆᒃᑐᓂᒃ ᒦᑕᓂᒃ 

ᐊᖏᓂᖃᕐᓗᓂ (20- 30-ᐸᓗᖕᓄᑦ ᐃᓂᓄᑦ ᐱᔾᔪᑎᖃᖅᖢᑎᒃ 

ᖃᓄᕆᑦᑑᓂᖏᓐᓄᑦ ᐃᓃᑦ – ᓄᑕᕋᓛᓄᑦ, 

ᐃᓕᓐᓂᐊᕈᓐᓇᖅᓯᓕᖅᑐᓄᑦ, ᐃᓕᓐᓂᐊᓪᓗᐊᓕᖅᑐᓄᑦ).    

 

ᐊᓯᐊᑦᑕᐅᖅ ᐊᓂᒍᖅᑎᓐᓇᓱᒋᐊᓕᒃ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᒃᑐᓄᑦ 

ᓇᓂᓯᔪᓐᓇᕐᓂᖅ ᐊᔪᙱᓐᓂᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᕈᓐᓇᕐᓗᑎᒃ ᐊᑭᓕᖅᓱᖅᑕᐅᕙᒡᓗᑎᒃ 

ᐊᑭᓕᖅᑕᐅᔪᓐᓇᖅᑎᑕᐅᔪᓂᒃ. ᐃᒪᓐᓇᐅᒐᔪᒃᐳᖅ, 

ᐃᖅᑲᓇᐃᔭᖅᑏᑦ ᓚᐃᓴᓕᖕᓂ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐃᓂᒋᔭᐅᔪᓃᑦᑐᑦ ᑮᓇᐅᔾᔭᒃᓴᖅᐸᒃᐳᑦ $14.00-ᓗ - $20.00-

ᓗ ᐊᑯᓐᓂᖏᓐᓂ ᐃᑲᕐᕋᒧᑦ ᐊᑕᐅᓯᕐᒧᑦ ᑲᒪᒋᔭᖃᕐᓂᐊᕐᓗᑎᒃ, 

ᓇᐅᑦᑎᖅᓱᖅᓯᖃᑦᑕᕐᓂᐊᕐᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓗᑎᒡᓗ ᓄᑕᖅᑲᓂᒃ. 

 

ᐃᓕᓐᓂᐊᕐᓂᓕᕆᔨᒃᑯᑦ (DEA-ᖑᓂᕋᖅᑕᐅᕙᒃᑎᒃᑭᓪᓗᑎᒃ) 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᒃᑐᖅ 

2011-ᖑᑎᓪᓗᒍ, ᑎᑎᕋᖅᓯᒪᓂᖓ 17 ᐅᑯᓇᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᑖᓐᓇᓗ ᐃᒪᓐᓇ 

ᐅᖃᖅᓯᒪᓪᓗᓂ DEA-ᒎᖅ ᐱᑎᑦᑎᖃᑦᑕᕐᓂᐊᖅᐳᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᒃᓴᓂᒃ 

ᐅᔾᔨᕐᓇᖅᓯᑎᑦᑎᔪᓂᒃ ᐅᖃᓪᓚᒍᓐᓇᑦᑎᐊᕐᓂᕐᒥᒃ ᐃᓄᐃᑦ 

ᐅᖃᐅᓯᖏᓐᓄᒃ ᖃᐅᔨᒪᓂᕆᔭᐅᔪᓄᓪᓗ ᐃᓄᐃᑦ 

ᐃᓕᖅᑯᓯᑐᖃᖏᓐᓂᒃ1 ᐊᑐᓕᓚᐅᖅᐳᖅ.  ᒪᓕᒋᐊᓕᖕᓂᒃ 

ᐋᖅᑭᒃᓱᐃᔪᖃᓚᐅᕆᕗᖅᑕᐅᖅ ᐃᓕᓐᓂᐊᕐᓂᓕᕆᔨᓕᒫᓂᒡᓗ 

                               

 

ᐱᑎᑦᑎᖃᑦᑕᖁᔨᓪᓗᑎᒃ ᐅᓂᒃᑳᖃᑦᑕᖁᔨᓪᓗᑎᒡᓗ ᖃᓄᖅ 

ᒪᓕᑦᑎᐊᕐᓂᖃᕐᓂᕐᒥᓂᒃ ᑎᑎᕋᖅᓯᒪᓂᖓᓄᑦ 17-ᒧᑦ ᑖᒃᑯᓇᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᓂ. ᐃᑲᔪᕈᒪᓪᓗᓂ 

ᐊᑐᕐᓂᕆᔭᐅᔪᒥᒃ ᑎᑎᕋᖅᓯᒪᓂᖓᓂᒃ 17-ᒥᒃ ᑖᒃᑯᓇᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᓂ, $1.6-ᒥᓕᐊᓂᒃ 

ᒪᓂᒪᔪᖃᖅᐳᖅ ᐃᓕᓐᓂᐊᖅᑐᓕᕆᔨᓄᑦ 

ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᖏᓐᓂᒡᓗ ᐱᑕᖃᖅᐸᒌᖅᑐᓂ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᒃᑐᓂ 

ᑕᒪᒃᑯᐊᓘᓐᓃᑦ or the DEA-ᖑᓂᕋᖅᑕᐅᔪᑦ ᓇᖕᒥᓂᖅ 

ᐱᓕᕆᐊᒃᓴᖁᑎᒋᔭᒥᓂᒃ ᐱᑎᑦᑎᑐᐃᓐᓇᕆᐊᖃᖅᐳᑦ. 

ᑮᓇᐅᔭᐃᑦ ᑐᓂᐅᖅᑲᐅᑕᐅᕙᒃᐳᑦ ᑐᙵᕕᖃᖅᑎᑕᐅᓪᓗᑎᒃ 

ᐱᓕᕆᐊᖑᔪᓂᒃ ᑲᔪᓯᑎᑦᑎᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᑕᒪᒃᑯᐊᓗ ᐃᑲᔪᖅᑐᐃᓪᓗᑎᒃ ᐊᖏᒡᓕᕙᓪᓕᐊᑐᐃᓐᓇᖅᑐᓄᑦ 

ᐅᖃᐅᓯᕐᓄᑦ ᐃᓕᖅᑯᓯᕆᔭᐅᔪᓄᓪᓗ ᐱᓕᕆᐊᖑᕙᒃᑐᓂᒃ, 

ᓲᕐᓗ ᐃᓐᓇᐃᑦ ᐃᓚᐅᑎᑕᐅᕙᖕᓂᖏᓐᓄᑦ, ᐊᖓᔪᖅᑳᕆᔭᐅᔪᑦ 

ᐱᓕᕆᖃᑕᐅᑎᑕᐅᕙᖕᓂᖏᓐᓂᒃ ᐊᑐᕐᓂᕐᒧᓪᓗ ᓄᓇᓕᖕᓂ 

ᐊᑐᖅᑕᐅᔪᓐᓇᖅᑐᓂ. ᐃᓕᓐᓂᐊᖅᑐᓕᕆᔨᒃᑯᑦ ᑎᓕᐅᖅᑕᐅᕗᑦ 

ᐱᓕᕆᖃᑎᖃᖃᑦᑕᖁᔭᐅᓪᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐱᓕᕆᐊᒃᓴᓄᑦ ᓄᓇᓕᖕᒥᓂ. 

 

2010/2011-ᒥ ᐊᕐᕌᒍᒋᔭᐅᔪᒥ, 11 ᐃᓕᓐᓂᐊᖅᑐᓕᕆᔩᑦ 

ᐊᑐᓚᐅᖅᐳᑦ ᑮᓴᐅᔭᓂᒃ ᒪᓂᒪᑎᑕᐅᕙᒃᑐᓂᒃ 

ᐱᓕᕆᕝᕕᒋᔭᐅᔪᒥᑦ ᐊᕐᕌᒍᒋᔭᐅᔪᒧᓪᓗ 2011/2012-ᒧᑦ, 21 

ᐃᓕᓐᓂᐊᖅᑐᓕᕆᔩᑦ ᐊᑐᓚᐅᖅᐳᑦ ᑖᒃᑯᓂᖓ ᑮᓇᐅᔭᓂᒃ.  

ᑭᓯᐊᓂᑦᑕᐅᖅ, ᑕᒪᑐᒧᖓ 2012/2013-ᒧᑦ ᐊᕐᕌᒍᒋᔭᐅᔪᒧᑦ, 

ᐱᓇᔫᑎᒋᔭᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᐅᓂᒃᑲᐅᓰᑦ 

ᓱᒃᑲᐃᓐᓂᖅᓴᐅᕗᑦ ᑎᑭᑉᐸᓪᓕᐊᓂᕆᔭᖏᑦ 

ᑕᐃᒪᐃᓐᓂᖓᓄᓪᓗ ᐅᓪᓗᒥᒧᑦ ᑎᑭᖦᖢᒍ ᖃᔅᓰᓐᓇᑯᓗᐃᑦ 

ᐱᓇᔫᑎᒋᔭᐅᔪᑦ ᓯᕗᓂᖓᓂ ᐊᖏᖅᑕᐅᓯᒪᕙᒌᖅᐳᑦ 

ᐱᔪᖄᓪᓚᓚᐅᕐᓗᓂ ᐊᕐᕌᓂᐅᓵᖅᑐᖅ ᑮᓇᐅᔭᓄᑦ 

ᐅᓂᒃᑳᖅᓯᒪᔪᓂᒃ.  ᑎᑎᕋᖅᓯᒪᔪᓂᒃ ᓇᓕᐊᒃ 

ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓚᐅᕐᓂᖏᓐᓂᒃ ᑖᒃᑯᓂᖓ 

ᑮᓇᐅᔭᓂᒃ 2010-ᒥᑦ ᐱᒋᐊᕐᓗᓂ ᐃᓚᓕᐅᔾᔭᐅᓯᒪᔪᖃᖅᐳᖅ 

ᑖᔅᓱᒧᖓ ᑎᑎᖅᑲᒧᑦ.    

 

ᐃᓚᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒃᓱᕈᖃᑦᑕᖅᓯᒪᕗᖅ 

ᐊᖑᒻᒪᑎᓇᓱᒃᖢᑎᒃ ᑎᑎᕋᖅᓯᒪᓂᖓᓄᑦ 17-ᒧᑦ ᑖᒃᑯᓇᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᓂ. ᐱᓕᕆᕝᕕᒋᔭᐅᔪᖅ 

ᐅᔾᔨᕆᔭᖃᖅᓯᒪᕗᖅ ᐱᑕᖃᕐᓂᖓᓂᒃ 

ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐊᑐᕐᓂᐊᕐᓗᓂ ᑖᒃᑯᓂᖓ 

ᑮᓇᐅᔭᓂᒃ, ᐊᑐᓕᖅᑎᑦᑎᓂᕐᒥᒃ ᐊᖏᖅᑕᐅᓯᒪᔪᓂᒃ 

ᐱᓇᔫᑎᒋᔭᐅᔪᓂᒃ ᑐᓂᓯᓂᕐᒥᒡᓗ ᐱᔭᐅᔭᕆᐊᓕᖕᓂᒃ 

ᐅᓂᒃᑲᐅᓯᕐᓂᒃ ᑭᖑᕙᖅᑎᙱᓪᓗᒋᑦ. ᐱᓕᕆᐊᒃᓴᐃᑦ 

(ᑲᔪᓯᑎᑕᐅᒐᓗᐊᖅᐸᑕ ᐃᓕᓐᓂᐊᖅᑐᓕᕆᔨᓂᑦ 

ᑲᔪᓯᑎᑕᐅᒐᓗᐊᖅᐸᑕᓘᓐᓃᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐱᓕᕆᐊᖑᕙᒃᑐᒥ) ᐊᔪᕐᓇᖅᑐᖅᓯᐅᑐᐃᓐᓇᕆᐊᖃᖅᐳᑦ 

ᓇᓂᓯᓂᕐᒥᒃ ᐊᔪᙱᓐᓂᖃᑦᑎᐊᖅᑐᓂᒃ ᐃᖅᑲᓇᐃᔭᖅᑎᒃᓴᓂᒃ 

ᐃᓐᓇᕐᓂᒡᓗ, ᑭᖑᕙᓯᒃᑐᖃᑐᐃᓐᓇᕆᐊᖃᖅᖢᓂᓗ 

ᓅᑎᑦᑎᓂᕐᒥᒃ ᑮᓇᐅᔭᕆᔭᐅᓂᐊᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓕᓐᓂᐊᕆᕆᐅᓴᓕᓵᖅᑐᓄᑦ 

ᐱᓕᕆᐊᖑᕙᒃᑐᒧᑦ, 

ᐊᔪᕐᓇᖅᑐᖅᓯᐅᖅᑐᖃᑐᐃᓐᓇᕆᐊᖃᖅᖢᓂ ᐱᓯᒪᓂᕐᒥᒃ 

ᑕᒻᒪᖅᑕᖅᓯᒪᙱᑦᑎᐊᖅᑐᓂᒃ ᑮᓇᐅᔭᓄᑦ ᑎᑎᕋᖅᓯᒪᔪᓂᒃ 

ᐱᔪᒃᓯᔪᖃᑦᑎᐊᙱᓪᓗᓂᓗ ᐱᑎᑦᑎᓂᐊᕐᓗᓂ ᑕᒪᑐᒥᖓ 

ᐱᓕᕆᐊᒃᓴᐅᕙᒃᑐᒥᒃ. ᒪᕐᕉᖕᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐅᖃᐅᓯᕐᓄᑦ ᐱᓕᕆᐊᖑᕙᒃᑐᓄᑦ ᐊᐅᓚᑦᑎᔩᖕᓂᒃ 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓂᒪᔪᖃᖅᐳᖅ ᐃᑲᔪᕈᓐᓇᖅᖢᑎᒃ ᐃᓕᓐᓂᐊᖅᑐᓕᕆᔨᓂᒃ 

ᐃᓕᓐᓂᐊᕆᐅᓴᓕᓵᖅᑐᓄᓪᓗ ᐱᓕᕆᐊᖑᕙᒃᑐᓂᒃ 

ᐱᓇᓱᖕᓂᐊᕐᓗᓂ ᑖᒃᑯᓂᖓ ᑮᓇᐅᔭᓂᒃ ᑐᑐᓂᓯᓂᐊᕐᓗᓂᓗ 

ᐱᔭᐅᔭᕆᐊᓕᖕᓂᒃ ᐅᓂᒃᑲᐅᓯᕐᓂᒃ.    

 

ᐱᓕᕆᕝᕕᒋᔭᐅᔪᖅ ᑮᓇᐅᔭᖁᑎᖃᕆᕗᖅᑕᐅᖅ $674,000-ᓂᒃ 

ᐋᖅᑭᒃᓱᐃᕙᓪᓕᐊᓂᐊᕐᓗᓂ ᐊᑐᖅᑕᐅᔪᓐᓇᖅᑐᓂᒃ 

ᐱᖁᑎᓂᒡᓗ ᐊᑐᖅᑕᐅᔪᒃᓴᐅᑕᐅᓗᑎᒃ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᒃᑐᓄᑦ 

ᐊᒻᒪᓗᑦᑕᐅᖅ ᐊᑐᖅᑕᐅᔪᓐᓇᖅᑐᓄᑦ ᓄᑕᖅᑲᓄᑦ 

ᐊᖓᔪᖅᑳᓄᓪᓗ ᐋᖅᑭᒃᓱᐃᕙᓪᓕᐊᔪᒪᔪᓄᑦ ᐅᖃᐅᓯᕐᓄ 

ᐃᓕᖅᑯᓯᕐᓄᓪᓗ ᐊᖏᕐᕋᕆᔭᒥᓂ. ᒫᓐᓇᒃᑯᑦ ᐱᖓᓱᓂᒃ 

ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᓂᐊᖅᑐᓂᒃ (ᐅᓪᓗᕆᐊᑦ, 

ᐃᖃᓗᐃᑦ ᐅᒥᐊᓪᓗ) ᐱᐊᓂᒃᑕᐅᕙᓪᓕᐊᔪᖃᖅᐳᖅ 

ᑐᑭᓕᐅᖅᑕᐅᕙᓪᓕᐊᓪᓗᑎᒡᓗ ᑐᓂᐅᖅᑲᐅᑕᐅᓛᖅᖢᑎᒃ 

ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ 

ᐱᓕᕆᐊᖑᕙᒃᑐᓄᑦ. 

 

ᖃᓄᐃᙱᑦᑎᐊᖅᑐᓄᑦ ᓄᑕᖅᑲᓄᑦ ᐱᓕᕆᐊᖑᔪᑦ (HCI-

ᖑᓂᕋᖅᑕᐅᒋᓪᓗᓂ)  

ᖃᓄᐃᙱᑦᑎᐊᖅᑐᓄᑦ ᓄᑕᖅᑲᓄᑦ ᐱᓕᕆᐊᖑᕙᒃᑐᖅ 

ᐱᓇᔫᑎᒥᒃ ᑐᙵᕕᖃᖅᖢᓂ ᐱᓕᕆᐊᖑᕗᖅ 

ᐋᖅᑭᒃᓱᖅᑕᐅᓯᒪᓪᓗᓂ ᑮᓇᐅᔭᖃᖅᑎᑦᑎᔾᔪᑕᐅᔪᒪᓪᓗᓂ 

ᐱᕙᓪᓕᐊᓂᕆᔭᐅᔪᒥ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓚᒌᓂ-

ᑐᙵᕕᖃᖅᖢᑎᒃ ᐱᓕᕆᐊᒃᓴᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ 

ᓄᓇᓕᖕᓂ ᐃᑲᔪᖅᑐᐃᓇᔭᖅᑐᓂᒃ ᐱᕙᓪᓕᐊᑎᑕᐅᓂᕐᒧᑦ 

ᐱᔭᐅᔭᕆᐊᓕᖕᓂᒃ ᓄᑕᕋᑯᓗᖕᓄᑦ ᐃᓚᖏᓐᓄᓪᓗ 

ᐃᓅᔪᖃᓚᐅᙱᓐᓂᖓᓂ ᐊᕐᕌᒍᓂᖕᓄᑦ 6-ᒥᒃ. HCI 

ᐱᑎᑦᑎᕙᒃᐳᖅ ᑮᓇᐅᔭᑎᒍᑦ ᐃᑲᔪᖅᑐᐃᓂᕐᒥᒃ ᑲᑐᔾᔨᖃᑎᒌᓄᑦ 

ᓄᓇᓕᖕᓄᓪᓗ ᐱᓕᕆᐊᒃᓴᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ 

ᑲᔪᓯᑎᑦᑎᓇᓱᒃᐸᒃᑐᓂᒃ ᑕᐅᑐᖅᑰᖅᑕᐅᓯᒪᔪᒥᒃ ᐃᒪᐃᑦᑐᒥᒃ, 

“ᖃᓄᐃᙱᑦᑎᐊᖅᑐᑦ ᓄᑕᖅᑲ ᐃᓅᓪᓗᑎᒃ 

ᖃᓄᐃᙱᑦᑎᐊᖅᑐᓂᑦ ᐊᖓᔪᖅᑳᓂᑦ, ᐱᕈᖅᐸᓪᓕᐊᓗᑎᒃ 

ᓴᙱᔪᓂ ᐃᑲᔪᖅᑐᐃᑦᑎᐊᖅᑐᓂᓗ ᐃᓚᒌᓂ 

ᑲᒪᒋᔭᖃᑦᑎᐊᖅᐸᒃᑐᓂ ᓄᓇᓕᖕᓂ”.    

 

ᑲᑎᖦᖢᒋᑦ ᐊᕐᕌᒍᑕᒫᑦ ᑮᓇᐅᔭᖅᑕᖃᖅᐸᒃᐳᖅ $908,000-ᓂᒃ 

HCI-ᑯᑦ ᒪᕐᕈᐃᓕᖅᑲᖓᔪᓄᑦ ᑮᓇᐅᔭᖃᖅᑎᑕᐅᔪᓄᑦ 

ᐱᓕᕆᐊᖑᕙᒃᑐᓄᑦ, ᓄᓇᓕᖕᓂ ᐱᒋᐊᖅᑕᐅᔪᑦ 

ᐃᑲᔪᖅᑐᐃᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᑦ. ᓄᓇᓕᖕᓂ 

ᐱᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᕙᒃᐳᑦ ᐃᓚᒌᓂ-ᑐᙵᕕᓕᖕᓂ 

ᓄᑕᖅᑲᓄᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐱᓕᕆᐊᒃᓴᓂᒡᓗ 

ᓄᑕᕋᑯᓗᖕᓄᑦ ᐊᕐᕌᒍᓕᖕᓄᑦ 0-ᒥᑦ 6-ᓄᑦ ᐃᓚᖏᓐᓄᓪᓗ 

ᑕᒪᓐᓇᓕ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᖅ 

ᑮᓴᐅᔭᖃᖅᑎᑦᑎᕙᒃᑎᓪᓗᒍ ᐱᓕᕆᐊᒃᓴᒃᑲᓐᓂᕐᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᓄᑕᕋᑯᓗᖕᓄᑦ ᐊᕐᕌᒍᓕᖕᓄᑦ 0-

ᒥᑦ 6-ᓄᑦ ᐃᑲᔪᖅᑐᖅᑕᐅᒃᑲᓐᓂᕆᐊᓕᖕᓄᑦ ᑎᑭᐅᑎᖁᓪᓗᒋᑦ  

ᐱᕙᓪᓕᐊᓂᕐᒧᑦ ᐊᔪᙱᑐᐃᓐᓇᕆᐊᖃᖅᐸᒃᑕᖏᓐᓄᑦ. 

 

ᐊᔪᖅᑎᑕᐅᙱᑦᑐᑦ HCI-ᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐅᑯᓂᖓ 

ᐃᓚᖃᖅᐳᑦ: 

 ᐱᓇᔫᑎᒋᔭᐅᔪᑦ ᒪᓂᒪᑎᑦᑎᕙᒃᑐᑦ ᐱᔨᑦᑎᕋᕐᓂᕆᔭᐅᔪᓂᒃ 

ᓄᑕᕋᑯᓗᖕᓄᑦ ᐃᓅᓚᐅᙱᓐᓂᖏᓐᓂ ᐊᕐᕌᒍᓕᖕᓄᑦ 6-

ᓂᒃ 

 ᐱᓇᔫᑎᒋᔭᐅᔪᑦ ᒪᓂᒪᑎᑦᑎᕙᒃᑐᑦ ᐃᓚᒌᓂ-

ᑐᙵᕕᓕᖕᓂᒃ ᐱᔨᑦᑎᕋᕐᓂᕐᓂᒃ, ᐃᓚᐅᑎᑦᑎᓪᓗᑎᒃ 

ᐊᖓᔪᖅᑳᓂᒃ ᐱᓕᕆᐊᒃᓴᕆᔭᐅᔪᓂ 

 ᐱᓇᔫᑎᒋᔭᐅᔪᑦ ᐊᒃᑐᐊᓂᖃᖅᑐᑦ 

ᐃᓕᖅᑯᓯᑐᖃᕆᔭᐅᔪᓄᑦ 

 ᐱᓇᔫᑎᒋᔭᐅᔪᑦ ᐊᖏᒡᓕᒋᐊᖅᑎᑦᑎᔪᑦ 

ᐱᑕᖃᖅᐸᒌᖅᑐᓂ ᓴᙱᓂᕆᔭᐅᔪᓂ ᓄᑕᖅᑲᓄᑦ, 

ᐊᖓᔪᖅᑳᓄᑦ ᓄᓇᓕᖕᒥᐅᓄᓪᓗ 

 ᐱᓇᔫᑎᒋᔭᐅᔪᑦ ᐱᐅᓯᒋᐊᖅᑎᑦᑎᓪᓗᑎᒃ 

ᖄᒃᑲᓐᓂᐊᒎᖅᑎᑦᑎᖔᙱᖦᖢᑎᒃ ᐱᑕᖃᖅᐸᒌᖅᑐᓄᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᑦ 

 ᐱᓇᔫᑎᒋᔭᐅᔪᑦ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓂᒃ 

ᐊᑐᖅᐸᒃᖢᑎᒃ 

 ᐱᓇᔫᑎᒋᔭᐅᔪᑦ ᑎᑎᕋᖅᓯᒪᔪᖁᑎᓖᑦ 

ᖃᓄᐃᙱᑦᑎᐊᕐᓂᕐᒧᑦ ᐱᓕᕆᔪᓐᓴᓪᓚᕆᒃᑐᒥᑦ 

ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ 

 

ᖃᓄᐃᙱᑦᑎᐊᖅᑐᓄᑦ ᓄᑕᖅᑲᓄᑦ ᐱᒋᐊᖅᑕᐅᓯᒪᔪᖅ 

ᐊᐅᓚᑕᐅᕙᒃᐳᖅ ᐊᕕᒃᓯᒪᓂᕐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᑎᑎᕋᕐᕕᒋᔭᐅᔪᓂ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᔨᓄᑦ 

ᐊᕕᒃᓯᒪᓂᕐᓂᓗ ᖃᓄᐃᙱᑦᑎᐊᖅᑐᓄᑦ ᓄᑕᖅᑲᓄᑦ 

ᐱᒋᐊᖅᑕᐅᓯᒪᔪᓄᑦ ᑲᑎᒪᔨᕋᓛᓂᑦ. 

ᐊᕕᒃᓯᒪᓂᐅᔪᒥ HCI-ᒧᑦ ᑲᑎᒪᔨᕋᓛᕆᔭᐅᔪᑦ ᐋᖅᑭᒃᑕᐅᓯᒪᕗᑦ 

ᑭᒡᒐᖅᑐᐃᔨᓂᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ, 

ᐊᕕᒃᑐᖅᓯᒪᓂᕐᓂᑦ ᐃᓄᐃᑦ ᑲᑐᔾᔨᖃᑎᒌᓂᑦ, 

ᐃᓐᓇᕐᓂᓪᓗ/ᐃᓕᖅᑯᓯᑐᖃᕐᓄᑦ ᐅᖃᐅᔾᔪᐃᔨᒋᔭᐅᔪᓂᑦ. 

ᐊᕕᒃᓯᒪᓂᐅᔪᒥ HCI-ᒧᑦ ᑲᑎᒪᔨᕋᓛᕆᔭᐅᔪᑦ ᕿᒥᕐᕈᐊᖅᐸᒃᐳᑦ 

ᐊᖏᖅᓯᕙᒃᖢᑎᒡᓗ/ᐋᒃᑳᖅᓯᕙᒃᖢᑎᒃ ᐱᓇᔫᑎᒋᔭᐅᔪᓂᒃ 

ᑐᙵᕕᖃᖅᖢᑎᒃ ᐱᓇᔫᑎᒋᔭᐅᔪᓂᒃ ᐊᖑᒻᒪᑎᔪᓂᒃ 

ᐊᑐᖅᑕᐅᔭᕆᐊᓕᖕᓄᑦ. ᐱᓇᔫᑎᒋᔭᐅᔪᑦ ᐊᖏᖅᑕᐅᒃᐸᑕ, 

ᑭᓇᐅᔭᓄᑦ ᑐᓂᔭᐅᓂᐊᖅᑐᓄᑦ ᐊᖏᖃᑎᒌᒍᑏᑦ 

ᐊᑎᓕᐅᖅᑕᐅᓕᖅᐸᒃᐳᑦ ᐊᑎᓕᐅᖅᑕᐅᖃᑎᖃᖅᖢᑎᒃ 

ᐊᑎᓕᐅᖃᑎᒋᔭᕆᐊᓕᖕᓂᒃ ᑲᑐᔾᔨᖃᑎᒌᓂᒃ. 

 

ᐊᖓᔪᖅᑳᕆᔭᐅᔪᓄᑦ ᐃᑲᔫᓯᐊᖑᕙᒃᑐᑦ (ᐸᐃᕆᕝᕕᖕᒥᒃ 

ᐊᑐᖅᐸᖕᓂᕐᒧᑦ ᐃᑲᔫᓯᐊᖅ ᒪᒃᑯᑐᓪᓗ ᐊᖓᔪᖅᑳᕆᔭᐅᔪᑦ 

ᐃᓕᑉᐸᓪᓕᐊᑎᑕᐅᖏᓐᓇᕐᓂᖏᓐᓄᑦ)  

ᐃᓕᓐᓂᐊᕐᓂᓕᕆᔨᒃᑯᑦ ᒪᕐᕉᖕᓂᒃ ᐊᖓᔪᖅᑳᕆᔭᐅᔪᓄᑦ 

ᐃᑲᔪᖅᐸᖕᓂᕐᒧᑦ ᑮᓇᐅᔭᑎᒍᑦ ᐱᓕᕆᐊᖃᖅᐸᒃᐳᑦ 

ᐃᑲᔪᖅᐸᒃᑐᓂᒃ ᐊᑭᓖᓂᐊᕐᓗᓂ ᐸᐃᕆᔭᐅᑎᑦᑎᓂᕐᒧᑦ 

ᑮᓇᐅᔭᓂᒃ ᐃᑲᔪᕐᓂᕐᒧᑦ ᒪᒃᑯᒃᑐᓪᓗ ᐊᖓᔪᖅᑳᕆᔭᐅᔪᑦ 

ᐃᓕᑉᐸᓪᓕᐊᑎᑕᐅᖏᓐᓇᕐᓂᖏᓐᓄᑦ. ᒪᒃᑯᒃᑐᑦ 

ᐊᖓᔪᖅᑳᕆᔭᐅᔪᑦ ᐃᓕᑉᐸᓪᓕᐊᑎᑕᐅᖏᓐᓇᕐᓂᖏᓐᓄᑦ 

ᐱᓕᕆᐊᖑᕙᒃᑐᖅ ᐸᐃᕆᕝᕕᖕᒥᒡᓗ ᐊᑐᖅᐸᖕᓂᕐᒧᑦ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᓯᐊᖑᕙᒃᑐᑦ ᑮᓇᐅᔭᐃᑦ ᐊᐅᓚᑕᐅᕙᒃᐳᑦ ᐊᕕᒃᓯᒪᓂᒃᑯᑦ 

ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ 

ᑎᑎᕋᕐᕕᒋᔭᐅᔪᓂ ᐃᖃᓗᒃᑑᑦᑎᐊᒥ, ᑲᖏᖅᖠᓂᕐᒥ 

ᐸᓐᓂᖅᑑᒥᓗ.  

 

ᐸᐃᕆᕝᕕᖕᒥᒃ ᐊᑐᖅᐸᖕᓂᕐᒥᒃ ᐃᑲᔫᓯᐊᖑᕙᒃᑐᑦ 

ᑮᓇᐅᔭᐃᑦ 

ᐸᐃᕆᕝᕕᖕᒥᒃ ᐊᑐᖅᐸᖕᓂᕐᒥᒃ ᐃᑲᔫᓯᐊᖑᕙᒃᑐᓄᑦ ᑮᓇᐅᔭᓄᑦ 

ᐱᓕᕆᐊᖑᕙᒃᑐᖅ (ᓂᖃᐃᓱᖅᑐᓕᕆᓂᐅᑉ ᐊᑖᒍᑦ) 

ᑐᙵᕕᖃᖅᐳᖅ ᐱᔭᐅᔭᕆᐊᓕᖕᓄᑦ ᐊᖓᔪᖅᑳᓄᑦ 

ᐃᑲᔫᓯᐊᖑᕙᒃᖢᓂ ᐊᑭᓖᕙᒃᖢᓂ ᐸᐃᕆᔭᐅᑎᑦᑎᓂᕐᒧᑦ 

ᐊᑭᓕᕆᐊᖃᓕᖅᐸᒃᑐᓂᒃ ᐊᖓᔪᖅᑳᓄᑦ ᐃᓕᓐᓂᐊᖃᑦᑕᖅᑐᓄᑦ 

ᐃᖅᑲᓇᐃᔭᖅᑐᓄᓪᓘᓐᓃᑦ. ᐸᐃᕆᕝᕕᖕᓄᑦ ᐃᑲᔫᓯᐊᖑᕙᒃᑐᑦ 

ᐱᑎᑦᑎᕙᒃᐳᑦ ᑮᓇᐅᔭᑎᒍᑦ ᐃᑲᔪᐃᓂᕐᒥᒃ ᐃᓚᒌᓄᑦ 

ᐃᑲᔪᖁᒪᓪᓗᒋᑦ ᐊᑭᓕᕆᐊᓕᖕᓄᑦ ᐸᐃᕆᔭᐅᑎᑦᑎᓂᕐᒧᑦ. 

ᐸᐃᕆᕝᕕᖕᓄᑦ ᐃᑲᔫᓯᐊᖑᕙᒃᑐᖅ ᐃᑲᔪᖅᐸᒃᑭᕗᖅᑕᐅᖅ 

ᓇᓗᙱᑦᑎᐊᕈᒪᓂᕐᒧᑦ ᓄᑕᖅᑲᑦ ᐊᑐᕈᓐᓇᕋᓗᐊᕐᒪᖔᑕ 

ᓄᑕᖅᑲᓄᑦ ᑲᒪᒋᔭᖃᖅᐸᖕᓂᕐᒧᑦ ᑕᒪᒃᑯᐊ ᐊᖓᔪᖅᑳᕆᔭᐅᔪᑦ 

ᐃᖅᑲᓇᐃᔭᙱᑦᑐᑦ ᐃᓚᐅᔪᓐᓇᖁᓪᓗᒋᑦ ᐃᓕᓐᓂᐊᕐᓂᕐᒥ 

ᐊᔪᕈᓐᓃᖅᓴᕐᓂᕐᒧᓪᓘᓐᓃᑦ ᐱᓕᕆᐊᖑᕙᒃᑐᓂ 

ᐱᓇᔪᒍᓐᓇᖅᐸᒡᓗᑎᒡᓗ ᐃᖅᑲᓇᐃᔭᕐᓂᕐᒧᑦ 

ᐱᕕᒃᓴᐅᓕᖅᐸᒃᑐᓂᒃ. 

ᑐᓴᖅᑕᐅᔪᒃᓴᐃᑦ ᐱᔾᔪᑎᖃᕐᓗᑎᒃ ᐸᐃᕆᕝᕕᖕᒥᒃ 

ᐊᑐᖅᐸᖕᓂᕐᒧᑦ ᐃᑲᔫᓯᐊᖑᕙᒃᑐᒥᒃ ᓇᓂᔭᐅᔪᓐᓇᖅᐳᑦ 

ᓄᓇᓕᖕᓂ ᓂᖃᐃᓱᕐᕕᖕᓂ ᑎᑎᖃᕐᕕᖕᓂ ᓚᐃᓴᖃᖅᖢᑎᒡᓗ 

ᐸᐃᕆᕝᕕᒋᔭᐅᕙᒃᑐᑦ ᐃᓃᑦ. 

 

ᐊᔪᖅᑎᑕᐅᙱᑦᑐᑦ ᐱᓇᔪᒃᓯᒪᔪᑦ ᐃᒪᐃᑦᑕᕆᐊᖃᖅᐳᑦ: 

 18-ᓂᒃ ᐅᖓᑖᓂᓘᓐᓃᑦ ᐊᕐᕌᒍᖃᕐᓗᑎᒃ 

ᓄᓇᖃᕐᓗᑎᒡᓗ ᓄᓇᕗᒻᒥ 

 ᐊᑕᐅᓯᕐᒥᒃ ᐊᑕᐅᓯᐅᙱᑦᑐᒥᒡᓘᓐᓃᑦ ᓄᑕᕋᖃᕐᓗᑎᒃ 

ᐊᕐᕌᒍᓕᖕᒥᒃ 11-ᓂᒃ ᓄᑲᖅᖠᐅᓗᑎᒡᓘᓐᓃᑦ 

 ᐃᖅᑲᓇᐃᔭᕐᓗᑎᒃ ᐃᓚᐅᕙᒡᓗᑎᒡᓘᓐᓃᑦ 

ᐊᔪᕈᓐᓃᕐᓴᕐᓂᕐᒥ ᐊᒻᒪᓗ/ᐅᕝᕙᓘᓐᓃᑦ ᐃᓕᓐᓂᐊᕐᓂᕐᒧᑦ 

ᐱᓕᕆᐊᖑᔪᒥ 

 ᑮᓇᐅᔭᓄᑦ ᐱᔭᕆᐊᖃᖅᑕᖏᑦ ᖃᐅᔨᓴᖅᑕᐅᓗᑎᒃ 

ᓂᖃᐃᓱᖅᑐᓕᕆᔨᒥᑦ    

 ᓇᒃᓯᐅᔾᔨᓗᑎᒃ ᐱᔭᕇᖅᓯᒪᔪᒥᒃ ᐱᓚᔫᑎᒥᒃ ᐅᑯᓂᖓ 

ᐃᓚᓯᒪᔪᒥᒃ 

o ᓇᓗᓇᐃᖅᓯᓪᓚᑦᑖᖅᑐᒥᒃ ᐸᐃᕆᔭᐅᑎᑦᑎᓂᕐᒧᑦ 

ᐊᑭᓕᒐᒃᓴᓂᒃ (ᑖᓐᓇ ᐊᑎᓕᐅᖅᑕᐅᓯᒪᓗᓂ 

ᐸᐃᕆᕝᕕᖕᒥᐅᓂᑦ ᐃᓛᒃᑰᕐᑐᒥᓪᓘᓐᓃᑦ 

ᐸᐃᕆᔨᒋᔭᐅᕙᒃᑐᒥᑦ) 

o ᓇᓗᓇᐃᖅᓯᓪᓚᑦᑖᖅᑐᒥᒃ ᐃᓕᓐᓂᐊᕐᕕᖕᒥ 

ᐊᔪᕈᓐᓃᖅᓴᕐᓂᕐᒥᒡᓘᓐᓃᑦ ᐃᓚᐅᓂᕐᒥᒃ 

ᐊᑎᓕᐅᖅᑕᐅᓯᒪᓗᓂ ᐱᓕᕆᐊᖑᔪᓄᑦ 

ᐊᔪᕈᓐᓃᖅᓴᖅᑎᑦᑎᔨᒥᑦ 

o ᓇᓗᓇᐃᖅᓯᓪᓚᑦᑖᖅᑐᒥᒃ ᐃᖅᑲᓇᐃᔭᕐᓂᕐᒥᒃ 

ᐃᑲᕐᕋᓂᒡᓗ ᐃᖅᑲᓇᐃᔭᕐᕕᒋᔭᐅᕙᒃᑐᓂᒃ (ᓲᕐᓗ 

ᐃᒪᐃᑦᑐᒥᒃ, ᐊᑭᓕᖅᑕᐅᓂᕐᒧᑦ ᓇᓕᖅᑲᓂᒃ/ 

ᐃᖅᑲᓴᐃᔭᕐᕕᐅᔫᑉ ᐅᖃᖅᓯᒪᓂᖓᓂᒃ) 

o ᓇᓗᓇᐃᖅᓯᓪᓚᑦᑖᖅᑐᒥᒃ ᐃᓅᔭᕆᐊᖃᕐᓂᕐᒧᑦ 

ᐊᑭᓕᖅᓱᒐᒃᓴᓂᒃ (ᓲᕐᓗ, ᐃᒡᓗᒥᒃ 

ᐊᑐᖅᑐᐊᕐᓂᕐᒧᑦ/ᐃᒡᓗᒥᒃ 

ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐊᑭᓕᖅᓱᒐᒃᓴᓂᒃ, 

ᐃᒡᓗᒥᒃ ᐱᔾᔪᑎᖃᕐᓗᑎᒃ 

ᐊᑭᓕᖅᓱᒐᒃᓴᐅᓕᖅᐸᒃᑐᓂᒃ) 

 

2012/13-ᒧᑦ, $502,000-ᓂᒃ ᓴᓂᕐᕙᐃᔪᖃᖅᓯᒪᕗᑦ 

ᐸᐃᕆᕝᕕᖕᒥᒃ ᐊᑐᖅᐸᖕᓂᕐᒧᑦ ᐃᑲᔫᓯᐊᖑᕙᒃᑐᓂᒃ. 

 

ᒪᒃᑯᒃᑐᑦ ᐊᖓᔪᖅᑳᖑᓪᓗᑎᒃ 

ᐃᓕᑉᐸᓪᓕᐊᑎᑕᐅᖏᓐᓇᕐᓂᖏᓐᓄᑦ 

ᒪᒃᑯᒃᑐᑦ ᐊᖓᔪᖅᑳᖑᓪᓗᑎᒃ 

ᐃᓕᑉᐸᓪᓕᐊᑎᑕᐅᖏᓐᓇᕐᓂᖏᓐᓄᑦ  

ᐱᓕᕆᐊᖑᕙᒃᑐᖅ(ᐃᓕᓐᓂᐊᕿᐅᖅᓴᓕᓵᖅᑐᑦ ᐊᑖᒍᑦ) 

ᐸᐃᕆᕝᕕᖕᒥᒃ ᐊᑐᖅᐸᖕᓂᕐᒧᑦ ᐃᑲᔫᓯᐊᖑᕙᒃᑐᓄᑦ 

ᐱᓕᕆᓂᐅᕗᖅ ᐃᑲᔪᕈᑕᐅᔪᒪᓪᓗᓂ ᒪᒃᑯᒃᑐᓂᒃ 

ᐊᖓᔪᖅᑳᖑᔪᓂᒃ ᐊᑭᓕᖅᓱᒐᒃᓴᓄᑦ  

 

ᐸᐃᕆᑎᑦᑎᕙᖕᓂᕐᒧᑦ ᑖᓐᓇ ᐊᖓᔪᖅᑳᕆᔭᐅᔪᖅ 

ᐃᓕᓐᓂᐊᕐᕕᖕᒦᓐᓂᖓᓂ. ᐊᑭᓕᖅᓯᕙᒃᐳᖅ ᓚᐃᓴᓕᖕᓂᒃ 

ᐸᐃᕆᕝᕕᖕᓂᒃ ᐊᑭᓕᕆᐊᓕᖕᓂᒃ (ᑕᒪᓐᓇ ᒪᓂᒪᑎᑕᐅᔭᕌᖓᑦ) 

ᐊᖓᔪᖅᑳᓄᑦ ᐃᓕᓐᓂᐊᕐᕕᖕᒦᑦᑐᓄᑦ ᐱᓯᒪᓕᖁᓪᓗᒋᑦ 

ᖁᑦᑎᒃᑐᒦᓐᓂᖅᓴᒧᑦ ᐃᓕᓐᓂᐊᕐᕕᖕᒧᑦ ᓇᓗᓇᐃᒃᑯᑕᖅᑖᕐᓂᕐᒥᒃ 

ᐃᓕᓐᓂᐊᕐᑐᓄᓪᓘᓐᓃᑦ ᐃᓕᓐᓂᐊᕐᒃᕕᓪᓚᑦᑖᓂ 

ᐃᓕᓐᓂᐊᕌᓪᓚᓚᐅᖅᖢᑎᒃ ᐃᓕᓐᓂᐊᒃᑲᓐᓂᓕᖅᑐᓄᑦ 

ᓄᓇᕗᒻᒥ 18-ᓗ ᑐᖔᓂ ᐊᕐᕌᒍᖃᕐᓗᑎᒃ. ᑐᓴᖅᑕᐅᔪᒃᓴᓂᒃ 

ᐱᔾᔪᑎᖃᕐᓗᑎᒃ ᒪᒃᑯᑦᑐᑦ ᐊᖓᔪᖅᑳᕆᔭᐅᔪᖅ 

ᐃᓕᑉᐸᓪᓕᐊᑎᑕᐅᖏᓐᓇᕐᓂᖏᓐᓄᑦ ᓇᒃᓯᐅᔾᔭᐅᓯᒪᕗᖅ 

ᑕᒪᐃᓐᓄᑦ ᓚᐃᓴᓕᖕᓄᑦ ᐸᐃᕆᕝᕕᒋᔭᐅᕙᒃᑐᓄᑦ, ᑕᒪᐃᓐᓄᑦ 

ᐃᓕᓐᓂᐊᕐᕕᖕᓄᑦ ᑕᒪᐃᓐᓄᓪᓗ ᐋᓐᓂᐊᕕᓕᐊᕐᕕᖕᓄᖅ 

ᓄᓇᕗᒻᒥ ᐋᕐᕌᒍᑕᒫᑦ. 

 

ᐱᔪᓐᓇᖅᑎᑕᐅᔪᑦ ᐱᓇᔪᒃᓯᒪᔪᑦ ᐃᒪᐃᑦᑕᕆᐊᖃᖅᐳᑦ: 

ᐱᑎᑕᐅᕙᙱᓪᓗᑎᒃ ᐸᐃᕆᕝᕕᖕᒥᒃ ᐊᑐᖅᐸᖕᓂᕐᒧᑦ 

ᐃᑲᔫᓯᐊᖑᕙᒃᑐᓂᒃ ᑮᓇᐅᔭᖃᖅᑎᑕᐅᔪᓂᑦ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᑯᒃᓯᒪᓂᕐᒥᓘᓐᓃᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ 

ᐊᖓᔪᖅᑳᖑᓗᑎᒃ ᒪᓕᒐᑎᒍᓪᓘᓐᓃᑦ ᑲᒪᔨᒋᔭᐅᓗᑎᒃ 

ᐊᑕᐅᓯᕐᒧ ᐊᑕᐅᓯᐅᙱᑦᑐᒧᓪᓘᓐᓃᑦ ᓄᑕᖅᑲᓄᑦ 

ᑲᒪᒋᔭᐅᔭᕆᐊᓕᖕᓄᑦ 

ᐃᓚᐅᓗᑎᒃ ᐅᓪᓗᓕᒫᖅ ᐱᓕᕆᐊᖑᕙᒃᑐᒧᑦ 

ᐊᔪᕈᓐᓃᖅᓴᕐᓂᕐᒧᑦ ᕿᑎᐊᓃᑦᑐᓄᑦ 

ᖁᑦᑎᒃᑐᒦᓐᓂᖅᓴᓄᓪᓘᓐᓃᑦ ᐃᓕᓂᓐᓂᐊᕐᕕᖕᓄᑦ ᓄᓇᕗᒻᒥ 

ᐊᕐᕌᒍᖃᕐᓗᑎᒡᓘᓐᓃᑦ 18 ᑐᖔᓂ ᐃᓚᓕᐅᔾᔭᐅᓯᒪᓗᑎᒡᓗ 

ᐅᓪᓗᓕᒫᖅ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ 

ᐃᓕᓐᓂᐊᕕᐅᒃᑲᓐᓂᖅᐸᒃᑐᓂ ᓄᓇᕗᒻᒥ 

ᐋᖅᑭᒃᓱᐃᓗᑎᒃ ᑎᑎᖅᑲᓂᒃ ᖃᓄᐃᒻᒪᑦ ᑖᓐᓇ ᐃᑲᔪᓯᐊᖅ 

ᐱᒻᒪᕆᐅᑎᒻᒪᖔᔾᔪᒃ 

ᑐᓂᓯᓗᑎᒃ ᐱᓇᔫᒻᒥᒃ ᐊᑎᓕᐅᖅᑕᐅᓯᒪᔪᒥᒃ ᐃᓕᓐᓂᐊᕐᕕᖕᒥ 

ᐅᖃᐅᔾᔪᐃᔨᒥᑦ ᐃᓕᓐᓂᐊᕐᕕᐅᓪᓘᓐᓃᑦ ᐊᖓᔪᖅᑳᖓᓂᑦ 

ᐊᑎᓕᐅᖅᓯᓗᑎᒃ ᐊᖏᖃᑎᒌᖑᒻᒥᒃ ᐃᓚᐅᓂᐊᕐᓂᕋᖅᓯᒪᔪᒥᒃ 

ᐅᓪᓗᓕᒫᖅ ᐱᓕᕆᓪᓚᕆᖃᑦᑕᕐᓂᐊᕐᓂᕋᖅᓯᒪᓗᑎᒡᓗ 

ᐱᕙᔾᓕᐊᓗᑎᒃ ᐊᔪᕈᓐᓃᖅᓴᕐᓂᕐᓂ 

ᐃᓂᒃᓴᖃᕐᓗᑎᒃ ᓚᐃᓴᓕᖕᒥ ᐸᐃᕆᕝᕕᖕᒥ ᐅᕝᕙᓘᓐᓃᑦ 

ᐃᓛᒃᑰᖅᑐᒥ ᐸᐃᕆᔨᒋᔭᐅᕙᒃᑐᒥ ᓚᐃᓴᖃᙱᑦᑐᒥ ᑲᒪᔨᒥ 

(ᑭᓯᐊᓂ ᐊᖏᖅᑕᐅᓯᒪᓗᑎᒃ ᐱᓕᕆᕝᕕᒋᔭᐅᔪᒥᑦ 

ᓚᐃᓴᖃᖅᑐᑦ ᐸᐃᕆᕝᕖᑦ ᒪᓂᒪᙱᒃᑳᖓᑕ) 

ᓇᓗᓇᐃᖅᓯᔪᓐᓇᖅᑐᓂᒃ ᐱᓯᒪᓗᑎᒃ ᓈᒻᒪᒃᑐᒥᒃ 

ᐅᐸᒃᐸᖕᓂᖏᓐᓂᒃ ᐃᓕᓐᓂᐊᕐᕕᖕᒧᑦ 

ᑕᑯᑎᑦᑎᔪᓐᓇᕐᓗᑎᒃ ᓈᒻᒪᒃᑐᒃᑯᑦ ᑲᔪᓯᓂᖃᕐᓂᕐᒥᓂᒃ 

ᐃᓕᓐᓂᐊᕐᕕᖕᒥ 

 

2012/13-ᒧᑦ $140,000-ᓂᒃ ᓴᓂᕐᕙᐃᔪᖃᖅᓯᒪᔪᖅ 

ᒪᒃᑯᒃᑐᓄᑦ ᐊᖓᔪᖅᑳᕆᔭᐅᒧᓄᑦ 

ᐃᓕᑉᐸᓪᓕᐊᖏᓐᓇᖅᑎᑕᐅᔪᓐᓇᕐᓂᖏᓐᓄᑦ. 

 

ᐃᓕᓐᓂᐊᕆᐅᖅᓴᓕᓵᖅᑐᑦ 

ᐊᔪᕈᓐᓃᖅᓴᖅᑎᑕᐅᕙᖕᓂᖏᓐᓄᑦ  

ᐃᕐᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᔩᑦ ᐱᑎᑦᑎᕙᒃᐳᑦ 

ᐊᔪᕈᓐᓃᖅᓴᒐᒃᓴᓂᒃ ᓚᐃᓴᓕᖕᓄᑦ ᐸᐃᕆᕝᕕᖕᓄᑦ 

ᐃᖅᑲᓇᐃᔭᖅᑎᒋᔭᐅᔪᓂᒃ ᑲᑎᒪᔨᒋᔭᐅᔪᓂᒡᓗ 

ᑕᐃᒪᐃᖁᔭᐅᒑᖓᒥᒃ. ᑖᓐᓇ ᐱᓕᕆᕝᕕᒋᔭᐅᔪᖅ 

ᑮᓇᐅᔭᖁᑎᖃᕆᕗᖅᑕᐅᖅ $200,000-ᓂᒃ ᐃᓕᓐᓂᐊᕐᕕᖕᓂ 

ᐃᓕᓐᓂᐊᕌᓪᓚᓚᐅᕐᓗᓂ ᐃᓂᒋᔭᐅᕙᒃᑐᓄᑦ ᐱᑎᑦᑎᔪᒪᓗᑎᒃ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᔪᕈᓐᓃᖅᓴᒐᒃᓴᓂᒃ ᓄᓇᕗᒻᒥ. 

 

2012/2013-ᒧᑦ, ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐃᓕᓐᓂᐊᕐᓂᖏᓐᓄᑦ ᓇᓗᓇᐃᒃᑯᑕᖅᑖᕐᓂᕐᒧᑦ 

ᐊᔪᕈᓐᓃᖅᓴᒐᒃᓴᒥᒃ ᒪᓂᒪᔪᖃᕐᓂᐊᖅᐳᖅ ᖃᒪᓂ’ᑐᐊᕐᒥ.  

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᔪᕈᓐᓃᖅᓴᕐᓂᕐᒧᑦ 

ᐱᓕᕆᐊᖑᔪᓐᓇᖅᑐᓂᒃ ᒪᓂᒪᑎᑦᑎᔪᖃᕆᕗᖅᑕᐅᖅ 

ᕿᑭᖅᑕᕐᒧᐊᒥ ᒥᑦᑎᒪᑕᓕᖕᓂᒥᓗ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑖᓐᓇ ᐅᖃᓕᒫᖅᑕᐅᔪᑎᑐᑦ ᑎᑎᕋᖅᑕᐅᓂᐊᖅᑐᖅ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᐋᕆᐊᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 440 - 

3(3): ᖃᓄᐃᓕᖓᓂᖓ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 

ᐊᑐᓕᖅᑎᑕᐅᓂᖓ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑭᐅᔾᔪᑎᖃᕋᒪ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒥ ᓇᓄᓕᒻᒧᑦ ᒪᓕᒐᓕᐅᖅᑎ, ᔮᓂ 

ᓂᖏᐅᖓᕐᒧᑦ ᑖᒃᑯᐊ ᖃᓄᐃᓕᖓᓂᖏᑦ 

ᐊᑐᓕᖅᑎᑕᐅᓂᖏᑦᑕ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. 

 

ᐊᐱᖅᑯᑎᒃ: 

ᒥᓂᔅᑕ ᐱᑎᑦᑎᒍᓐᓇᖅᑳ ᑐᑭᓯᒋᐊᕈᑎᔅᓴᓂᒃ 

ᑭᐅᓱᓂᒃ ᐊᑐᓕᖅᑎᑦᑎᓯᒪᒻᒪᖔᑕ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᐊᑐᓕᖅᑎᑕᐅᓚᐅᖅᑎᓪᓗᒍ 2009?  

 

ᑭᐅᔾᔪᑎᒃ: 

ᑖᓐᓇ ᑭᐅᖏᑦ ᐃᒪᐃᓕᖓᔪᑦ, ᑕᒪᓐᓇ 

ᐱᕙᓪᓕᐊᓯᒪᒻᒪᕆᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ 

ᑕᐃᒪᓐᖓᓂᑦ ᐊᑐᓕᖅᑎᑕᐅᓚᐅᕐᖓᑦ 2009. 

ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓕᖅᑎᑦᑎᓯᒪᔪᑦ 

ᐃᓕᓐᓂᐊᕐᓂᒧᑦ ᐱᖁᔭᓂᑦ ᐃᒪᓐᓇ ᐊᒡᒍᖅᓯᒪᓪᓗᒍ 

ᐊᑐᓕᖅᑎᑕᐅᕙᓪᓕᐊᓪᓗᓂ. ᑕᓐᓇ ᐊᒡᒍᖅᓯᒪᓂᖓ 

ᐱᔪᓐᓇᖅᑎᑦᑎᓂᐊᖅᑐᖅ ᐊᑐᓕᖅᑎᑕᐅᕙᑦᓯᐊᕐᓗᓂ 

ᐊᒻᒪᓗ ᑕᒪᒃᑯᐊ ᐊᓯᔾᔩᒍᓐᓇᖁᓪᓗᒋᑦ ᐃᓕᓐᓂᐊᕕᒻᒥ 

ᐃᖅᑲᓇᐃᔭᖅᑏᑦ, ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦ 

ᐊᒻᒪᓗ ᐱᓕᕆᕕ ᐃᓕᓐᓂᐊᖅᑐᓕᕆᔩ. ᑕᒪᒃᑯᐊ 

ᐊᒡᒍᖅᓯᒪᔪᑦ ᐱᓕᕆᐊᖑᕙᓪᓕᐊᓂᐊᖅᑐᑦ 

ᐱᒍᓐᓇᑎᑦᑎᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᕕᖃᕆᐊᖃᕐᖓᑕ ᐊᑑᑎᖃᖅᑐᒥᒃ 

ᐋᔩᖃᑎᖃᕐᓂᐊᕈᑎᑦ ᐃᑲᔪᖅᑎᒋᔭᒥᓂᒃ ᐊᒻᒪᓗ 

ᐃᓚᐅᓂᖃᖅᑐᓂᒃ ᑖᒃᑯᓇᓐᖓᑦ ᐋᖅᑭᓱᐃᓕᕈᑎᑦ 

ᒪᓕᒐᒃᓴᓂᑦ.  

 

ᑖᒃᑯᐊ ᒥᓂᔅᑕᐃᑦ ᐊᖏᕈᑎᖃᓚᐅᖅᑐᖅ ᒪᓕᒐᒃᓴᓂᑦ 

ᐃᓗᓕᒃᓴᖏᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ 

ᐱᐊᓂᒃᑕᐅᓯᒪᓕᕆᐊᖃᕐᓂᐊᕐᒪᑕ 2014-2015 

ᐊᕐᕌᒍᐊᓂ. 

 

 14-ᖑᓂᐊᕐᒪᑕ ᑖᒃᑯᐊ ᒪᓕᒐᕋᓛᑦ ᐊᑖᒍᑦ 

ᒪᓕᒐᐅᑉ ᐊᑐᓂ ᐋᔩᖃᑎᒌᒍᑕᐅᓂᐊᖅᑐᖅ 6-

ᖑᔪᑦ ᐱᐊᓂᒃᓯᒪᓕᖅᑐᑦ ᐃᓚᐅᓪᓗᑎᑦ ᐅᑯᐊ: 

 ᐃᓕᓐᓂᐊᑎᑦᑎᓂᖅ ᐃᓘᓐᓇᖏᓐᓂ ᒪᓕᒐᐃᑦ, 

 ᐊᐅᓚᑦᑎᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᒪᓕᒐᐃᑦ, 

 ᐃᓕᓐᓂᐊᕐᓂᐊᓕᓐᖏᑦᑐᓂᒃ ᒪᓕᒐᐃᑦ, 

 ᐃᓅᖃᑎᒌᑦᑎᐊᕐᓂᕐᒧᑦ ᐊᑐᐊᒐᐃᑦ ᐊᒻᒪᓗ 

ᐃᓂᖅᑎᕆᓂᕐᒧᑦ ᒪᓕᒐᐃᑦ, 

 ᐅᖃᐅᓯᖅ ᐃᓕᓴᐃᓂᕐᒧᑦ ᒪᓕᒐᐃᑦ, 

 ᓈᒻᒪᓐᖏᓕᐅᕈᑕᐅᔪᓕᕆᓂᕐᒧᑦ ᒪᓕᒐᐃᑦ.  

ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᑲᔪᓯᓯᒪᔪᖅ ᑖᒃᑯᓂᖓ 

ᒪᓕᒐᕋᓛᓂᑦ ᐊᕐᕌᒍᑦ ᑖᒃᑯᐊ ᓱᓕ ᐱᖓᓱᑦ 

ᐱᐊᓂᒃᑕᐅᓂᐊᖅᑐᑦ ᒪᓕᒐᒃᓴᐃᑦ 

ᐃᓕᓐᓂᐊᕐᓇᐅᑎᓪᓗᒍ ᐱᔾᔪᑎᖃᖅᑎᓪᓗᒍ 

ᑎᑎᕋᖅᑕᐅᖃᑦᑕᕆᐊᖃᕐᓂᖏᑦ ᐅᐸᐅᑎᔪᑦ 

ᐃᓕᓐᓂᐊᕕᒻᒧᑦ, ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ, 

ᐃᓕᓐᓂᐊᖅᑐᓕᕆᔨᖏᑦ ᐃᓕᓐᓂᐊᕐᕕᐅᑉ. ᑖᒃᑯᐊ 

ᑕᓪᓕᒪᑦ ᐃᓕᓐᓂᐊᖅᑏᑦ ᑎᑎᕋᖅᑕᐅᓂᖏᑦ, 

ᐊᖏᕐᕋᒥ ᐃᓕᓐᓂᐊᕐᓂᖅ, ᖃᐅᔨᒪᒋᐊᖃᕐᓂᖏᓪᓗ 

ᐃᖅᑲᓇᐃᔭᖅᑏᑦ. ᑖᒃᑯᐊ ᒪᕐᕉᓐᓄᒃ ᐊᕐᕌᒎᓐᓄᒃ 

ᐱᓕᕆᐊᖑᓂᐊᖅᑐᑦ.  

 

ᑕᒪᒃᑯᐊ ᖄᖓᒍᑦ ᐱᕙᓪᓕᐊᑎᑕᐅᓂᖏᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᓕᖅᑎᑦᑎᕙᓪᓕᐊᖅᓯᒪᒻᒥᔪᑦ ᐊᔾᔨᒌᓐᖏᑦᑐᓂᒃ 

ᑕᕝᕙᓂ ᐱᖁᔭᕐᓂ ᐃᓚᖃᖅᓱᑎᑦ ᖁᕝᕙᕆᐊᖅᓱᒋᑦ 

ᐃᓕᓐᓂᐊᕐᕕᐅᑉ ᐊᕙᑎᖏᑦ, ᐊᑐᓕᖅᑎᑦᓯᓂᒃ 

ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᑎᑦᓯᓂᕐᒧᑦ, ᐊᒻᒪᓗ 

ᐃᓕᑕᕆᔭᐅᓪᓗᑎᑦ ᐃᓐᓇᐃᑦ 

ᐅᓂᒃᑳᖃᑦᑕᕆᐊᖃᕐᓂᖏᑦ ᓄᓇᓖᑦ ᐃᓕᓐᓂᐊᕐᕕ 

ᐊᖓᔪᖅᑳᖏᑦᑕ, ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ 

ᓲᕐᓗ ᐃᓕᓐᓂᐊᕐᓂᐊᓕᓵᖅᑐᓂᒃ 

ᓴᖅᑭᔮᖅᑎᑦᑎᓪᓗᑎᑦ ᐃᓄᐃᑦ ᐅᖃᐅᓯᖏᑦ 

ᐱᖅᑯᓯᖏᓐᓂᓪᓗ.  

 

ᐃᓕᓐᓂᐊᕐᕖᑦ ᒪᓕᒋᐊᖃᕐᓂᐊᓕᕐᒥᔪᑦ 2010-11 

ᐊᒻᒪ 2011-12, ᓲᕐᓗ 20 ᒥᓂᔅᓯᒥᒃ ᐅᓪᓗᑕᒫᑦ 

ᐃᒪᓐᓇ ᐃᖃᐃᓕᓴᖅᑎᑕᐅᖃᑦᑕᕆᐊᖃᖅᓱᑎᑦ 

ᐃᓕᓐᓂᐊᓕᓵᖅᑐᑦ ᒍᓚᐃᑦ 9-ᒧᑦ ᑕᒪᒃᑯᐊᑦᑕᐅᖅ 

ᐃᓕᓴᐃᔩᑦ ᑕᒪᑐᒥᖓ ᑲᒪᓂᐊᖅᓱᑎᑦ. ᐃᓕᓐᓂᐊᕐᕕᒃ 

ᐊᖓᔪᖅᑳᖏᑦ ᑐᓂᖁᔭᐅᓯᒪᔪᑦ ᐅᓂᒃᑳᓂᒃ 

ᑖᒃᑯᓂᖓ ᐃᓕᓐᓂᐊᕐᕕᓐᓄᑦ 

ᐱᓕᕆᐊᕆᔭᐅᕙᓪᓕᐊᔪᓂᒃ ᐃᓕᓐᓂᐊᕕᒻᒥ ᐊᒻᒪ 

ᒪᕐᕉᓐᓂᒃ ᐅᓂᒃᑳᓐᓂᒃ ᖃᓄᖅ ᐊᑑᑎᖃᖅᑎᒌᒻᒪᖔᑕ. 

 

ᓴᖅᑭᑎᓐᓂᐊᕋᒃᑭᑦ ᐊᕐᕌᒍᑕᒫᑦ ᐅᓂᒃᑳᓕᐊᕆᓯᒪᔪᑦ 

ᖃᓄᐃᓕᖓᓕᕐᓂᖏᓐᓄᑦ ᓄᓇᕗᒻᒥ 

ᐃᓕᓐᓂᐊᑎᑦᑎᔾᔪᑕᐅᔪᑦ ᐃᓚᐅᓗᑎᑦ 

ᐃᓕᓐᓂᐊᓕᕋᑖᓂᑦ ᖁᑦᑎᓐᓂᓕᓐᓄᑦ 12 ᑕᒪᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᐊᑐᖅᑐᑦ,  

ᐊᕐᕌᒍᖓᓄᑦ 2009-2010. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓕᕆᓂᕐᒧᑦ. 

ᖁᓪᓕᒃᑯᑦ ᒥᓂᔅᑕᖓᑦ, ᓗᐊᓐ ᑯᓱᒐᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 452 - 

3(3): ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ 

ᐊᐅᓚᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᒃᑐᕝᕙ 31-ᖑᑎᓪᓗᒍ, 

2012, ᒥᔅᑕ ᐃᐊᓕᐊᑦ, ᖁᑦᓯᑦᑐᒧᑦ ᒪᓕᒐᓕᐅᖅᑎ, 

ᐅᑯᓂᖓ ᐊᐱᕆᓚᐅᕐᒪᑦ, ᑖᓐᓇ ᒥᓂᔅᑕ 

ᐱᓕᕆᐊᖃᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓄᑦ 

ᐊᖏᕈᑎᖃᓚᐅᕐᒪᖔᑦ ᑖᒃᑯᓂᖓ ᐱᓕᕆᐊᔅᓴᓂᒃ 

ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ? 

 

ᑭᐅᔾᔪᑎ ᐅᕝᕙ: 

ᐊᐃᐳᕈᓪ 2012-ᖑᑎᓪᓗᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐋᖅᑭᓱᐃᓚᐅᕐᒪᑕ ᐸᕐᓇᐅᑎᓂᒃ 

ᑭᐅᔾᔪᑎᒋᓪᓗᒍ ᐊᑐᓕᖁᔭᐅᔪᓂᒃ 2012 

ᐅᓂᒃᑳᖏᓐᓂ ᑕᒻᒪᖅᓯᒪᔪᖅᓯᐅᖅᑎᐅᑉ ᐱᔾᔪᑎᒋᓪᓗᒍ 

ᓂᐅᕕᖃᑦᑕᕐᓂᖅ ᐊᒻᒪᓗ ᐱᔨᑦᑎᕋᕐᓂᖅ. 

ᐊᔾᔨᖏᓐᓂᑦ ᑐᓂᔭᐅᓚᐅᕋᒪ ᑖᒃᓱᒪ ᐅᖃᕐᕕᒋᓪᓗᒍ 

ᑯᐊᐳᕋᐃᓴᒃᑯᓐᓄᑦ. ᑐᒃᓯᒋᐊᖅᑎᑦᑎᔾᔪᑎᔅᓴᖅ 

ᖃᐃᑕᐅᓚᐅᖅᑐᖅ ᕿᒥᕐᕈᓂᐊᕋᒃᑯ ᐊᒻᒪᓗ 

ᐊᖏᕈᑎᒋᓗᒍ ᔫᓂᒥ ᑲᑎᒪᑎᓪᓗᒋᑦ. 

ᐱᕕᒃᓴᖃᓚᐅᕐᒥᔪᖓ ᕿᒥᕐᕈᒍᓐᓇᖅᑐᒍ 

ᐊᖏᕈᑎᖃᕈᓐᓇᖅᑐᖓᓗ ᑖᒃᑯᓂᖓ 

ᐊᓐᖑᑎᒋᐊᕈᑕᐅᔪᓂᒃ ᒪᓕᒐᓕᐅᕐᕕᒻᒥ 2012 

ᐅᑭᐊᒃᓵᖓᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ. 

 

2012-13-ᒧᑦ ᐸᕐᓇᐅᑎᒥᓐᓂ, ᖁᓪᓕᒃᑯᑦ 

ᓇᓗᓇᐃᕆᓚᐅᖅᐳᑦ ᑲᑐᔾᔨᖃᑎᒌᑦ ᐸᕐᓇᐅᑎᖏᓐᓂᑦ 

ᖁᓪᓕᒃᑯᑦ ᐅᖃᖅᓯᒪᔪᑦ ᑖᒃᑯᐊ ᒪᓕᓐᓂᕋᖅᑐᑎᒃ 

ᐅᖃᓕᒫᕐᕕᒃ 24-ᒥᒃ. 

 

ᑕᐃᒪᐃᒻᒪᑦ ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᐅᓂᖃᒃᑕᕐᓂᕐᒧᑦ ᑯᐊᐳᕋᐱᓴᒃᑯᑦ 

ᖃᐅᔨᓚᐅᖅᑐᑦ ᐲᖅᑕᐅᓯᒪᑐᐃᓐᓇᕆᐊᖃᕐᖓᑦ 

ᐅᖃᓕᒫᕐᕕᒃ 24-ᒥ ᑎᑎᕋᖅᓯᒪᓂᖓ 24.1.1 

ᓄᓇᕗᒻᒥ ᓄᓇᑖᕈᑎᓂᑦ.  

ᐅᖃᖅᑏ, ᑖᓐᓇ ᓄᓇᕗᑦ ᒐᕙᒪᖏᑦ 

ᓇᒻᒥᓂᖃᖅᑐᓂᑦ ᐃᑲᔫᑏᑦ ᐊᑐᐊᒐᖓ ᐊᑐᖅᑐᖅ 

5.1b ᑖᒃᑯᐊ ᓄᓇᕗᑦ ᒐᕙᒪᖏᑦ 

ᐱᑕᖃᖅᑎᑦᑎᖃᑦᑕᖅᑐᑦ 51 ᐳᓴᓐ ᐊᑭᖏᑕ 

ᑮᓇᐅᔭᓂᒃ ᑳᓐᑐᕌᒧᑦ. 5.1c ᑖᒃᑯᐊ ᓄᓇᕗᑦ 

ᒐᕙᒪᖏᑦ ᐱᑕᖃᖅᑎᑦᑎᖃᑦᑕᖅᑐᑦ 51 ᐳᓴᖏᓐᓂᑦ 

ᐊᕐᕌᒍᑕᒫᑦ ᐊᐅᓚᔾᔪᑕᐅᔪᓂᒃ ᑮᓇᐅᔭᓂᒃ. 

 

ᖁᓪᓕᒃᑯᑦ ᐊᑭᑐᔫᑎᓄᓪᓗ ᐊᐅᓚᑦᑎᔾᔪᑎᖏᓐᓄᓪᓗ 

ᐊᑭᓕᔅᓴᐅᔪᑦ. 

 

ᖃᖓᑐᐃᓐᓇᖅ ᓄᓇᕗᑦ ᒐᕙᒪᖏᑦ 51-ᐳᓴᓂᒃ 

ᑮᓇᐅᔭᓂᒃ ᐱᑕᖃᖅᑎᑦᑎᒑᖓᑕ ᖁᓪᓕᒃᑯᑦ 

ᐱᒋᐊᖅᑎᑕᖏᓐᓂᑦ ᑯᐊᐳᕋᐃᓴᒃᑯᑦ 

ᐊᑐᖅᑎᑦᑎᖃᑦᑕᕐᓂᐊᖅᑐᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᓂᒃ.  

 

ᖁᓪᓕᒃ ᒪᓕᒐᖓᓂ ᐅᖃᖅᓯᒪᕗᖅ ᖁᓪᓕᒃᑯᑦ 

ᓴᖅᑭᑎᑦᑎᒋᐊᖃᒻᒪᑕ ᑮᓇᐅᔭᑐᓗᐊᓐᖏᑦᑐᒥᒃ 

ᐃᑯᒻᒪᖅᑯᑎᓂᑦ. ᑖᒃᑯᐊ ᐊᑐᖅᑎᑕᐅᑦᑎᐊᖅᑐᐃᑦ 

ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᒃ ᑕᒪᑐᒧᖓ 

ᐊᑭᒋᓂᐊᖅᑕᖓ ᑕᒪᓐᓇᑦᑕᐅᖅ ᐊᑭᓕᖅᑐᐃᔨᓄᑦ 

ᐊᑭᓕᖅᑐᖅᑕᐅᓂᐊᕐᒥᔪᖅ ᐅᕝᕙᓘᓐᓃᑦ ᑖᒃᓱᒧᖓ 

ᒐᕙᒪᒃᑯᓐᓄᑦ ᓇᒻᒥᓂᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᔪᓯᒋᐊᕐᓗᑕ. 5. ᐃᓕᓴᖅᓯᓂᖅ 

ᐳᓛᕆᐊᓕᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ 

ᐱᓕᕆᐊᖃᖅᑐᖅ ᑖᒃᑯᓂᖓ ᓇᒻᒥᓂᖃᕐᓂᕐᒧᑦ, 

ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᒫᓐᓇ ᐱᕕᖃᕈᒪᒐᒪ 

ᐃᓕᑕᖅᓯᒍᒪᓪᓗᖓ ᖁᕕᐊᓲᑎᖃᕈᒪᓪᓗᖓᓗ ᑖᒃᑯᐊ 

ᐃᒃᓯᕙᔪᑦ ᒪᓕᒐᓕᐅᕐᕕᒻᒧᑦ. ᑖᒃᑯᐊ ᐊᒃᓱᕈᓚᐅᕐᒪᑕ 

ᐱᓕᕆᓪᓗᑎᒃ ᑖᒃᑯᐊ ᐃᖅᑲᓇᐃᔭᕐᕕᒻᒥᓄᑦ,  

ᐃᓕᑕᕆᒍᒪᒐᒃᑭᑦ ᐃᒃᓯᕙᐅᑕᖓᓐ ᐋᓐᔨᓚ ᒪᒃᕘᓴᓐ, 

ᑕᐃᒥᐊᓐ ᑐᐊᓵᓐ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓄᑦ. 

ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᓕᓴᖅᓯᒍᒪᒻᒥᒐᒪ ᕿᑎᕐᒥᐅᓂᑦ ᑖᒃᑯᐊ 

ᑐᓵᔩᑦ ᐅᓪᓗᒥ ᔭᐃᒻᔅ ᐸᓂᐅᔭᖅ, ᐊᑏᒪ  ᕼᐋᓪᓚᕆ 

ᐊᒻᒪ ᒍᐊᓐ ᐊᖑᓚᓕᒃ, ᑖᒃᑯᐊ ᑕᕝᕙᓃᖏᓐᓇᕐᒪᑕ 

ᐃᓄᓐᐃᓐᓇᖅᑐᑦ ᑐᓵᔨᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᖃᓗᐃᑦ ᐱᖓᓐᓇᖓᓄᑦ, ᒪᓕᒐᓕᐅᖅᑎ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑰᖅᐸᒃᑲ ᐃᖃᓗᐃᑦ ᐱᖓᓐᓈᓃᑦᑐᑦ. ᑖᒃᑯᐊ 

ᐃᖃᓗᓐᓂᒥᐅᑖᒃ ᐃᓕᑕᕆᔪᒪᓪᓗᒋᒃ ᑕᕝᕙᓃᑦᑐᒃ 

ᐋᑦᑎ ᐊᕐᓇᒃᑲᖅ ᐊᒻᒪᓗᑦᑕᐅᖅ ᑖᓐᓇ ᐱᓗᐊᖅᑐᒥᑦ 

ᕗᕌᓐᑯ ᐱᑐᓂ ᐃᓚᑦᑎᓐᓄᑦ ᖃᐅᔨᒪᔭᐅᔪᒃᓴᐅᔪᖅ 

ᑕᐃᒃᑯᓄᖓ ᐃᓄᑦᑎᑑᖓᔪᑯᓗᓐᓂᑦ ᐱᐊᕋᕐᓄᑦ 

ᐱᓐᖑᐊᕆᔭᐅᒍᓐᓇᖅᑐᓂᒃ ᐃᐱᑎᑭᖅᑐᓂᒃ 

ᖃᓕᕇᓕᖅᑎᑕᐅᓪᓗᑎᒃ ᓴᓇᓯᒪᓚᐅᖅᑐᖅ. 

ᓄᖑᓯᒪᔪᐃᑦ ᒫᓐᓇ ᒪᒥᐊᓇᖅᑑᒐᓗᐊᖅ,  

ᐃᕐᖑᑕᖃᓕᕐᒥᒐᒪ ᐊᓯᐊᓂᑦ ᐱᑖᕈᒪᔪᒥᑦ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 5. ᐃᓕᓴᖅᓯᓂᖅ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. 

ᑲᑎᒪᔾᔪᑎᒃᓴᓄᑦ ᑲᔪᓯᓗᑕ. ᒪᒥᐊᓇᖅ. ᐃᓕᑕᖅᓯᓂᖅ 

ᑲᓇᓐᓇᖓᓄᑦ ᐃᖃᓗᐃᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓕᓴᕆᒍᒪᒻᒥᔭᕋ ᑖᓐᓇ ᓂᕈᐊᖅᑕᐅᕕᒋᓯᒪᔭᕐᓃᑦᑐᖅ 

ᐊᓂᓕᖅᑐᓂᓗ.,. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓕᓴᕆᔪᒪᖕᒥᔭᕋ ᑖᓐᓇ 

ᓂᕈᐊᖅᑕᐅᕕᒋᓯᒪᔭᓐᓃᑦᑐᖅ ᐊᓂᓕᖅᖢᓂᓗ, ᐋᑦᓯ 

ᐊᕐᓇᒃᑲᖅ, ᓄᓇᓯᒃᑯᓐᓄᑦ ᓯᕗᓕᖅᑎᒋᔭᐅᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᒪᒥᐊᓇᖅ. ᑲᔪᓯᖕᒥᓗᑕ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑭᒡᒐᖅᑐᐃᔪᖅ ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 474 - 3(3): ᓄᓇᕗᑦ ᒐᕙᒪᒃᑯᑦ 

ᒪᓕᒐᒃᓴᓕᐊᕆᔪᒪᓂᐊᖅᑕᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᐱᖅᑯᑎᒋᔪᒪᔭᒃᑲ ᒐᕙᒪᒃᑯᑦ ᐃᒡᓗᒥ 

ᓯᕗᓕᖅᑎᖓᓐᓄᑦ. ᐅᓪᓗᐃᑦ 321-ᑐᐃᓐᓇᐃᑦ 

ᐊᓂᒍᖅᐸᑕ, ᒪᓕᒐᓕᐅᕐᕕᒃ ᐃᓱᓕᓐᓂᖃᓛᕐᒪᑦ. 

ᒫᓐᓇᓗ ᐅᑭᐊᒃᓵᒥ ᐊᑕᐅᓯᑐᐊᑦᑎᐊᖅ 

ᑮᓇᐅᔭᓕᕆᓂᖃᓐᖏᑦᑐᖅ ᓴᖅᑭᖅᑎᑕᐅᓯᒪᕗᑦ 

ᒐᕙᒪᒃᑯᓐᓄᑦ. ᒐᕙᒪᒃᑯᑦ ᐃᒡᓗᒥ ᓯᕗᓕᖅᑎᖓᑦ 

ᓇᓗᓇᐃᕆᔪᓐᓇᖅᐹ ᖃᓄᐃᑦᑐᓂᑦ 

ᒪᓕᒐᓕᕆᔾᔪᑎᖃᕐᓂᐊᕐᒪᖔᑕ ᓂᕈᐊᖅᑕᐅᓯᒪᓂᑦᑕ 

ᐃᓱᐊᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ.  

ᒐᕙᒪᒃᑯᑦ ᐃᒡᓗᒥ ᓯᕗᓕᖅᑎᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᐱᖅᑯᑎᖓ 

ᖃᐅᔨᒃᑲᖅᑕᐅᔾᔪᑎᒋᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᓇᓄᓕᖕᒧᑦ, ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 475 - 3(3): ᐃᓄᓕᕆᔨᒃᓴᖅ ᓴᓪᓕᓄᑦ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᐱᖅᑯᑎᖃᕈᒪᒐᒪ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎ, ᐊᑕᐅᓯᐊᕐᓇᒍ ᒪᓕᒐᓕᐅᕐᕕᖕᒥ 

ᐅᖃᐅᓯᖃᖃᑦᑕᖅᓯᒪᕗᖓ ᑕᒫᖅᑕᖅᑐᒥᒃ 

ᐃᓄᓕᕆᔨᑦᑕᖃᕆᐊᖃᕐᓂᖓᓂᒃ ᓴᓪᓕᓂ. ᒪᕐᕉᒃ 

ᐊᕐᕌᒎᒃ ᐊᓂᒍᖅᓯᒪᓕᖅᐴᒃ ᓱᓕ 

ᐃᓐᓄᒃᑕᐅᒻᒪᕆᓚᐅᖅᓯᒪᓇᓂ. 

 

ᒥᓂᔅᑕ ᑐᓴᒐᒃᓴᖃᖅᐸᖃᐃ ᑕᒪᑐᒪᐅᑉ ᐃᓄᓕᕆᔨᐅᑉ 

ᐃᓂᖓᑕ ᐃᓐᓄᒃᑕᐅᓂᒃᓴᖓᓂᒃ ᓴᓪᓕᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᒥᔅᑕ ᓂᖏᐅᖓᓐ 

ᑖᒃᓱᒥᖓ ᐊᐱᕆᖕᒪᑦ. ᐅᖃᐅᓯᒋᖃᑦᑕᕋᑦᑎᒍ ᑕᒪᒃᑯᐊ 

ᐃᓄᓕᕆᔩᑦ ᐃᖅᑲᓇᐃᔮᖓᑦ 

ᐱᒻᒪᕆᐅᓂᖃᑦᑕᖅᐸᒃᑲᑦᑎᒍᑦ ᓄᓇᓕᓕᒫᓂ. 

ᖃᓄᓕᒫᓇᓱᓲᖑᓪᓗᑕᓗ ᐃᓄᓕᕆᔨᑕᖃᖁᓪᓗᒍ 

ᐃᖅᑲᓇᐃᔭᖅᑎᑕᐅᓚᐅᐱᒃᑐᓂᓪᓗ 

ᐃᓐᓄᓚᐅᖅᐸᒃᖢᒋᑦ ᑎᑭᑎᑕᐅᑲᐃᓐᓇᖅᑐᓂᓪᓘᓐᓃᑦ. 

ᒪᒥᐊᒋᐊᖃᖅᐳᖓ ᒥᔅᑕ ᓂᖏᐅᖓᒻᒧᑦ 

ᑎᒥᐅᔪᒦᓐᖔᖅᑐᒥᒃ ᐃᓄᓕᕆᔨᖃᖅᑎᑦᑎᒐᑦᑕ 

ᓄᓇᓕᖕᓂ ᐊᒻᒪᓗ ᐱᓕᕆᑦᑎᐊᖅᑐᓂ ᖁᔭᒋᓪᓗᒍᓗ. 

ᐃᖅᑲᓇᐃᔭᖅᑎᖁᑎᒃᑲ ᐅᖃᖃᑎᒋᓯᒪᕙᒃᑲ ᑕᒪᓐᓇ 

ᐱᔭᕆᐊᖃᓪᓚᕆᑦᑑᑎᑦᑐᒍ ᐃᓐᓄᒃᑕᐅᓂᐊᖁᓪᓗᒍ 

ᑖᕗᓐᖓᓕᒫᕋᔭᖅᑐᒧᑦ. ᑕᒪᓐᓇ 

ᑲᔪᓯᑎᒃᑲᓐᓂᖅᑎᑕᐅᓇᓱᓐᓂᐊᖅᐸᕋ 

ᐃᖅᑲᓇᐃᔭᖅᑎᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒡᓗ ᒥᓂᔅᑕᐅᑉ ᑭᐅᔾᔪᑎᒋᔭᕐᓄᑦ. ᒥᓂᔅᑕᖃᐃ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐸ ᑭᓱᓪᓚᑦᑖᓂᑦ 

ᐱᔭᕆᐊᑐᓂᖃᓚᐅᕐᒪᖔᑕ ᐃᓐᓄᒃᑕᐅᓇᓱᖕᓂᖓᓄᑦ 

ᓴᓪᓕᓂ? ᓇᒦᓐᓂᖓᓅᕝᕚ ᓇᕐᕈᒋᔭᐅᓯᖃᑦᑕᖅᐸ 

ᐅᕝᕙᓘᓐᓃᑦ ᐱᔪᓐᓇᕋᔭᖅᑐᑦ ᐊᒥᒐᓗᐊᖃᑦᑕᕐᒪᑕ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃᑲᓂᖅᐸᕋ ᒥᔅᑕ ᓂᖏᐅᖓᓐ 

ᐊᐱᖅᑯᑎᖓᓄᑦ. ᓇᒦᓐᓂᕆᔭᖓ 

ᐱᔾᔪᑕᐅᖅᑰᖏᑦᑐᖅ, ᐅᓇᐅᒐᔪᖅᑰᒻᒪᑦ ᑭᓱᕈᓘᔭᐃᑦ, 

ᐃᒡᓗᖃᖅᑎᑦᑎᓂᖅ ᐃᓚᒋᔭᐅᓪᓗᓂ ᐊᒥᓱᓂᑦ 

ᓄᓇᓕᓐᓂ ᐊᒥᒐᖃᑦᑕᕋᑦᑕ ᐊᒻᒪᓗ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᐅᑉ 

ᐊᑯᓂᐅᖃᑦᑕᕐᓂᖓᓄᑦ ᐃᓄᓕᕆᔨᒃᓴᓂᑦ. ᓄᓇᓕᒃ 

ᐱᔾᔪᑕᐅᓇᓱᒋᓐᖏᑕᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

ᖁᔭᓐᓇᒦᒡᓗ ᑭᐅᑦᑎᐊᕐᒪᑦ ᒥᓂᔅᑕ. ᓯᕗᓕᖅᑎ 

ᐅᖃᖅᓯᒪᕗᖅ ᒥᓂᔅᑕᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᓯᕗᓕᐅᕆᓂᕋᖅᑐᓂᐅᒃ ᓄᑖᓂᑦ ᐃᓚᒌᓄᑦ 

ᐱᔨᑦᑎᕋᖅᑎᑯᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᑖᒃᑯᐊ ᓄᑖᑦ ᓄᑖᒥᒃ 

ᐃᓕᖅᑯᓯᖃᓐᓂᐊᕐᒪᖔᑕ ᐃᓄᓕᕆᔨᒃᓴᓂᑦ 

ᐃᓐᓄᒃᑕᐅᑎᑦᑎᓇᓱᓐᓂᕐᒧᑦ ᑕᐃᒃᑯᓇᓂ ᓄᓇᓕᓐᓂ 

ᐃᓄᓕᕆᔨᖃᐃᓐᓇᓐᖏᓗᐊᖅᓯᒪᓕᖅᑐᓂ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᓂᖏᐅᖓᓐ. ᐄ, 

ᑖᓐᓇ ᓴᖅᑭᑎᑕᐅᖁᓇᖅᑑᒐᓗᐊᖅ 

ᐱᓕᕆᕕᐅᓂᐊᖅᑐᖅ. ᑕᐃᒫᒃ 

ᑕᐅᑐᒐᖃᑦᓯᐊᓂᖅᓴᐅᒐᔭᕋᑦᑕ ᓱᕈᓯᕐᓂᑦ 

ᖃᑕᕐᖑᑎᒌᓂᓪᓗ ᐅᕕᒃᑲᓄᓪᓗ 

ᐃᑲᔫᑕᐅᖃᑦᑕᖅᑐᓂᒃ ᐱᓕᕆᐊᔅᓴᓂᒃ 

ᐃᑲᔪᖅᓱᐃᔾᔪᑕᐅᖃᑦᑕᖅᑐᖅ ᓄᓇᓕᖕᓂ. ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᑕᒪᒃᑯᓂᖓᐃᓐᓇᖅ 

ᐱᓕᕆᐊᖃᕈᓐᓇᕐᓂᐊᖅᑎᓪᓗᒋᑦ ᒪᓕᒐᕐᓂᓪᓗ 

ᐃᑲᔫᑎᒃᓴᐃᑦ ᐊᔪᕐᓇᖏᓐᓂᖅᓴᐅᖁᓪᓗᒋᑦ 

ᓄᓇᓕᓐᓂ. 

 

ᓇᓗᓇᓐᖏᑦᑐᑦ, ᐅᖃᖅᑲᐅᒐᒪ, 

ᐃᓄᓕᕆᔨᑖᕋᓱᐊᕐᓂᖅ ᓯᕗᓪᓕᐅᔾᔭᐅᓯᒪᖕᒪᑦ 

ᒐᕙᒪᑦᑎᓐᓄ ᐊᒻᒪ ᓂᕆᐅᑉᐳᖓ ᐊᒃᓱᕉᑕᐅᓂᐊᖅᑐᑦ. 

ᐄ., ᐃᑲᔪᖅᓱᕋᓱᐊᖏᓐᓇᕐᓂᐊᖅᑐᒍᑦ 

ᐃᑲᔪᖅᓱᖅᑕᐅᔾᔪᑎᒃᓴᒃᑲᓐᓂᖏᓐᓂᒃ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᒥᔅᑕ ᐲᑕᓴᓐ ᑭᐅᕋᑖᕋᕕᑦ. ᑖᒃᑯᐊ 

ᓯᕗᓪᓕᐅᑎᓯᒪᓂᕋᕋᕕᒋᑦ ᑖᒃᑯᐊ ᓄᓇᓖᑦ ᐃᒪᓐᓇ 

ᐃᓄᓕᕆᔨᖃᕈᓐᓃᖅᓯᒪᔪᑦ ᒪᕐᕉᖕᓄᒃ 

ᐊᕐᕌᒎᖕᓄᓪᓘᓐᓃᑦ. ᒫᓐᓇᐅᔪᖅ ᐃᒪᓐᓇ 

ᐃᖅᑲᓇᐃᔭᑲᐃᓐᓇᖅᑐᒥᒃ ᑭᓯᐊᓂ ᐃᓄᓕᕆᔨᖃᕋᑦᑕ 

ᐊᓯᖏᓪᓗ ᓄᓇᓖᑦ, ᖃᐅᔨᖃᑦᑕᖅᓯᒪᓪᓗᑕ ᒐᕙᒪᒃᑯᑦ 

ᐊᑭᓕᐅᑎᒋᒋᐊᖃᖅᑕᖏᑎᒍᑦ ᑖᒃᑯᐊ ᐃᒪᓐᓇ 

ᑮᓇᐅᔭᐃᓂᖅᓴᐅᖃᑦᑕᓕᕐᒪᑕ 

ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᖅᓱᑎᑦ ᑕᒪᒃᑯᓂᖓ 

ᓄᓇᓕᖕᓂ.  

 

ᓇᓗᓇᐃᖅᓯᒍᓐᓇᖅᑮᑦ 

ᐊᒃᓱᕈᕆᐊᒃᑲᓐᓂᕈᓐᓇᕐᓂᑦᓯᓐᓂᑦ ᑕᒪᒃᑯᐊ ᓄᓇᓖᑦ 

ᓲᕐᓗ ᓴᓪᓕᖅᑎᑐᑦ ᐅᓪᓗᓕᒫᖅᑕᖅᑐᓂᒃ 

ᐃᓄᓕᕆᔨᑖᖁᓪᓗᒋᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᓂᖏᐅᖓᓐ. 

ᑐᑭᓯᐅᒪᔭᒃᑯᑦ ᒥᔅᑕ ᓂᖏᐅᖓᓐ ᐊᐱᖅᓱᕐᒪᑦ, ᑕᐃᒫᒃ 

ᑳᓐᑐᕌᑐᓂᒃ ᑳᓐᑐᕌᑎᑦᑎᖃᑦᑕᑎᓪᓗᑕ 

ᐋᓐᓂᐊᓯᐅᖅᑎᓂᒃ ᐊᔪᓐᖏᑦᑎᐊᕋᓗᐊᖅᑎᓪᓗᒋᑦ 

ᑖᒃᑯᐊ, ᑕᐃᒪ ᑲᔪᓯᑎᑦᑏᓐᓇᕋᓱᖃᑦᑕᕋᑦᑕ 

ᐃᖅᑲᓇᐃᔭᖅᑐᓂᒃ ᐊᒻᒪᓗ ᑐᑭᓯᐅᒪᖁᓪᓗᒍ ᖃᓄᖅ 

ᓄᓇᓕ ᐊᐅᓚᓂᖓᓂ. 

 

ᑕᐃᒪᓕ ᒥᔅᑕ ᓂᖏᐅᖓᓐ ᓇᓗᓇᐃᕐᕕᒋᓂᐊᖅᐸᕋ 

ᑕᒪᓐᓇ ᓯᕗᓪᓕᐅᑎᓂᐊᕋᑦᑎᒍᑦ ᐃᖅᑲᓇᐃᔭᖅᑎᑖ  

ᐃᓄᓕᕆᔨᑎᑖᖁᓪᓗᒍ ᓄᓇᓕᖁᑎᐊ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 476 - 3(3): ᑐᐊᕕᕐᓇᖅᑐᓕᕆᓂᕐᒧᑦ 

ᐅᐸᓗᖓᐃᔭᖅᓯᒪᓂᕐᒧᑦ ᐸᕐᓇᐅᑎᒃ ᑰᒑᕐᕈᒻᒧᑦ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ CGS-ᑯᓐᓄᑦ ᒥᓂᔅᑑᔪᖅ. 

ᓯᕗᓪᓕᕐᒥᖃᐃ ᖁᔭᓐᓇᒦᓚᐅᕐᓗᒍ 

ᓴᖅᑭᑎᑦᑎᓚᐅᕐᒪᑦ ᐅᓇ ᖃᓪᓗᓈᑎᑐᑦ 

ᑎᑎᕋᖅᓯᒪᔪᖅ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖅ 2011-2012 ᓄᕖᕝᕙ 1-

ᖑᑎᓪᓗᒍ ᓴᖅᑭᑎᓚᐅᕐᒪᒍ. 

 

ᑖᔅᓱᒧᖓ ᖁᔭᓐᓇᒦᖅᐸᕋ ᐊᒃᓱᐋᓗᒃ 

ᑐᑭᓯᕕᒋᒃᑲᓐᓂᕋᒃᑯ ᑖᓐᓇ ᐊᒻᒪᓗ ᓇᐅᔮᑦ 

ᐸᕐᓇᖅᓯᒪᔭᕆᐊᖃᕐᒪᑕ ᕼᐊᒻᒪᓚᒃᑯᑦ ᓄᓇᓕᖕᓂ 

ᓇᐅᔮᓐᖒᖅ ᐸᕐᓇᒃᓯᒫᓂᖃᑕᐅᒻᒪᑦ ᑖᒃᑯᓇᓂ 

ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᐅᑉ 

ᖃᓄᐃᓕᖓᓂᖓ ᑖᒃᑯᐊ ᕼᐋᒻᓚᒃᑯᑦ 

ᐸᕐᓇᖅᓯᒪᓂᖏᓐᓄᑦ ᐅᓂᒃᑳᖅᓯᒪᔪᑦ. ᖁᔭᓐᓇᒦᖅᐸᕋ 

ᒥᓂᔅᑕ ᓇᐅᔮᕐᒥᐅᓪᓗ ᖁᕕᐊᓱᒍᑎᒋᕙᒃᑲ ᑖᔅᓱᒧᖓ 

ᐱᐊᓂᒃᓯᒪᑦᑎᐊᓂᕐᒪᑕ ᐸᕐᓇᓯᒻᒪᒪᑕ. ᑭᓯᐊᓂ ᑰᒑᕐᔪᒃ 

ᓱᓕ ᐱᐊᓂᒃᓯᒪᓐᖏᒻᒪᑦ. 

 

ᐃᒻᒪᖄ ᒥᓂᔅᑑᑉ ᐅᖃᐅᑎᔪᓐᓇᖅᐹᖓ 

ᑭᐅᔪᓐᓇᖅᐹᖓ ᑖᔅᓱᒧᖓ ᐊᑏ ᑕᐃᒃᑯᐊ 

ᐸᕐᓇᖃᑎᒋᑦᓯᐊᓂᐊᖅᐱᒌᑦ ᑎᓕᐅᕐᓗᒋᓪᓗ 

ᑰᒑᕐᔪᒻᒥᐅᑦ ᐊᑦᑕᓇᖅᑕᐃᓕᓂᕐᒧᑦ 

ᑐᐊᕕᕐᓇᖅᑐᒃᑰᕐᓂᕐᒧᑦ ᐸᕐᓇᔅᓯᒫᓃᒃᑑᔮᓐᖏᒻᒪᑕ. 

ᐱᓕᕆᖃᑎᒋᓂᐊᕋᓗᐊᖅᐱᒌᑦ ᑎᓕᐅᓪᓗᒋᖅᑲᐃᒪ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓂ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦ 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᓂᓐᖓᖅ ᑖᑉᓱᒥᖓ 

ᐊᐱᖅᑯᑎᖃᕋᕕᑦ. ᐸᕐᓇᒋᐊᖃᕐᒪᑕᐃᓛᒃ ᑕᒪᕐᒥᒃ 

ᓄᓇᓖᑦ ᑐᐊᕕᕐᓇᖅᑐᖃᓯᑳᓪᓚᖕᓂᖅᐸᑦ 

ᓇᓗᓇᓐᖏᑦᑎᐊᖅᑐᓂᒃ  

ᒪᓕᒐᖅᑕᖃᕆᐊᖃᓲᖑᓕᕐᒪᑕ ᓄᓇᓖᑦ ᑕᒪᕐᒥᒃ 

ᐅᐃᒪᔮᖁᓇᒋᑦ. 

 

ᑕᒪᒃᑯᐊᓗ ᑐᐊᕕᕐᓇᖅᑐᓕᕆᓂᕐᒧᑦ ᓯᕗᓪᓕᐅᑉᓗᑎᑦ 

ᐅᕐᓂᒍᑎᕙᒃᑐᑦ ᖃᓄᐃᓕᐅᕐᓂᐊᕐᓂᖏᓐᓂ 

ᐸᕐᓇᖕᓂᖅ. ᑕᒪᓐᓇ ᐱᓕᕆᖃᑎᒋᒐᑦᑎᒍᐃᓛᒃ 

ᕼᐋᒻᓚᑦ ᑕᒪᕐᒥᒃ. ᐃᓚᖏᑦ ᕼᐋᒻᓚᒃᑯᓐᓄᑦ 

ᐊᐅᓚᑕᐅᔭᕆᐊᖃᖅᖢᑎᒃ ᐸᕐᓇᖕᓂᐅᑉ ᒥᒃᓵᓄᑦ 

ᐃᑲᔪᖅᖢᑎᑦ ᓲᖃᐃᒻᒪ ᐱᓕᕆᔨᑉᑎᓐᓄᑦ 

ᐃᑲᔪᖅᑎᓄᓪᓗ ᐃᓛᓐᓂ ᑕᓯᐅᖅᑕᐅᕙᒃᖢᑎᑦ 

ᒪᓕᒐᖏᑦ ᐋᖅᑭᐅᒪᑦᑎᐊᖁᒧᑦ. 

 

ᑕᒪᓐᓇ ᐱᓕᕆᖃᑎᒋᔭᕗᑦ ᐊᒻᒪ 

ᐱᓕᕆᖃᑎᒋᐅᔭᕐᓂᐊᖅᐸᕗᑦ ᑕᐃᒃᑯᐊ ᑰᒑᕐᔪᖕᒥᐅᑦ 

ᑕᒪᓐᓇ ᐃᓂᓪᓚᑦᓯᐊᓚᐅᖅᑳᖅᑎᓐᓇᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐱᒋᐊᕈᑎ 

ᓯᕗᓪᓕᖅᐹᖃᐃ ᐊᐱᕆᔾᔪᑎ ᐊᒻᒪ ᖁᔭᓐᓇᒦᖅᐸᕋ 

ᒥᓂᔅᑕ. ᑖᒃᑯᐊ 21-ᖑᒻᒪᑕ ᐱᐊᓂᔅᓯᒪᔪᑦ 

ᖁᕕᐊᓇᖅᖢᓂ ᐊᒻᒪᓗ ᑐᓱᓐᓇᖅᖢᑎᑦ ᓄᓇᓖᑦ 

ᓄᓇᕗᑦ ᐃᓗᐊᓂ. ᑕᐃᒪ ᓯᑕᒪᐃᓐᓇᐅᓕᕐᒪᑕ 

ᓱᓕᒎᖅ ᐋᖅᑭᓱᐃᔭᕆᐊᖃᖅᑐᑦ ᐅᑕᖅᑭᔭᐅᔪᑦ. 

 

ᑕᐃᒪᓐᓇᐃᒻᒪᑕ ᑰᒑᕐᔪᒃ ᑖᓐᓇ ᓯᑕᒪᐅᖃᑕᐅᒻᒪᑦ 

ᐊᒻᒪᓗ ᐊᕐᕌᒍᑕᒫᑦ ᑮᓇᐅᔭᒥᒃ 

ᓴᖅᑭᑦᑎᕕᐅᖃᑦᑕᖅᑰᖅᑐᑎᑦ ᒐᕙᒪᑐᖃᒃᑯᑦ ᓄᓇᕗᑦ 

ᒐᕙᒪᖏᑦ ᐊᒻᒪᓗ ᓄᓇᓖᑦ ᑕᒪᒃᑯᐊ ᓄᓇᓖᑦ 

ᕼᐋᒻᓚᒃᑯᑦ ᐃᓚᐅᔭᕆᐊᖃᕐᒪᑕ. ᑕᐃᒪᑐᖅ ᐊᑏ  

ᐱᓕᕆᖃᑎᒌᓪᓚᑦᑖᖁᓐᓇᐅᒐᓗᐊᖅ ᑕᐃᒃᑯᐊ 

ᐱᐊᓂᒃᓯᒪᔪᑦ ᑐᓱᓐᓇᖅᑐᐊᓘᖕᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓕᓐᓂ ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐃᓛᒃ ᑕᒪᒃᑯᐊ ᐃᓂᖅᐸᓪᓕᐊᔪᑦ 

ᐃᓚᖏᑦ ᐱᔭᕆᐊᑭᑦᑐᒻᒪᕆᑯᓘᓕᖅᑐᑦ 

ᑲᑎᒪᔨᖏᓐᓄᑦ ᖄᖏᖅᑕᐅᒃᐸᑕᓗᑎᐅᔪᓐᓇᖅᖢᑎᑦ 

ᐃᓚᖏᑦ, ᓄᖅᑲᖓᔾᔪᑎᒃᓴᕐᒪᕆᐋᓗᒻᒥᒃ 

ᐱᑕᖃᕈᓐᓃᖅᑰᖅᑑᒐᓗᐊᑦ ᑖᒃᑯᐊ ᐊᒥᐊᒃᑯᖏᑦ. 

ᓇᓗᓇᓐᖏᑦᑐᖅ ᑕᖅᑭᓂᒃ ᑕᕝᕙᓂ 

ᐊᑐᕐᓂᐊᖅᑕᑉᑎᓐᓂ ᑕᒪᓐᓇ 

ᐃᓂᓪᓚᒃᑕᐅᓯᒪᓕᕈᓐᓇᕐᓂᐊᖅᑐᖅ ᓄᖅᑲᖓᔾᔪᑎᒥᒃ 

ᓄᖅᑲᖓᔾᔪᑎᓪᓚᑦᑖᕌᓘᓇᔭᖅᑐᒥᒃ ᒫᓐᓇ 

ᐱᑕᖃᖅᑑᔮᓐᖏᒻᒪᑕ. ᑐᓴᐅᒪᑎᓐᓂᐊᖅᐸᒋᑦ 

ᐃᖢᐊᓐᖏᑦᑐᖅᑕᖃᓕᕐᓂᖅᐸᑦ ᑕᒪᑐᒪ ᒥᒃᓵᓄᑦ 

ᐅᑉᓗᓂ ᖃᐃᔪᓂᒃ ᑕᖅᑭᓂᑦ ᖃᐃᔪᓂᓪᓘᓐᓃᑦ 

ᓇᓗᓇᓐᖏᑦᑐᖅ ᑕᒪᓐᓇ ᐃᓂᓪᓚᒃᑕᐅᓂᐊᖅᑐᑦ 

ᑕᐃᑯᖓ ᑰᒑᕐᔪᒻᒧᑦ ᐊᒻᒪᓗ ᐊᓯᖏᓐᓄᑦ ᑕᐃᒃᑯᓄᖓ 

ᐃᓂᖅᓯᒪᓐᖏᑦᑐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 477 - 3(3): ᐃᓕᓐᓂᐊᕕᓐᓂ 

ᐃᑲᔪᖅᑎᓂᑦ ᐱᓕᒻᒪᖅᓴᐃᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᐊᒻᒪᓗᑦᑕᐅᖅ ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑕᐃᑦ. 

ᐅᖃᖅᑏ, ᑕᐃᒪ ᐊᐱᖅᑯᑎᒋᔭᕋ ᑐᓂᒍᒪᔭᕋ ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ. 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᑐᓴᖅᑎᑦᑎᓚᐅᕐᒪᑦ ᒥᓂᔅᑕ ᓄᓇᓕᓐᓂ 

ᐃᓅᓯᓕᕆᔨᒃᓴᐅᒐᔭᖅᑐᓂ ᓄᑖᓂᒃ. ᐃᓅᓯᓕᕆᔨᖅᐳᑦ 

ᑕᒪᒃᑯᐊ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑐᓂᒃ ᓲᕐᓗ 

ᑲᒪᑦᓯᐊᑎᑦᑎᖃᑦᑕᕐᒪᑕ ᐊᒻᒪᓗᑦᑕᐅᖅ ᑕᐃᒪᓐᓇ 

ᐱᓕᕆᒍᑎᔅᓴᖏᓐᓂ 

ᓴᖅᑭᔮᖅᑎᑕᐅᑦᑎᐊᕈᓐᓇᖁᓪᓗᒋᑦ. ᐅᖃᕈᓐᓇᖅᑲ 

ᒥᓂᔅᑕ ᖃᓄᖅ ᑕᒪᒃᑯᐊ ᐱᓕᕆᐊᕆᔭᐅᓂᐊᕐᒪᖔᑕ 

ᓄᓇᓕᖕᓅᖅᑎᑕᐅᖃᑦᑕᓂᐊᖅᐹᑦ ᐊᒻᒪᓗ 

ᑲᑎᑎᑕᐅᖃᑦᑕᕐᓂᐊᖅᐸᓪᓘᓐᓃᑦ ᑖᒃᑯᐊ 

ᐃᓅᓯᓕᕆᔩᑦ ᐃᓕᓐᓂᐊᖅᑎᑕᐅᓂᐊᕐᓗᑎᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᑖᓐᓇ 

ᐊᐱᖅᑯᑎᖃᖅᑐᖅ. ᑕᐃᒪ ᓯᕗᓪᓕᖅᐹᒥ ᑖᒃᑯᐊ 

ᐃᓅᓯᓕᕆᔩᑦ ᓄᓇᓕᖕᓂ ᐃᓕᓐᓂᐊᖅᑎᑕᐅᓚᐅᖅᑐᑦ 

ᑕᕝᕙᓂ ᐃᖃᓗᖕᓂ ᐊᒃᑐᕝᕙ 15, 2012-ᖑᑎᓪᓗᒍ. 

ᐊᕙᑎᐅᖕᒪᑕ ᑖᒃᑯᐊ ᐃᓕᓐᓂᐊᖃᑕᐅᓚᐅᖅᑐᑦ. 

ᑖᒃᑯᐊ ᐃᓕᓐᓂᐊᕈᑎᒋᓚᐅᖅᑕᖏᑦ 

ᐃᓕᓐᓂᐊᕈᑎᒋᔭᐅᓂᐊᖅᑐᑦ ᓄᓇᕗᒻᒥ ᑕᒪᓐᓇ 

ᐃᓕᓐᓂᐊᕈᑕᐅᖃᑦᑕᖅᑐᑦ 11-ᓂᑦ 

ᐃᓕᓐᓂᐊᖅᑎᑕᐅᖃᑦᑕᖅᖢᑎᑦ, 8-ᖏᑦᑕᖅᖢᑎᑦ, 

ᐊᒃᑐᕝᕙ 2012, ᒫᑦᓯ 2015-ᒧᑦ ᑎᒃᖢᒍ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᖢᑎᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑖᓐᓇ ᒥᓂᔅᑕ ᐅᓂᒃᑳᖅᑲᐅᖕᒪᑦ ᑖᒃᑯᐊ ᐊᕐᕌᒎᓂᒃ 

ᐱᖓᓱᓂᒎᖅ 

ᐃᓕᓐᓂᐊᖅᑎᑕᐅᓚᐅᐱᓪᓚᖃᑦᑕᕐᓂᐊᕐᒪᑕ, 8-

ᖏᑦᑕᕐᓗᑎᑦ. ᒥᓂᔅᑕ ᐅᖃᕈᓐᓇᖅᐹ, ᐃᓅᓯᓕᕆᔩᑦ 

ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ 

ᐱᐊᓂᓐᖏᑕᐃᓐᓇᕐᓂᐊᖅᐹᑦ ᐊᒻᒪᓗ 

ᐃᖏᕐᕋᖃᑦᑕᕐᓂᐊᖅᐹᑦ 8-ᖏᖅᑕᕐᓗᑎᒃ 

ᐃᓕᓐᓂᐊᕆᐊᕐᓗᑎᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᑖᒃᑯᐊ ᐅᓂᒃᑳᖅᓯᒪᔪᓂᒃ ᐱᓯᒪᓐᖏᓐᓇᒪ 

ᓇᓂ ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᖔᑕ, ᑭᓯᐊᓂ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᓪᓗᒋᑦ, ᑖᒃᑯᐊ 

ᐃᓅᓯᓕᕆᔩᑦ ᐃᓕᓐᓂᐊᕐᕕᖕᒥ 

ᓇᓗᓇᐃᒃᑯᑕᖅᑖᖃᑦᑕᕐᒪᑕ. 

 

ᐃᓚᖏᑦ ᐃᓅᓯᓕᕆᔨᑦ ᐅᓪᓗᑉ ᐊᕝᕙᐃᓐᓇᖓᓂᒃ 

ᐃᖅᑲᓇᐃᔭᖃᑦᑕᕐᖢᑎᒃ, ᐃᓚᖏᓪᓗ 

ᐃᖅᑲᓇᐃᔭᐃᓐᓇᖅᐸᒃᑲᓗᐊᖅᖢᑎᒡᓗ ᒪᕐ 

ᕉᖃᑦᑕᖅᖢᑎᒡᓗ ᐃᓚᖏᑦ. ᑕᒪᒃᑯᐊ 

ᓇᒧᓐᖓᐅᖃᑦᑕᕐᓂᐊᕐᒪᖔᑕ ᖃᑦᑏᖅᑕᕐᖢᑎᓪᓗ, 

ᑖᒃᑯᐊ ᑐᑭᓯᒋᐊᖅᓯᒪᓐᖏᓐᓇᒃᑭᑦ ᑭᓯᐊᓂ ᐱᒍᒃᑭᑦ 

ᑐᓂᒍᓐᓇᕐᓂᐊᖅᑕᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ, 

ᑐᖏᓕᖓ ᐊᐱᖅᑯᑏᑦ, ᒥᔅᑕ ᕋᓐᐴᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓕᕙᕋ 

ᒥᓂᔅᑕ ᑭᐅᔪᓐᓇᕐᒪᑦ 

ᑐᑭᓯᒋᐊᕈᑎᒃᓴᖃᖅᑎᑦᑎᓪᓗᑎᒍᑦ. ᐅᖃᖅᑎ, 

ᒥᓂᔅᑕᐅᓪᓗᓂ ᐅᖃᐅᓯᕐᒥᓂ ᓇᓗᓇᐃᖅᓯᓚᐅᕐᒪᑦ 

ᐱᓕᒻᒪᖅᓴᐃᓂᕐᒥᒃ ᑐᕌᖓᓂᖃᓐᓂᐊᕐᒪᑕ ᐊᒥᓱᓂᑦ. 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᐃᓅᓯᓕᕆᔩᑦ 

ᐱᓕᒻᒪᓴᖅᑎᑕᐅᕙᓐᓂᐊᕐᒪᖔᑕ 

ᐃᑲᔪᕈᓐᓇᖅᓯᓕᖁᓪᓗᒋᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔮᕆᔪᒪᓛᖅᑕᒥᓐᓂᒃ 

ᐅᐸᓗᖓᐃᔭᕋᓱᓐᓂᕐᒥᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑏ, ᐄ, 

ᑕᒪᓐᓇ ᐱᒻᒪᕆᐅᒻᒪᑦ ᑖᓐᓇ 

ᐃᓕᓐᓂᐊᕈᑕᐅᓂᐊᖅᑐᖅ ᓄᓇᓕᓐᓂ 

ᐃᓅᓯᓕᕆᔨᓄᑦ ᐃᓕᓐᓂᐊᕈᑕᐅᓂᐊᖅᑐᖏᓛᖅ 

ᐱᒻᒪᕆᐅᔪᓂᒃ ᑕᒪᒃᑯᓂᖓ ᐃᓕᓐᓂᐊᕈᑎᔅᓴᓂᒃ 

ᐃᓕᓐᓂᐊᕐᕕᒻᒥ ᐱᓕᕆᒍᑎᖃᖃᑦᑕᕐᒪᑕ. 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓕᓐᓂᐊᕐᓂᐊᖅᑕᖏᑦ ᐱᕚᓪᓕᖅᐸᓪᓕᐊᓂᖅ 

ᑕᒪᒃᑯᐊ ᐱᓕᕆᖃᑎᒌᓐᓂᖅ ᐃᓕᓐᓂᐊᖅᑎᓂᒃ, 

ᐊᖏᔪᖅᑳᖏᓐᓂᒃ, ᐃᓕᓐᓂᐊᕐᕕᒻᒥᒃ 

ᐃᖅᑲᓇᐃᔭᖅᑐᓂᒃ  ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᓄᓇᓕᒥᖕᓂᓪᓗ. 

 

ᑕᒪᓐᓇ ᐱᒻᒪᕆᐅᑎᑕᐅᓪᓗᓂ ᑲᑐᔾᔨᖃᑎᒌᓪᓗᑎᒃ 

ᑕᐃᒪᓐᓇ ᐃᓅᓯᓕᕆᔩᑦ ᐱᓕᕆᖃᑎᒌᖃᑦᑕᕐᓂᐊᕐᒪᑕ 

ᑕᒪᒃᑯᐊ ᐃᓕᓐᓂᐊᕈᑕᐅᓂᐊᖅᑐᑦ ᑕᒪᒃᑯᐊᓪᓗ ᓲᕐᓗ 

ᐃᓄᐃᑦ ᐱᖅᑯᓯᑐᖃᖏᑦ ᖃᐅᔨᒪᔭᑐᖃᖏᓪᓗ 

ᐊᒻᒪᓗ ᓱᕈᓯᓕᕆᓂᖅ ᐃᓄᑦᑎᑐᑦ ᐊᒻᒪᓗ 

ᐃᓅᓯᓕᕆᓂᖅ. ᑐᑭᓯᐅᒪᖃᑦᑕᕐᓂᖅ ᓄᓇᕗᒻᒥ 

ᐃᓕᓐᓂᐊᕐᕕᖕᓂᒃ ᐊᒻᒪᓗ ᑐᓴᐅᒪᑎᑦᓯᑦᓯᐊᕐᓂᖅ, 

ᓯᕗᓪᓕᖅᑎᐅᓂᖅ ᐊᒻᒪᓗ ᐱᕙᓪᓕᖅᐸᓪᓕᐊᓂᖅ 

ᐃᒻᒥᒧᑦ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐱᖓᔪᐊᑦ ᑭᖑᓪᓕᖅᐹᕐᓗ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ 

ᒥᓂᔅᑕ ᓇᓚᐅᑦᓵᕈᓐᓇᖅᐹ ᑖᒃᑯᐊ ᐊᕐᕌᒍᓂᒃ 

ᐱᖓᓱᓂᒃ 8-ᖏᖅᑕᕐᖢᑎᒃ ᑕᐃᒪᓐᓇ 43-ᒥ 

ᐃᓕᓐᓂᐊᖅᑎᑦᓯᓂᐊᕐᒪᖔᑕ 2012-ᒥᒃ 2015-ᒧᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᓴ ᕋᒻᐴᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᕙᑎᐅᒻᒪᑕ ᑖᒃᑯᐊ ᐃᓕᓐᓂᐊᖅᑐᑦ ᒫᓐᓇ 

ᐃᓕᓐᓂᐊᖅᑕᐅᔪᑦ 7-ᐅᓪᓗᑎᓪᓗ 

ᐃᓐᓄᑦᑕᐅᓯᒪᓐᖏᑦᑐᑦ, 

ᐃᓐᓄᑦᑕᐅᒋᐊᖃᕐᓂᐊᕐᖢᑎᓪᓗ ᐊᒻᒪ ᐃᒻᒪᖃ 12-

ᖑᑎᓪᓗᑎᒃ ᑕᒪᒃᑯᐊ ᐃᓅᓯᓕᕆᔨᒃᑯᑦ ᑕᐃᔅᓱᒪᓂᓂᒃ 

1990-ᐅᓚᐅᖅᑎᓪᓗᒍ ᐃᓕᓐᓂᐊᖅᓯᒪᓕᕐᖢᑎᓪᓗ. 

 

ᑖᒃᑯᐊ ᐅᖃᐅᓯᕆᓪᓗᒋᑦ, ᖃᔅᓯᓂᒃ ᑮᓇᐅᔭᓂᒃ 

ᐊᑐᕐᓂᐊᕐᒪᖔᑕ ᖃᐅᔨᒪᓐᖏᒃᑲᓗᐊᖅᑐᒍᑦ  

ᐅᕙᑦᓯᐊᕈᒃᑲᓐᓂᖅ ᑐᓂᒍᓐᓇᕐᓂᐊᖅᑕᕋ 

ᐊᑐᐃᓐᓇᐅᓕᖅᐸᑦ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ, ᐊᐱᖅᑯᑏᑦ ᐅᖃᐅᓯᒃᑯᑦ ᖃᒪᓂᖅᑐᐊᕐᒥᒃ 

ᒪᓕᒐᓕᐅᖅᑎ ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 478 - 3(3): ᖃᒪᓂᑦᑐᐊᕐᒥ 

ᐃᓅᑯᑖᔾᔮᔪᓐᓂᖅᑐᓕᕆᒃᑯᕕᒻᒧᑦ 

ᓴᓴᐃᔭᑎᒃᑯᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑯᖅ: ᖃᒪᓂᖅᑐᐊᕐᒥᐅᑕᐃᑦ ᑕᕝᕙᐅᕗᑏᖅᐸᒃᑲ 

ᐱᓗᐊᖅᑐᒥᒃ ᐃᓐᓇᕐᓄᓪᓗ ᐅᑐᖅᑲᐅᕕᖕᒦᑦᑐᓂᒃ, 

ᐃᓅᓱᑉᑐᓄᓪᓗ ᖃᖏᐊᒃᑲᓗ ᐅᔪᕈᒃᑯᒃᑲ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑕᐃᒻᓇ 

ᐋᓐᓂᐊᖃᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ ᐲᑕᓴᓐ ᐃᖃᓗᐃᑦ ᒪᐃᔭᖓᓐᓂᒃ ᔮᓐ 

ᒍᕌᕼᐊᒻ ᐱᖃᑎᖃᕐᖢᓂ ᐃᓐᓇᕐᓄᑦ 

ᒥᐊᓂᕆᕝᕕᒻᒧᐊᓚᐅᖅᓯᒪᒻᒪᑦ. ᑖᑉᓱᒥᓐᖓ 

ᓄᓇᕗᒻᒥᐅᑕᓗᑦᑖᓄᑦ ᖁᔭᓕᕕᐅᓯᒪᓕᖅᑑᔮᕐᖢᓂᓗ 

ᖃᖓᕕᐊᒥᒃᑕᐅᖅ ᖃᒪᓂᖅᑐᐊᓕᐊᕈᓐᓇᖅᑑᒐᓗᐊᖅ 

ᐅᑐᖅᑯᐊᕕᒻᒥᒃ ᑕᑯᓴᐃᓗᓂ. ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᓄᖓ ᒥᓂᔅᑕ 

ᐋᓐᓂᐊᖃᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ, ᒥᓂᔅᑕ 

ᑮᑦ ᐲᑕᓴᓐ. 

 

ᒥᓂᔅᑕ ᖃᐅᔨᒪᒐᕕᑦ ᖃᒪᑦᑐᐊᕐᒥᑦ, ᑖᓐᓇ ᖃᒪᓂᑦᑑᑉ 

ᐅᖃᐅᕼᐃᖓᓂ ᐅᑐᖅᑲᐅᓯᕝᕕᒃ ᐃᓐᓇᕐᓄᑦ 

ᒥᐊᓂᕆᕝᕕᒋᔭᖓᑦ, ᒥᐊᓂᕆᑦᓯᐊᖅᐸᑉᖢᑎᒃ 

ᐃᒃᐱᒋᑦᑎᐊᖅᐸᒃᖢᑎᒃᑕᐅᖅ ᑖᑉᓱᒥᖓ ᐃᓐᓇᑉᑎᓐᓂᑦ 

ᒥᐊᓂᕆᓂᖓᓐᓄᑦ. ᐊᐱᕆᓱᐊᓚᐅᖅᐸᕋ ᒥᓂᔅᑕ 

ᐅᓂᒃᑳᖅᑑᓪᓗᐊᕐᒪᖔᖅ ᖃᓄᖅ ᐱᓕᕆᕝᕕᖁᑎᒋᔭᖓ 

ᐃᑲᔪᓱᕐᒪᖔᑕ ᐊᒻᒪᓗ ᖃᓄᖅ ᐃᑲᔪᓱᕐᒪᖔᑕ 

ᑮᓇᐅᔭᕐᓂᒃ ᑖᑉᓱᒥᖓ ᐱᓕᕆᕝᕕᖁᑎᒋᔭᓂ 

ᐊᑐᒐᐅᔪᒃᓴᒥᑦ ᑖᑉᓱᒧᖓ ᖃᒪᓂᑦᑑᑉ 

ᐅᑐᖅᑲᐅᓯᕕᖓᓐᓄᑦ. ᒪ’ᓇᐅᔪᑎᑦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑯᖅ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᒥᔅᑕ 

ᐊᐅᐸᓗᒃᑐᖅ ᐊᐱᕆᑦᑎᐊᕐᒪᑦ. ᐅᖃᖅᑏ, 

ᖃᒪᓂᑦᑐᐊᕐᒥ ᑕᐃᒃᑯᐊ ᐃᓐᓇᖃᕐᕕᒃ, ᐊᒃᑐᖃᕐᕕᒃ 

ᑖᓐᓇ ᑳᓐᑐᕌᑖᕐᒪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᐊᕐᕌᒍᒧᑦ ᒥᓕᐊᑦᑖᓚ ᐅᖓᑖᓄᑦ 

ᑳᓐᑐᕌᖃᑦᑕᖅᖢᑎᒃ. ᑭᕙᓪᓕᕐᒥ ᑖᒃᑯᐊ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᒧᐊᖅᑎᑦᑎᔨᑦ ᐃᓄᓕᕆᔨᒃᑯᓐᓂᑦ 

ᐳᓛᕆᐊᖃᑦᑕᖅᖢᑎᒃ ᑕᐃᑲᓂ ᖃᓄᖅ 

ᐊᐅᓚᑕᐅᒋᐊᖃᕐᓂᖓᓄᑦ 

ᐱᔨᑦᑎᕋᖅᑕᐅᒋᐊᖃᕐᓂᖓᓄᓪᓗ ᑕᐃᓐᓇ 

ᐊᒃᑐᖃᕐᕕᒃ ᖃᒪᓂᑦᑐᐊᕐᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴ. 

ᓯᕗᓪᓕᖅᐹᖅ ᐊᐱᖅᑯᑏᑦ ᐅᐃᒍᕆᐊᒍᑦ, ᒥᔅᑕ 

ᐊᐅᐸᓗᒃᑯᖅ. 

 

ᐊᐅᐸᓗᒃᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖃᒪᓂᑦᑐᐊᕐᒥᐅᑕᐃᑦ ᑐᑭᓯᕙᓪᓕᐊᓕᕐᒪᑕ ᖃᓄᖅ 

ᒐᕙᒪᖁᑎᕗᑦ ᐃᑲᔪᖅᑕᐅᓂᐊᕐᒪᖔᑕ ᐱᓗᐊᖅᑐᒥᑦ 

ᑐᕌᖓᔪᓂᑦ ᑖᓐᓇ ᐃᒃᐱᖕᓇᓗᐊᖅᖢᓂᓗ ᐃᓐᓇᖅᐳᑦ 

ᒥᐊᓂᕆᔭᐅᓂᖓᓄᑦ ᑖᒃᑯᐊ ᖃᒪᓂᑦᑐᐊᕐᒥᐅᑕᓂᒃ 

ᑐᓵᔭᐅᒐᒪᑦ ᓇᓗᓇᓐᖏᑦᑑᒐᓗᐊᖅ. ᐅᖃᖅᑎᑦᑎᔩ, 

ᖃᒪᓂᑦᑐᐊᕐᒥᐅᑕᐃᑦ ᖁᔭᓕᔪᒪᑦᓯᐊᕐᓂᐊᕐᒪᑕ 

ᑖᒃᑯᓂᖓ ᐃᖅᑲᓇᐃᔭᖅᑎᓂᒃ ᐊᒃᓱᕈᖅᐸᒃᖢᑎᒃ 

ᐃᒃᐱᖕᓂᖃᑦᑎᐊᖅᖢᑎᒃᑕᐅᖅ ᐱᓕᕆᒐᓱᖕᒪᑕ 

ᑖᒃᑯᓂᖓ ᐃᓐᓇᑉᑎᓐᓂᒃ ᒥᐊᓂᕆᔭᐅᓯᓐᓈᑉᖢᑎᒃ. 

ᒥᓂᔅᑕ ᐊᐱᕆᓱᐊᓚᐅᖅᐸᕋ 

ᐅᓂᒃᑳᕌᓪᓗᒃᑑᓪᓗᐊᕐᒪᖔᖅ ᖃᓄᖅ 

ᐱᓕᕆᕝᕕᖁᑎᒋᔭᖓ ᐃᑲᔪᖅᑕᐅᓲᖑᒻᒪᖔᖅ 

ᑖᒃᑯᓄᖓ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕐᓂᖓᓄᑦ 

ᐱᓕᕆᐊᕆᔭᒧᑦ ᒥᒃᓵᓄᑦ. ᑖᑉᓱᒧᖓ 

ᐅᑐᖅᑲᐅᓯᕝᕕᖕᒦᑦᑐᖅ ᖃᒪᓂᑦᑐᐊᕐᒥ. ᒪᑦᓇᐅᔪᑎᑦ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐊᐅᐸᓗᒃᑐᖅ 

ᐊᐱᖅᓱᑦᑎᐊᕐᒪᑦ. ᐄ, ᑕᐃᒪ ᓄᓇᕗᓗᑦᑖᒥ 

ᐃᓐᓇᖅᑕᖃᖃᑦᑕᕐᒪᑦ ᐃᑲᔪᖅᑕᐅᒋᐊᖃᖅᑐᓂᒃ. 

ᓯᑎᐱᕆ 2004-ᖑᑎᓪᓗᒍ ᑲᑎᒪᔨᓗᑦᑖᑦ 

ᑲᑎᒪᑎᓪᓗᒋᑦ ᐊᕐᕕᐊᕐᓄᐊᓚᐅᖅᓯᒪᒐᑦᑕ 

ᓯᕗᓕᖅᐹᒥᑦ ᑕᒪᒃᑯᐊ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ 

ᐊᖅᑐᐃᑦ ᓇᓂᑐᐃᓐᓇᖅ. ᑕᐃᒪ ᑕᕝᕙᓂ 

ᒐᕙᒪᐅᓕᖅᑐᑕ ᒪᕐᕉᓐᓂᒃ ᐱᖃᕋᑦᑕ ᐃᓪᓗᓕᒻᒥᓗ 

ᐊᒻᒪᓗ ᐅᖅᓱᖅᑑᒥ ᐊᒻᒪᓗ 

ᒥᐊᓂᕆᔭᐅᑦᑎᐊᖃᑦᑕᖅᑐᑎᒃ ᐃᑲᕐᕋᓂᑦ 24-ᓂᑦ 

ᐅᓪᓗ 7-ᓂᒃ. 

ᐅᖃᖅᑏ, ᑕᐃᑲᓂ ᐊᑦᑐᐃᓯᒃᕕᒃ ᖃᒪᓂᑦᑐᐊᕐᒥ 

ᐱᔨᑦᓯᕋᑦᑎᐊᖃᑦᑕᕐᒪᑕ ᐊᖅᑐᓂ ᑕᐃᑲᓂ 

ᖃᒪᓂᑦᑐᐊᕐᒥᐅᑕᐅᔪᓂᑦ ᐊᒻᒪᓗᑦᑕᐅᖅ ᐅᖃᖅᑲᐅᒐᒪ 

ᐃᑲᔪᖅᑕᐅᓚᐅᓵᖅᑰᕐᒪᑕ ᑕᐃᑲᓐᖓᑦ ᑲᖏᖅᖠᓂᕐᒥᑦ 

ᐃᓱᒪᑕᖃᕐᕕᖓᓐᓂᑦ. ᑕᐃᒪ 

ᓄᓇᓕᓐᓅᖃᑦᑕᖅᑐᑎᓪᓗ 

ᐃᓕᓐᓂᐊᖅᑎᑦᑎᔭᖅᑐᖅᑐᑎᒃ ᐱᓕᕆᔨᓂᑦ ᑕᐃᑲᓂ 

ᐊᖅᑐᓄᑦ. ᐊᒻᒪᓗᑦᑕᐅᖅ ᑖᒃᑯᐊ ᐃᓚᖏᑦ 

ᐃᓐᓄᑦᑕᐅᒋᐊᖃᓕᕐᒪᑕᒎᖅ ᑖᒃᑯᐊ 

ᐃᑲᔪᖅᑎᒋᔭᐅᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᒋᐊᖃᖅᑐᑎᓪᓗ. ᑕᐃᒪᓐᓇ 

ᐱᓕᕆᖃᑎᒋᔫᓪᓗᐊᖅᑕᖏᑦ ᐱᓕᕆᔨᑦᑕ 

ᐃᓕᓐᓂᐊᖅᑎᑕᐅᓂᖏᓐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᖏᓕᖓᓂ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ 

ᐊᐱᖅᑯᑎᒃᑲᓐᓃᑦ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᒪᒃᑯᐊᑦ ᐃᓐᓄᒃᑕᐅᒋᐊᖃᖅᐳᑦ ᐱᓕᕆᔨᐅᔪᑦ 

ᐊᖅᑐᑦ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ 

ᐱᔨᑦᑎᕋᑕᐅᑕᐅᑦᑎᐊᖁᓪᓗᒋᑦ. ᑕᐃᒃᑯᐊ ᐊᖅᑐᐃᑦ 

ᖃᒪᓂᑦᑐᐊᕐᒥ ᖁᔭᓐᓇᒦᖅᐸᒃᑲ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᔨᑖᑦᑎᐊᖁᓪᓗᒋᑦ ᐊᖅᑑᑎᕝᕖᑦ. 

 

ᑕᐃᒪᓐᓇ ᖃᒪᓂᑦᑐᐊᕐᒧᑦ ᑖᓐᓇ ᐊᖅᑐᐃᓯᕐᕕᒃ 

ᐊᖅᑐᓄᒃᑕᐅᖅ ᑲᒪᒋᔭᐅᒋᐊᖃᕋᔭᕋᓗᐊᕐᒪᑕ 

ᓈᒻᒪᑦᓯᐊᕐᓗᑎᒡᓗ ᑖᓐᓇᑦᑕᐅᖅ ᓇᖕᒥᓂᖅ 

ᐱᐅᑦᑎᐊᕐᓗᓂ ᐃᒡᓗᒋᔭᖓᑦ. 

 

ᒥᓂᔅᑕ ᐅᖃᕈᓐᓇᖅᐹ ᐱᓕᕆᔨᖏᑦ ᑕᐃᒪᓐᓇ 

ᐱᓕᕆᔨᖏᑦ ᖃᐅᔨᓴᖃᑦᑕᕋᓗᐊᕐᒪᖔᑕ 

ᐊᖅᑐᐃᓯᕐᕕᖕᒥᑦ ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪᓘᓐᓃᑦ ᐱᓕᕆᔨᕗᑦ ᑭᕙᓪᓕᕐᒥ 

ᖃᒪᓂᑦᑐᐊᕐᒦᓵᓚᐅᕐᒪᑕ ᑲᑎᒪᖃᑎᖃᖅᑐᑎᓪᓗ 

ᑳᓐᑐᕌᒃᑎᐅᖃᑦᑕᖅᑐᓂᒃ ᐱᔨᑦᓯᕋᕐᓂᕐᒧᑦ 

ᐅᖃᐅᓯᖃᕆᐊᖅᑐᖅᖢᑎᒃ ᐊᖅᑑᑎᕝᕕᖕᒧᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᒥᐊᓂᕆᔭᐅᑦᑎᐊᕆᐊᖃᕐᒪᑕ 

ᑖᒃᑯᐊ ᑕᑯᔭᖅᑐᖃᑦᑕᕐᓂᖏᑦ ᑳᓐᑐᕌᖃᑎᒌᒃᑐᓂᑦ, 

6-ᖑᖅᑰᖅᑐᓂᒃᑯᐊ. 

 

ᑳᓐᑐᕌᒃᑎᑕᐅᓯᒪᔪᓂᒃ ᐱᔫᓪᓗᐊᓕᕌᖓᒥᒃ 

ᑕᐃᑯᓐᖓᖃᑦᑕᕐᓂᐊᖅᑑᒐᓗᐊᑦ. ᖃᒪᓂᑦᑐᐊᕐᒥᐅᑦ 

ᐅᖃᐅᑎᒍᒪᔭᒃᑲ ᑕᐃᑲᓂ ᐊᖅᑐᑎᕝᕕᖓᑦᑕ 

ᐊᐅᓚᓂᕆᔭᖓ ᑕᒪᓐᓇ ᓯᕗᓪᓕᖅᐸᐅᖁᑦᑎᐊᕋᑦᑎᒍᑦ 

ᐱᓕᕆᐊᕆᔭᐅᑦᑎᐊᖁᓪᓗᒋᑦ 

ᒥᐊᓂᕆᔭᐅᑦᑎᐊᖁᓪᓗᒋᓪᓗ ᐊᐃᑲᓂ ᐊᖅᑐᐃᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖓᔪᐊᑦ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒃᑯᐊ ᑳᓐᑐᕌᒃᑎᐅᖃᑦᑕᖅᑐᑦ 

ᐱᓕᕆᑦᑎᐊᕈᓐᓇᕐᓂᖕᒥᓂᒃ ᐊᑐᖅᖢᑎᒃ 

ᐱᓕᕆᖃᑦᑕᕐᒪᑕ ᐊᒻᒪᓗ ᐃᒃᐱᒍᓱᑦᑎᐊᖅᖢᑎᒃ 

ᓄᓇᕗᒻᒥᐅᑕᐅᔪᓂᑦ ᖃᓄᐃᓐᖏᑦᑎᐊᖁᓪᓗᒋᑦ. 

 

ᐊᐱᕆᒍᒪᔭᕋᑦᑕᐅᖅ ᐃᒪᓐᓇ ᑖᒃᑯᐊ 

ᓄᓇᓕᖕᓂᒥᐅᑕᐅᔪᑦ ᐅᒃᐱᑦᑎᐊᕆᐊᖃᕐᒪᑕ 

ᑕᒪᒃᑯᓂᖓ ᐱᓕᕆᔪᓂᒃ ᐊᐅᓚᑦᑐᓂᓪᓗ. ᒥᓂᔅᑕ 

ᐅᖃᕈᓐᓇᖅᐹ ᑖᒃᑯᐊ ᑲᑎᒪᔨᖏᑦ ᓇᒧᑦ 

ᐅᖃᓪᓚᖃᑦᑕᖅᐸᑦ ᐅᕝᕙᓘᓐᓃᑦ 

ᑳᓐᑐᕌᑦᑎᐅᑐᐃᓐᓇᖅᐸᑦ ᑲᒪᓂᕐᒧᑦ ᐊᒃᑐᓂᑦ ᑕᐃᑲᓂ 

ᖃᒪᓂᑦᑐᐊᕐᒥᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑯᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ  

ᐃᓄᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᐅᓂᒃᑳᖅᓯᒪᔪᓂᑦ ᐱᓯᒪᓐᖏᓐᓇᒪ 

ᑭᓱᓄᑦ ᐅᓂᒃᑳᖃᑦᑕᕐᒪᖔᑕ ᑖᒃᑯᐊ ᑲᑎᒪᔨᐅᔪᑦ. 

ᐃᖕᒥᒃᑰᓕᖓᑎᑕᐅᓪᓗᑎᒡᓗ ᒐᕙᒪᒃᑯᓐᓂᑦ 

ᐊᐅᓚᑕᐅᓐᖏᒻᒪᑕ ᑕᐃᒪᓐᓇ ᑳᓐᑎᑐᕌᖃᖃᑦᑕᕐᒪᑕ 

ᐊᕐᕌᒍᑕᒫᑦ ᑕᐃᒪᓐᓇ ᖃᐅᔨᓴᖃᑦᑕᖅᑐᑎᒃ 

ᑮᓇᐅᔭᓂᒃ ᐊᑐᖅᑕᐅᔪᓂᒃ ᑕᒪᒃᑯᓄᖓ 

ᐊᒃᑑᓯᕝᕕᖕᓄᑦ, ᐊᒃᑑᓯᕝᕖᑦ ᐊᐅᓚᑕᐅᓂᖏᓐᓄᑦ 

ᐊᒻᒪᓗᑦᑕᐅᖅ ᐱᔨᑦᓯᕋᖅᑕᐅᒐᓗᐊᕐᒪᖔᑕ ᐊᒃᑐᐃᑦ. 

 

ᑕᐃᒪᓐᓇᐃᓕᖓᒋᐊᖃᖅᐳᖅ ᑕᐃᒪ 

ᐃᓱᒫᓗᒍᑎᖃᕐᓂᕈᑦᑕ ᑕᐃᑲᓂ ᐃᓐᓇᐅᓯᕐᕕᖕᒥ 

ᐊᒃᑑᓯᕐᕕᖕᒥ ᑭᕙᓪᓕᕐᒥᑦ ᑕᐃᒃᑯᐊ ᑎᑎᕋᕐᕕᒃ 

ᖃᒪᓂᑦᑐᐊᓕᐊᖃᑦᑕᕈᓐᓇᖅᑐᖅ 

ᖃᐅᔨᓴᕆᐊᖅᑐᕐᓗᑎᒃ ᐃᓱᒪᓗᑦᑕᖃᖅᐸᑦ 

ᐅᖃᐱᓗᒃᑐᖃᖅᓯᒪᒃᐸᓪᓗ ᒫᓐᓇ ᐊᐅᓚᑦᑎᔨᐅᔪᑦ 

ᑳᓐᑐᕌᒃᑎᑕᐅᓪᓗᑎᒃ ᐅᖃᓪᓚᖃᑎᖃᕈᒪᒃᐸᑕ 

ᓄᓇᕗᑦ ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑐᓐᓂᐅᑎᒋᔭᐅᒍᒪᒃᐸᑦ 

ᓈᓚᑦᑎᐊᑐᐃᓐᓇᕈᓐᓇᖅᑐᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᐊᐱᖅᑯᑦ 479 - 3(3): 

ᐋᖅᑭᒋᐊᖅᑕᐅᒋᐊᕐᓂᖏᑦ ᐱᔨᑦᑎᕋᐅᑎᑦ 

ᓱᕈᓯᕐᓄᑦ (ᐅᒡᔪᒃ) 

 

ᐅᒡᔪᒃ: ᖁᐊᓇᖅᑯᑎᑦ, ᐅᖃᖅᑏ. 

ᐅᔾᔨᕈᕼᐅᒃᐸᓂᓘᒐᒪ ᐅᓐᖏᔭᖅᓯᒪᔪᓂᒃ ᑕᒡᕙᓂ. 

ᐃᓚᐃᑦ ᐃᓂᖁᓇᖅᓯᕚᓪᓕᖅᑐᑦ ᐃᓚᐃᓗ ᐆ! 

 

>>ᐃᒡᓚᖅᑐᑦ 

ᐊᖏᕐᕋᐅᓂᐊᓕᕐᒥᒐᑉᑕ ᕿᑎᕐᒥᐅᓂᒃᑕᐅᖅ ᑕᐃᒪᓐᓇ 

ᐃᑲᔪᖅᑐᐃᖁᔨᕗᖓ ᐋᓐᓂᐊᓂᒃ, ᐃᓱᒪᒥᓂᒃ 

ᑕᐃᒪᐃᓕᐅᖃᑦᑕᕐᒪᑕ. ᑭᓯᐊᓂᓕ (ᑐᓵᔨᑎᒍᑦ) 

ᐱᓕᕆᑦᑎᐊᕈᒪᓕᕋᒪ. 

 

ᐅᖃᖅᑏ, ᑕᐃᒪ ᐊᐱᖅᑯᑎᒐ ᒥᓂᔅᑕ ᐱᓕᕆᔨᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐅᓪᓗᒥ ᐊᐱᖅᓱᖅᑕᐅᑲᑕᐃᓐᓇᕐᒪᑦ.  

 

ᐅᖃᖅᑏ, ᐅᕙᑦᑎᐊᕉᖅᑲᐅᔪᒥᑦ ᐅᖃᐅᓯᖃᖅᑲᐅᒐᒪ 

ᑕᒪᒃᑯᐊ ᒪᒃᑯᑦᑐᑦ ᓱᕈᓯᓪᓗ 

ᑲᒪᒋᔭᐅᑦᑎᐊᕐᓂᖅᓴᐅᒋᐊᖃᕐᓂᖏᓐᓄᑦ. 

 

ᒥᓂᔅᑕ ᐅᖃᕈᓐᓇᖅᐹ ᐃᖅᑲᓇᐃᔭᕐᕕᖓ 

ᕿᒥᕐᕈᓂᐊᕐᓂᖏᓐᓄᑦ ᓱᕈᓯᑦ ᐊᒻᒪᓗ ᐃᓚᒌᑦ 

ᐱᔨᑦᑎᕋᐅᑎᖏᑦᑕ ᐱᖁᔭᕐᔪᐊᖏᓐᓂᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. ᑕᐃᒪ 

ᐃᓱᒪᓕᖅᑲᐅᒻᒪᑕ ᓇᓕᐊᑦ ᐃᓂᖁᓇᓐᖏᑦᑐᓪᓘᓐᓃᑦ. 

 

>>ᐃᓪᓚᖅᑐᑦ 

 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪ ᐅᕙᖓᑦᑕᐅᖅ ᑕᕝᕙ 

ᐅᓐᖏᔭᓚᐅᕐᒥᔪᖓᐅᒐᓗᐊᖅ ᐅᒥᑦᑖᕐᓂᐊᖅᑐᖓ 

ᑕᕝᕙᓂ ᓄᓇᕗᒻᒥ ᐃᓕᑕᕆᔭᐅᔾᔮᖅᑰᓐᖏᓐᓇᒪ. ᐄ, 

ᑕᒪᓐᓇ ᓄᕕᐱᕆᐅᓂᕋᖅᑕᐅᔪᒧᑦ ᑖᒃᑯᐊ 

ᐱᔾᔪᑎᖃᐅᕐᒪᑕ ᑳᓐᓱᑖᖃᑦᑕᖅᑐᓄᑦ ᐊᖑᑎᓄᑦ 

ᑐᓂᓯᖃᑦᑕᖅᑐᖓᓗ ᐱᒐᒪ ᓄᕕᐱᕆᒧᑦ. 

 

ᐅᖃᖅᑏ, ᑖᒃᑯᐊ ᐱᔾᔪᑎᒋᓪᓗᒋᑦ ᒥᔅ ᐅᒡᔪᖅ 

ᐊᐱᖅᑯᑎᒋᔭᖏᑦ. ᑖᒃᑯᐊ ᐱᓕᕆᐊᕆᒍᒪᔭᖅᐳᑦ  

ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᐅᓂᒃᑳᕆᓯᒪᓪᓗᒋᑦ 

ᑕᐃᒪᓐᓇ ᐃᒻᒥᒃᑰᓕᖓᔪᒥᑦ ᐃᓚᒌᑦᑐᓄᑦ ᓱᕈᓯᓄᓪᓗ 

ᐱᔨᑦᑎᕋᕐᕕᒃᓴᒥᑦ ᐱᑖᖁᔨᒐᑦᑕ. ᑖᒃᑯᐊ ᐊᑖᒍᑦ 

ᓱᕈᓰᑦ ᐊᒻᒪᓗ ᐃᓚᒌᒃᑐᓕᕆᓂᕐᒧᑦ 

ᒪᓕᒐᖃᕐᓂᐊᕆᓪᓗᑕ. 

 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ ᐅᖃᓚᐅᖅᓯᒪᖕᒪᑦ 

ᑕᐃᒪᓐᓇᐃᑦᑐᖅᑖᖁᔨᓪᓗᓂ ᑐᑭᓯᒋᐊᕈᑎᒃᓴᓂᓪᓗ 

ᖃᐃᑦᑎᓯᒪᓪᓗᓂ ᓱᕈᓰᑦ ᐱᔾᔪᑎᒋᓪᓗᒋᑦ. 

ᐱᕚᓪᓕᖅᐸᓪᓕᐊᕈᑎᒋᔭᕗᑦ ᑕᒪᓐᓇ. 

 

ᑕᐃᒪᖃᐃ ᐄᐳᕈ 1, 2013-ᖑᓕᖅᐸᑦ 

ᑲᒪᒋᔭᖃᓕᕐᓂᐊᖅᐳᒍᑦ ᓯᕗᒧᐊᖅᐸᓪᓕᐊᓗᑕ 

ᒪᓕᒐᐅᓂᐊᖅᑐᓂᑦ ᐊᒻᒪᓗ ᑲᔪᓯᓗᑕ 

ᐱᓕᕆᐊᕆᔭᐅᓯᒪᔪᓂᑦ ᐅᖃᖃᑎᒌᓐᓂᕐᒧᑦ 

ᕿᒥᕐᕈᓂᕐᒧᓪᓗ ᒪᓕᒐᒃᓴᓕᐅᕈᑕᐅᒐᔭᖅᑐᓂᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒡᓗ. 

(ᑐᓵᔨᑎᒍᑦ) ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐸ 

ᒪᓕᒐᓕᐅᕐᕕᒻᒥ ᖃᖓᒃᑯᑦ ᓴᖅᑭᑎᑦᑎᔪᒫᕐᒪᖔᖅ 

ᒪᓕᒐᒃᓴᒥᒃ ᐋᖅᑭᒋᐊᕈᑕᐅᒐᔭᖅᑐᒥᒃ ᓱᕈᓯᕐᓄᑦ 

ᐃᓚᒌᓄᓪᓗ ᒪᓕᒐᐅᔪᒥᒃ ᐊᒻᒪᓗ ᖃᓄᐃᑦᑐᓂᑦ 

ᐱᓪᓗᐊᑕᓂᑦ ᐊᓯᔾᔨᕈᑎᖃᕋᔭᕐᒪᖔᖅ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᒫᓐᓇ 

ᐱᓕᕆᓇᓱᒃᐸᓪᓕᐊᓕᖅᑐᒍᑦ ᒪᓕᒐᒃᓴᐅᒐᔭᖅᑐᓂᑦ  

ᓯᕗᓕᖅᑎᑯᓐᓄᐊᕈᑎᓂᐊᖅᑕᑦᑎᓐᓂ. ᓂᕆᐅᒃᐳᖓ 

ᒥᑭᔫᑎᓂᑦ ᐋᖅᑭᒋᐊᕈᑎᖃᕐᓂᐊᕋᑦᑕ ᐊᓯᔾᔨᕈᑎᓂᓪᓗ 

ᐃᓕᖅᑯᓯᐅᕙᒃᑐᓂᑦ. ᓂᕆᐅᒃᐳᖓᓗ ᓄᑖᖅ 

ᐱᓕᕆᕕᒃ ᐃᓚᒌᓄᑦ ᐱᔨᑦᑎᕋᐅᑎᑦ 

ᑎᒍᓯᓇᓱᒍᓐᓇᕐᓂᐊᖅᑐᑦ ᒪᓕᒐᒃᓴᓂᑦ 

ᐃᓱᓕᓐᓂᕆᔭᕆᐊᖃᖅᑕᖏᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐅᖃᖅᑎ, ᐃᓕᓴᕆᔭᐅᓯᒪᕗᖅ ᐊᒥᓱᓄᑦ ᒫᓐᓇ 

ᐋᖅᑭᒃᓯᒪᔪᖅ ᒪᓕᒐᐃᓪᓗ 

ᑲᔪᓯᓂᖃᑦᑎᐊᓐᖏᓗᐊᕐᒪᑕ ᐱᔨᑦᑎᕋᓐᓂᕐᒧᑦ 

ᓱᕈᓯᓄᑦ ᐃᓚᒌᓄᓪᓗ ᓄᓇᕘᒥ. 

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᐹ ᖃᓄᐃᒻᒪᑦ 

ᐊᑯᓂᐅᑎᒋᔪᒥᒃ ᑕᒪᑐᒪᐅᑉ 

ᐋᖅᑭᒃᑕᐅᕙᓪᓕᐊᓂᖓᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, 

ᓇᓗᓇᐃᖅᓯᒋᐊᕆᔪᓐᓇᓗᐊᖅᑰᖏᑦᑐᖓ, ᑭᓯᐊᓂᓕ 

ᐊᖏᔪᒥᒃ ᐱᓕᕆᐊᕆᔭᐅᓯᒪᒻᒪᑦ ᑖᓐᓇ ᒪᓕᒐᒃᓴᖅ. 

ᐅᖃᖅᑲᐅᒐᒪᓗ ᓯᕈᓯᓂᑦ ᑲᒪᑦᑎᐊᖅᑐᓕᕆᔨᒃᑯᑦ 

ᑲᓇᑕᒥ ᐅᓂᒃᑳᒦᖃᓯᐅᔾᔭᐅᓚᐅᕐᒪᑕ. ᐱᓕᕆᕕᕗᑦ 

ᕿᒥᕐᕈᔭᕆᐊᖃᒻᒪᑕ ᒪᓕᒐᐅᔭᕇᖅᑐᒥᒃ ᐊᒻᒪᓗ 

ᐊᓯᔾᔨᕈᑎᓕᐅᕆᐊᖃᓐᓂᐊᖅᑐᑎᑦ. ᑕᒪᓐᓇᓕ 

ᒪᓕᒐᓕᐅᕋᓱᓐᓂᖅ ᐱᔭᕐᓂᖏᑦᑐᑯᓘᔾᔭᖏᒻᒪᑦ ᐊᒻᒪᓗ 

ᑕᐃᒫᑦᑎᐊᖅ ᐱᓕᕆᐊᖑᔭᕆᐊᖃᖅᑐᓂ ᐊᒻᒪᓗ 

ᓈᒻᒪᓈᖅᓯᒪᑦᑎᐊᕐᓗᓂ ᓄᓇᕗᒻᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ 

ᑭᐅᖃᑦᑕᕐᒪᑦ. (ᑐᓵᔨᑎᒍᑦ) ᐅᖃᖅᑎ, ᓄᓇᕗᑦ 

ᑐᓐᖓᕕᒃᑯᑦ ᐱᒻᒪᕆᐊᓗᖕᒥᒃ ᐅᖃᐅᓯᓕᐅᖅᓯᒪᕗᑦ 

ᒐᕙᒪᒃᑯᑦ ᐊᓯᔾᔩᔭᕆᐊᖃᕐᓂᖏᓐᓂᑦ ᐱᔨᑦᑎᕋᐅᑎᓂᑦ 

ᓱᕈᓯᕐᓄᑦ ᐱᓯᒪᔭᐅᔪᓄᑦ. 

 

ᒥᓂᔅᑕ ᓇᓗᓇᐃᕆᒍᓐᓇᖅᐹ ᖃᓄᖅ 

ᐱᓕᕆᖃᑎᖃᖅᐸᖕᒪᖔᖅ ᐊᒃᑐᖅᑕᐅᔪᒻᒪᕆᖕᓂᑦ 

ᓄᓇᕘᒥ ᑕᒪᒃᑯᓂᖓ ᐱᓕᕆᓇᓱᒃᑎᓪᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓕᔭᒃᑲ ᓄᓇᕗᑦ ᑐᓐᖓᕕᒃᑯᑦ 

ᐃᑲᔪᖅᑐᕐᓂᖏᓐᓄᑦ ᐊᒻᒪᓗ ᐃᑉᐱᒋᔭᖏᓐᓄᑦ. 

ᐅᖃᖅᑎ, ᐃᖅᑲᐅᒪᕗᖓ 

ᓂᕈᐊᖅᑕᐅᒋᐊᓐᖓᖅᑎᓪᓗᑕ ᓄᕕᐱᕆ 2008-ᒥ, 

ᓯᕗᓪᓕᖅᐹᖑᖃᑕᐅᓚᐅᖅᓯᒪᔪᖅ ᐃᖃᓗᒃᑑᑦᑎᐊᒧᑦ 

ᖃᖓᑕᓚᐅᖅᓯᒪᒐᑦᑕ ᑐᓐᖓᕕᒃᑯᑦ ᑕᐃᑲᓂ 

ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ ᐊᒻᒪ 

ᐅᖃᖃᑎᒋᓚᐅᖅᓯᒪᓪᓗᑎᒍ ᑲᑐᔾᔨᖃᑎᒋᔪᒪᓪᓗᒋᑦ 

ᒪᑯᓂᖓ ᐱᓪᓗᐊᑕᕆᔭᐅᔪᓂᑦ ᓄᓇᕗᒻᒥ. 

 

ᐄ, ᐅᖃᖃᑎᖃᓪᓚᕆᑉᐸᒃᑐᒍᑦ ᑐᓐᖓᕕᒃᑯᓐᓂᑦ 

ᐱᓪᓗᐊᑕᓕᕆᑎᓪᓗᑕ ᒪᓕᒐᒃᓴᓂᑦ ᒪᓕᒐᓂᓪᓗ. 

ᐆᑦᑑᑎᒋᓪᓗᒍ ᒫᓐᓇᓵᖑᓚᐅᖅᑐᖅ ᐃᓚᒌᓂᑦ 

ᐃᑲᔪᖃᑦᑕᕆᐊᖃᓐᓂᕐᒧᑦ ᑎᓕᐅᕈᑎᓂᑦ ᒪᓕᒐᕐᒥᒃ. 

ᑕᐃᒪᓐᓇᐃᑦᑐᖅ ᒪᓕᒐᒃᓴᖅ ᓇᓗᓇᓐᖏᑦᑐᖅ 

ᐃᓚᐅᑎᓇᔭᕐᒥᔭᕗᑦᑕᐅᖅ ᐊᒻᒪᓕ ᓂᕆᐅᑦᑎᐊᖅᑐᑕ 

ᐅᖃᐅᓯᒃᓴᕆᒐᔭᖅᑕᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

ᐊᐱᖅᑯᑦ 480 - 3(3): ᑮᓇᐅᔭᒃᓴᐃᑦ 

ᐋᖅᑭᒋᐊᕈᑎᒃᓴᓄᑦ ᐸᓐᓂᖅᑑᒥ 

ᐊᓐᓂᑭᑦᑐᕕᒻᒧᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᑯᓯᕋ ᑐᕌᖅᑎᓐᓂᐊᖅᑕᕋ ᑖᓐᓇ 

ᒐᕙᒪᓕᕆᔨᒃᑯᓐᓄᑦ ᓄᓇᓕᓐᓂ. 

 

ᐆᒥᖓ ᐱᔾᔪᑎᖃᕐᓂᐊᖅᑐᖅ, ᑕᐃᒪ ᖃᐅᔨᒪᒐᑦᑕ 

ᓄᓇᕗᑦ ᐃᓗᐊᓂ ᓄᓇᓖᑦ ᐊᒥᓱᑦ 

ᐊᓐᓂᑭᑦᑐᐊᔪᕝᕕᒥᓐᓂᒃ ᐊᓐᓂᑭᑦᑐᕐᕕᒻᒥᓐᓂᒃ 

ᐊᑐᓕᕐᒥᒻᒪᑕ ᑭᓯᐊᓂᓕ ᓄᓇᑦᑎᓐᓂ ᐃᒻᒪᒐᓱᒋᐊᖓ 

ᓇᓗᓇᖅᑐᔅᓴᐅᕗᖅ ᓱᓕ ᒪᕐᕋᑐᐃᓐᓇᐅᕗᖅ 

ᐃᒻᒪᒃᑲᓗᐊᕐᓗᒍ ᖁᐊᕈᓐᓇᖏᒻᒪᑦ ᒫᓐᓇ. ᑕᒪᓐᓇᓗ 

ᐃᓅᓱᑦᑐᑎᓐᓄᑦ ᐃᓅᓱᑦᑐᖁᑎᑦᑎᓐᓄᑦ ᓄᓇᑦᑎᓐᓂ 

ᐊᑯᓂᒋᔭᐅᓪᓗᓂ ᑕᐃᒪᐃᒃᑲᓗᐊᖅᑎᓪᓗᒍ ᑎᓰᕝᕙᒥ 

ᖁᐊᕈᓐᓇᖅᓯᑳᓪᓚᓐᓂᕈᓂ ᑏᓰᕝᕙᒥ 

ᐊᑐᖅᑕᐅᒐᔭᖅᑑᒐᓗᐊᖅ. 

 

ᔮᓐᓄᐊᕆᒥ ᑭᓯᐊᓂ ᑏᓯᕝᕙᒥ ᖁᐊᓐᖏᒥᑉᐸᑦ 

ᔮᓐᓄᐊᕆ ᑭᓯᐊᓂ ᓄᓐᖑᕈᔪᐊᓂ 

ᐱᒋᐊᓕᕋᑖᖅᑎᓪᓗᒍ ᖁᐊᓐᖏᒥᑉᐸᑦ ᑕᒫᓂ ᑭᓯᐊᓂ 

ᐊᑐᕆᐊᓯᓛᕐᒥᒻᒪᑦ. ᐱᔾᔪᑎᒋᓪᓗᒍ ᑖᓐᓇ 

ᐊᐱᕆᔪᒪᕙᕋ ᒥᓂᔅᑕᐅᔪᖅ ᑕᒪᓐᓇ ᓄᓇᓖᑦ 

ᑐᓴᖃᑦᑕᓚᐅᖅᑐᒋᑦ ᒪᑐᐃᖅᓯᔪᒥᓃᑦ ᑕᒫᓂ ᐊᕐᕌᒎᒥ 

ᓴᓇᔭᐅᒋᐊᖅᑎᑦᑎᔪᒥᓃᑦ. 

 

ᑕᒪᓐᓇᖃᐃ ᒥᓂᔅᑕᐅᑉ ᐅᕝᕙᓘ ᐱᓕᕆᕕᖓᑕ 

ᐸᓐᓂᖅᑑᖅ ᐊᓐᓂᑭᑦᑐᕐᕕᖓ 

ᕿᒥᕐᕈᔭᐅᒋᐊᖅᓯᒪᓐᖏᑎᐊᖅᑲ ᒫᓐᓇᒧᑦ 

ᓴᓇᔭᐅᒋᐊᕋᔭᕐᒪᖔᖅ ᖃᖓᒃᑯᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔪᖅ ᓄᓇᓕᓕᕆᔭᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᑉᓱᒪ ᐅᖃᐅᓯᕆᔭᖏᑦ 

ᑐᑭᓯᑦᑎᐊᖅᐸᒃᑲ. ᑕᒪᓐᓇ ᐅᑭᐅᖅᑕᖅᑐᒥ 

ᐅᑭᐅᕐᓇᓵᖅᑕᖅᑑᖑᖅᐸᓪᓕᐊᓂᖓ ᒪᓕᑦᑐᒍ 

ᓯᑯᓯᒪᓇᔭᓕᖅᑐᑦ ᑕᓰᑦ 

ᓯᑯᓇᓵᕐᓂᖅᓴᐅᕙᓕᖅᖢᑎᓪᓘᒻᒪᑦ. 

ᑕᐃᒪᐃᓐᓇᐃᓕᖅᑎᓪᓗᒍ ᑕᒪᓐᓇ 

ᐱᓕᕆᐊᕆᓕᓚᐅᕋᑦᑎᒍᑦ ᖃᓄᖅ 

ᓯᑯᓵᓕᔾᔪᑎᑕᖃᕈᓐᓇᕋᔭᕐᒪᖔᑦ. 

ᑐᓴᓚᐅᖅᖢᑕᓗ ᐃᒃᐸᒃᓵᓂᓵᖅ ᓴᓪᓕᓂᒎᖅ 

ᓯᑯᓕᖅᑐᐃᓕᕐᒪᑕ ᓯᑯᖃᓕᕐᒪᑕ 

ᑕᐃᒪᓐᓇᐃᓐᓂᐅᔭᕋᔭᓚᐅᓐᖏᑦᑐᖅ 

ᕿᑯᓕᖅᑕᐅᓚᐅᓐᖏᖅᐸᑕ ᐊᑖᒍᑦ ᓱᒡᓗᓕᖕᓂᒃ 

ᓯᑯᓵᓕᔾᔪᑎᑐᑦ ᐊᐅᓪᓛᕋᔭᖅᑐᓂᒃ. ᑕᒪᓐᓇ 

ᑕᑯᓯᒪᓕᖅᖢᑎᒍᑦ ᐆᒃᑐᕋᓚᐅᖅᓯᒪᒐᑦᑎᒍ ᓴᓪᓕᓂ 

ᐊᕐᕕᐊᓂᓗ ᓴᓂᑭᓗᐊᕐᒥᓗ ᑕᒪᒃᑯᐊ ᓇᓗᓇᕈᓐᓃᕐᒪᑦ 

ᖁᐊᖅᓴᕋᐃᓐᓂᖅᓴᒻᒪᕆᐊᓘᓕᕐᒪᑕ 

ᖁᐊᕐᓂᐅᓇᔭᕋᓚᐅᓐᖏᑦᑐᑦ 

ᑕᐃᒪᓐᓇᐃᑦᑐᖃᓐᖏᑎᓪᓗᒋᑦ. ᑕᒪᓐᓇ ᑕᒪᐃᓐᓄᑦ 

ᐃᓕᔪᒥᓇᖅᑐᖅ ᓄᓇᕗᑦ ᕼᐋᑭᕐᕕᓗᑦᑖᖏᓐᓄᑦ 

ᐊᓐᓂᒃᑭᑦᑕᕐᕕᓗᒃᑖᖏᓐᓄᑦ. ᐊᑕᐅᒃᓯᒃᑯᑦ 

ᐱᓕᕆᐊᕆᓂᖅ ᐊᔪᕐᓇᕐᒪᑕ 
 

ᐊᐅᔭᐅᔪᒪᓚᐅᖅᑑᒐᓗᐊᑦ ᑕᐃᑯᖓ ᐸᖕᓂᖅᑑᒧᑦ. 

ᑭᓯᐊᓂ ᐅᖃᐅᑎᔪᓐᓇᖅᐸᕋ ᒪᓕᒐᓕᐅᖅᑎ ᐸᖕᓂᖅᑑᒧᑦ 

ᑕᒪᓐᓇ ᑮᓇᐅᔭᓂᒃᑲᓐᓂᕋᓱᓐᓂᐊᕋᑉᑎᒍᑦ 

ᐱᓕᕆᐊᖑᔪᓐᓇᑲᓐᓂᕐᓗᑎᑦ ᖃᑉᓯᐅᒐᓗᐊᑭᐊᖅ 

ᕿᑯᓕᖅᑕᐅᔪᓐᓇᖁᓪᓗᒋᑦ ᐃᒻᒪᖃ ᒪᕐᕉᒃ 

ᐱᖓᓱᓪᓘᓐᓃᑦ ᓄᓇᕗᑦ ᐃᓗᐊᓂ 

ᐊᕐᕌᒎᔭᕆᐊᖃᕋᔭᖅᖢᓂ. ᐸᓐᓂᖅᑑᖅ ᑕᕝᕙᓂ 

ᓯᕗᓪᓕᐅᑎᑕᐅᔭᕆᐊᖃᖅᑐᓃᖃᑕᐅᓂᖓᓂ 

ᐅᖃᐅᑎᔪᓐᓇᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐅᓲᑖᐱᒃ.  
 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ 

ᑖᔅᓱᒥᖓ ᑭᐅᒐᕕᑦ. ᓱᓕ ᓯᕗᓪᓕᖅᐹᒥ 

ᐊᖁᓰᖏᒃᑲᓗᐊᖅᑐᑎᑦ ᓂᕆᐅᒋᒐᓱᓐᓂᐊᖅᑲᕋ ᑕᐃᒫᒃ. 

ᐅᓇᓗ ᖃᐅᔨᒪᔭᐅᖁᓪᓗᒍ ᑕᐃᒪᓐᖓᑦ ᑕᒪᒃᑯᐊ 

ᖁᐊᖅᓴᕋᐃᒍᑎᐅᓂᕋᖅᑕᐅᕙᑦᑐᑦ 

ᐊᑐᖅᑕᐅᖃᑦᑕᓕᓚᐅᖅᓯᒪᒻᒪᑕ ᑕᕝᕙᓂᑦᑕᐅᖅ 

ᓄᓇᑦᑎᓐᓂ ᐃᒡᓗᑕᖃᐅᕐᒥᒻᒪᑦ ᑕᐃᒪᐃᑦᑐᐃᑦ 

ᓴᓇᔭᐅᕙᓪᓕᐊᓕᖅᑎᓪᓗᒋᑦ ᐊᑐᖅᑕᐅᒋᐊᓚᐅᖅᓯᒪᔪᓂᒃ. 

ᐊᑕᐅᓯᐅᓐᖏᑦᑐᒥᒃ ᑕᑯᓇᖃᑦᑕᖅᓯᒪᒻᒥᒻᒪᑦ 

ᑕᐃᒪᐃᑦᑐᖃᐅᕋᓗᐊᖅᑎᓪᓗᒋᑦ. 
 

Thermalsiphon ᑕᐃᒪᐃᑦᑐᓂᒃ ᐱᖃᕋᓗᐊᖅᑎᓪᓗᒋᑦ. 

ᓇᑎᖏᑦᑕᐅᖅ ᓱᓕ ᐊᓰᓐᓇᓕᐅᖃᑦᑕᖅᑐᑦ ᑕᒪᓐᓇ 

ᐊᑐᕈᓐᓇᕐᓂᕋᖅᑕᐅᒻᒪᑦ 

ᐊᖏᖅᓯᒪᓇᓱᓐᓂᐊᕋᓗᐊᖅᑲᕗᑦ. ᑭᓯᐊᓂ ᐃᒪᐃᑦᑐᒥᓪᓕ 

ᑕᑯᔪᒪᖃᑦᑕᖅᓯᒪᒐᓗᐊᕋᑦᑕ ᓄᓇᑦᑎᓐᓂ ᓯᑯᓐᖑᐊᒥᒃ 

ᐅᖃᖅᓯᒪᓇᓱᒃᑲᓗᐊᕋᑦᑕ ᑕᐃᒪᐃᑦᑐᒥᒃ ᒫᓐᓇᒧᑦ. 

ᑕᐃᒪᐃᑦᑐᒥᒃ ᐅᖃᐅᔾᔭᐅᓯᒪᓂᑦᑎᓐᓄᑦ 

ᐊᑐᖅᑕᐅᑐᐃᓐᓇᕆᐊᖃᕋᔭᖅᑐᒥᒃ 

ᐊᖏᖅᓯᒪᒍᓐᓇᕋᓗᐊᖅᑯᒍᑦ ᒪᓕᓪᓗᒋᑦᑕᐅᖅ ᐅᑭᐅᖅ, 

ᐅᑭᐊᔅᓵᖅ ᓂᓪᓚᐸᓪᓕᐊᓂᖓ ᑕᐃᒫᑦᑕᐅᖅ 

ᓱᒃᑲᐃᓕᐅᑎᑐᐃᓐᓇᕋᔭᕐᖓᑦ. ᑖᓐᓇᖃᐃᑦ 

ᐃᓱᒪᒋᔭᐅᓂᐊᖅᑎᓪᓗᒍ-ᒐᓗᐊᖅᑎᓪᓗᒍ ᑕᒪᓐᓇ 

ᓯᑯᓐᖑᐊᖃᕐᓂᖅ ᐸᓐᓂᖅᑑᒧᑦ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᔭᐅᖔᕈᓐᓇᕋᔭᓐᖏᓚᖅ? ᒥᓂᔅᑕ ᑖᔅᓱᒥᖓ 

ᐊᐱᕆᔭᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ, ᓄᓇᓕᕆᓂᕐᒧᑦ ᑲᒪᔪᖅ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓱᓪᓗᓕᓪᓚᑦᑖᓄᑦ, 

ᓯᑯᓐᖑᐊᓕᐅᕈᑎᓪᓚᑦᑖᓂᑦ ᐅᖃᐅᓯᕆᔭᐃᓪᓕ ᐊᑭᐊ 

ᐊᕙᓂᐊᓘᒃᑲᓐᓂᕋᔭᕐᒪᑦ ᓯᑯᓕᖅᑕᐅᔭᕆᐊᖃᖅᑐᓂᓗ. 

ᐊᑭᖏᑦ ᐊᕙᓂᒃᑲᓐᓂᐊᓘᕋᔭᕐᒪᑕ 

ᕿᒥᕐᕈᔭᐅᔪᓐᓇᕐᒥᔫᒐᓗᐊᖅ ᑭᓯᐊᓂ 

ᐱᓛᓕᖅᐳᒎᕈᒥᓇᐅᒐᓗᐊᖅ. ᐱᑕᖃᓗᐊᖅᑰᓐᖏᑦᑐᖅ 

ᑕᒪᑐᒪ ᒥᒃᓵᓄᑦ, ᐅᖃᐅᑎᔪᓐᓇᖅᑕᒋᑦ ᑕᐃᒪᓐᓇ. 

ᒫᓐᓇ ᕿᒥᕐᕈᔭᕗᑦ ᑕᑯᓯᒪᔭᕗᓪᓗ 

ᖃᓄᐃᑦᑑᔭᓐᖏᒻᒪᑕ ᑖᒃᑯᓇᓂ ᓄᓇᓕᓐᓂ 

ᐱᓕᕆᕝᕕᒋᓯᒪᔭᑦᑎᓐᓂᑦ, ᑖᒃᑯᐊ ᒫᓐᓇ 

ᐊᑐᕈᒥᓇᕐᓂᖅᓴᐅᔪᑦ. 

ᑕᐃᒃᑯᐊ ᓯᑯᓐᖑᐊᑦ ᑐᒃᓯᕌᕆᔭᑎᓪᓕ ᐊᑭᖏᑦ 

ᐊᕙᓂᒃᑲᓐᓂᐊᓘᕋᔭᕐᒪᑕ 

ᑕᑯᒋᐊᖅᑕᐅᔪᓐᓇᕋᔭᕐᒥᔫᒐᓗᐊᑦ, ᑭᓯᐊᓂ 

ᐱᔭᐅᓂᐊᖅᑰᕈᓐᓇᓪᓚᑦᑖᓐᖏᓚᒋᑦ ᑖᒃᓱᒨᓇ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊ ᐊᐱᖅᑯᑎᕕᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᖁᔭᓐᓇᒦᒃ 

ᒥᔅᑕ. ᐱᓛᓕᖅᑯᓰᖅᑐᑲᓴᑯᓘᒐᓗᐊᕋᕕᑦ. ᐊᒻᒪᐃᓛᒃ 

ᑕᒪᓐᓇ ᓄᓇᓕᓐᓂ ᖃᓄᑐᐃᓐᓇᖅ, ᓇᐅᒃᑯᑐᐃᓐᓇᖅ 

ᕼᐋᒻᒪᓚᒃᑯᑦ ᐱᓐᖑᐊᖅᑐᓕᕆᔨᖏᓪᓗ ᑮᓇᐅᔭᓂᒃ 

ᓄᐊᑦᑎᒍᓐᓇᐸᒻᒪᑕ ᑕᒫᓂ 

ᐊᕐᕌᒎᓂᐊᖅᑐᒥᐅᔪᓐᓇᖏᒃᑲᓗᐊᖅᑲᑦ ᑕᐅᕙᓂ 

ᓯᕗᓂᑦᑎᓐᓅᕐᓂᐊᖅᑕᑐᐊᖅᑲᑦ. ᐅᑯᐊ ᐃᒪᓐᓇᓂᑦ 

ᑮᓇᐅᔭᓕᐅᕈᑦᑕ ᑕᐃᒪᓐᓇᓪᓗᐊᓂᑦᑕᐅᖅ 

ᓴᖅᑮᔪᓐᓇᕋᔭᕆᕕᓰᕈᑎᓂᒃ ᐊᑐᕈᓐᓇᕆᕕᑖ 

ᓄᓇᑦᑎᓐᓂᑦ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐱᔾᔮᖏᑦᑐᓰᑲᓴᖅᑲᐅᔪᖓᐅᒐᓗᐊᖅ, 

ᐋᒃᑲᕈᓗᒃ. ᐅᖃᖅᑎᑦᑎᔩ, ᒐᕙᒪᒃᑯᓂᓛᒃ ᐃᓛᒃ ᒫᓂ 

ᕿᑎᑦᑐᓕᕆᓂᐅᑉ, ᑭᐱᓐᖑᐃᔭᕐᕕᐅᑉ ᒥᒃᓵᓄᑦ 

ᑮᓇᐅᔭᑦ ᐊᒥᒐᐃᓐᓇᑦᑎᐊᓲᖑᒻᒪᑕ ᑕᒪᒃᑯᓄᖓ 

ᑐᕌᖅᑐᑦ, ᓈᒻᒪᒃᓯᓚᐅᖅᓯᒪᔾᔮᖅᑰᓐᖏᑦᑐᑎᒡᓗᑦ. 

ᐅᖃᕈᓐᓇᖅᐳᖓ ᐃᒪᓐᓇ, ᓄᓇᓖᑦ ᐊᒥᓱᑦ 

ᐱᓕᕆᕕᒐᓪᓕᐊᔪᒪᑎᓪᓗᒋᑦ ᐃᓛᒃᑯᑦ 

ᐅᑕᖅᑭᓐᖏᓪᓗᑎᒃ ᒐᕙᒪᓂᑦ 

ᑮᓇᐅᔭᓂᑦᑕᐅᔭᕆᐊᒃᓴᖅ ᐃᒻᒥᓂᒃ ᑮᓇᐅᔭᓂᒃ 

ᓴᖅᑭᑦᑎᕙᓪᓕᐊᓕᕌᖓᑕ 

ᐃᑲᔪᖅᑐᓇᕐᓂᖅᓴᒻᒪᕆᐊᓘᖃᑦᑕᕐᒪᑕ. ᑕᐃᒪᓐᓇ 

ᓱᓇᒥᐊᒥᑦ ᓴᖅᑭᑦᑎᔪᖃᕌᖓᑦ ᐃᒻᒥᓂᒃ 

ᑮᓇᐅᔭᓂᒐᓱᒃᑐᓂᔾᔪᒃ ᑕᑯᓪᓗᒍ 

ᐊᑏᓗᒃᑲᓐᓃᖅᑐᕐᓇᓲᖑᖕᒪᑕ ᑮᓇᐅᔭᓂᒐᓱᒋᐊᒃᓴᕐᓗ 

ᐊᔪᕐᓇᓐᖏᓐᓂᖅᓴᐅᔮᓕᓲᖑᓪᓗᑎᒃ. 

 

ᑮᓇᐅᔭᖅ ᐅᕗᖓᑦᑎᐊᑯᓘᔮᕐᓂᐊᖅᑲᐅᔫᒐᓗᐊᖅ 

ᓲᕐᓗ ᕿᑎᒃᑐᓕᕆᓂᐅᑉ ᒥᒃᓵᓄᑦ 

ᐊᕗᓐᖓᒃᑲᓐᓂᕈᓐᓇᖅᓯᓲᖑᖕᒪᑦ. ᑕᑯᓯᒪᒐᑦᑕ ᐊᐅᔭᖅ 

ᒥᑦᑎᒪᑕᓕᖕᒥ ᐊᓇᐅᓕᒑᕐᕕᓕᐅᓚᐅᖅᑐᑎᒃ ᑕᐃᒪᓐᓇ 

ᑮᓇᐅᔭᓂᕈᓘᔭᖅᑐᓂᔾᔪᑦ ᐃᑲᔪᓕᕆᓪᓗᑎᒍᓪᓗ, 

ᐊᒻᒪᓗ ᓴᓪᓕᓂ ᒪᒃᑯᒃᑐᐃᓯᕝᕕᖕᒥ ᐱᓕᕆᑎᓪᓗᒋᑦ 

ᐃᑲᔪᕈᒪᓐᓇᖅᑐᑎᒃ, ᑲᖏᖅᖠᓂᕐᒥ ᐊᓇᐅᓕᒑᕐᕕᖓ 

ᓇᑎᕋᓕᖅᑕᐅᓚᐅᕐᒥᖕᒪᑦ. ᑕᒪᒃᑯᐊ ᐃᒻᒥᓂᒃ 

ᑮᓇᐅᔭᓂᒐᓱᑦᑐᐃᑦ 

ᐃᑲᔪᖅᑐᓇᕐᓂᖅᓴᒻᒪᕆᐊᓘᓲᖑᖕᒪᑕ, ᑕᐃᒪᓐᓇ 

ᐅᖃᕈᓐᓇᖅᐳᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐱᖓᔪᖓᒃ, ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ 

ᒥᓂᔅᑕ. ᑕᒪᔅᓱᒥᖓ ᐃᓅᓱᑦᑐᖁᑎᑦᑎᓐᓂᑦ 

ᓂᕆᐅᑦᑎᐊᕙᐅᓂᖅᓴᒥᒃ ᑭᐅᕌᕐᔪᐸᓪᓕᐊᖃᑦᑕᓕᕋᕕᑦ. 

ᑕᐃᒫᒃ ᐊᐱᖅᓱᐸᒃᑲᑦᑕ ᑕᐃᒫᒃ ᑭᐅᔭᐅᔭᕆᐊᖓ, 

ᑕᕝᕗᖓᓪᓚᕆᒃ ᑭᐅᔭᐅᓐᖏᕈᓗᒃᑲᓗᐊᕐᓗᑕ, 

ᑭᐅᔭᐅᕌᕐᔪᑕᖅᑯᒍᓪᓖᕈᑎᒃᓴᒥᑦ ᕿᓂᖃᑦᑕᕋᑦᑕ 

ᒥᓂᔅᑕᐅᔪᓂᑦ ᖃᖓᑐᐃᓐᓇᖅ ᖃᐅᔨᒪᒋᑦ. 

 

ᐅᓇ ᑭᖑᓪᓕᖅᐹᕆᓕᖅᑕᓐᓂᑦ ᐊᐱᖅᑯᓯᕆᔪᒪᔭᕋ. ᑕᐃᒪ 

ᐅᖃᐅᓯᕆᖅᑲᐅᔭᓐᓂᒃ ᓯᑯᓐᖑᐊᒥᒃ ᐅᖃᕋᓱᑦᑎᓪᓗᖓ; 

ᑕᐃᒪᐃᑦᑐᑦ ᖃᑦᑎᑦ ᓄᓇᕗᑦ ᐃᓗᐊᓂ ᓴᓇᔭᐅᓯᒪᕙᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓕ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3311 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᓯᑯᓐᖑᐊᓚᑦᑖᒥᒃ ᐅᖃᐅᓯᖃᕈᕕᑦ 

ᓯᑯᓐᖑᐊᓕᐅᕈᑎᓪᓚᑦᑖᓂᑦ ᐱᑕᖃᖅᑐᖅ ᐃᖃᓗᖕᓂ 

ᒪᕐᕉᒃ ᐊᒻᒪ ᑲᖏᖅᖠᓂᕐᒥ ᐊᑕᐅᓯᖅ. 

ᖃᐅᔨᒪᓐᖏᓚᖓ ᓯᓚᑖᓂ 

ᓯᑯᓐᖑᐊᓕᐅᕈᑎᓪᓚᑦᑖᖅᑕᖃᕐᒪᖔᑦ. ᑖᒃᑯᐊᓕ 

ᓯᑯᓵᓕᔾᔪᑎᒥᒃ ᐃᓪᓕᕆᔭᐅᓯᒪᓕᖅᑐᑦ 

ᐊᕐᕕᓂᓕᐅᖅᑰᖅᑐᑦ 7-ᓂᖏᒃᑯᑎᒃ. ᑕᐃᒃᑯᐊ 

ᓄᑖᓂᑦ ᕼᐋᑭᕐᕕᒃᑖᖅᐸᓪᓕᐊᔪᑦ 

ᑕᐃᒪᓐᓇᐃᑦᑐᖃᖅᐸᒌᖅᑎᑕᐅᖃᑦᑕᓕᕐᓂᖏᑦ 

ᓇᓗᓇᓐᖏᖦᖢᓂ. ᑭᐅᑦᓯᐊᖅᑕᒃᓴᕆᕙᒋᑦ, 

ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 481 - 3(3): ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᐊᑐᖅᑕᒥᓂᖏᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒃᑯᐊ ᐅᑉᓗᒥ 

ᑕᐃᖅᑲᐅᔭᕋ ᒥᒃᓵᓄᑦ ᑖᓐᓇ ᐊᑦᑕᕐᓇᖅᑕᐃᓕᓂᐅᑉ 

ᒥᒃᓵᓄᑦ ᒥᓂᔅᑐ ᐊᐱᕆᔪᒪᓪᓗᒍ ᑖᒃᑯᐊ 

ᑭᐅᔭᐅᕈᓘᔭᖁᓐᓇᐅᒐᓗᐊᖅ. 

 

ᐋᒐᔅᖑᑎᓪᓗᒍ ᐅᑭᐅᖑᖅᑲᐅᔪᖅ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ WSCC 

ᐅᑯᓂᖓ ᐊᓂᑎᓚᐅᕐᒪᑕ ᑕᒪᒃᑯᐊ ᐃᖏᕐᕋᔾᔪᑎᑦ 

ᖃᓄᖅ ᐊᐅᓚᑕᐅᓂᖏᑦᑕ ᒥᒃᓵᓄᑦ ᒪᓕᒐᒃᓴᐃᑦ. 

ᑖᓐᓇ ᓇᓗᓇᐃᖃᑖᖅᑕᕋ ᑐᓴᒐᒃᓴᖃᕐᒪᑦ 

ᐃᑲᔪᕈᒪᓪᓗᓂ ᖃᓄᖅ ᐊᑦᑕᕐᓇᖅᑕᐃᓕᓂᐅᒃ 

ᒥᒃᓵᓄᑦ ᑕᒫᓂ ᐱᓕᕆᕝᕕᐅᔪᓂ, ᐱᓗᐊᖅᑐᒥ 

ᐃᓚᒋᔭᐅᓗᓂ ᓴᓇᕕᓐᓂ. ᑖᓐᓇ ᒪᓕᒐᒃᓴᖅ 

ᐅᖃᖅᓯᒪᔪᖅ ᑖᒃᑯᐊᒎᖅ ᐃᖏᕐᕋᔪᓂᑦ ᐊᐅᓚᑦᑎᔩᑦ 

ᐊᐅᓚᖁᓯᓕᕆᔨᓂᑦ ᐱᑕᖃᑦᑎᐊᕆᐊᖃᖅᖢᓂ 

ᓄᓇᕗᒻᒥ ᐊᑦᑕᕐᓇᖅᑕᐃᓕᓂᕐᒧᑦ ᒪᓕᒐᐃᑦ 

ᒪᓕᒃᖢᒋᑦ. ᒥᓂᔅᑐᖃᐃ ᐅᖃᕈᓐᓇᖅᐳᖅ ᑖᓐᓇ 

ᒪᓕᒐᖅ ᓄᓇᕗᑦᒥ ᓯᐊᒻᒪᖅᑎᑕᐅᓯᒪᑦᑎᐊᕋᓗᐊᖅᐸ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᒃᑯᐊ ᒪᓕᒃᑕᐅᔭᕆᐊᖃᖃᑦᑕᖅᑐᑦ  

ᐱᓕᕆᕝᕕᐅᑉ ᐊᕙᓗᐊᓂ 

ᐅᓗᕆᐊᓇᖅᑐᒦᑦᑕᐃᓕᔾᔪᑏᑦ ᑐᓂᔭᐅᓯᒪᖃᑦᑕᖅᑐᑦ 

ᑕᒪᒃᑯᓂᖓ ᒪᓕᒋᐊᖃᖅᑐᓄᑦ, ᐅᖃᖅᑎᑦᑎᔨ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᒻᒪ 

ᖁᔭᓐᓇᒦᕈᒪᓪᓗᒋᑦ ᒪᓕᒐᕋᓛᓕᕆᔨᑯᓗᐃᑦ 

ᐊᑲᐅᓪᓚᕆᖃᑦᑕᖅᖢᑎᒃ ᐊᖅᑯᑎᑦ ᒥᒃᓵᓄᑦ. 

 

ᒥᓂᔅᑐ ᖃᐅᔨᒪᖕᒪᑦ ᑕᒪᒃᑯᐊ ᐱᓗᐊᖅᑐᒥ 

ᓴᓇᔪᓪᓚᕆᐊᓗᐃᑦ ᐃᒡᓗᕐᔪᐊᓕᐅᖅᑐᓪᓗ 

ᐅᕝᕙᓘᓐᓃᑦ ᐊᓯᖏᓐᓂᒃ ᐊᖏᔪᓂᑦ ᓴᓇᔪᑦ 

ᐱᓕᕆᓪᓚᕆᖕᒪᑕ ᒫᓐᓇ ᓄᓇᕗᑦᒥ ᐊᒻᒪᓗ 

ᑕᑯᓯᒪᓪᓗᒋᑦ ᐃᓚᖏᑦ ᐅᓗᕆᐊᓇᒐᓚᖃᑦᑕᓕᕐᒪᑕ 

ᓴᓇᕝᕕᐅᔪᑦ ᐃᒡᓗᕐᔪᐊᑦ ᐊᖅᑯᑏᑦ 

ᓄᖅᑲᖅᑕᕐᕕᑐᐃᓐᓇᐅᓕᕐᒪᑕ, ᐃᓚᖏᑦ ᐃᒻᒪᖄ 

ᐊᑕᐅᓯᕐᒧᑦ ᐃᖅᑲᓇᐃᔭᖅᑐᒧᑦ ᑕᑉᐱᑯᓐᖓᕋᒪ 

ᕿᒪᒃᖢᓂᔾᔪᒃ ᑕᒪᐅᓇ ᐊᑯᓐᓂᖓᑎᒎᕈᓘᔭᓕᖅᖢᓂ 

ᑭᓯᐊᓂ. ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᐳᖅ 

ᖃᓄᑎᒋ ᐊᒥᓱᐃᖅᑕᖅᑎᒋᓲᖑᕙᑦ ᑕᒪᒃᑯᐊ 

ᖃᐅᔨᓴᕆᐊᖅᑏᑦ ᐋᓐᓂᖅᑐᓕᕆᔨᒃᑯᓐᓃᖔᖅᑐᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᑕ ᐊᑦᑕᕐᓇᖅᑕᐃᓕᓂᕐᒧᑦ 

ᒪᓕᒐᐃᑦ ᐊᒻᒪᓗ ᒪᓕᒐᖏᑦ ᐊᓯᖏᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᒃᑯᐊ ᐅᖃᐅᓯᕆᔭᖓ ᑐᑭᓯᐊᑉᓗᒍ 

ᐃᒡᓗᕐᔪᐊᓕᐅᕐᕕᓪᓚᕆᐊᓗᒃ ᐊᑯᓐᓂᖏᓐᓂ 

ᓯᓚᓕᕇᒃᖢᓄᒡᓗ ᑕᑯᓲᖑᒐᓐᓄᒃ ᐱᓕᕆᔪᑦ 

ᓄᖅᑲᕈᓐᓇᖏᒻᒪᑕ, ᑕᕝᕙᓂᑐᐃᓐᓇᐅᖏᑦᑐᖅ 

ᓇᓗᓇᓐᖏᖦᖢᓂ. 

 

ᐃᓚᖏᑦ ᐃᖢᐊᓐᖏᑦᑐᒻᒪᕆᓘᖃᑦᑕᕐᒪᑕ 

ᐃᖏᕐᕋᕝᕕᒋᔭᑦ ᐃᓕᓐᓂᐊᕐᕕᐅᑉ 

ᓄᓇᒃᑰᕈᑎᖏᓐᓄᓪᓗ ᐃᓕᓐᓂᐊᕆᐊᖅᑐᓄᑦ 

ᓄᖅᑲᑦᑕᕐᕕᐅᑉ ᖃᓂᒋᔮᓃᓲᖑᒻᒪᑕ. 

ᑕᐃᒪᓐᓇᐃᑎᓪᓗᒍ ᖃᐅᔨᒪᔭᖅᐳᓪᓕ ᑕᒪᒃᑯᐊ 

ᐱᓕᕆᕝᕕᐅ ᐊᕙᓗᐊᓂ 

ᐅᓗᕆᐊᓇᖅᑐᒦᓐᖏᒃᑲᓗᐊᕐᒪᖔᑕ ᖃᐅᔨᓴᖅᑏᑦ 

ᑎᓪᓕᓐᖏᓈᖅᓯᒋᐊᖅᖢᑎᒃ ᖃᐅᔨᓴᕆᐊᖃᓲᖑᒻᒪᑕ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᖃᐅᔨᓴᕐᕕᖏᑦ ᓇᓪᓕᕌᖓᑕ 

ᖃᐅᔨᓴᖅᑕᐅᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᑰᓕ.  
 

ᑰᓕ: ᖁᔭᓐᓇᒦᒃ. ᐊᓕᐊᓇᐃᑦ ᑖᒃᑯᐊ ᒥᓂᔅᑕ 

ᑭᐅᔾᔪᑎᒋᔭᖏᑦ. ᐊᒻᒪᓗ ᖃᐅᔨᒪᓪᓗᖓ ᑖᒃᑯᐊ 

ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ 

ᐱᕋᔭᒃᑕᐃᓕᓂᕐᒧᑦ ᐃᖅᑲᓇᐃᔭᕐᕕᐅᑉ ᒥᒃᓵᓄᑦ 

ᐊᑦᑕᕐᓇᖅᑑᕐᖏᓛᒃ ᒥᒃᓵᓄᑦ ᑕᐃᒃᑯᐊ 

ᐃᓕᓐᓂᐊᖅᑎᑕᐅᓯᒪᖃᑦᑕᕆᐊᖃᕐᒪᑕ ᑲᒻᐸᓂᓕᒫᑦᑎᐊᑦ 

ᐊᒻᒪ ᐊᑦᑕᓇᖅᑕᐃᓕᓂᕐᒧᑦ ᒪᓕᒐᖃᕆᐊᖃᖅᖢᑎᑦ 

ᑲᑎᒪᕝᕕᓐᓂ ᓴᓇᔪᓄᑦ. ᒥᓂᔅᑕᖃᐃ ᐅᖃᕈᓐᓇᖅᐳᖅ 

ᑕᒪᒃᑯᐊ ᐃᓕᓐᓂᐊᒃᑲᓐᓂᖃᑦᑕᖅᑎᑕᐅᖕᒪᖔᑕ 

ᐃᓕᓐᓂᐊᒐᒃᓴᖅᑕᖃᕐᒪᖔᓪᓘᓃᑦ ᑕᒪᒃᑯᐊ ᒥᔅᓵᓄᑦ 

ᐱᓗᐊᖅᑐᒥ ᑕᐃᒪᐃᑦᑐᖅᑕᖃᕐᓂᖅᐸᑦ ᑕᐃᑲᓂ 

ᑲᖏᖅᖠᓂᕐᒥᓗ ᐃᖃᓗᓐᓂ? 
 

ᑕᐃᒫᖃᐃ ᑲᑎᒪᑎᑕᐅᖃᑦᑕᖅᖢᑎᓪᓘᓐᓃᑦ 

ᐃᓕᓐᓂᐊᖅᑎᑕᐅᓯᒪᒐᓚᒃᑲᓗᐊᖅᐸᑦ ᑕᐃᒃᑯᐊ 

ᐊᑦᑕᓇᖅᑕᐃᓕᓂᕐᒧᑦ ᒪᓕᒐᐃᑦ ᑕᐃᒪᐃᓕᖓᒻᒪᑕ 

ᑐᑭᓯᐅᒪᔭᐅᔭᕆᐊᖃᖃᑦᑕᕐᒪᑕᒎᖅ ᓴᓇᔨᓄᑦ ᑲᒻᐸᓂᓄᑦ. 

ᖃᔅᓯᐅᖕᒪᖔᑕ ᐊᐱᕆᓇᓱᒃᑐᖓ ᑕᐃᒪᐃᑦᑐᖃᕐᓂᖅᐸᑦ? 

ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓄᑦ 

ᐋᓐᓂᖅᑕᐃᓕᑎᑦᑎᔨᓄᑦ, ᒥᔅᑕ ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᑕᒪᑐᒧᖓ ᐊᐱᖅᓱᕋᕕᑦ. ᑕᒪᓐᓇᐃᓛᒃ 

ᐅᓕᕆᐊᓇᖅᑐᒦᓐᖏᓐᓂᖅ ᐊᒻᒪᓗ 

ᐅᓗᕆᐊᓇᖅᑐᒦᑎᑦᑎᑦᑕᐃᓕᓂᖅ ᐱᓕᕆᕝᕕᐅᑉ 

ᐃᓗᐊᓂ ᐊᕙᓗᐊᓂᓗ ᐱᒻᒪᕆᐊᓘᖕᒪᑦ. ᑕᒪᒃᑯᐊᓗ 

ᖁᕕᐊᓇᖅᖢᓂ ᑕᑯᑉᓗᒋᑦ ᐊᒥᓱᑦ ᓇᖕᒥᓂᖃᖅᑐᑦ 

ᐅᓗᕆᐊᓇᖅᑐᒦᑎᑦᑎᑕᐃᓕᑦᑎᐊᓲᖑᖕᒪᑕ 

ᐱᓕᕆᔨᒥᓐᓂᒃ.  
 

ᑕᒪᒃᑯᐊ ᐱᓕᕆᔨᒋᔭᕗᑦ ᑖᒃᑯᓇᓂ ᐱᓕᕆᕝᕕᖕᓄᑦ 

ᐅᖕᓂᕈᑎᖃᑦᑕᖅᑐᑦ ᑕᒪᒃᑯᓂᖓ ᒪᓕᒃᑲᓗᐊᕐᒪᖔᑕ 

ᐊᒻᒪᓗ ᐱᓕᕆᖃᑎᖃᖃᑦᑕᖅᖢᑎᑦ ᑕᒪᒃᑯᓂᖓ 

ᓇᖕᒥᓂᖃᖅᑐᓂᒃ ᐱᓕᕆᓂᐅᔭᖅᖢᓂᒃ 

ᑐᑭᓯᒃᑲᓐᓂᕈᒪᔭᕌᖓᑕ ᖃᓄᖅ 

ᐅᓗᕆᐊᓇᓐᖏᑦᑐᒦᒃᑲᓐᓂᕈᓐᓇᖅᐱᑕ ᐊᒻᒪ 

ᐱᓕᕆᔨᖏᓐᓂᑦ ᐃᓕᓐᓂᐊᖅᑎᑕᐅᔪᒪᔭᕌᖓᑕ ᑕᒪᒃᑯᐊ 

ᐱᓕᕆᐊᖑᖃᑦᑕᖅᑐᑦ ᑖᒃᑯᐊ ᐅᓗᕆᐊᓇᓐᖏᑦᑐᑦ 

ᑎᑎᕋᕐᕕᐊᑕ ᐃᓗᐊᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᐊᐱᖅᑯᑦ 482 - 3(3): ᓯᐊᒻᒪᖅᑎᕆᓂᕐᒧᑦ 

ᐸᕐᓇᐅᑎᐅᑉ ᖃᓄᐃᓕᖓᓂᖓ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓰᒪ ᐅᐊᔅᓯᒧᑦ 

ᓄᖑᕈᔾᔭᐅᓐᖑᐊᐱᒃᐳᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᓲᑎᒃᑲ ᐊᐱᖅᓱᕈᒪᔪᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᖑᔪᒧᑦ.  

 

ᐅᖃᖅᑎᑦᑎᔩ, ᔫᓂ 5-ᖑᑎᓪᓗᒍ ᑕᒫᓂ ᐊᕐᕌᒎᒥ 

ᑕᓐᓇ ᒥᓂᔅᑕᖑᔪᖅ ᓴᖅᑭᑦᑎᓚᐅᕐᒪᑦ ᑎᑎᖅᑲᓂᒃ 

ᓇᓗᓇᐃᖅᓯᓯᒪᔪᓂᒃ ᓯᐊᒻᒪᖅᑎᕆᓂᕐᒧᑦ ᐸᕐᓇᐅᑎᑦ, 

ᖃᓪᓗᓈᑎᑐᑦ ᓯᐊᒻᒪᖅᑎᕆᓂᕐᒧᑦ ᐸᕐᓇᐅᑎᒃ. ᑖᒃᑯᐊ 

ᑎᑎᕋᑦ ᐅᓂᒃᑳᖅᓯᒪᖕᒪᑕ 

ᓇᓗᓇᐃᖅᑎᕆᓯᒪᓪᓗᑎᒡᓗ ᐊᑐᕈᒪᔭᒥᖕᓂᒃ 

ᐱᓕᕆᐊᕆᔪᒪᔭᕐᒥᖕᓂᒃ ᐊᒻᒪᓗ ᐃᓚᖓᓂᒃ ᐃᒪᓐᓇ 

ᐅᖃᖅᓯᒪᔪᖃᖅᖢᓂ, ᑕᐃᒧᓐᖔᕐᓗᖓ, 

“ᐃᑲᔪᖅᑐᐃᓐᓇᕐᓗᑎᒃ ᑕᒪᒃᑯᐊ ᐃᖅᑲᓇᐃᔮᓕᒫᑦ 60 

ᐳᓴᖏᑦ ᐃᖃᓗᐃᑦ ᓯᓚᑖᓃᓪᓗᑎᑦ,” 

ᑕᐃᒧᓐᖔᕇᖅᐳᖓ. 

 

ᐅᖃᖅᑎᑦᑎᔩ, ᑖᓐᓇ ᑐᑭᓯᒐᒃᑯ ᐃᓱᒪᖅᓱᕈᓐᓇᕈᒪᔪᑦ 

ᓅᑎᑦᑎᖃᑦᑕᕈᒪᓪᓗᑎᑦ ᓄᓇᓕᖕᓂ 

ᓯᐊᒻᒪᖅᑎᓯᒪᔪᓂᒃ ᓄᓇᓕᖕᓄᑦ ᐊᓯᖏᓐᓄᑦ. ᑖᓐᓇ 

ᓇᐃᓴᐅᑦ ᐊᓯᔾᔨᖦᖤᑐᐊᖅᐸᑦ ᐃᓗᐊᓃᑦᑐᑦ 

ᐊᓯᔾᔨᖅᑕᕋᓗᐊᖅᑎᓪᓗᒋᑦ. ᒥᓂᔅᑕᒧᑦ 

ᑐᑭᓯᑎᑕᐅᔪᒪᒐᒪ ᐊᖏᖁᓪᓗᒍᓗ ᒥᑦᑎᒪᑕᓕᖕᒥ 

ᐊᑕᐅᓯᕐᒥᒡᓘᓐᓃᑦ ᓅᑦᑎᓕᒑᓐᖏᒃᑲᓗᐊᖅᐱᓯ 

ᓯᐊᒻᒪᖅᑕᐅᓯᒪᔫᑦ ᐃᖅᑲᓇᐃᔮᒥᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ 

ᐊᒻᒪ ᖁᔭᓐᓇᒦᒃ ᐊᐱᕆᒐᕕᓐᖓ. ᐄ, 

ᑐᓵᕙᖏᑦᓯᐊᖅᑐᒍᑦ ᒫᓐᓇ ᓅᑕᐅᓚᖓᔪᒥᒃ 

ᒥᑦᑎᒪᑕᓕᒻᒥ ᐃᖅᑲᓇᐃᔮᓂᒃ. ᑕᐃᒃᑯᐊ 

ᑕᐃᒪᓕᖓᒻᒪᑕ ᐅᓪᓗᒥᒧᓄᑦ ᓱᓕ 

ᑕᐃᒪᐃᓕᖓᓚᖓᔪᑦ ᐊᒻᒪ ᑖᓐᓇ ᓯᐊᒻᒪᖅᑎᕆᓂᖅ 

ᐅᖃᐅᓯᕆᕋᑖᕋᕕᐅᒃ ᓱᓕ 60 ᐳᓴᒦᖏᓐᓇᓚᖓᔪᖅ 

ᐃᖃᓗᐃᑦ ᓯᓚᑖᓃᑦᑐᐃᑦ ᐃᖅᑲᓇᐃᔮᑦ 

ᓅᑕᐅᒋᐊᖃᖅᑐᖃᕐᓂᐊᓂᖅᐸᑦ 

ᐊᖏᖅᑕᐅᖅᑳᑦᓯᐊᕆᐊᖃᕋᔭᖅᑐᖅ ᑕᐃᒃᑯᐊ 

ᐲᖅᑕᐅᔪᖃᕐᓂᐊᓂᖅᐸᑦ ᑭᓯᐊᓂ 

ᑕᐃᑯᓐᖓᖔᕐᓂᐊᕐᒥᔪᒥᑦᑕᐅᖅ 

ᐊᖏᖃᑎᒌᑦᑐᖃᑦᓯᐊᖅᑳᕆᐊᖃᕋᔭᖅᑐᖅ 

ᓯᕗᓕᖅᑎᑯᓐᓄᑦ … 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᑕᐅᒋᐊᖃᕋᔭᕆᓪᓗᓂ, ᑕᐃᒪᓐᓇᑐᐃᓐᓇᕈᓗᒃ 

ᐱᔪᖃᕋᔭᓐᖏᑦᑐᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᒥᔅᑕ ᐃᓄᒃ, ᐃᓚᒋᐊᕈᑏᑦ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᕝᕙᓂᑦᑕᐅᖅ 

ᓄᓇᕗᑦ ᒐᕙᒪᖏᑕ ᐸᕐᓇᐅᑎᒋᓯᒪᔭᖏᓐᓂᑦ 

ᓯᐊᕐᒪᖅᑎᕆᓯᒪᓂᕐᒧᑦ ᓇᓗᓇᐃᖅᓯᒪᔪᖃᕐᒥᖕᒪᑦ ᐅᓇ 

ᓯᕗᓪᓕᐅᓂᐊᕐᓂᕋᖅᑕᐅᓪᓗᓂ. ᑕᐃᒧᓐᖔᕐᓚᒍᐊᐃᑦ: 

“ᖃᐅᔨᒪᓇᓱᐊᕐᓗᑎᒃ ᑖᒃᑯᐊ ᐃᓂᒋᔭᐅᔪᑦ ᐃᖃᓗᐃᑦ 

ᐊᓯᐊᓃᑦᑐᑦ ᐃᓄᖃᖅᑎᑕᐅᓇᓱᐊᒻᒪᕆᒡᓗᑎᒃ ᐊᒻᒪᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓚᒋᔭᐅᑦᑎᐊᕐᓗᑎᒃ 

ᐊᒃᑐᐊᓂᖃᑦᑎᐊᕐᓗᑎᒡᓗ ᑕᕝᕙᓂ ᓄᓇᒋᔭᒥᖕᓂ 

ᐃᖅᑲᓇᐃᔭᕐᕕᒋᔭᒥᖕᓂᒡᓗ” ᑕᐃᒧᓐᖔᕇᖅᐳᖓ. 

 

ᒥᓂᔅᑕ ᐅᖃᐅᑎᔪᓐᓇᖅᐹᖔ ᖃᓄᐃᓕᐅᖅᐱᓯ, 

ᖃᓄᐃᓕᐅᓪᓚᑦᑖᖃᑦᑕᖅᐱᓯ ᑖᓐᓇ ᐅᒃᐱᕆᔭᐅᔪᖅ 

ᓄᓇᓕᖕᓄᑦ ᓲᕐᓗ ᒥᑦᑎᒪᑕᓕᖕᒥ ᐃᖅᑲᓇᐃᔭᖅᑎᓄᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᑖᓐᓇ ᓯᐊᒻᒪᖅᑎᕆᓂᕐᒧᑦ ᐸᕐᓇᐅᑎᒃ ᐅᖃᐅᓯᕆᔭᖓ 

ᒪᓕᒐᓕᐅᕐᕕᐅᑉ ᐃᓗᐊᓅᖅᑕᐅᓚᐅᖅᓯᒪᒻᒪᑦ ᔫᓂ 5, 

2012-ᖑᑎᓪᓗᒍ ᑕᐃᒪ ᑎᓕᐅᕆᐊᕈᑎᒥᑦ 29-ᒥ 

ᓴᖅᑮᓚᐅᖅᓯᒪᒻᒪᑦ. ᐅᑯᐊ ᐃᓚᐃᓐᓇᕈᓗᖏᑦ 

ᑕᐃᓗᒋᑦ: ᐋᖅᑭᒋᐊᕆᓂᖅ ᒪᑯᓂᖓ, 

ᖃᓪᓗᓇᐅᔭᕐᓗᒋᖅᑲᐃ. 

 

(ᑐᓵᔨᑎᒍᑦ) ᐱᐅᓯᕚᓪᓕᕐᓗᒋᑦ ᑖᒃᑯᐊ ᐋᖅᑭᔅᓯᒪᔪᑦ  

ᒪᑭᒪᔾᔪᑎᖏᓪᓗ ᑕᒪᒃᑯᐊ ᒐᕙᒪᒃᑯᑦ ᐃᓪᓗᖁᑎᖏᑦ 

ᐊᔪᕈᓐᓃᖅᓴᓂᖏᑦ, ᐱᓕᒻᒪᔅᓴᓂᖏᑦ ᐃᒪᓐᓇ 

ᓴᖅᑭᐅᒪᑎᑦᑎᓂᐊᖅᑎᓪᓗᒋᑦ ᐃᑲᔫᑕᐅᓗᒋᑦ 

ᐅᖃᐅᓯᕆᓗᒋᓪᓗ ᐋᖅᑭᒋᐊᓖᑦ. ᓴᖅᑭᔮᖅᑎᓪᓗᒋᑦ 

ᐃᓄᐃᑦ ᐃᖅᑲᓇᐃᔭᕆᐊᖃᕐᓂᖏᑦ ᐊᒻᒪᓗ 

ᐅᑉᐱᕆᔭᖏᑦ.  

(ᑐᓵᔨᑎᒍᑦ ᓄᖅᑲᖅᑐᖅ) ᐃᓱᒪᒋᓗᒋᑦ 

ᐋᖅᑭᒋᐊᕈᑎᐅᒍᓐᓇᕋᔭᖅᑐᐃᑦ 

ᐃᖅᑲᓇᐃᔭᖅᑎᖏᓐᓄᑦ ᓄᓇᓕᓐᓂ 

ᐃᓕᓐᓂᐊᕐᓂᖃᕆᐊᖃᕐᓂᖅᐸᑕᓘᓐᓃᑦ 

ᑭᓱᓂᓪᓘᓐᓃᑦ ᐋᖅᑮᒋᐊᖃᖅᑐᖃᕐᓂᖅᐸᑦ 

ᐃᖅᑲᓇᐃᔭᖅᑎᐊᕐᓂᕐᒧᑦ ᑐᕌᖓᔪᑦ ᑕᐃᒫᒃ 

ᑐᑭᓯᓯᒪᔭᑦᑎᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑐᒡᓕᐊᓂ ᐃᓚᒋᐊᕈᑏᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᓯᐊᕐᒪᖅᓯᓯᒪᓂᕐᒧᑦ ᐸᕐᓇᐅᑦ 

ᓴᖅᑭᑕᐅᓚᐅᖅᑐᖅ ᐅᖃᖅᓯᒪᖕᒪᑦ ᒐᕙᒪᒃᑯᒡᒎᖅ 

ᐅᒃᐱᕆᔭᖃᖅᑐᑦ ᐱᓕᕆᐊᖃᕈᒪᓪᓗᑎᒡᓗ ᒪᑯᓂᖓ 

ᑕᐃᒧᓐᖔᕐᓗᖓ: “ᑕᒪᓐᓇ 

ᐃᖅᑲᓇᐃᔭᖅᑎᑖᕋᓱᐊᕐᓂᖅ 

ᐊᔪᕐᓇᖏᓐᓂᖅᓴᐅᕙᓪᓕᐊᖁᓪᓗᒍ 

ᐃᖅᑲᓇᐃᔭᖅᑎᑖᕋᓱᖕᓂᕐᒥᒃ ᐊᑲᐅᓂᖅᓴᐅᓗᓂᓗ 

ᐊᒻᒪᓗ ᓄᓇᓖᑦ ᓄᓇᖃᖅᑐᑦ 

ᐃᖅᑲᓇᐃᔮᖅᑖᖅᑎᑕᐅᕙᓪᓕᐊᓂᖅᓴᐅᖁᓪᓗᒋᑦ.” 

ᑕᐃᒧᓐᖔᕇᖅᑐᖓ. ᒥᓂᔅᑕᑉ ᐅᖃᐅᑎᓛᖓ, 

ᖃᓄᐃᓕᐅᖅᐱᓯ ᑕᕝᕙ ᓄᓇᓕᖕᒥᐅᑦ ᓄᓇᖃᖅᑐᑦ 

ᑕᕝᕙᓂ ᐃᖅᑲᓇᐃᔮᒥᑦ ᓴᖅᑭᑦᑐᖃᕐᕕᖕᒥᑦ 

ᐃᖅᑲᓇᐃᔮᖅᑖᖅᑎᑕᐅᓇᓱᖕᓂᖅᓴᐅᖃᑦᑕᖅᐸᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑖᓐᓇ ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᓂᔅᑕ ᐃᐊᑦ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑏ. 

ᒥᑦᑎᒪᑕᓕᒻᒥ ᖁᑦᑎᓂᖅᓴᒥᑦ ᐃᖅᑲᓇᐃᔮᒥᒃ 

ᐅᓄᖅᑑᔪᐃᑦ ᑕᒫᓂᖃᐃ 57-ᖏᓐᓃᑦᑐᐃᑦ 

ᒥᑦᑎᒪᑕᓕᒻᒦᑦᑐᐃᑦ ᑖᒃᑯᐊ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᓐᓄᑦ 31-ᖑᓪᓗᑎᒃ, ᒥᑦᑎᒪᑕᓕᒻᒥᑦ 

economic development-ᓕᕆᓂᐅᑉ ᒥᒃᓵᓄᑦ 

ᐃᖅᑲᓇᐃᔭᖅᑐᐃᑦ, 8-ᖑᓪᓗᑎᒃ 

ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔮᖃᖅᑐᑦ 17 

ᐊᒻᒪᓗ ᐱᖁᔭᕐᔪᐊᓕᕆᔨᒃᑯᓐᓄᑦ ᐃᖅᑲᓇᐃᔮᓕᒃ 

ᐊᑕᐅᓯᖅ. ᑕᒪᒃᑯᐊ ᐅᖃᐅᓯᕆᔭᖓᑦ ᑕᐃᒃᑯᓇᓂ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᓂᖓ ᑕᐅᑐᒐᖃᕐᓗᑕ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᔭᖏᑦ 

ᑖᒃᑯᐊ ᓴᖅᑭᑕᐅᒍᓐᓇᖅᑐᑦ. ᑖᒃᑯᐊ ᑐᕌᒐᖃᖅᑐᐃᑦ 

ᐃᒪᓐᓇ ᐱᐅᓯᕚᓪᓕᑎᑦᑎᒍᒪᓪᓗᑎᑦ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᐊᒻᒪᖅᑎᕐᕕᐅᓯᒪᔪᓂᒃ ᓄᓇᕕᒻᒥᐅᓄᑦ 

ᖃᓂᓐᓂᖅᓴᐅᖁᓪᓗᒋᑦ ᑖᒃᑯᐊ ᓯᑕᒪᐃᓕᖓᒻᒪᑕ  

ᓄᓇᓖᑦ, ᑐᓴᖃᑦᑕᐅᑎᓕᕆᔾᔪᑏᑦ, 

ᐊᔪᕈᓐᓃᖅᓴᐃᓂᖅ. ᑖᒃᑯᐊ ᐃᑲᔪᕈᓐᓇᖅᑐᒍᑦ 

ᑖᒃᑯᓂᖓ ᐊᓯᔾᔩᒍᒪᑉᐸᑕ ᑖᒃᑯᐊᓗ ᒐᕙᒪᒃᑯᑦ ᖃᓄᖅ 

ᐱᓂᐊᕐᓂᕆᖃᑦᑕᖅᑕᖏᑦ ᐊᐅᓚᑦᓯᐊᖁᓪᓗᒋᑦ. 

 

ᑕᒪᓐᓇ ᐊᓯᔾᔨᐅᑕᐅᔪᖅ ᐱᐅᓯᕚᓪᓕᕈᑕᐅᓂᐊᖅᑐᖅ 

ᐃᓘᓐᓇᑎᓐᓄᑦ ᖁᕝᕙᕆᐊᖁᓪᓗᒍ ᑕᒪᓐᓇ 

ᐃᖅᑲᓇᐃᔭᕐᓂᖅ ᐃᓕᓐᓂᐊᕐᓂᖅ ᐃᖅᑲᓇᐃᔮᔅᓴᒥᒃ 

ᐱᓕᒻᒪᖅᓴᕐᓂᖅ. ᓴᓐᖏᑎᖅᐹᓪᓕᕐᓗᒋᓪᓗ 

ᐃᖅᑲᓇᐃᔭᖅᑎᖃᕐᓂᓪᓗ ᓄᓇᓕᓐᓂ 

ᐱᐅᓯᕚᓪᓕᕐᓗᒋᓪᓗ ᓄᓇᕗᒻᒥᐅᑦ ᐊᒻᒪᓗ ᓄᓇᕗᑦ 

ᒐᕙᒪᖏᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᕝᕙᓂ ᓱᓕ ᓯᐊᒻᒪᖅᑎᕆᓂᕐᒧᑦ ᐸᕐᓇᐅᑎᐅᑉ 

ᐃᓗᐊᓂ ᒐᕙᒪᒃᑯᑦ ᐱᓕᕆᐊᕆᔪᒪᔭᖓᓂᒃ 

ᑎᑎᕋᖅᓯᒪᖕᒪᑦ. ᑕᐃᒧᖔᕐᓗᖓ, “ᓄᓇᓕᖕᓂ 

ᓄᓇᓕᐅᔪᑦ ᐃᓚᐅᑎᓪᓗᒋᑦ ᐃᓚᐅᑎᓐᓇᓱᐊᕐᓗᒋᑦ 

ᑕᒪᓐᓇ ᓯᐊᒻᒪᖅᓯᒪᓂᕐᒧᑦ ᐸᕐᓇᐅᑕᐅᔪᖅ 

ᐊᑐᖅᑕᐅᕙᓪᓕᐊᖁᓪᓗᒍ ᓄᓇᓕᖕᓂ,” 

ᑕᐃᒧᖔᕇᖅᐳᖓ.  

 

ᒥᓂᔅᑕ ᐅᖃᐅᑎᓚᐅᓐᖓ ᐅᖃᐅᑎᔪᓐᓇᖅᐱᓐᖔ 

ᑕᒪᑐᒪ ᒥᒃᓵᓄᑦ ᐃᖅᑲᓇᐃᔭᖅᑎᖁᑎᑎᑦ 

ᑲᑎᒪᖃᑎᖃᖅᓯᒪᕙᑦ ᒥᑦᑎᒪᑕᓕᖕᒥᐅᑦ 

ᒐᕙᒪᒋᔭᖏᓐᓂ ᐃᒻᒪᖃ ᑕᖅᑭᑦ ᐱᖓᓱᑦ 

ᐊᓂᒍᖅᑎᓪᓗᒋᑦ, ᑕᒪᓐᓇ ᓯᐊᒻᒪᖅᑎᓯᒪᓂᕐᒧᑦ 

ᐃᖅᑲᓇᐃᔮᖃᖅᑎᑦᑎᓂᕐᒥᒃ ᐅᖃᐅᓯᖃᕋᓱᐊᖅᖢᓯ 

ᐊᒻᒪᓗ ᑕᐃᒪᐃᓯᒪᓐᖏᒃᑯᓯ ᐊᖏᕈᓐᓇᖅᐲᑦ 

ᑕᐃᒪᐃᓂᐊᕐᓂᕋᕐᓗᑎᑦ ᐊᕐᕌᒍ 

ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒫᑦᓯ 2011-ᖑᑎᓪᓗᒍ ᑖᒃᑯᐊ 

ᓯᐊᒻᒪᖅᑎᑦᓯᓂᕐᒧᑦ ᐸᕐᓇᐅᑏᑦ ᕿᒥᕐᕈᔭᐅᓚᐅᕐᒪᑕ. 

ᑖᒃᑯᐊ ᑲᔪᓯᓯᒪᖁᓪᓗᒋᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐃᓚᒋᓪᓗᓂᐅᒃ 

ᑕᒪᑐᒪ ᑕᒪᑉᑕ ᑖᒃᑯᐊ ᐱᕈᖅᓴᐃᓂᖅ ᓯᕗᓂᔅᓴᑎᓐᓂ. 

ᑕᕝᕙᓂ ᐋᔩᖃᑎᒌᒍᑕᐅᑎᓪᓗᒍ ᑕᐃᒃᑯᐊ 

ᖃᐅᔨᒪᔨᑕᐃ 94-ᓂᑦ ᐃᖅᑲᓇᐃᔭᖅᑎᓂᒃ 

ᑲᑎᒪᖃᑎᖃᓚᐅᖅᑐᑦ ᓇᒥᑐᐃᓐᓇᖅ 

ᐃᖅᑲᓇᐃᔭᖅᑐᓂᒃ ᐊᐅᓚᑦᑎᔨᖏᓪᓗ 

ᐃᖅᑲᓇᐃᔭᖅᑎᒻᒪᕆᓂᓪᓗ ᑕᒪᒃᑯᐊ ᐆᒃᑑᑎᔅᓴᐃᑦ 

ᓯᐊᒻᒪᖅᑎᕐᕕᐅᓯᒪᔪᑦ. 

 

ᐳᓛᕆᐊᓚᐅᕆᓪᓗᑎᑦ ᓄᓇᓕᖏᓐᓂ ᐊᕐᕕᐊᑦ, 

ᖃᒪᓂᑦᑐᐊᖅ, ᖁᕐᓗᖅᑑᖅ, ᒥᑦᑎᒪᑕᓕᓪᓗ. ᐄ, 

ᑖᓐᓇ ᑭᐅᓗᒍ ᒪᓕᒐᓕᐅᖅᑎᐅᖃᑎᒐ 

ᒥᑦᑎᒪᓕᒻᒨᓚᐅᖅᑐᑦ ᑕᐃᑲᓂ ᓄᓇᓕᓐᓂ 

ᑲᑎᖃᑎᖃᓚᐅᖅᑐᑦ ᐃᖅᑲᓇᐃᔭᖅᑎᓂᒃ. 

 

ᒪᐃᔭᒋᔭᐅᔪᓕᒫᑦ ᑖᒃᑯᐊ ᓂᓪᓕᖁᔭᐅᓪᓗᑎᑦ 

ᐅᖃᐅᔾᔭᐅᓚᐅᕐᒥᔪᑦ ᑖᒃᑯᓄᖓ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑕᐃᒪ ᒪᓕᒐᓕᐅᖅᑏᑦ ᐅᔾᔨᕈᓱᓐᓂᐊᖅᑯᑦ ᑕᒪᓐᓇ 

ᐊᐱᖅᓱᕐᓇᖅ ᐃᓱᓕᒻᒥᖕᒪᑦ ᓈᒻᒪᒃᓯᒍᔾᔭᐅᖕᒥᖕᒪᑕ 

ᐃᓱᓕᒃᑭᕗᖅ. ᑲᔪᓯᒋᐊᕐᓗᑕ ᑲᑎᒪᔾᔪᑎᒃᓴᑎᓐᓄᑦ. 7. 

ᑎᑎᕋᖅᓯᒪᔪᑦ ᐊᐱᖅᑯᑏᑦ. ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 020 - 3(3): ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓂᑦ 

ᐃᒡᓗᖃᖅᑎᑦᑎᓂᖅ ᐊᒻᒪ ᐃᓄᓕᒫᖅᓯᐅᑎᑦ 

ᐃᒡᓗᐃᑦ ᐊᓂᕆᕐᔪᐊᖅᓯᐅᑎᓂᑦ 

ᓇᕿᑕᕆᓯᒪᔪᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐱᖓᓱᓂᒃ 

ᑎᑎᕋᖅᓯᒪᔪᓂᒃ ᐊᐱᖅᑯᑎᒃᓴᓂᒃ ᓴᖅᑭᑦᑎᔪᒪᔪᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᑎᑎᕋᖅᓯᒪᔪᑎᒍᑦ 

ᐊᐱᖅᑯᑎᒃᓴᖃᕈᒪᔪᖓ ᒥᓂᔅᑕᖑᔪᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖑᔪᒧᑦ 

ᐱᔾᔪᑎᖃᖅᑐᓂᒃ ᐃᖅᑲᓇᐃᔭᖅᑏᑦ ᐊᒻᒪᓗ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᑐᐃᓐᓇᐃᑦ ᐃᒡᓗᒋᕙᒃᑕᖏᓐᓂᒃ. ᑖᒃᑯᐊ 

ᐊᐱᖅᑯᑎᒃᓴᒃᑲ, ᐅᖃᖅᑏ, ᐃᓗᓕᖃᖅᑐᒻᒪᕆᐅᖕᒪᑕ 

ᐊᐱᕆᕗᖓ ᑖᓐᓇ ᓴᖅᑭᑕᐅᖁᓪᓗᒍ 

ᐅᖃᓕᒫᖅᑕᐅᓯᒪᓂᕋᖅᑕᐅᓗᓂ. 

 

1. ᐊᒡᒍᖅᓯᒪᓪᓗᒋᑦ ᓄᓇᓕᒃᑎᒍᑦ ᐊᒻᒪ 

ᖃᓄᐃᑦᑑᓂᖏᑎᒍᑦ ᐃᒡᓗᐃᑦ, ᖃᑦᓯᐅᕙᑦ 

ᓄᓇᕗᑦ ᒐᕙᒪᖏᑦᑕ ᐃᖅᑲᓇᐃᔭᖅᑎᖏᓐᓄᑦ 

ᐃᒡᓗᒋᔭᐅᔪᑦ ᐊᒻᒪ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᖃᑦᓯᐅᕙᑦ ᐊᓄᕆᕐᔪᐊᒧᑦ 

ᑎᒃᑕᐅᔾᔭᐃᑯᑎᓖᑦ? 

 

2. ᐊᒡᒍᖅᓯᒪᓗᒋᑦ ᐊᑭᓕᐅᑕᐅᓯᒪᔪᑦ, ᖃᑦᓯᓂᒃ 

ᐊᑭᓖᓯᒪᓕᖅᐸᑦ ᐅᓪᓗᒥᒧᑦ ᑐᕌᖓᔪᓂᒃ 

ᑎᒃᑕᐅᔾᔭᐃᑯᑎᓕᖅᑐᖅᑕᐅᓯᒪᓂᖏᑦ  

ᑕᒪᒃᑯᓄᖓ ᓄᓇᕗᑦ ᒐᕙᒪᖏᑦᑕ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᒋᔭᐅᔪᑦ? 

 

3. ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᐅᑎᖃᖅᓯᒪᕙᑦ 

ᑎᒃᑕᐅᔾᔭᐃᒃᑯᑎᓕᖅᑐᐃᔾᔪᑎᒃᓴᓂᒃ ᓄᓇᕗᑦ 

ᒐᕙᒪᖏᑦᑕ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᖏᓐᓂ ᐊᒻᒪ/ᐅᕝᕙᓘᓐᓃᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᑎᒃᑕᐅᔾᔭᐃᒃᑯᑎᓂᒃ? 

 

4. ᖃᓄᑎᒋ ᐱᕕᒃᓴᖃᖅᑎᑦᑎᕙᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ  

ᑎᒃᑕᐅᔾᔭᐃᒃᑯᑎᓕᐅᕐᕕᒃᓴᖏᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓄᑦ ᐊᒻᒪ ᐅᕝᕙᓘᓐᓃᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᑎᒃᑕᐅᑦᑕᐃᓕᔾᔪᑎᒃᓴᓂᒃ? 

 

5. ᑭᓲᕙᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᑐᑭᒧᐊᒍᑎᖏᑦ ᐊᒻᒪ/ᐅᕝᕙᓘᓐᓃᑦ 

ᑐᓐᖓᕕᖃᖅᐸᑦ ᐃᓱᒪᒃᓴᖅᓯᐅᖅᑐᑎᒃ ᑕᒪᒃᑯᐊ 

ᐃᖅᑲᓇᐅᔭᖅᑏᑦ ᐃᒡᓗᖏᑦ ᐊᒻᒪ/ᐅᕝᕙᓘᓐᓃᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᑎᒃᑕᐅᔾᔭᐃᒃᑯᑎᓕᕆᐊᖃᕐᒪᖔᑕ? 

 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑖᒃᑯᐊ ᐊᖏᖅᐹᑦ ᑖᒃᑯᐊ ᐅᖃᓕᒫᖅᑕᕕᓂᖅᑎᑐᑦ 

ᑎᑎᖅᑕᐅᖁᓪᓗᒋᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ ᑕᐃᒪᐃᓐᓂᐊᖅᑯ. 

ᑲᑎᒪᔾᔪᑎᒃᓴᓂ. 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 

ᑎᑎᕋᖅᓯᒪᔪᑦ ᐊᐱᖅᑯᑏᑦ. ᒥᔅᑕ ᐃᓄᒃ.  

 

ᑎᑎᖅᑲᒃᑯᑦ ᐊᐱᖅᑯᑦ 021 - 3(3): 

ᓯᐊᒻᒪᖅᑎᕆᓂᐅᑉ ᖃᓄᐃᓕᖓᓕᕐᓂᖓ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑎᒃᓴᒥᒃ ᐊᐱᖅᑯᑎᒃᓴᖃᕋᒪ ᒥᓂᔅᑕᐅᔪᑦ 

ᒐᕙᒪᐅᖃᑎᒌᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ 

ᓯᐊᕐᒪᖅᑎᓯᒪᔪᒃᑯᑦ ᐃᖅᑲᓇᐃᔮᖃᖅᑎᑦᑎᓂᕐᒥᒃ. 

ᑖᒃᑯᐊ ᐊᐱᖅᑯᑎᒃᓴᒃᑲ ᐃᓗᓕᖃᖅᑐᒻᒪᕆᐅᖕᒪᑕ, 

ᐊᐱᕆᕗᖓ ᑖᒃᑯᐊ ᐃᓗᓕᖏᑦ 

ᐅᖃᓕᒫᖅᑕᐅᓯᒪᓂᕋᖅᑕᐅᖁᓪᓗᒋᑦ. 

 

1. ᐅᖃᐅᓯᕆᓪᓗᒋᑦ ᑐᑭᓯᒋᐊᕈᑎᒃᓴᑦ 

ᓈᓪᓖᕌᖅᓯᒪᔪᑦ ᐃᓗᓕᖏᑦ ᑎᑎᕋᖅᓯᒪᓂᖏᑦᑕ 

ᐊᒡᒍᖅᓯᒪᓂᖏᓐᓂ ᒪᒃᐱᒐᖅ 137, 140, 143, 

145, 146, 147, 148, 149, 151 ᐊᒻᒪ 153 

ᐅᓂᒃᑳᓂ ᑕᐃᔭᐅᔪᑦ ᐊᐅᓚᓂᖏᓐᓂᒃ 

ᕿᒥᕐᕈᓂᖅ ᓯᐊᒻᒪᒃᑎᕆᕝᕕᐅᓯᒪᔪᑦ 

(ᑕᒡᒍᖅᓯᒪᓂᐊ 153-3(3)), ᖃᓄᐃᓕᖓᕙ 

ᓯᐊᒻᒪᒃᑎᕆᓯᒪᓂᖅ ᒥᑦᑎᒪᑕᓕᖕᒥ ᑎᑭᑦᑐᒍ 

ᓄᕕᒻᐸ 5, 2012? 

 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. ᐄ, 

ᑖᓐᓇ ᐊᐱᕆᖕᒪᑦ ᒪᓕᒐᓕᐅᖅᑎ ᑎᑎᖅᑕᐅᖁᓪᓗᒍ 

ᐅᖃᓕᒫᖅᑕᕕᓂᖅᑎᑐᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): 

ᐅᖃᓕᒫᖅᑕᐅᑲᐅᑎᒋᓂᐊᖅᐳᖅ ᑭᖑᓪᓕᖅᑎᑐᑦ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 7. ᑎᑎᕋᖅᓯᒪᔪᓂᑦ 

ᐊᐱᖅᑯᑏᑦ. ᒥᔅᑕ ᐃᓄᒃ. 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑲᒃᑯᑦ ᐊᐱᖅᑯᑦ 022 - 3(3): 

ᐆᒪᔪᕐᓂᐊᖅᑏᑦ ᐊᒡᒍᑐᖅᑕᐅᕙᓐᓂᖏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᑎᑎᕋᖅᓯᒪᔪᖅᑎᒍᑦ 

ᐊᐱᖅᑯᑎᒃᓴᖃᕈᒪᒐᒪ ᐊᕙᑎᓕᕆᓂᕐᒧᑦ 

ᒥᓂᔅᑕᖑᔪᒥᒃ, ᐱᔾᔪᑎᖃᖅᑐᒥᑦ ᖃᓄᖅ ᓄᓇᓖᑦ 

ᐆᒪᔪᕐᓂᐊᖅᑎᑖᖅᑎᑕᐅᓲᖑᖕᒪᖔᑕ. ᐊᐱᖅᑯᑎᒃᓴᒃᑲ 

ᐃᓗᓕᖃᖅᑐᒻᒪᕆᐅᖕᒪᑕ ᒫᓐᓇ ᐊᐱᕆᕗᖓ ᑖᒃᑯᐊ 

ᐅᖃᓕᒫᖅᑕᐅᓯᒪᓂᕋᖅᑕᐅᖁᓪᓗᒋᑦ. 

 

1. ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᐊᒻᒪ 

ᑭᓱᓕᕆᔨᐅᓂᖏᑎᒍᑦ ᐆᒪᔪᕐᓂᐊᖅᑎᑦ 

ᐃᖅᑲᓇᐃᔭᖅᑎᑦ, ᖃᑦᓯᓂᒃ ᐆᒪᔪᕐᓂᐊᖅᑎᓂᒃ 

ᐃᖅᑲᓇᐃᔭᖅᑎᖃᖅᐸᑦ ᒫᓐᓇ ᓄᓇᕗᑦ 

ᒐᕙᒪᒃᑯᖏᓐᓂ? 

 

2. ᐱᔾᔪᑎᒋᓪᓗᒋᑦ ᓄᓇᓕᐅᔪᑦ 

ᐆᒪᔪᕐᓂᐊᖅᑎᖃᖅᑐᑦ ᐃᖅᑲᓇᐃᔭᖅᑎᓂᒃ 

ᐊᑕᐅᓯᐅᖏᑦᑐᒥᒃ, ᖃᓄᐃᑦᑐᓂᒃ ᐱᓕᕆᕝᕕᒃᓯ 

ᑐᑭᒧᐊᒍᑎᖃᖅᐸᑦ ᐊᒻᒪ/ᐅᕝᕙᓗ ᒪᓕᒐᖃᖅᐸᑦ 

ᐃᓱᒪᓕᐅᕐᓂᐊᕐᓗᓂ ᓇᓕᐊᒃ ᓄᓇᓕᐅᔪᖅ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᖏᓐᓂᒃ 

ᐆᒪᔪᕐᓂᐊᖅᑎᒥᒃ? 

 

3. ᐱᔾᔪᑎᒋᓪᓗᒋᑦ ᓄᓇᓕᐅᔪᑦ ᐊᑕᐅᓯᕐᒥᒃ 

ᐆᒪᔪᕐᓂᐊᖅᑎᒥᒃ ᐃᖅᑲᓇᐃᔭᖅᑎᖃᖅᑐᑦ, 

ᖃᓄᐃᑦᑐᓂᒃ ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ 

ᑐᑭᒧᐊᒍᑎᖃᖅᐸᑦ ᐊᒻᒪ ᖃᓄᐃᑦᑐᓂᒃ 

ᐱᐅᓯᖃᖅᐸᑦ ᑲᔪᓯᑦᑎᐊᖁᓪᓗᒍ 

ᐱᔨᑦᓯᕐᓂᕆᔭᖓᑦ ᐆᒪᔪᕐᓂᐊᖅᑎ 

ᐃᖅᑲᓇᐃᔭᖅᑎ ᕿᑲᕆᐊᖅᑐᖅᓯᒪᑎᓪᓗᒍ 

ᐊᖏᖅᑕᐅᓯᒪᓗᓂ? 

 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᖕᒪᑦ ᑖᓐᓇ 

ᐅᖃᓕᒫᖅᑕᐅᔪᑎᑐᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐳᑦ, 

ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᓯᒪᓂᐊᓕᖅᐳᖅ. 

ᖁᔭᓐᓇᒦᒃ. 7. ᑎᑎᕋᕐᒪᔪᑦ ᐊᐱᖅᑯᑏᑦ. 

ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᑲᒥᓴᓇᐅᑉ ᒪᑐᐃᖅᓯᒋᐊᕐᖓᐅᑎᖓᓄᑦ. 10. 

ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᔪᒥᓂᕐᒧᑦ* 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 003 - 3(3): 

ᐊᑎᓕᐅᕈᑕᐅᔪᖅ ᓄᖅᑲᖁᔨᓂᕐᒧᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᓴᖅᑭᑦᑎᓂᐊᕋᒪ ᑭᐅᔾᔪᑎᒥᑦ ᐊᑎᓕᐅᕈᑕᐅᓚᐅᖅᑐᒧᑦ 

3-3(3). ᐋᖅᑭᒃᑕᒥᓃᓪᓗ ᐊᔾᔨᖓ 

ᐅᐃᒍᖃᓯᐅᑎᓯᒪᕗᖅ ᑕᕝᕗᖓ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᒃ. 11. 

ᑭᐅᔪᑏᑦ ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᓄᑦ. 12. 

ᐅᓂᒃᑳᖏᑦ ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᕐᓄᑦ ᐊᓯᖏᓪᓗ. 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑭᒡᒐᖅᑐᐃᔪᖅ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 284 - 3(3): ᒪᓕᒐᒃᓴᖅ 

42, ᓂᕿᓂᑦ ᑐᓂᓯᓂᕐᒧᑦ ᒪᓕᒐᖅ 

(ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓴᖅᑭᑦᑎᒍᒪᒐᒪ ᐊᔾᔨᖓᓂ ᐱᖁᔭᒃᓴᖅ 42 

ᐊᐃᑦᑐᐃᓂᖅ ᓂᕿᓂᒃ ᒪᓕᒐᕐᓄᑦ. ᑖᓐᓇ 

ᐊᖏᕈᑕᐅᓚᐅᖅᑐᖅ ᔫᑳᓐᒥ ᓇᒡᒐᔾᔭᐅᒥ 

ᐱᓇᓱᐊᕈᓯᐅᓚᐅᖅᑐᒥ, ᑎᓕᐅᖅᐸᒃᑲ 

ᒪᓕᒐᓕᐅᖅᑎᓕᒫᑦ ᑖᒃᓱᒥᖓ ᒪᓕᒐᕐᒥᑦ 

ᐅᖃᓕᒫᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

*ᑕᑯᒍᑦ ᐅᐃᒍᓯᒪᔪᖅ ᑭᐅᔾᔪᑎᓕᒫᖅ 

ᐊᑎᓕᐅᕈᑕᐅᓯᒪᔪᒧᑦ 3-3(3) ᐊᒻᒪ ᐅᖃᖅᑎᐅᑉ 

ᐋᖅᑭᒃᑕᖓ ᑎᑎᕋᕐᕕᒻᒧᐊᖅᑕᐅᓯᒪᔪᒧᑦ. 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 285 - 3(3): 

ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓂᑦ ᒪᓕᒐᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖅ ᔭᓐᓄᐊᕆ 1, 2011-

ᒥᒃ ᑎᓯᐱᕆ 31, 2011-ᒧᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᐳᖓ ᑖᒃᑯᓄᖓ 

ᑎᓯᐱᕆ 31,2012-ᒧᑦ ᑎᑭᑦᑐᒍ ᐊᕐᕌᒍᒧᑦ 

ᐅᓂᑳᖓᑦ ᐊᕙᑎᓕᕆᔨᒃᑯᓐᓂᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᐋᕆᐊᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 286 - 3(3): ᑮᓇᐅᔭᓂᑦ 

ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᓯᕗᒧᐊᖅᐸᓪᓕᐊᓂᕐᒧᑦ ᐅᓂᒃᑳᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᕕᐊᓱᑉᐳᖓ ᓴᖅᑭᑦᑎᔪᓐᓇᕋᒪ ᑖᒃᑯᓂᖓ 

ᑮᓇᐅᔭᓄᑦ ᐃᑲᔫᑎᐅᕙᑦᑐᓄᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᖃᓪᓗᓈᑎᑐᑦ FANS-

ᖑᓂᕋᖅᑕᐅᖃᑦᑕᖅᑐᑦ ᐱᕙᓪᓕᐊᓂᖏᓐᓄᑦ 

ᐅᓂᒃᑳᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᓂᔅᑕ 

ᐱᓕᕆᐊᖃᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 287 - 3(3): 

ᑎᑎᖅᑲᐅᓯᐊᑦ ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒥᒃ 

ᑲᓇᑕᒥ ᓄᓇᓄᒻᒥ ᓇᒻᒥᓂᖃᖅᑐᓂᑦ 

ᐊᑐᖅᑐᐊᖅᑎᒃᑯᑦ 

ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᓂᖏᓐᓂᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑎᑦᑎᒋᐊᖓ 

ᑖᒃᑯᓂᖓ ᑭᓪᓕᓯᓂᐊᖅᑕᐅᓯᒪᔪᓂᒃ ᑲᓇᑕᒥ ᑖᓐᓇ 

ᓇᒻᒥᓂᖃᓂᕐᒧᑦ ᐊᑭᓕᒃᓴᓂᕝᕕᐅᔪᖅ ᑖᓐᓇ 

ᓯᕗᓪᓕᖅᐹᖑᓂᐊᕐᒪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᓂᑦ, ᓴᖅᑭᑦᑎᓂᖅ ᑎᑎᕋᖅᓯᒪᔪᓂᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒥᓂᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 288 - 3(3): 

ᑐᑭᓯᖃᑎᒌᒍᑦ ᓄᓇᑦᑎᐊᕐᒥᒃ ᒪᓕᒐᓂᑦ ᐊᒻᒪ 

ᒪᓕᒋᐊᓕᓐᓂᑦ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓄᑦ ᐃᑲᔫᓯᐊᓂᑦ 

ᐱᔨᑦᑎᕋᐅᑎᓄᑦ ᐃᑦᑐᖅᓯᐅᑎᒃᓴᒧᑦ 

ᐸᕐᓇᐅᑎᒧᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᑐᖓ ᑖᒃᑯᐊ 

ᑐᑭᓯᐅᒪᖃᑎᒌᒍᑏᑦ ᓄᓇᑦᓯᐊᖅ ᒐᕙᒪᖏᑦ 

ᐱᔾᔪᑎᒋᓪᓗᒍ ᑖᒃᑯᐊ ᐱᖁᔭᐃᑦ ᐃᖅᑲᓇᐃᔭᖅᑏᑦ 

ᐊᑭᓕᖅᑑᔾᔭᐅᑎᓂᒃ ᐃᑲᔫᓯᐊᕈᑎᖏᓐᓄᓪᓗ ᐋᑦᑑᕝᕙ 

23, 2013, ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᒃᑯᓂ ᓴᖅᑭᑎᑦᓯᓂᖅ ᑲᑎᒪᔾᔪᑎᑦ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 289 - 3(3): 

ᑐᓂᕐᕈᓯᐊᓄᑦ ᐃᑲᔫᑎᓄᓪᓗ ᐅᓂᒃᑳᖅ 

2011-2012 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 290 - 3(3): ᓄᓇᔪᒻᒥ 

ᐃᒥᐊᓗᓕᕆᓂᕐᒧᑦ ᑲᒥᓴᓇᒃᑯᑦ ᐊᕐᕌᒍᑕᒫᑦ 

ᐅᓂᒃᑳᖓᑦ 2009-2010 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 291 - 3(3): ᓄᓇᕗᑦ 

ᒐᕙᒪᒃᑯᑦ ᑲᒻᐸᓂᖁᑎᖏᑦ ᑭᐅᔾᔪᑎᖏᑦ 

2012-2013- ᑎᑎᖅᑲᓄᑦ ᓂᕆᐅᓐᓂᕐᒧᑦ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᑖᒃᑯᐊ ᐱᖓᓲᒻᒪᑕ ᓴᖅᑭᒍᒪᔭᒃᑲ. 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᑖᒃᑯᐊ ᐃᑲᔫᑎᕕᓃᑦ ᐊᐃᑦᑑᑏᓪᓗᒍ 

2011-12. 

 

ᖁᕕᐊᓱᑉᐳᖓᓗ ᓴᖅᑭᑎᒋᐊᖏᑦ ᐊᕐᕌᒍᑕᒫᑦ 

ᐃᒥᐊᓗᓕᕆᔨᒃᑯᑦ ᐅᓂᒃᑳᖏᑦ 2009-2010. 

 

ᐊᒻᒪᓗ ᑭᖑᓪᓕᖅᐹᖅ, ᐅᖃᖅᑏ, ᑖᒃᑯᐊ 

ᐊᕕᑦᑐᖅᓯᒪᔪᒧᑦ ᑯᐊᐳᐲᓴᐃᔪᑦ ᐅᓂᒃᑳᖏᑦ ᑖᒃᑯᐊ 

ᓂᕆᐅᒋᔭᐅᔪᑦ ᑯᐊᐳᕇᓴᒃᑯᓐᓄᑦ ᑎᑎᖅᑲᐃᑦ 

ᓴᖅᑭᒍᒪᓪᓗᒋᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

13. ᓴᖅᑭᑎᑦᓯᓃ ᑎᑎᕋᖅᓯᒪᔪᓂᒃ ᒪᓕᒐᓕᕆᓂᕐᒧᑦ 

ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 292 - 3(3): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑦ ᐊᒻᒪ 

ᐃᓚᒌᓂᑦ ᐱᓂᕐᓗᒃᑕᐃᓕᒋᐊᕐᓂᕐᒧᑦ ᒪᓕᒐᖅ 

ᐊᕐᕌᒎᑉ ᐃᓱᐊᓄᑦ ᐅᓂᒃᑳᖅ 2009-2010 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᖁᕕᐊᓱᒃᐳᖓ ᓴᖅᑭᒃᓯᒋᐊᒃᓴᒃ 

ᓄᓇᓖᑦ ᒐᕙᒪᓕᕆᔨᖏᓐᓄᑦ ᐃᑲᔪᒋᐊᕈᑎᓐᓄᑦ 

ᐅᓂᒃᑳᑦ 2009-2010, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

13. ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 293 - 3(3): 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓪᓗ ᒥᓂᔅᑕᐃᑦ 

ᐅᓂᒃᑳᖓᑦ ᐆᒻᒪᖅᑯᑎᓕᕆᓂᕐᒧᑦ 

ᐅᔭᓐᓂᐊᕐᕕᓕᕆᓂᕐᒧᓪᓗ ᒥᓂᔅᑕᐃᑦ 

ᑲᑎᒪᓂᒥᓂᖓᓐᓂᒃ ᓵᓚᑦᑕᐅᒥ, PEI, ᓯᑎᐱᕆ 

10-11, 2012-ᒥ (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 294 - 3(3): ᑲᓇᑕᒥ 

ᑲᑎᒪᔩᑦ ᐳᓚᕋᖅᑐᓕᕆᓂᕐᒧᑦ ᒥᓂᔅᑕᐃᑦ 

ᑲᑎᒪᓂᖏᑦ ᒪᐃ 10, 11, 2012-ᒥ ᔭᐃᓐ 

ᔮ, ᓂᐅ ᐳᕋᓐᓱᐃᒃᒥ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᓴᖅᑭᒐᒃᓴᖃᕋᒪ ᐅᖃᖅᑏ. ᖁᕕᐊᓱᒃᐳᖓ 

ᓴᖅᑭᒋᐊᒃᓴᖅ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓪᓗ 

ᑲᑎᒪᓂᕆᓚᐅᖅᑕᖓ ᐆᒻᒪᖅᑯᑎᓕᕆᓂᕐᒧᑦ ᑕᐃᑲᓂ 

ᐳᕆᓐᔅ ᐃᐅᕗᑦ ᐊᐅᓚᓐ ᓯᑎᐱᕆ 10-ᒥᒃ 11-ᒧᑦ, 

2012. 

 

ᐊᒻᒪᓗᑦᑕᐅᖅ ᓴᖅᑭᑦᑎᒋᕗᖓ ᑖᒃᑯᓇᓂ ᑲᓇᑕᒥ 

ᒥᓂᔅᑕ ᑲᑎᒪᓂᕆᓚᐅᖅᑕᖏᑦ ᒪᐃ 10-ᒥᒃ 11-ᒧᑦ, 

2012 ᓰᓐ ᔮᓐ, ᓂᐅ ᐳᐊᓐᓯᐅᐃᑭᒥ. ᖁᔭᓐᓇᒦᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 295 - 3(3): 

ᐅᓂᒃᑳᖑᓚᐅᐱᓪᓚᒃᑐᖅ ᒪᓕᒐᓕᐅᖅᑏᑦ 

ᐅᐸᒃᓯᒪᓐᖏᓐᓂᖏᓐᓂ ᒪᓕᒐᓕᐅᕐᕕᒻᒥ 

ᐊᒻᒪᓗ ᑲᑎᒪᔨᕋᓛᑦ ᑲᑎᒪᔩᓪᓗ ᑲᑎᒪᓂᖏᑦ 

ᐄᐳᕈᒥᒃ ᔫᓂᒧᑦ, 2012 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 296 - 3(3): 

ᐅᓂᒃᑳᖑᓚᐅᐱᓪᓚᒃᑐᖅ ᒪᓕᒐᓕᐅᖅᑏᑦ 

ᐅᐸᒃᓯᒪᓐᖏᓐᓂᖏᓐᓂ ᒪᓕᒐᓕᐅᕐᕕᒻᒥ 

ᐊᒻᒪᓗ ᑲᑎᒪᔨᕋᓛᑦ ᑲᑎᒪᔩᓪᓗ ᑲᑎᒪᓂᖏᑦ 

ᔪᓚᐃ ᓯᑎᐱᕆᒧᑦ, 2012 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 297 - 3(3): ᐅᓂᒃᑳᖅ 

MSB-ᑯᑦ ᑳᓐᑐᕌᑦ ᒥᒃᓵᓄᑦ ᒪᓕᒐᓕᐅᕐᕕᒻᒧᑦ 

ᐄᐳᕈ 2011-ᒥᒃ ᒫᔾᔨ 2012-ᒧᑦ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 298 - 3(3): 2011-

2012 ᐊᕐᕌᒍᑕᒫᑦ ᐅᓂᒃᑳᖅ ᒪᓕᒐᓕᐅᖅᑏᑦ 

ᐊᑭᓕᐅᑎᓄᑦ ᐅᑎᕐᕕᐅᓂᖏᓐᓄᑦ, 

ᐃᑲᔫᑎᖏᓐᓄᑦ, ᐊᑭᓕᐅᑎᖏᓐᓄᑦ 

ᐃᑲᔫᓯᐊᖏᓐᓄᓪᓗ (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

13. ᓴᖅᑭᑎᒃᓯᓂᖅ ᑎᑎᕋᖅᓯᒪᔪᓂᒃ. ᓴᖅᑭᒐᒃᓴᖃᕋᒪ 

ᖃᑦᓯᑲᓪᓚᓂᒃ. ᓯᕗᓪᓕᖅᐹᖅ ᑖᓐᓇ 

ᐅᓂᒃᑳᓕᐊᖑᑲᐃᓐᓇᖅᑐᑦ ᑖᒃᑯᐊ 

ᐅᐸᐅᑎᓯᒪᓚᐅᓐᖏᑦᑐᑦ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᑲᑎᒪᔨᕋᓛᑦ ᑲᑎᒪᑐᐃᓐᓇᕐᓂᓕᐅ ᐄᐳᕉ ᑎᑭᑦᑐᒍ 

ᔫᓂ 2012. 

 

ᑐᒡᓕᐊ ᐅᓂᒃᑳᓕᐊᕆᔭᐅᓯᒪᑲᐃᓐᓇᖅᑐᖅ 

ᐅᐸᐅᑎᖃᑦᑕᓚᐅᓐᖏᓐᓂᖏᓐᓄᑦ ᒪᓕᒐᓕᐅᖅᑏᑦ 

ᐊᒻᒪᓗ ᑲᑎᒪᓂᕆᖃᑦᑕᓚᐅᖅᑕᖏᑦ ᑲᑎᒪᔨᕋᓛᑦ 

ᑲᑎᒪᔨᑐᐃᓐᓇᓪᓗ ᔪᓚᐃ ᓰᑏᕝᕙᒧᑦ 2012-ᒧᑦ 

ᑎᑭᑦᑐᒍ. 

 

ᐱᖓᔪᐊᑦ ᓴᖅᑭᒍᒪᔭᕋ ᐅᓂᒃᑳᖓ ᑲᑎᒪᔨᓕᕆᔩᒃ 

ᑳᓐᑐᕌᒃᓯᑦᓯᖃᑦᑕᓂᕐᒧᑦ ᐱᓕᕆᐊᑦ ᒪᓕᒐᓕᐅᕐᕕᖕᒥ 

ᐊᕐᕌᒍᐊᓄᑦ 2011-12. 

 

ᓯᑕᒪᖓᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑖᒃᑯᐊ 

ᐊᑭᓕᖅᑕᐅᔾᔪᑎᖏᑦ ᒪᓕᒐᓕᐅᖅᑏᑦ 2010-11, 

2011-12 ᖁᔭᓐᓇᒦᒃ. 

 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᑲᔪᓯᓗᑕ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 

ᑲᔪᓯᓗᑕ. 15. ᖃᐅᔨᒃᑲᐃᓂᑦ 

ᐱᖁᔨᕗᖔᕈᑎᓕᕐᓂᐊᕐᓗᓂ. ᓯᕗᓪᓖᖅᐸᒥᒃ 

ᐅᓂᒃᑳᓂᐊᖅᑐᖅ ᒥᔅᑕ ᐊᐃᓕᐊᑦ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 46 - ᓂᕿᓂᑦ ᑐᓂᕐᕈᓯᐊᖃᑦᑕᓂᕐᒧᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐅᖃᖅᑏ ᖃᐅᔨᒃᑲᐃᕗᖓ ᐊᐃᑉᐱᐅᓕᖅᑲᑦ 

ᕖᕝᕗᐊᓕ 26, 2013 ᓅᑦᑎᒋᐊᕐᓂᐊᕋᒪ ᒪᓕᒐᖅ 

26, ᐊᐃᑦᑐᐃᓂᒃ ᓂᕿᓄᑦ ᐱᖁᔭᒃᓴᐃᑦ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐸᒥᒃ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᕐᓂᐊᕐᓗᓂ 

ᓯᕗᓪᓕᖅᐹᒥᒃ ᐅᖃᓕᒫᑕᐅᒋᐊᓕᖕᓄᑦ. 16. 

ᐱᖁᔨᕗᖔᕈᑏᑦ. ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 037 - 3(3): ᐲᖅᑕᐅᓂᖓ 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 

ᓯᕗᓕᖅᑎᓂᑦ ᓄᓇᕗᒻᒥ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖅᑲᑏ. 

 

ᐃᒪᐃᒻᒪᑦ ᒪᓕᒐᓕᐅᕐᕕᐅᑉ ᐅᖃᖅᑎᖓ 

ᐅᓂᒃᑳᖏᓐᓂᒃ ᓴᖅᑭᒃᑎᓯᒪᖕᒪᑦ ᓄᓇᕗᖕᒧᑦ, ᑖᓐᓇ 

ᐱᔾᔪᑎᒋᓪᓗᒍ ᕗᕆᑦ ᓯᐊᓪ ᒪᓕᒐᓕᐅᖅᑎᐅᔪᑦ 

ᕿᑭᖅᑖᓘᑉ ᓂᒋᐊᓄ; 

 

ᐊᒻᒪᓗ ᐃᒪᐃᒻᒪ ᑖᓐᓇ ᓱᓕᒃᓯᐊᓂᕐᒧᑦ ᐱᖁᔭᖅ 

ᐱᑕᖃᕆᐊᖃᖅᑎᒃᓯᒪᖕᒪ ᒪᓕᒐᓕᕐᕕᒃ 

ᐅᓱᒪᒃᓴᒃᓯᐅᕈᑎᖃᕐᓗᓂ ᐅᓂᒃᑳᓂᒃ 

ᒪᓕᒐᓕᐅᕐᕕᖕᒨᖅᑕᐅᔪᓂᒃ ᓴᖅᑭᑦᑕᐅᓚᑦᑎᓪᓗᒍ 

ᐅᓪᓗᐃᑦ ᖁᓕᑦ ᐊᑐᖅᑎᓪᓗᒍ ᐊᒻᒪᓗ ᑭᐅᕕᒋᓗᒍ 

ᑖᓐᓇ ᐅᓂᒃᑳᖅ ᓴᖅᑭᑦᑎᕕᐅᓚᐅᖅᑐᖅ; 

 

ᐊᒻᒪᓗ ᐃᒪᐃᒻᒪᑦ ᑖᓐᓇ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᑲᒥᓯᓇ ᐊᑐᓕᖁᔭᓕᐅᖅᓯᒪᒻᒪᑦ ᑕᕝᕗᖓ ᐅᓂᒃᑳᒧᑦ; 

 

ᐊᒻᒪᓗ ᒪᓕᒐᓕᐅᕐᕕᒃ ᐃᒪᓐᓇ ᐊᖏᕈᑎᖃᕈᓐᓇᕐᒪᑦ 

ᕿᐱᓗᓪᓗᓂᓘᓐᓃᑦ ᑖᒃᑯᓂᖓ 

ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓯᓴᐅᑉ ᐊᑐᓕᖁᔭᖏᓐᓂ.  

 

ᑕᐃᒪᐃᒻᒪᑦ, ᐱᒋᐊᖅᑎᑦᓯᕗᖓ ᐊᐃᐱᖅᑕᐅᓪᓗᓂ 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᑕᒪᓐᓇ 

ᓄᖅᑲᑎᑦᓯᓂᖅ ᐊᒻᒪᓗ ᐊᑐᓕᖁᔭᐅᔪᑦ ᑕᕝᕙᓂ 

ᐅᓂᒃᑳᓂ ᐊᖏᕈᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᑖᓐᓇ 

ᓈᒻᒪᓈᑦᓯᐊᕐᖓᑦ ᑕᕝᕗᖓ ᐱᖁᔨᕗᖔᕈᒻᒧᑦ 

ᑲᔪᓯᓚᐅᓐᖏᓂᑦᑎᓐᓂ ᐅᖃᐅᓯᒃᓴᖃᕋᒪ ᑕᒪᓐᓇ 

ᐊᑐᖅᑕᐅᓂᐊᖅᑐᒥᒃ. ᑐᖏᓕᕆᔭᐅᔪᖅ 

ᐅᖃᓪᓚᕆᓪᓗᓂ. ᐱᖁᔨᕗᖔᓕᐅᖅᑐᖅ ᑕᐃᒪ 

ᐱᔪᓐᓇᐅᑎᖃᖅᐳᖅ ᑭᖑᓪᓕᖅᐹᒃᑯᑦ 

ᐅᖃᓪᓚᒍᓐᓇᖁᓪᓗᓂ ᒪᑐᒍᑕᐅᓂᐊᖅᑐᒥᒃ. 

ᐱᖁᔨᕗᖔᕈᑎᒧᑦ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᐱᖁᔨᕗᖔᕈᑎᒋᔭᐅᔪᒥ ᑕᒑᕐᒧᑦ ᑐᖏᓕᖅᑕᐅᓪᓗᓂ 

ᐊᖏᖅᑕᐅᖁᓪᓗᒍ ᐊᕐᕙᐃᕈᑎᖃᖅᑕᐃᓕᒪᓂᕐᒧᑦ 

ᓲᕐᓗ ᑲᒥᓯᓇᐅᑉ ᒪᓕᒐᖓ ᒪᓕᓪᓗᒍ ᐲᖅᑕᐅᖁᓪᓗᒍ 

ᐊᐅᓚᑦᑎᔩᑦ ᑲᑎᒪᔨᒃᑯᖏᓐᓂ. 

 

ᑕᐃᒪᓐᓇ ᐱᖃᑦᑕᕋᑦᑕ ᐱᔪᓐᓇᑎᑦᑎᖃᑦᑕᕋᑦᑕ 

ᑲᑎᒪᔨᐅᔪᓗᑦᑖᑦ. ᑕᐃᒪᑦᑕᐅᖅ ᐅᕙᒍᑦᑕᐅᖅ 

ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᓐᓇ 

ᐱᑦᓯᐊᖃᑦᑕᕆᐊᖃᖅᖢᑎᑦ ᑕᐃᒪᓗ 

ᐃᓱᒪᓕᐅᖃᑦᑕᖁᓪᓗᒋᑦ ᑭᒃᑯᑐᐃᓐᓇᕐᓄᑦ 

ᐱᐅᒋᔭᐅᔪᓄᑦ ᐊᕐᕕᐊᕈᑎᖃᖅᑕᐃᓕᓂᕐᒥᒃ ᑖᓐᓇ 

ᐱᔾᔪᑎᖃᕐᒪᑦ. 

 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᒪᓕᒐᖅ ᐅᖃᖅᓯᕗᖅ 

ᐊᕝᕕᐊᕈᑎᖃᑦᑕᐃᓕᓂᕐᒧᑦ ᑕᐃᒪᓐᓇ 

ᓂᕈᐊᖅᑕᐅᓯᒪᓗᓂ ᑲᒪᑦᑎᐊᕆᐊᖃᕐᒪᑕ ᑕᒪᕐᒥᒃ 

ᐱᑦᑎᐊᖏᑉᐸᑕ ᐅᒃᐱᕆᔭᐅᒐᔭᓐᖏᒻᒪᑦ. 

 

ᑕᐃᒪᖓᓂᑦ ᐅᖃᖃᑦᑕᖅᓯᒪᒐᒪ ᒐᕙᒪᒃᑯᑦ ᓲᕐᓗ 

ᐃᓗᐃᑦᑑᑦᓯᐊᕆᐊᖃᕐᒪᑕ ᐊᒻᒪᓗ ᓯᕗᓕᖅᑎᐅᓪᓗᖓ 

ᑕᐃᒪᓐᖓᓗᑦᑖᑦᓯᐊᖅ ᑕᒪᒃᑯᐊ 

ᐱᔪᓐᓇᕐᓂᖃᖅᑎᑕᐅᔪᑦ ᒥᓂᔅᑕᐅᓂᕐᒧᑦ ᐃᒪᓐᓇ 

ᐱᑦᑎᐊᖃᑦᑕᕆᐊᖃᖅᐳᑦ ᐅᑉᐱᕆᔭᐅᑦᑎᐊᕐᓗᑎᑦ 

ᖃᓄᑐᐃᓐᓇᖅ. ᐅᖃᖅᑏ, ᒥᓂᔅᑕᐃᑦ ᑕᒪᒃᑯᐊ 

ᑲᒪᒋᔭᖃᑦᓯᐊᖃᑦᑕᕆᐊᖃᕐᒪᑕ 

ᖃᓄᐃᓕᐅᕈᑎᒋᔭᒥᓂᒃ ᐱᐅᓐᖏᑉᐸᑦ. 

ᒪᓕᒐᓕᐅᖅᑏᑦ ᐃᖅᑲᐅᒪᔪᔅᓴᐅᕗᑦ 2011-ᖑᑎᓪᓗᒍ 

ᑖᒃᑯᐊ ᐊᕝᕕᐊᕈᑎᖃᑦᑕᐃᓕᓯᓂᕐᒧᑦ ᑲᒥᓯᓇᐅᔪᖅ 

ᒥᔅᑕ ᓯᐊᓪᒧᑦ ᑕᐃᒪᓐᓇ ᐱᑦᑎᐊᖁᓪᓗᓂᐅᒃ 

ᓂᕈᐊᖅᑕᐅᓯᒪᓂᖓᓄᑦ ᐊᒻᒪᓗ ᑲᒥᓯᓇᐅᑉ 

ᐅᓂᒃᑳᖏᑦ ᓴᖅᑭᓕᓚᐅᖅᓱᑎᑦ ᒥᔅ ᐃᐊᓪ 

ᓂᕈᐊᖅᑕᐅᓯᒪᓕᖅᑎᓪᓗᒍ ᐊᐅᓚᑦᑎᔨᐅᖃᑕᐅᓂᕐᒧᑦ. 

ᑕᐃᔅᓱᒪᓂ ᒥᔅᑕ ᓯᐊᓪ ᐃᒪᓐᓇ 

ᐱᓕᕆᐊᔅᓴᖅᑖᖅᑎᓚᐅᖅᓯᒪᕙᕋ ᐅᖃᐅᑎᓪᓗᒍᓗ 

ᑕᐃᒪ ᑕᐃᒪᓐᖓᓕᒫᑦᓯᐊᖅ ᐃᒪᓐᓇ 

ᓴᓗᒪᒋᐊᖃᕐᓂᖓᓄᑦ ᐱᑦᓯᐊᕆᐊᖃᕐᓂᖓᓄᑦ 

ᐊᖏᑦᓯᐊᓚᐅᖅᖢᓂᓗ ᐱᑦᓯᐊᓂᐊᕐᓂᕋᖅᖢᓂ.  

 

ᐅᖃᖅᑏ, ᒥᔅᑕ ᓯᐊᓪ 

ᐃᓂᖅᑎᖅᑕᐅᑲᓐᓂᓚᐅᕋᓗᐊᖅᓱᓂ ᑕᐃᒪᓐᓇ 

ᑕᐃᒫᑦᓴᐃᓐᓇᖅ ᐱᑦᓯᐊᓐᖏᓚᐅᖅᐳᖅ ᐊᒻᒪᓗᑦᑕᐅᖅ 

ᐊᐃᑦᑖᖑᓚᐅᕋᓗᐊᖅᐳᖅ ᑐᓴᖅᑎᑕᐅᓚᐅᕋᒪ 

ᑭᓯᐊᓂ ᑕᖅᑮᑦ ᖃᓯᑲᓪᓚᐅᓕᖅᑎᓪᓗᒋᑦ ᒥᔅᑕ ᓯᐊᓪ 

ᓯᖁᒥᑦᑎᓐᓂᖓᓄᑦ ᑕᐃᒪᓐᓇ ᓴᓐᖏᓂᕋ ᒪᓕᒃᖢᒍ 

ᑕᐃᒪᓐᓇ ᓯᕗᓕᖅᑎᐅᓪᓗᖓ ᒪᓕᒐᓕᐅᖅᑎᒃᑯᑦ 

ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᒪᓕᒐᖏᑦ ᒪᓕᒃᖢᒋᑦ.  

 

ᒥᔅᑕ ᓯᐊᓪ ᐅᖃᓪᓚᖃᑎᒋᓚᐅᕋᒃᑯ 

ᖃᓄᖅᑑᕈᑎᔅᓴᖏᓐᓂ ᐃᒪᓐᓇ 

ᒥᓂᔅᑕᐅᒍᓐᓃᖁᓚᐅᕋᒃᑯ ᑕᕝᕙᓃᖏᓐᓇᕈᒪᑉᐸᓪᓗ 

ᑲᒥᓯᒧᓪᓗ ᑲᒪᒋᔭᐅᒋᐊᓕᕐᓗᓂ. 

ᓄᖅᑲᕈᒪᓚᐅᓐᖏᒻᒪᑦ ᐲᓚᐅᖅᐸᕋ ᐱᓕᕆᐊᖏᑦ. 

 

ᑕᐃᒪᓐᖓᓂᑦ ᑐᑭᓯᒋᐊᕈᑎᖃᓕᓚᐅᖅᐳᒍᑦ 

ᑐᓴᖅᑎᑕᐅᖃᑦᑕᖅᖢᓂᓗ ᓄᖅᑲᕈᓐᓇᓚᐅᖅᑑᒐᓗᐊᖅ 

ᓄᖅᑲᕈᒪᓚᐅᓐᖏᒻᒪᑦ. ᐅᑕᖅᑭᓪᓗᑕ ᑖᔅᓱᒥᖓ 

ᑲᒥᓯᓇ ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ ᑕᐃᒪᓐᓇ 

ᑐᓴᖅᑎᑕᐅᓯᒪᓕᖅᐳᒍᑦ 

ᖃᓄᐃᓕᐅᕈᑎᖃᕆᐊᖃᕐᓂᖓᓄᑦ ᑖᓐᓇ ᐅᓂᒃᑳᖅ 

ᓇᓗᓇᓐᖏᑦᓯᐊᖅᖢᑎᓪᓗ.  

 

ᐅᖃᖅᑏ, ᑕᐃᒪᓕ ᐅᒃᐱᕆᔭᐅᔪᓐᓃᖅᑐᖅ ᑕᒪᓐᓇ 

ᐅᒃᐱᒋᔭᐅᒋᐊᖃᖅᖢᓂ ᑲᒪᒋᒋᐊᖃᓕᖅᐸᕗᑦ ᐅᕙᒍᑦ 

ᑲᑎᒪᔨᐅᓪᓗᑕ ᑕᐃᒪᓐᓇ ᑲᒪᒋᑦᓯᐊᕆᐊᖃᓕᖅᐸᕗᑦ  

ᑕᐃᒪᓐᓇ ᐊᖏᖃᑎᒌᑦᓯᒪᓪᓗᑕ ᒐᕙᒪᐅᓂᖅᐳᑦ 

ᒪᓕᓪᓗᒍ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐱᖁᔨᕗᖔᕈᑕᐅᔪᒧᑦ ᑐᖏᓕᕆᔭᐅᔪᖅ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ, ᓯᕗᓪᓕᖅᐹᒥᖃᐃ 

ᐅᖃᕐᓗᖓ ᑖᓐᓇ ᐱᒋᐊᖅᑎᑕᖅ ᑐᒡᓕᕋᒃᑲ 

ᐊᓕᐊᓇᐃᒍᓱᖏᐊᓗᕙᓗᓐᖏᓪᓚᕆᑦᑐᐊᓗᒃ ᑭᓯᐊᓂ 

ᐱᓕᕆᐊᑦᑕᖃᕋᑦᑕ ᑖᓐᓇ ᐱᓪᓗᒍ. ᑖᓐᓇ ᑐᒡᓕᖅᑕᕋ 

ᐊᒻᒪᓗ ᑖᒃᑯᐊ ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓯᓇ 

ᐅᓂᒃᑳᖓ ᐃᑲᔪᖅᑐᕐᖢᒍ ᐊᒻᒪ ᑕᐃᒃᑯᐊ 

ᐱᒋᐊᖅᑎᑕᖏᑦ ᐃᒪᐃᓕᒋᐊᖅᐳᑦ ᐊᓄᓪᓚᒍᑎᑦ, 

ᐊᑐᓕᖁᔭᓕᐊᖏᑦ ᐊᖏᖅᑕᐅᖁᓪᓗᓂᒋᑦ, 

ᒪᓕᓐᖏᓐᓂᑯᕕᓂᖏᓐᓄᑦ ᐊᒥᓱᑦ ᑕᐃᒃᑯᐊ 

ᐅᓂᒃᑳᓕᐊᖑᓯᒪᔪᓃᑦᑐᑦ ᐱᓪᓗᒋᑦ. 

 

ᐅᖃᖅᑎᑦᑎᔩᑦ, ᑖᓐᓇ ᓇᖏᖅᓯᕐᔪᑎᒋᔭᕋ ᐊᒥᓱᑎᒍᑦ 

ᐃᑉᐱᒋᓕᕋᑦᑕ ᐱᕋᔭᓐᓂᑐᐃᓐᓇᖏᓐᓂᒃ 

ᐱᑦᑎᐊᓐᖏᓐᓂᑯᖏᓐᓂᑯᕕᓂᑐᐃᓐᓇᕐᓂᒃ 

ᑲᒪᔪᓐᓃᖅᑐᒍᑦ. ᑭᓯᐊᒥᓂᑦᑕᐅᖅ ᓯᕗᓕᖅᑎᐅᑉ 

ᓇᖕᒥᓂᖅ ᐊᖅᑯᑎᒋᔪᒪᔭᓂ ᐊᑐᕐᖢᓂᐅᒃ ᑖᓐᓇ 

ᑕᕝᕗᓐᖓᕈᑎᒋᒐᑦᑎᒍ ᑕᖅᑭᑦ 8 ᐊᓂᒍᖅᑎᓪᓗᒋᑦ. 

ᐊᒻᒪ ᓱᓇᐅᕝᕙ ᑐᓴᐅᒫᑕᖅᑐᕕᓃᑦ ᖁᓂᑦ ᑕᖅᑭᑦ 

ᐊᓂᒍᖅᑐᑦ. 

 

ᑖᒃᑯᐊ ᒪᓕᒐᐃᑦ 

ᒪᓕᑦᑕᐅᑦᓯᐊᓐᖏᓐᓂᑯᕕᓂᐅᓇᓱᒋᔭᐅᓪᓗᑎᒃ 

ᐊᐴᑎᓯᒪᓂᐅᑉ ᒥᒃᓵᓄᑦ. ᐊᐴᑎᓯᒪᓂᖅ ᑐᑭᖃᕐᒪᑦ 

ᐊᑲᐅᓐᖏᓕᐅᖅᓯᒪᓂᕐᒧᑦ ᓇᖕᒥᓂᖅ ᐱᔪᒪᔭᒥᓂᒃ 

ᓇᒻᒥᓂᕆᔭᒥᓗ ᒥᒃᓵᓄᑦ ᐊᒻᒪ ᑕᐃᒃᑯᐊ ᓯᖁᒥᒃᓴᓂᖅ 

ᐊᒻᒪ ᑕᐃᒃᑯᐊ ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᒃᑯᑦ 

ᒪᓕᒐᐃᑦ ᒪᓕᖢᒋᑦ ᐅᖃᖅᓯᒪᖕᒪᑦ Blind trust-

ᒦᒋᐊᖃᕐᒪᑕᒎᖅ ᑕᑦᓱᒪ ᓇᖕᒥᓂᖅ ᐱᓕᕆᐊᖏᑦ 

ᑲᒪᒋᔭᐅᒋᐊᖃᕐᖢᑎᒃ ᓇᖕᒥᓂᖅ ᑎᓕᔭᒥᓄᑦ 

ᓴᐳᔾᔨᔨᒥᓄᓪᓘᓐᓃᑦ ᑕᐃᒃᑯᐊ ᐱᓕᕆᐊᖑᔭᕆᐊᓖᑦ. 

 

ᑖᓐᓇ ᓇᖏᖅᓯᕐᔪᑎᒋᔭᕋ ᐃᓱᒫᓗᓐᓇᖅᑐᖅ, ᐃᓚᖏᑦ  

ᑭᓯᐊᓂ ᑕᐃᓗᒋᐅᒻᒪᑦ. ᐊᖅᑯᑎᖃᖅᑑᓪᓗᐊᕋᑦᑕ 

ᑖᓐᓇ ᒪᓕᒐᓂᒃ ᓯᖁᒥᑦᑎᔫᔮᕐᓂᖅᐸᑦ 

ᓇᓪᓕᐊᑐᐃᓐᓇᖅ ᒥᓂᔅᑕ ᓯᕗᓕᖅᑎ 

ᖃᓂᕐᕋᖅᑎᐅᒐᒥ. ᐊᐱᕆᔪᓐᓇᖅᑕᖓ ᒪᓕᒐᑦ 

ᒪᓕᓪᓗᒋᑦ ᐅᑯᐊ ᐃᒪᓐᓇᐃᓕᖓᓐᖏᑦᑑᒐᓗᐊᑦ, 

ᑭᓯᐊᓂ ᖃᓂᕐᕋᖅᑎᐅᑦᑎᐊᕐᓂᕐᒧᑦ ᒪᓕᒃᑯᑦᑕ 

ᐃᓱᒪᐊᕐᓂᖅᐹᖑᖅᑰᓕᖅᑐᖅ ᒥᓂᔅᑕ 

ᓄᖅᑲᕋᔭᕐᓂᖅᐸᑦ, ᑕᐃᒪᐃᓕᔭᐅᔭᕆᐊᓕᒃ.  

 

ᐊᒻᒪᓗ ᑖᓐᓇ ᐊᖅᑯᑦ ᐊᑐᖅᑕᐅᓚᐅᖅᓯᒪᓪᓗᓂ 

ᑎᑎᕋᕐᕕᓕᕆᔨᐅᓚᐅᖅᓯᒪᔪᒥᒃ 48-ᓂᒃ ᐃᑲᕐᕋᕐᓂᒃ 

ᓄᖅᑲᖅᑐᖃᓚᐅᖅᓯᒪᔪᖅ ᒪᓕᒐᐃᑦ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᒪᓕᒐᐅᑉ ᐃᓚᖏᑦ 

ᓯᖁᒥᑕᐅᖅᑰᕐᓂᕐᒪᑕ. ᖃᐅᔨᓴᖅᑕᐅᓐᖏᒃᑲᓗᐊᕐᖢᓂ 

ᓇᖕᒥᓂᕐᓕ ᓄᖅᑲᕈᒪᔪᕕᓂᖅ. 

 

ᑖᓐᓇ ᐱᔾᔪᑎᒋᓪᓗᒍ, ᐅᖃᕈᓐᓇᖅᑐᖓ ᓯᕗᓕᖅᑎ 

ᑕᐃᒪᐃᑦᑑᓪᓗᐊᓚᐅᖅᑐᖅᑕᐅᖅ, ᐅᑯᐊ ᒪᓕᒐᐃᑦ 

ᐃᒪᓐᓇ ᑭᓯᐊᓂ ᒪᓕᓪᓗᒋᑦ, ᐅᓇ 

ᓄᖅᑲᕆᐊᖃᓕᖅᐳᖅ ᐊᖅᑯᑎᑑᓲᓐᖑᓐᖏᒻᒪᑦ. 

 

ᐃᑉᐱᒋᔭᖃᕐᒪᑕ ᐃᒻᒥᒃᑯᑦ ᒥᓂᔅᑕᐃᑦ ᒫᓂ 

ᐃᒃᓯᕚᖅᑐᑦ. ᓇᖕᒥᓂᕐᓗ ᐅᖃᐅᑎᓚᐅᖅᑕᕋ, ᑕᐃᑲᓂ 

ᐱᓪᓗᐊᑕᖓᑕ ᒥᒃᓵᓄᑦ ᓄᖅᑲᕋᒪ, ᑖᓐᓇ ᒥᓂᔅᑕ 

ᑎᒃᑯᐊᖅᓯᓂᐊᕈᓂ EDNT-ᑯᓐᓃᑉᐸᑦ 

ᐃᓪᓗᓕᕆᔨᕐᔪᐊᒃᑯᑦ ᐱᐅᔫᖅᑰᖅᑐᖅ, 

ᑕᐃᒪᐃᓕᓚᐅᖅᓯᒪᔭᕋ, ᒪᓕᒋᐊᖃᓚᐅᓐᖏᑕᕋ. 

ᑖᓐᓇ ᐱᔾᔪᑎᒋᓪᓗᒍ, ᐊᒥᓲᒻᒪᑕ, ᑕᒡᕙᓂ, ᐅᕙᓂ, 

ᒪᓕᒐᓂ ᐊᖅᑯᑎᒋᓂᐊᖅᑕᑦᑕ ᒪᓕᓐᓂᐊᖅᑕᑦᑕ 

ᒥᒃᓵᓄᑦ. ᐅᖃᕈᓐᓇᖅᑐᒍᑦ ᒫᓂ ᓇᖏᖅᑐᑎᒍᑦ, 

ᑖᑦᓱᒥᖓ ᓴᕆᒪᓱᑦᑐᐊᓘᓐᖏᑦᑎᐊᖅᑐᒍᑦ ᐊᒥᓱᓗᐊᑦ 

ᓯᖁᒥᑕᐅᓐᓂᕐᒪᑕ. ᑭᓯᐊᓂ ᓄᓇᕗᒻᒥᐅᑦ 

ᑭᒡᒐᖅᑐᕋᑦᑎᒍ ᑖᓐᓇᓗ ᑭᖑᓕᖅᐹᒧᑦ 

ᑎᑭᓪᓚᕆᕐᖢᑕ ᑕᕝᕗᖓ. 

 

ᑖᒃᑯᐊ ᐅᖃᐅᑕᐅᓯᒪᔪᑦ ᐅᓂᒃᑳᓕᐊᕆᓯᒪᔭᖓᓂ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓯᓇᐅᑉ 

ᐊᒥᓲᓗᐊᓕᕐᒪᑕ ᑖᓐᓇ ᐱᔾᔪᑎᒋᓪᓗᒍ. ᑕᐃᓐᓇ 

ᐊᖏᔫᒐᓗᐊᖅ $10,000 ᐊᑭᓖᖁᔭᐅᓪᓗᓂ ᒥᔅᑕ 

ᓯᐊᓪ, ᐊᒻᒪ ᐱᖃᑖᓂ ᑕᐃᒃᑯᐊ ᐊᑐᓕᖅᑕᐅᖁᔭᖓ 

ᐃᓐᓇᕐᓂ ᑲᑎᓯᓇᔭᖅᐸᑦ ᑭᖓᕐᒥᐅᓂᒃ 

ᑕᐃᒪᐃᓕᖓᓪᓗᓂ. ᑕᐃᒃᑯᐊ 

ᐅᖃᐅᓯᕆᔪᓐᓇᖅᑕᕋᓗᐊᕗᑦ 

ᓂᓪᓕᐅᑎᒋᓐᖏᑲᓚᐅᕐᓂᐊᖅᑕᕗᑦ ᐃᓐᓇᑐᐃᓐᓇᕐᓂᒃ 

ᑲᑎᓯᒋᐊᖃᖅᑰᓐᖏᑦᑐᖅ ᓂᕈᐊᖅᑎᖁᑎᓂ 

ᓵᓐᖓᔭᕆᐊᖃᖅᑰᖅᑕᖏᑦ ᑕᒪᕐᒥᒃ.  

 

ᑭᓯᐊᓂᓕ ᑖᓐᓇ ᐊᖏᕐᓂᐊᖅᑕᕗᑦ 

ᐊᑐᓕᖅᑕᐅᖁᔭᖏᑦ ᒥᔅᑕ ᐸᑯᓪ, 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓯᓇ, ᐊᒻᒪᓗ 

ᐃᑲᔪᖅᑐᖅᑕᐅᖁᕙᕗᑦ ᓄᓇᕗᒻᒥᐅᑦ ᐊᑯᓂᓗᐊᖅ 

ᑕᖅᑭᑦ ᐅᑭᐅᓗᑦᑖᑲᓴᐅᓕᕐᒪᑦ, ᑖᓐᓇ ᐱᓪᓗᒍ ᑕᒪᕐᒥᒃ 

ᐃᑲᔪᖅᑐᖅᑕᐅᑉᐸᑦ ᐱᐅᒋᔭᕋᓗᐊᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐱᖁᔨᕗᖔᕈᑕᐅᔪᒧᑦ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐅᕙᖓ ᐅᖃᓪᓚᒍᑎᖃᕈᒪᔪᖓ ᐱᖁᔨᕗᖔᕐᒥᑦ 

ᐱᔾᔪᑎᖃᕐᓗᖓ ᐊᔾᔨᒌᓐᖏᑦᑐᓄᑦ ᑲᑎᒪᔨᐅᔪᓄᑦ 

ᖃᐅᔨᒪᒋᐊᖃᕐᓂᐊᕐᒪᑕ. 

 

ᖁᕕᐊᓱᒃᓯᒪᕗᖓ ᓄᓇᕗᒻᒥᐅᓂᑦ ᐱᔨᑦᑎᕋᖅᓯᒪᒐᒪ 

ᒥᓂᔅᑕᐅᓪᓗᖓ ᐊᒃᓱᕉᑎᖃᖅᓯᒪᓪᓗᖓᓗ  

ᐃᓕᖅᐹᓪᓕᕋᓱᐊᖅᓯᒪᓪᓗᖓ ᐊᒻᒪᓗ 

ᐱᓕᕆᖃᑎᒌᑦᑎᐊᖅᓯᒪᓪᓗᖓ ᑲᑎᒪᔨᐅᔪᓂᑦ, 

ᑕᒪᓐᓇ ᐱᔾᔪᑎᒋᓪᓗᒍ ᖁᔭᓐᓇᒦᕈᑎᒋᕙᕋ.  

 

ᒥᓂᔅᑕᐅᓪᓗᖓ ᐃᒪᓐᓇ ᐱᓕᕆᑦᑎᐊᖅᓯᒪᔪᖓ 

ᑕᐃᒪᓐᓇ ᐱᔾᔪᑎᒋᔭᐅᔪᓂᑦ ᒥᓂᔅᑕᐅᓂᓐᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᑕᒪᐃᓐᓄᑦ ᐊᒻᒪᓗᑦᑕᐅᖅ 

ᐱᓕᕆᓪᓗᖓ ᐅᓪᓗᑕᒫᖅᓯᐅᑎᓂᒃ 

ᐱᔾᔪᑎᖃᖃᑦᑕᖅᑐᖓᓗ ᑲᑎᒪᔩᑦ 

ᑭᐅᔭᐅᔾᔪᑎᒋᔪᒪᔭᖏᓐᓂᑦ ᐊᒻᒪᓗ 

ᓂᕈᐊᖅᑎᒋᓯᒪᔭᕐᒪ. 

 

ᑐᓴᖅᑎᑦᑎᒍᒪᔪᖓ ᑕᐃᒪ 

ᐲᖅᑕᐅᓚᐅᕋᓗᐊᖅᑎᓪᓗᒍ ᒥᓂᔅᑕᐅᓂᒐ 

ᐱᓕᕆᐊᖃᐃᓐᓇᖅᑐᖓ ᓲᕐᓗ ᒥᓂᔅᑕᐅᓪᓗᖓ 

ᑲᑎᒪᖃᑎᒋᖃᑦᑕᖅᑐᒋᓪᓗ ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᖏᑦ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᔩᑦ 

ᑲᑎᒪᔨᖏᑦ ᐃᒪᓐᓇᓗ 

ᐅᖃᓪᓚᖃᑎᒋᔭᐅᖃᑦᑕᕆᓪᓗᖓ ᑕᒪᒃᑯᓂᖓ 

ᑭᒡᒐᖅᑐᐃᑦᑎᐊᕈᒪᓪᓗᖓ ᓂᕈᐊᖅᑎᒋᔭᕐᓂᑦ 

ᓄᓇᕗᒻᒥᐅᑕᐅᔪᓂᑦ. ᐊᔪᓐᖏᓂᖅᓴᐅᒐᔭᕋᓗᐊᖅᑐᖓ 

ᑭᓯᐊᓂ ᐱᔪᓐᓇᐃᓕᑎᑕᐅᒐᒪ ᑕᐃᒪᓐᓇ 

ᓱᕙᓕᑭᐊᖑᓕᕐᒪᑦ. ᒪᒥᐊᓇᐅᒐᓗᐊᖅ ᑕᒪᓐᓇ 

ᐊᒃᓱᕉᑕᐅᓯᒪᒻᒪᑦ ᒥᓂᔅᑕᐅᖃᑎᓐᓄᑦ ᑕᐃᒪᓐᓇ 

ᐱᓕᕆᐊᒃᓴᓂᑦ ᐱᓕᕆᒋᐊᖃᓕᖅᓯᒪᓪᓗᑎᒃ ᐱᒻᒪᑕ. 

 

ᖃᓱᑉᐹᓪᓕᕗᖓ ᑕᐃᒃᑯᐊ ᑖᒃᑯᓂᖓ 

ᑲᒪᒋᔭᖃᓕᕋᑦᑕ ᐊᕝᕕᐊᕈᑎᖃᖅᑕᐃᓕᒪᓂᐅᑉ 

ᒥᒃᓵᓄᑦ ᐅᓂᒃᑳᓂᒃ. ᑕᒪᓐᓇ ᐊᓯᓐᓄᑦ 

ᐊᑐᖅᑕᐅᖁᓐᖏᑕᕋᓗᐊᕋ, ᑕᒪᓐᓇ ᐱᔾᔪᑎᒋᓪᓗᒍ 

ᑕᐃᒪᓐᓇ ᐅᓂᒃᑳᒃᑲ ᑐᓴᖅᑎᑕᐅᖁᔭᒃᑲ 

ᑲᑎᒪᔨᐅᖃᑎᒃᑲ ᑐᓴᑦᑎᐊᖁᓪᓗᒋᑦ 

ᑕᐃᒪᓐᓇᐃᑦᑐᖃᖃᑦᑕᖁᓐᖏᓪᓗᒍ ᑕᕝᕙᓂ. 

 

ᐱᒋᐊᓚᐅᓐᖏᓂᓐᓂ ᑕᐃᒪ ᓄᓇᕗᒻᒥᐅᑦ 

ᑐᑭᓯᑦᑎᐊᖁᔭᒃᑲ ᐱᑦᑎᐊᓚᐅᓐᖏᑦᑐᖓᐅᒐᓗᐊᖅ 

ᑕᒪᓐᓇ ᐅᖃᐅᓯᕆᒍᒪᓐᖏᓐᓇᒃᑯ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᓕᐅᖅᑕᐅᓯᒪᔪᖅ ᑭᓯᐊᓂ ᐊᑐᖅᓯᒪᔭᒃᑲ 

ᐅᖃᐅᓯᕆᒍᒪᓪᓗᒋᑦ ᖃᓄᐃᓕᐅᕈᑎᖃᓚᐅᕐᒪᖔᕐᒪ 

ᑕᐃᒪᓐᓇ ᐸᓯᔭᐅᓪᓗᖓ. 

 

ᓯᑎᐱᕆ 30, 2011-ᒥ ᒥᓂᔅᑕᓐᖑᓚᐅᖅᐳᖓ, 

ᓯᕗᓕᖅᑎ ᐅᖃᓚᐅᖅᑐᓂ ᐅᑐᐱᕆ 5, 2011-ᒥ 

ᐱᓕᕆᐊᖃᖁᔭᐅᓪᓗᖓ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᒋᐊᑲᐅᑎᒋᓗᖓ. ᑲᑎᒪᔩᑦ ᖃᐅᔨᒪᒻᒪᑕ 

ᒥᓂᔅᑕᐅᓚᐅᕐᓇᖓ ᑐᖏᓕᕆᔭᐅᔪᖅ 

ᒪᓕᒐᓕᕆᓂᕐᒧᑦ ᔮᓇᑦ ᓯᓛᓗ ᐃᒪᓐᓇ 

ᐅᓂᕐᓘᑎᖃᓚᐅᕐᒪᑦ ᑲᒥᓴᓇᒧᑦ 

ᒪᓕᒐᓕᐅᖅᑎᐅᓪᓗᖓ ᖃᓄᐃᓕᐅᖃᑦᑕᕐᒪᖔᕐᒪ. 

ᓂᕈᐊᖅᑕᐅᓚᐅᓐᖏᓂᕐᓂ ᒥᓂᔅᑕᐅᓂᕐᒧᑦ 

ᐅᖃᐅᓯᕆᓚᐅᕋᒃᑯ ᓯᕗᓕᖅᑎ ᐋᕆᐊᒃ 

ᐅᖃᓪᓚᖃᑎᒋᓪᓗᒍ ᑲᑎᒪᔨᐅᖃᑎᒃᑲᓗ. 

 

ᑲᒥᓴᓇᐅᑉ ᐅᖃᐅᓯᕆᓚᐅᖅᑕᖏᑦ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᐅᓐᓂᕐᓘᑕᐅᓚᐅᖅᑐᑦ ᐅᑐᐱᕆ 18, 2011-

ᒥ, ᑕᐃᔅᓱᒪᓂ ᓯᕗᓕᖅᑎ ᐋᕆᐊᒃ 

ᐊᐱᖅᓱᖅᑕᐅᓚᐅᖅᓯᒪᒻᒪᑦ ᖃᐅᔨᒪᓚᐅᕋᓗᐊᕐᒪᖔᖅ, 

ᑭᐅᑐᐃᓐᓇᓚᐅᖅᑐᖅ, "ᓇᐅᒃ ᖃᐅᔨᒪᓐᖏᑦᑐᖓ. 

ᒪᓕᒐᓕᐅᖅᑎᑐᐃᓐᓇᐅᓚᐅᖅᑐᖅ 

ᖃᐅᔨᓴᖅᑕᐅᑎᓪᓗᒍ. ᑕᒪᓐᓇ ᑕᖅᑲᐅᖓ 

ᓴᖅᑭᑕᐅᒍᓐᓇᖏᑦᑐᖅ ᑕᐃᓐᓇ ᑭᓯᐊᓂ ᑲᒥᓴᓇ 

ᐋᖅᑮᓚᐅᖅᑎᓪᓗᒍ ᖃᓄᐃᓘᓚᐅᕐᒪᖔᖅ ᑕᐃᒪᓗ 

ᓴᖅᑭᑕᐅᑕᐃᓐᓇᓕᕐᓗᓂ." 

 

ᒥᓂᔅᑕᓐᖑᓕᓵᓚᐅᖅᑐᖓ. ᐅᖃᐅᑎᔭᐅᓚᐅᖅᑐᖓᓗ 

ᑖᒃᑯᐊ ᐅᓂᒃᑳᑦ ᖃᐃᓂᐊᕐᓂᖏᓐᓄᑦ 

ᑐᓴᖅᑎᓚᐅᕋᒃᑯ ᓯᕗᓕᖅᑎ ᖃᐅᔨᓴᖅᑕᐅᓂᕋᓄᑦ 

ᐊᒻᒪᓗᑦᑕᐅᖅ ᖃᖓ ᐅᓂᒃᑳᓕᐅᕐᓂᐊᕐᓂᖓᓄᑦ. 

ᑕᐃᑲᓐᖓᑦ ᓯᐱᓯ ᐅᓂᒃᑳᓚᐅᖅᐳᑦ ᓯᕗᓕᖅᑎᐅᑉ 

ᑕᐃᒪᐃᓐᖏᑦᑐᖅ ᐅᖃᓚᐅᖅᑕᖓᓂ ᐃᒪᓐᓇ 

ᖃᕆᑕᐅᔭᒃᑯᑦ ᓯᐱᓯᒃᑯᓐᓄᑦ ᐅᖃᓪᓚᑦᑐᓂ. ᑖᓐᓇ 

ᓯᕗᓕᖅᑎ ᐅᖃᓪᓚᖃᑎᖃᓚᐅᕋᓗᐊᖅᑎᓪᓗᒍ 

ᐅᕙᓐᓂᑦ ᓯᑎᐱᕆ 28 ᐊᒻᒪᓗ ᐅᑐᐱᕆ 5 

ᕿᑎᐊᓂ.  

 

ᒥᓂᔅᑕᐅᓪᓗᖓ ᐱᓕᕆᖃᑎᒌᖏᓐᓇᖃᑦᑕᖅᐳᖓ 

ᒪᕐᕉᓐᓂᒃ ᓄᓇᕗᒻᒥ ᓲᕐᓗ ᐱᓕᕆᐊᕆᔭᓐᓂᒃ. 

ᐊᐱᖅᓱᖃᑦᑕᓚᐅᖅᐳᖓ ᐃᖅᑲᓇᐃᔭᖅᑐᓕᕆᓂᐅᑉ 

ᒥᒃᓵᓄᑦ? ᐄᒻᒪᕆᒃ, ᑖᓐᓇ ᐱᓕᕆᐊᕆᓚᐅᕋᒃᑯ. 

ᑕᒪᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᔾᔪᑎᒋᔭᐅᔪᑦ 

ᑐᓴᕈᒪᓚᐅᕋᒃᑭᑦ ᖃᓄᖅ ᑕᒪᒃᑯᐊ 

ᐃᖅᑲᓇᐃᔭᖅᑎᑖᖃᑦᑕᕐᓂᖅ ᑕᒪᓐᓇ 

ᑕᒻᒪᖏᒃᑲᓗᐊᕐᒪᖔᑦ ᐱᓕᕆᐊᕆᒐᒃᑯ 

ᒥᓂᔅᑕᐅᓪᓗᖓ. 

 

ᒫᑦᓯ 8, 2011-ᖑᑎᓪᓗᒍ ᖃᐃᖁᔭᐅᓚᐅᕋᒪ 

ᓯᕗᓕᖅᑎ ᑲᒪᔨᐊᓄᑦ ᐹᓪ ᕼᐊᐅᓕᒧᑦ ᐊᒻᒪᓗ ᑖᓐ 

ᕚᓐᑎᒥᐅᓚᓐᒧᑦ ᑲᑎᒪᖃᑎᒌᑦᑐᑕ ᐅᖃᓚᐅᕐᒪᑕ 

ᒪᓕᒐᖅᑎᒍᒡᒎᖅ ᐱᑕᖃᕐᒪᑕ ᑖᒃᑯᐊ ᑎᑎᖅᑲᑦ 

ᑕᑯᑎᑕᐅᓪᓗᑎᒃ ᐅᕙᓐᓄᑦ ᐅᖃᓚᐅᖅᖢᑎᒡᓗ ᑖᒃᑯᐊ 

ᑐᑭᓯᒋᐊᕈᑏᑦ ᓲᕐᓗ ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ 

ᑲᒥᓯᓇᒧᑦ ᑲᒪᒋᔭᐅᓂᐊᕐᒪᑕ ᐊᒻᒪᓗᑦᑕᐅᖅ 

ᑐᓴᖅᑎᑎᓐᖏᖦᖢᑎᑦ ᐅᕙᑦᑎᓐᓄᑦ ᒪᓕᒐᑎᒍᑦ 

ᑎᑎᕋᖅᓯᒪᔪᓂᒃ ᖃᓄᐃᓕᐅᕈᑎᒋᓚᐅᖅᑕᓐᓂᓪᓗ. 

ᑖᒃᑯᐊ ᐃᖅᑲᓇᐃᔭᖅᑏᑦ ᓄᖅᑲᖁᔨᓪᓗᑎᓪᓗ 

ᐅᕙᓐᓂᒃ ᐅᕝᕙᓘᓐᓃᑦ 

ᐅᖃᖅᐱᓘᒍᑎᖃᕐᓂᐊᕐᒪᑕᒎᖅ ᐅᕙᓐᓂᒃ ᐊᒻᒪᓗ 

ᐅᖃᐅᑎᔭᐅᓪᓗᖓ ᒥᓂᔅᑕᐅᓂᕋ ᐲᖅᑕᐅᓂᐊᕐᒪᑦ. 

ᐅᖃᖅᑏ, ᑭᒃᑯᑦ ᒐᕙᒪᒃᑯᓐᓂ ᑭᒃᑯᓐᓂ 

ᑎᓕᐅᕆᖃᑦᑕᖅᐸᑦ? 

 

ᑕᐃᒪᓐᓇ ᒪᑐᐃᖅᓯᒪᑦᓯᐊᕈᓐᓇᖁᓪᓗᑕ 

ᑐᓴᐅᒪᑎᑦᑎᑦᑎᐊᖁᓪᓗᑕᓗ ᑖᓐᓇ ᓯᕗᓕᖅᑎ 

ᑕᐃᒪᓐᓇ ᑐᓴᖅᑎᑦᑎᖁᔨᓂᐊᕋᓗ 

ᐱᖁᔨᕗᖔᓕᐅᕈᑎᖃᕐᓂᐊᕋᒃᑯ ᑕᐃᔅᓱᒪᓂ 

ᑕᑯᑎᑦᑎᓂᐊᕋᓱᒋᓪᓗᒍ ᒫᑦᓯ 8, 2011-ᖑᓚᐅᖅᑐᒥ. 

ᑕᒪᒃᑯᐊ ᐱᖁᔨᕗᖔᑦ ᓯᕗᓕᖅᑎ ᐅᖃᖅᑎᒧᑦ 

ᐅᖃᐅᑎᔭᐅᓚᐅᕐᒪᑕ ᐱᕙᓪᓕᐊᔪᓕᕆᔨᓂᒧᑦ 

ᑭᒃᑯᑐᐃᓐᓇᓄᕐᓗ ᑕᐃᒪᓐᓇ ᒥᓂᔅᑕᐅᓂᕋ 

ᐋᖅᓵᓂᐊᕐᓂᕋᖅᖢᓂᐅᒃ. ᐅᖃᖅᑏ, ᐅᒃᐱᕈᓱᑉᐳᖓ 

ᑕᒪᕐᒥᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᖅᐳᑦ ᑭᓱᓂᑦ 

ᓯᖁᒥᔅᓯᓚᐅᖅᓯᒪᒻᒪᖔᕐᒥᒃ. ᑲᑉᐱᐊᓱᓚᐅᖅᐴᒑ? 

ᐄᒻᒪᕆᒃ ᑲᑉᐱᐊᓱᓚᐅᖅᑐᖓ ᑲᑉᐱᐊᓇᕋᔭᕐᒪᑦ 

ᑕᒪᓐᓇ. ᐃᒪᓐᓇᑦᑕᐅᖅ ᓲᕐᓗ ᐅᖃᐅᑎᔭᐅᓪᓗᖓᓗ 

ᓄᖅᑲᖁᔭᐅᓪᓗᖓ ᖃᐅᔨᒪᓇᖓ ᓱᓇᒥᒃ  

ᓯᖁᒥᑦᑎᒻᒪᖔᕐᒪ ᑐᓴᖅᑎᑕᐅᓚᐅᐱᓪᓚᖏᒃᖢᖓᓗ 

ᓯᕗᓕᖅᑎᒧᑦ ᓇᒻᒥᓂᖅ. ᑕᒪᓐᓇ ᓯᕗᓕᖅᑎᐅᓂᕐᒧᑦ 

ᑖᓐᓇ ᐱᔾᔪᑎᖃᖅᐹ? 

 

ᑕᐃᒪᓐᓇ ᐅᐃᒪᔮᓕᓚᐅᕋᒪ ᖃᓄᐃᓕᐅᓕᓚᐅᖅᐳᖓ 

ᒥᓂᔅᑕᐅᓪᓗᖓ ᑕᐃᒪᓐᓇ 

ᐱᓕᕆᑦᓯᐊᕋᓱᒌᓐᓇᕋᓗᐊᖅᖢᖓ ᑕᐃᒪᓐᖓᓗ 

ᐱᔮᕆᓪᓗᖓ ᑕᐃᒪᓐᓇ ᑐᑭᖃᓐᖏᑦᑐᒥᒃ 

ᐱᓇᓱᐊᓐᖏᑦᑐᖓ ᒪᓕᒐᓕᐅᕐᕕᒻᒧᑦ 

ᐋᓐᓂᖅᓯᒐᓱᓚᐅᓐᖏᑦᑐᖓᓗ. ᐃᓱᒪᓐᓄᓪᓕ 

ᑕᐃᒪᓐᓇ ᓄᖅᑲᖁᔭᐅᓚᐅᕋᒪ ᑕᐃᒪᓐᓇ 

ᐅᖃᐅᓯᖃᖅᖢᖓᓗ ᒪᓕᒐᓕᐅᕐᕕᐅᑉ ᐃᓗᐊᓂ 

ᑕᕝᕙᓂᔅᓴᐃᓐᓇᖅ ᐅᓪᓗᒥ ᐃᖅᑲᐅᒪᔪᔅᓴᐅᕗᓯ 

ᐅᖃᓚᐅᖅᓯᒪᒐᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᒃᑯᖏᑦ ᐃᒪᓐᓇ ᑭᒃᑯᑐᐃᓐᓇᕐᓄᑦ 

ᐃᒡᓗᑖᕈᑎᔅᓴᓂᒃ ᑮᓇᐅᔭᖅᑖᔾᔮᖏᑦᑐᑦ ᑭᓯᐊᓂ 

ᖃᐅᔨᓴᖅᑕᐅᒻᒪᑕ ᑭᓯᐊᓂ 

ᐊᖏᖃᑎᒌᒍᑎᖃᓚᐅᖅᑐᑦ ᑕᐃᒪᓐᓇᓗ ᑲᑎᒪᖃᑎᒃᑲ 

ᕿᒪᒃᖢᒋᑦ ᓯᕗᓕᖅᑎᐅᑉ ᐊᖏᔪᖅᑲᐅᑎᒋᔭᖏᑦ 

ᖃᐅᔨᒪᓇᖓ ᖃᓄᐃᓕᐅᕐᒪᖔᑕ. 

 

ᐊᒻᒪᓗ ᖃᐅᑐᐊᕐᒪᑦ ᑲᑎᒪᖃᑎᒋᓪᓗᒍ ᓯᕗᓕᖅᑎ 

ᑭᐅᔪᓐᓇᖁᓪᓗᒍ ᖃᓄᐃᓕᐅᕐᒪᖔᕐᒪ ᑭᓯᐊᓂ 

ᐅᓂᒃᑳᓚᐅᖅᑑᒐᓗᐊᖅ ᕚᓐᑐᒫᓐᓇᒥᐅᓚᓐ ᐊᒻᒪᓗ 

ᒥᔅᑕ ᑯᕋᐅᓕᐅᑉ ᐅᖃᐅᓯᕆᓚᐅᖅᑕᖏᓐᓂᒃ. ᒥᔅᑕ 

ᑯᕋᐅᓕ ᐊᒻᒪᓗ ᒥᔅᑕ ᕚᓐᑎᒥᐅᓚᓐ 

ᑕᐃᑲᓃᖃᑕᐅᓪᓗᑎᑦ ᑲᑎᒪᑎᓪᓗᑕ.  

 

ᒫᑦᓯ 11-ᖑᑎᓪᓗᒍ ᓯᕗᓕᖅᑎ ᑐᓴᖅᑎᑦᑎᓚᐅᖅᐳᖅ 

ᐅᖃᖅᖢᓂ ᑐᓴᖅᑎᑕᐅᕋᑖᕋᒪ ᒐᕙᒪᒃᑯᓐᓂ 

ᓄᓇᕗᒻᒥ ᒥᔅᑕ ᓯᐊᓪ ᐃᒪᓐᓇ ᓲᕐᓗ 

ᐊᕝᕕᐊᕈᑎᑖᖅᓯᒪᓂᖓᓄᑦ 

ᐱᔪᓐᓇᕐᓂᖃᕐᔪᐊᕋᓱᑦᓱᓂᓗ ᒥᓂᔅᑕᐅᓪᓗᓂ. ᓰᐲᓰ-

ᑯᓪᓗ ᐅᓂᒃᑳᖅᖢᑎᑦ ᒫᑦᓯ 12-ᖑᑎᓪᓗᒍ 

ᑐᒃᓯᕋᓚᐅᕐᒪᒡᒎᖅ ᐅᓂᒃᑳᓂᒃ ᑖᒃᑯᓇᓐᖓᑦ ᑲᒥᓯᓇᒥᒃ 

ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ. ᐅᓪᓗᐃᑦ 40 

ᐊᓂᒍᖅᑎᓪᓗᒋᑦ, ᒥᔅᑕ ᕚᓐᑕᒥᐅᓚᓐ ᐃᒪᓐᓇ 

ᐅᖃᐱᓘᑎᖃᓚᐅᖅᐳᖅ ᑐᒃᓯᕋᖅᖢᓂ ᐊᐃᐳᕈᓪ 23, 

2012-ᖑᓕᖅᑎᓪᓗᒍ.  

 

ᐅᖃᖅᑏ, ᑖᒃᑯᐊ ᓯᕗᓕᖅᑎᐅᑉ ᐅᖃᐅᓯᕆᔭᖏᑦ 

ᐃᒪᓐᓇ ᓲᕐᓗ ᑐᓴᖅᑑᔮᓚᐅᕐᒪᑦ ᒫᓐᓇᕋᑖᖑᔪᒥ 

ᑖᒃᑯᓇᓐᖓᑦ ᑎᑎᕋᖅᑎᒋᔭᒥᓂᒃ ᐊᑯᓂᑲᓪᓚᒃ ᑕᒪᓐᓇ 

ᑲᒪᒋᔭᐅᓕᖅᑎᓪᓗᒍ ᑕᒪᓐᓇ 

ᐅᐃᒪᔮᕈᑎᒋᓕᓚᐅᖅᐸᕋ. 

 

ᒥᔅᑕ ᕚᓐᑕᒥᐅᓚᓐ ᐊᑎᓕᐅᕈᑎᖃᓚᐅᖅᐳᖅ 

ᓱᓕᓂᕋᐅᑎᒥᒃ 20-ᓂᒎᖅ ᐱᕋᔭᒍᑎᖃᖅᓯᒪᒐᒪ 

ᑕᒪᒃᑯᐊ ᐊᒥᓲᓂᖅᓴᐃᑦ 

ᐱᕋᔭᐅᑎᒋᔭᐅᓂᕋᖅᑕᐅᓚᐅᖅᑐᑦ ᐅᕙᓐᓄᑦ 

ᖁᔭᓈᖅᑕᐅᖁᓪᓗᑎᑦ. ᑲᖏᖅᖠᓂᖅ ᐅᐊᓐᓇᖓᓄᑦ 

ᑖᓐᓇ ᒪᓕᒐᓕᐅᖅᑎ ᐅᖃᓚᐅᕐᒪᑦ ᐃᒪᓐᓇ 

ᐱᑕᖃᓐᖏᑦᑐᒥᒃ ᕿᓂᑐᐃᓐᓇᓕᕐᓂᖏᓐᓄᑦ. ᑕᐃᒪ 

ᐅᖃᕈᒪᓪᓗᖓ ᑕᒪᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᓲᕐᓗ 

ᑐᑭᖃᖅᑑᔮᓚᐅᓐᖏᒻᒪᑕ. ᐃᓱᒪᓕᓚᐅᖅᐳᖓᓕ 

ᓯᕗᓕᖅᑎᐅᑉ ᐃᖅᑲᓇᐃᔭᖅᑎᖏᑦ ᐃᒪᓐᓇ 

ᖃᓄᑐᐃᓐᓇᖅ ᐊᓂᑦᓯᒐᓱᓚᐅᕐᒪᑕ ᐅᕙᓐᓂᒃ. 

ᐊᑕᐅᓯᖅ ᑕᒪᓐᓇ 

ᐱᑕᖃᐃᓐᓇᓂᐊᕐᕋᓱᒋᓚᐅᕋᓗᐊᖅᑕᕋ.  

 

ᑕᐃᒪᓐᓇ ᑲᑎᒪᔨᐅᖃᑎᒃᑲ ᐱᖃᑎᒋᓪᓗᒋᑦ 

ᐃᓱᒫᓘᒍᑎᖃᖅᐳᖓ ᓯᕗᓕᖅᑎ ᑖᓐᓇ 

ᐱᓕᕆᔨᒥᓄᑦ ᓈᓚᒃᑕᐅᖃᑦᑕᕋᓗᐊᕐᒪᖔᖅ ᑖᓐᓇᓗ 

ᑎᑎᕋᖅᑎᖓ, ᐹᓪ ᑯᕋᐅᓕ, ᑖᓐᓇ 

ᖃᐃᖁᔭᐅᓚᐅᖅᑐᖅ ᓲᕐᓗ ᑖᔅᓱᒧᖓ ᑲᒥᓯᓇᒧᑦ 

ᖃᐅᔨᒪᓚᐅᓐᖏᓐᓇᒪ ᑖᓐᓇ ᓯᕗᓕᖅ ᐅᖃᓚᐅᖅᑐᖅ 

ᑕᐃᑲᓃᖁᔭᓂᐊᕋᓱᒋᓂᖓᓄᑦ 

ᖃᐅᔨᒪᓚᐅᓐᖏᑦᑐᖓ. ᐊᒻᒪᓗᑦᑕᐅ ᑲᑎᒪᔨᐅᔪᒧᑦ 

ᐅᖃᐅᖅᓱᓂ ᑖᓐᓇ ᐊᖓᔪᖅᑲᐅᑎᖃᑕᐅᔪᖅ, ᓱᖕᒪᑦ 

ᖃᐃᖁᔭᐅᓚᕐᒪᖔᑦ. 

 

ᑐᑭᓯᓚᐅᕋᒪ ᑖᒃᑯᐊᓗᒃᑖᖅ ᖃᐃᖁᔭᐅᓯᒪᔪᑦ 

ᖃᐅᖁᔭᐅᓗᒃᑖᓚᐅᕐᒪᑕ ᑐᓴᐅᒪᒃᓯᐊᕋᓱᒋᓪᓗᒋᓪᓗ. 

ᐊᖕᒪᓗᒃᑕᐅᖅ ᐃᒪᓐᓇ ᓲᕐᓗ ᖃᐃᖁᔭᐅᓲᖑᖕᒪᑎᒃ 

ᑭᓯᐊᓂ ᑕᒪᒃᑯᐊ ᐊᖏᖅᓯᒪᓐᖏᒃᑳᖓᑕ 

ᖃᐃᖁᔭᐅᓯᒪᒡᓗᑎ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ 

ᑲᒥᓯᓇᒧᑦ. ᑖᓐᓇ ᐹᓪ ᑯᐊᐅᓕ ᑖᓐᓇ 

ᖃᐃᖁᔭᐅᔪᑐᐊᖅ ᑎᓕᐅᖅᑐᐊᖅ 

ᑎᓕᔭᐅᓪᓚᑖᓚᐅᕐᒪᑦ, ᑕᒃᑯᐊ ᐱᖁᔭᖅᐳᑦ ᓲᕐᓗ  

ᐱᓕᕆᐊᕆᔭᐅᑦᓯᐊᖅᑑᔮᖏᖕᒪᑕ ᓯᕗᓕᖅᑎ 

ᖃᐅᔨᒪᓚᐅᓐᖏᒪᓪᓘᓐᓃᑦ ᐊᖓᔪᖅᑲᐅᑎᒋᔭᖓ 

ᖃᐃᖁᔭᐅᓂᖓᓄᑦ. ᑕᐃᒪᓐᓇ ᐱᖁᔭᐅᓚᕐᒪᑦ ᑕᐃᒪᑦ 

ᐅᑉᐱᕆᓕᖅᐱᑎᒎ ᑖᓐᓇ 

ᐃᓱᒪᓕᐅᕈᑎᒋᓚᐅᖅᑕᖏᑦ?  

 

ᒪᕐᕉᒃ ᓱᓕ ᑖᒃᑯᓂᖓ ᑭᐅᔭᐅᖁᔭᕋᓗᐊᒃᑲ. 

 

ᑕᒪᒃᑯᐊ ᐃᖕᒥᖕᒧᑦ ᓇᒻᒥᓂᕆᔭᒃᑲ ᐅᕙᓐᓄᑦ ᐃᖕᒥᓂᒃ 

ᐃᑲᔪᕋᓱᖕᓂᕋᒃᑕᐅᓕᕋᒪ ᑕᐃᒪᐃᓕᑎᓪᓗᖓ 

ᓯᕗᓕᖅᑎ, ᓯᕗᓕᖅᑎ ᓂᕈᐊᕈᒪ ᓂᕈᐊᖃᑦᑕᕐᒪᑦ 

ᑕᐃᒃᑯᓂᕐᒪ ᒥᓂᔅᑕᐃᑦ ᑲᒪᒋᓂᐊᖅᑕᖓᓂᒃ 

ᓯᕗᓕᖅᑎ, ᑕᒪᓐᓇ ᐱᓐᓂᖅᐸᑦ ᖃᓄᐃᒻᒪᑦ ᑕᐃᒪᓐᓇ 

ᑐᓂᓐᓂᖅᐹᖓ ᐃᖕᒥᒧᑦ ᐊᕝᕕᐊᕈᑎᖃᑦᑕᐃᓕᒪᓂᕐᒧᑦ 

ᐃᑲᔪᕋᓱᐊᕐᓂᕐᒧᑦ ᐅᔾᔨᕆᓐᓂᖏᑕᖓᓘᓐᓃᑦ 

ᐅᕝᕙᓘᓐᓃᑦ ᐱᔮᕆᓐᓂᖅᐸᐅᒃ. 

 

ᐅᖃᖅᑏ, ᐃᓱᒪᓕᐅᕈᑎᖓ ᓯᕗᓕᖅᑎ 

ᐃᖅᑲᓇᐃᔭᖅᑎᖏᑦᑕᓗ ᑕᒪᓐᓇ ᓯᕗᒧᐊᒃᑕᐅᖁᓪᓗᒍ 

ᐊᒃᓱᐊᓗᒃ ᐊᑭᑐᓂᐊᖅᑐᖅ, ᑖᒃᓯᓂᒃ 

ᐊᑭᓕᖅᓱᐃᖃᑦᑐᑦ ᐊᒻᒪᓗ ᐃᑲᕐᕋᓄᑦ ᐊᒥᓱᐊᓗᖕᓂᒃ 

ᐱᓕᕆᔭᐅᖃᑦᑕᖅᓯᒪᔪᑦ ᐃᖅᑲᓇᐃᔭᕆᐊᖃᖅᑕᒥᓂᒃ 

ᐃᖅᑲᓇᐃᔭᖅᑎᓪᓗᒍ ᓯᕗᓕᖅᑎ, ᓯᕗᓕᖅᑎᐅᑎᓪᓗᒍ 

ᒐᕙᒪᒃᑯᓐᓄᑦ 

ᑲᒪᑦᑎᐊᕐᓂᖅᓴᐅᔭᕆᖃᖅᑰᓚᐅᖅᑑᒐᓗᐊᖅ ᑖᒃᑯᐊ 

ᐱᔾᔪᑎᐅᔪᑦ ᐋᖅᑭᒃᑕᖁᓪᓗᒋᑦ, ᑕᒪᓐᓇ 

ᓯᕗᓕᖅᑎᐅᕚ ᑕᐃᒪᐃᓕᖓᑎᓪᓗᒍ. 

 

ᐃᓘᓐᓇᖏᑦ ᒪᓕᒐᓕᐅᖅᑏᕕᖕᒥᑦ ᖃᐅᔨᒪᔪᐃᓐᓇᔪᑦ 

ᑕᐃᒃᑯᐊ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐸᐃᒃᐹᓕᕆᔩᑦ ᐅᕙᒃᑎᖕᓂᒃ ᐃᖅᑲᓇᐃᔭᕐᕕᒃᓴᑎᖕᓂᒃ 

ᐱᓕᕆᖃᖅᑎᒃᑎᔪᓐᓃᕐᒪᑕ, ᓲᕐᓗ ᐅᕙᒃᑎᖕᓂ 

ᐃᓱᒪᖅᓱᓗᑕ ᓂᓪᓕᕈᓐᓇᕐᓂᕆᔭᒃᑎᖕᓂ. 

 

ᐅᖃᖅᐳᖓ ᑲᑎᒪᔨᕋᓛᖑᔪᑦ ᐱᔪᓐᓇᐅᓯᕆᓂᕐᒧᑦ 

ᐃᒪᓐᓇ ᐄᐳᕈ 29, 1977 ᑲᒪᒋᔭᐅᔪᓄᑦ, "...ᑖᓐᓇ 

ᐱᔪᓐᓇᕐᓂᕆᔭᐅᔪᖅ ᐊᒃᓱᐊᓗᒃ ᐱᕐᔪᐊᖑᖕᒪᑦ  

ᐊᒡᕕᐊᕈᑎᑐᐃᖕᓇᖃᑐᐃᓐᓇᕐᒪᑦ ᐅᕙᒍᑦ 

ᐃᖅᑲᓇᐃᔭᕐᓂᖏᓐᓄᑦ ᒪᓕᒐᓕᐅᕐᕕᖕᒥ 

ᐅᖃᓪᓚᒍᓐᓇᑦᑎᐊᕆᐊᖃᕋᑦᑕ 

ᑐᓗᖅᑕᐅᑎᖃᓐᖏᓐᓃᓪᓗᑕ ᑭᓱᑐᐃᓐᓇᕐᒥᒃ 

ᓂᓪᓕᐅᑎᖃᕐᓗᑕ ᖃᓄᑐᐃᓐᓇᓕᒫᖅ. 

ᐃᒃᐱᓐᓂᐊᓐᓂᕆᔭᕗᑦ ᓂᓪᓕᐅᓯᕆᔭᕆᐊᖃᕋᑦᑎᒎ 

ᑲᓇᑕᓕᒫᒥᒃ ᐱᔪᒪᔭᖏᑦ ᓂᕈᐊᖅᑎᒋᓯᒪᔭᒃᑕ 

ᓯᕗᒧᐊᖁᓪᓗᒋᑦ." 

 

ᐊᑐᖅᓯᒪᔭᖕᓂᒃ ᑖᓐᓇ ᐅᖃᐅᓯᕆᔪᓐᓇᖅᐸᕋ 

ᐸᐃᒃᐹᓕᕆᔩᑦ ᒐᕙᒪᒃᑯᓐᓂ ᓯᕗᓕᖅᑎᐅᑉ ᐊᑖᓃᑦᑐᑦ 

ᓴᓐᖏᓂᖅᑲᓗᐊᓕᕐᒪᑕ. ᐊᒻᒪᓗᒃᑕᐅᖅ ᐃᖅᑲᐅᒪᕗᖓ 

ᑲᑎᒪᑎᐅᑎᓪᓗᒋᑦ ᑕᐃᒃᑲᓂ ᑐᖏᓕᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᔫ ᑯᓄᒃ ᐃᕐᒦᓐᓇᖅ 

ᑎᑎᕋᖅᑎᖓᓄᑦ ᒥᓂᔅᑕᐃᑦ ᑎᑎᕋᖅᑎᖓᓄᑦ ᑖᓐ 

ᕚᓐᑎᒥᐅᓚᓐᒧᑦ ᐊᐱᖅᓱᑲᑕᓕᐅ`ᖕᒪᑦ ᐅᕙᓐᓄᑦ 

ᐊᐱᓱᓚᐅᓐᓂᑦᑎᐊᖅᖢᓂ. ᐃᖅᑲᐅᒪᔪᖓᓕ 

ᐊᐱᖅᓱᑲᑕᓕᕋᒃᑯ ᐃᓕᓘᓐᓇᑦᑎᐊᖏᑦ ᐊᐱᖅᑯᑎᒃᑲ 

ᑭᐅᓚᐅᖅᑕᖏ, ᖃᐅᔨᒪᔭᒃᑲ ᐸᐃᑉᐹᓕᕆᔨᖏᑦ 

ᒐᕙᒪᒃᑯᑦ ᐊᖏᔪᖅᑲᐅᑏ ᐃᑲᔪᕆᐊᖃᕐᒪᑕ 

ᓯᕗᓕᖅᑎᒥᒃ ᒥᓂᔅᑕᒥᒡᓗ ᑕᐃᒪᐃᓕᓚᐅᓐᖏᒪᓪᓕ. 

 

ᑖᓐᓇ ᑯᒃᓴᓲᑎᒋᓕᕋᒃᑯ ᐃᓚᖏᑦ ᐸᐃᒃᐹᓕᕆᔩ 

ᒐᕙᒪᒃᑯᖕᓄᑦ ᐊᖓᔪᖅᑲᐅᑏᑦ 

ᐅᔾᔨᖅᓱᖅᑐᐅᔭᕆᐊᖃᓕᖅᑐᑦ ᐃᓛᖕᓂᒃᑯᑦ 

ᐊᒃᑐᐃᓐᓇᕆᐊᖃᕐᒪᑕ ᐅᖃᓪᓚᓯᕆᔪᓐᓇᑕᒃᑎᖕᓂᒃ 

ᓂᖕᓕᐅᑎᖃᕐᓗᑎᒃ. ᐊᐱᖅᑯᑎᒋᖃᑦᑕᑕᕋ ᑕᐃᒃᑯᐊ 

ᐸᐃᒃᐹᓕᕆᔩᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᑦ 

ᐸᐃᒃᐹᓕᕆ…ᐱᔪᓐᓇᐅᑎᓕᒫᒃᑎᐊᖏᓐᓂᒃ 

ᐊᑐᖅᖢᓂᒃ ᒪᓕᒐᓕᐅᖅᑎᐅᖃᑕᐅᔪᓂᒃ 

ᓱᒋᖅᓯᔪᓐᓇᒥᖕᒪᑕ ᐅᒃᐱᕈᓱᒃᑐᖓ ᐱᖁᔭᕐᒧᐊᕗᑦ 

ᐋᖅᑭᒃᑕᐅᕆᐊᖃᕐᓂᐊᓕᖅᑐᖅ. 

 

ᑖᒃᑯᐊ ᑲᒥᓯᓇᐅᑉ ᐅᓂᒃᑳᖓ ᐃᖅᑲᓇᐃᖅᑕᐅᖕᒪᑦ 

ᐅᓪᓗᓄᑦ 90-ᓄᑦ ᐋᒃᑭᑦᑕᐅᔭᕆᐊᖃᕐᓂᐊᓚᑑᒐᓗᐊᖅ 

ᑖᓐᓇ ᓴᐃᐸᓄᑦ ᑕᖅᑭᓄᑦ ᐱᓕᕆᔭᐅᓯᒪᓕᖕᒪᑦ, 

ᑖᓐᓇᓕᒃᑕᐅᖅ ᓱᒃᑲᔪᒥᒃ ᐱᓕᕆᔭᐅᖕᓂᖅᐸᑦ 

ᐊᑲᐅᓂᖅᓴᐅᒐᔭᖅᑐᖅ. ᐃᓘᓐᓈᓗᑕ 

ᐊᑯᓂᒍᓱᓕᓚᐅᕋᑦᑕ. 

ᐅᖃᖅᑏ, ᑲᑎᒪᔩᑦ ᑐᑭᓯᓂᐊᖅᑐᒃᓴᐅᕗᑦ ᖃᓄᐃᖕᒪᑦ 

ᐅᖃᕈ….ᐅᒃᐱᕆᔪᓐᓃᕋᒃᑯ ᓯᕗᓕᖅᑎᐅᑉ 

ᓯᕗᓕᖅᑎᐅᓂᖓ ᖃᓄᐃᖕᒪᓪᓗ ᐃᓱᒫᓘᑎᒋᖕᒪᖔᒃᑯ 

ᓴᓐᖏᓃᑦ ᑕᒪᒃᑯᐊ ᓯᕗᓕᖅᑎᐅᑉ 

ᐃᖅᑲᓇᐅᔭᑎᖏᓐᓄᑦ ᑐᓂᔭᐅᓯᒪᓕᒪᑦ 

ᑐᓂᐅᖃᖅᑕᐅᓯᒪᓕᖕᒪᑕ. ᓄᓇᕗᖕᒥᐅᑉ 

ᓯᕗᓕᖅᑎᖃᕆᐊᖃᖅᑐᑦ 

ᐅᖃᓕᒫ….ᒪᓕᒃᑎᑐᐃᖕᓇᐅᖏᑦᑐᒥᒃ ᑕᖅᑭᓄᑦ 8-ᓄᑦ 

ᐊᒃᓱᕉᓴᒃᓯᒪᒐᒃᑕ ᒪᓕᒐᓕᐅᑎᓄᑦ ᐅᕙᖕᓄᓪᓗ. 

 

ᐊᑖᑕᐅᓪᓗᖓ ᕿᑐᕐᖓᒃᑲ ᐊᒃᓱᐋᓗᒃ ᓇᒡᓕᒋᒐᒃᑭᑦ 

ᑖᓐᓇ ᐱᔾᔪᑎᒋᓪᓗᒍ ᑕᒻᒪᕐᓂᒃᑲ ᐃᖅᑯᓪᓕᐅᑎᒋᕙᒃᑲ 

ᕿᑐᕐᖓᒃᑲ ᑕᒻᒪᖅᓯᒪᔭᒃᑲᓂᒃ ᐃᓕᖁᒐᒃᑭᑦ 

ᑕᒻᒪᕐᓂᑦᑎᓐᓂᒃ ᐅᖃᐅᓯᖃᖅᑎᓪᓗᑕ ᑕᒪᕐᓂᕋᕐᓗᑕ 

ᐊᒃᓱᑦ ᐅᐱᒍᓱᓐᓇᕐᒪᑦ. ᐊᖏᖅᐸᒃᑲ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᐅᑉ ᐅᓂᒃᑳᓕᐊᖓ 

ᐅᓪᓗᒥ ᐱᒋᐊᕐᓗᒍ ᓄᖅᑲᕐᓂᐊᓕᖅᑐᖓ 

ᒪᓕᒐᓕᐅᖅᑏᑦ ᐊᐅᓚᑦᑎᔩᑦ ᑲᑎᒪᔨᖏᑦᑕ 

ᐃᓚᖏᓐᓄᑦ. ᖁᔭᓐᓇᒦᒃ ᑲᑎᒪᔨᐅᖃᑎᒃᑲ 

ᐊᒻᒪᓗᑦᑕᐅᖅ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒫᓐᓇᒎᖅ ᐲᕐᒪᑦ ᑕᕝᕙᓐᖓᑦ ᐊᐅᓚᑦᑎᔩᑦ 

ᑲᑎᒪᔨᖏᓐᓂᒃ. ᐊᑎᖁᑎᖃᕈᓐᓃᕋᒪ. 

ᐱᖁᔨᕗᖔᕈᑎᓂᑦ. ᓯᕗᓕᖅᑎ. ᒫᓐᓇ ᑖᓐᓇ 

ᓄᖅᑲᖅᐳᖅ. ᓂᕈᐊᕐᓂᐊᓕᖅᑯᒍᑦ. ᒥᔅᑕ ᐃᓄᒃ.  

 

ᐃᓄᒃ: ᐅᖃᖅᑎᑦᑎᔩ, ᐊᑎᓕᐅᖅᑕᐅᓯᒪᔪᒥᒃ 

ᓂᕈᐊᕈᒪᔪᖓ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᓕᒐᓕᐅᖅᑎᐅᖃᑕᐅᔪᖅ ᑖᔅᓱᒥᖓ 

ᓂᐱᐅᓕᖅᓯᒪᔪᒃᑯᑦ ᓂᕈᐊᕈᒪᒻᒪᑕ ᐱᖁᔨᕗᖔᕈᑎᒧᑦ. 

ᐃᑲᔪᖅᑐᐃᔪᑦ ᐱᖁᔨᕗᖔᕈᑎᒥᒃ ᓂᑯᕕᓪᓕᑦ. ᐊᑏᑦ 

ᑕᐃᒍᒃᑯ ᐃᖏᓐᓂᐊᖅᐳᓯ: 

ᒥᔅ ᐋᕆᐊᒃ. 

 

ᒥᔅ ᐃᐊᓪ. 

 

ᒥᔅᑕ ᑯᓱᒐᖅ. 

 

ᒥᔅᑕ ᐲᑕᓴᓐ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅ ᐅᒡᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᑰᓕ. 

 

ᒥᔅᑕ ᐃᓄᒃ. 

 

ᒥᔅᑕ ᐋᕆᐊᒃ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑕᑉᑑᓇ. 

 

ᐊᑭᕋᖅᑐᖅᑐᑦ ᐱᖁᔨᕗᖔᕈᒻᒥᒃ ᓂᑯᕕᓪᓕᑦ. 

ᑕᐃᒃᑯᐊ ᓂᕈᐊᓐᖏᑦᑐᑦ ᓂᑯᕕᓪᓕᑦ: 

 

ᒥᔅᑕ ᓯᐊᓪ.  

 

ᖃᐅᔨᒪᓂᐊᖅᐳᓯ ᑖᓐᓇ ᐱᖁᔨᕗᖔᖅᑕᐅᔪᖅ 

ᐊᓂᒍᖅᑕᐅᔪᖅ 17 ᐃᑲᔪᖅᑐᐃᓪᓗᑎᑦ ᐊᑭᓴᖅᑐᐃᔪᑦ 

ᐱᑕᖃᓐᖏᑦᑐᖅ. ᐱᖁᔨᕗᖔᕈᑎ ᑲᔪᓯᕗᖅ.  

 

16. ᑲᑎᒪᔾᔪᑎᔅᓴᑎᓐᓂ. ᐱᖁᔨᕗᖔᕈᑏᑦ. ᒥᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᕿᑭᖅᑖᓘᑉ ᓂᒋᐊᓂ ᒪᓕᒐᓕᐅᖅᑎ 

ᐅᖃᖅᑲᐅᒻᒪᑦ ᓄᖅᑲᕈᒪᓪᓗᓂ ᐱᖁᔨᕗᖔᕈᑎᔅᓴᕋ 

ᐲᕈᒪᓕᖅᐸᕋ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐊᐃᐲᔪᖅ ᐱᖁᔨᕗᖔᕈᑎᔅᓴᒥᒃ. ᐊᖏᖅᐹ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. 

ᐄ, ᐊᖏᖃᑎᖃᖅᐳᖓ ᐲᕈᒪᓪᓗᒍ 

ᐱᖁᔨᕗᖔᕈᑎᔅᓴᕋ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᒪᓕᒃᖢᒍ ᒪᓕᒐᖅ 53, ᐱᖁᔨᕗᖔᕈᑎ ᐲᖅᑕᐅᕗᖅ 

ᑲᑎᒪᔾᔪᑎᔅᓴᑎᓐᓂ.  

 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᓐᓂᒃ ᐱᖁᔭᒃᓴᓂᑦ ᐊᓯᖏᓂᓪᓗ 

ᑲᒪᓗᑎᑦ. ᒪᓕᒐᒃᓴᐃᑦ 42, 43, 45. ᒥᔅᑕ ᓂᓐᖓᖅ 

ᐃᒃᓯᕙᐅᑕᕐᒦᓪᓘᓃᑦ. 

 

ᑲᑎᒪᑐᐃᓐᓇᕆᐊᓕᓚᐅᓐᖏᓂᑦᑎᓐᓂ 20 ᒥᓂᔅᓯᒥᒃ 

ᕿᑲᕐᓂᐊᖅᐳᒍᑦ. ᐃᖅᓱᒃᑏ.  

 

>>ᓄᖅᑲᑲᖓᑲᐃᓐᓇᖅᑐᑦ 16:09ᒥ 

ᑲᔪᓯᒃᑲᓂᖅᑐᑎᓪᓗ 16:36ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. 

ᓈᒻᒪᓯᒻᒥᒐᑦᑕ ᒫᓐᓇ ᑲᔪᓯᒋᐊᕐᓂᐊᓕᕋᑦᑕ. ᑖᒃᑯᐊ 

ᑲᑎᒪᔨᑐᐃᓐᓇᐅᓂᑦᑎᓐᓂ ᐱᓕᕆᐊᕆᔪᒪᓯᒪᔭᕗᑦ 

ᒪᓕᒐᒃᓴᐃᑦ 42, 43 ᐊᒻᒪ 45. ᑲᑎᒪᔨᕋᓛᒃᑲ 

ᖃᓄᖅ ᐃᓱᒪᕙᑦ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂ ᒪᓕᒐᒃᓴᖅ 42-ᒥᒃ,  

ᑭᖑᓂᐊᒍᑦ ᒪᓕᒐᒃᓴᖅ 43 ᐊᒻᒪᓗ ᒪᓕᒐᒃᓴᖅ 45. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᐊᖏᖃᑎᒌᑉᐱᑖ ᑖᒃᑯᐊ ᑕᐃᔭᐅᖃᑖᖅᑐᑦ 

ᒪᓕᒐᒃᓴᐃᑦ 42, 43 ᐊᒻᒪ 45 

ᑲᔪᓯᕝᕕᒋᒥᐊᕐᓂᐊᕐᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 42 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 2, 2012-2013 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪᓕ ᑲᑎᒪᔩᑦ 

ᐊᐱᕆᔪᒪᓕᕆᓪᓗᓯ ᑖᓐᓇ 

ᐱᓕᕆᐊᕆᑉᐸᕇᓚᐅᕋᑦᑎᒍ ᒪᓕᒐᒃᓴᖅ 42. 

ᐊᖏᖃᑎᒌᑉᐱᑖ ᒥᔅᑐ ᐲᑕᓴᓐ 

ᐃᖅᑲᓇᐃᔭᖅᑎᖏᓪᓗ ᑕᑲᓄᖓ 

ᐊᐱᖅᓱᖅᑕᐅᕕᒻᒨᖅᐸᒌᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ, ᐃᑲᔪᓚᐅᒃᑭᑦ 

ᒥᓂᔅᑐ ᐲᑕᓴᓐ ᐊᒻᒪ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒧᑦ. 

 

ᖁᔭᓐᓇᒦᒃ ᐃᖅᓱᖅᑏ. ᖃᐅᔨᒪᖁᓪᓗᑕ ᑖᒃᑯᐊ 

ᑎᑎᕋᖅᑕᐅᕙᓪᓕᐊᖃᑦᑕᕐᒪᑕ ᑕᕝᕗᖓ 

ᐊᐱᖅᓱᖅᑕᐅᕕᒻᒨᖃᑦᑕᖅᑐᐃᑦ. ᒥᓂᔅᑕ ᐲᑕᓴᓐ, 

ᑭᓇᒃᑯᓐᓂᑦ ᐃᖅᑲᓇᐃᔭᖅᑎᖁᑎᓐᓂᑦ 

ᑕᕝᕙᓃᖃᑎᖃᕐᒪᖔᖅᐱᑦ 

ᓇᓗᓇᐃᕐᕕᒋᑲᐃᓐᓇᖅᑎᒍᑦ. ᒥᓂᔅᑕ, ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑯᒋᔅ ᑖᓯ 

ᑮᓇᐅᔭᓕᕆᔨᒃᑯᓐᓂᑦ, ᓴᐅᒥᓐᓃᑦᑐᖅ ᑕᒪᕇᔅ ᒑᓂ, 

ᑐᑭᒧᐊᖅᑎ ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᓱᖅᑕᐅᕕᒻᒧᑦ ᑐᓐᖓᓱᑦᑎᐊᕆᑦᑎ. ᑖᓐᓇ 

ᒪᓕᒐᓕᐅᖅᑎᐅᖃᑎᒃᑲ ᐅᕙᓂ ᒪᑉᐱᒐᖓᓂ 16-

ᒦᓕᓚᐅᕋᑦᑕ ᐊᒻᒪᓗ ᑕᒻᒪᖏᒃᑯᒪ ᒥᔅᑕ ᐃᓄᒃ 

ᐊᐱᖅᓱᐊᓂᑲᐃᓐᓇᓚᐅᕐᒪᑦ. ᑕᐃᒪ ᒥᔅᑕ ᑰᓕ 

ᐱᕕᖃᖅᑎᓕᖅᐸᒋᑦ. ᒥᔅᑕ ᐃᓄᒃ, 

ᐊᐱᖅᓱᐊᓂᓐᓂᖏᑦᑐᕕᓂᐅᒻᒪᖔᖅᐱᑦ 

ᑐᑭᓯᑎᐊᓂᑲᐃᓐᓇᓐᖓ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓱᓕ 

ᐊᐱᖅᑯᑎᒃᓴᖄᕐᔪᑯᓗᑦᑎᓪᓗᖓ ᐅᐊᑦᑎᒥᑦ 

ᐃᓕᓴᖅᓯᓚᐅᖅᓯᒪᒐᕕᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᒥᐊᕝᕕᒋᕙᕋ ᒥᔅᑕ ᑰᓕ ᑕᐃᖅᑳᑲᐃᓐᓇᕋᒃᑯ. ᒥᔅᑕ 

ᐃᓄᒃ, ᒫᓐᓇ ᑲᔪᓯᑲᐃᓐᓇᕈᓐᓇᖅᐳᑎᑦ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ 

ᑭᖑᓪᓕᖅᐹᒥᑦ ᑐᑭᓯᕐᓚᖅᑰᓚᐅᖅᑕᕋᓗᐊᕋ 

ᐊᐱᖅᓱᕋᒪ ᑕᐃᔅᓱᒪᓂ. ᑖᓐᓇ 

ᑐᑭᓯᑦᑎᐊᕆᐊᓱᖓᑐᐃᓐᓇᓗᒍ, ᑐᑭᓯᑦᑎᐊᕈᒃᑯ 

ᐊᐱᖅᑯᑎᔅᓴᖃᔾᔮᔪᓐᓃᕋᒪ. ᐆᒥᖓ 

ᐊᐱᕆᓇᓱᑐᐃᓐᓇᓚᐅᖅᐳᖓ ᐊᒻᒪᓗ ᐊᐱᕆᔪᒪᔪᖓ 

ᐅᓪᓗᒥ. ᐅᓇ ᑎᑎᕋᖅᓯᒪᔪᖅ ᓄᓇᕗᒻᒧᑦ 

ᐃᓪᓗᖃᕐᓂᕐᒧᑦ ᐊᒻᒪᓗ ᐊᖏᕐᕋᖃᓐᖏᓂᕐᒧᑦ 

ᖃᐅᔨᓴᕐᓂᖅ $350,000-ᖑᓚᐅᕐᒪᑦ. ᐅᓇ 

ᐊᐱᕆᔾᔪᑎᒋᓚᐅᖅᑕᕋ ᐊᐱᕆᔾᔪᑎᒋᓱᖓᑦᑎᐊᕐᓗᒍᓕ 

ᐅᓇᓕ ᑕᐃᔅᓱᒪ ᐃᒡᓘᑉ ᖃᐅᔨᓴᖅᑕᐅᓂᖏᑕ 

ᐃᒡᓗᖃᕐᓂᐅᑉ ᖃᐅᔨᓴᖅᑕᐅᓂᖏᑕ 

ᐊᓯᒃᑲᓐᓂᐊᒎᖓᒻᒪᔫᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᑖᓐᓇ ᐃᒻᒥᒃᑰᖅᑐᖅ ᑕᐃᑦᓱᒧᖓ 

ᕿᒥᕐᕈᔭᐅᓚᐅᖅᑐᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑕᐃᒫᖅᐲᑦ ᒥᔅᑕ ᐃᓄᒃ? ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᔅᓱᒪᑦᑕᐅᖅ ᒥᔅᓵᓄᑦ 

ᐊᐱᕆᔪᒪᓚᐅᖅᑐᖓ. ᑕᐃᒃᑯᐊ $350,000 

ᑲᓪᓚᐅᒻᒪᑦ 

ᑮᓇᐅᔭᖃᓗᐊᓐᖏᒻᒪᕆᓐᓂᖃᖅᑕᐅᖃᑦᑕᖅᖢᑕ. 

ᑕᐃᒃᑯᐊ Stats Canada ᖃᐅᔨᓴᕐᒪᑕ ᐊᕐᕌᒎᒃ 

ᒪᕐᕉᓪᓚᐅᖅᑑᓐᓂ ᐊᓂᒍᖅᑐᓂ 3,000 ᐅᖓᑖᓄᑦ 

ᐃᒡᓗᑕᖃᕆᐊᖃᕐᒪᑦ ᑕᐃᒃᑯᐊ ᓲᕐᓗ ᑲᑎᒪᔨᐅᖃᑎᒃᑲ 

ᐊᐱᕆᖅᑲᐅᒻᒪᑦ ᑕᐃᒃᑯᐊ ᖃᐅᔨᓴᓚᐅᖅᑎᓪᓗᒋᑦ 

ᓄᓇᕗᑦ ᒐᕙᒪᒃᑯᖏᑦᑐᖅ, Statistics Canada 

ᐃᒡᓗᓂᑦ ᓱᓕ 3,000 ᑕᒫᓂ ᐅᖓᑖᓂ 

ᐃᒡᓗᑖᕆᐊᖃᕐᒪᑦ ᓄᓇᕗᒻᒥ. 

 

ᐊᒻᒪ ᑖᓐᓇ ᐸᕐᓇᐅᑎᔅᓴᓕᐅᓕᕆᓪᓗᑕ 

ᐊᖏᕐᕋᖃᓐᖏᑦᑐᑦ ᒥᔅᓵᓄᑦ ᐃᒡᓗᖃᓐᖏᐱᔅᓯᓇᖅᑐᑦ 

ᑕᒪᔾᔮᓘᑎᓪᓗᒋᑦ. ᑭᓇᒧᑦ ᑖᓐᓇ ᓲᕐᓗ 

ᐃᒋᑐᐃᓐᓇᖅᑑᔮᕆᒋᒐᒃᑯᓕ ᓴᓇᔾᔭᒍᑎᔾᔮᓇᒍᓗ. 

ᑕᐃᒃᑯᐊᓗ ᐅᕙᓂ ᐃᒡᓗᖃᓐᖏᑦᑐᑦ ᐊᒥᓱᑦ 

ᑮᓇᐅᔭᑭᔅᓴᓪᓚᕆᑦᑐᓄᑦ $350,000-ᑲᓂᕐᒥᑦ. 

ᖃᐅᔨᒪᓪᓗᖓᓗ ᐊᕐᕕᐊᕐᒥᐅᑦ ᑐᒃᓯᕋᖅᓯᒪᓪᓗᑎᑦ 

ᐊᖏᕐᕋᖃᓐᖏᑦᑐᒧᑦ ᐃᒡᓗᑦ ᐃᑲᔪᕈᒪᔪᓄᑦ, 

ᑮᓇᐅᔭᖅᑖᕐᓂᕐᓗ ᐊᔪᖅᖢᑎᑦ. 

 

ᑖᓐᓇ ᐅᐸᓗᖓᐃᔭᐅᑦ ᐱᐊᓂᒃᐸᑦ, 

ᑮᓇᐅᔭᖅᑕᖃᓕᕐᓂᐊᖅᑰᖅᐹ ᓄᓇᕗᑦ ᒐᕙᒪᒃᑯᑦ 

ᐊᑐᕋᔭᖅᑕᖓᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᑰᓕ. 

ᑐᑭᓯᑦᑎᐊᕈᒪ ᑮᓇᐅᔭᖅᑖᖃᕇᖅᑐᖅ 

ᐊᖏᕐᕋᖃᓐᖏᑦᑐᓄᑦ ᑐᕌᖓᔪᓂᒃ. ᐃᒪᓐᓇ 

ᑲᓐᖑᓇᓐᖏᒻᒪᑦ ᐃᒪᓐᓇ ᓈᒻᒪᖏᑦᓯᐊᖅᑐᖅ 

ᐊᖏᕐᕋᖃᓐᖏᓂᕐᒧᑦ ᓄᓇᕗᓕᒫᒦᓛᒃ. ᑕᕝᕙᓂ 

ᐃᖃᓗᓐᓂ ᑮᓇᐅᔭᐃᑦ ᑕᕝᕗᖓ ᑐᕌᖃᑦᑕᕐᒪᑕ. 

ᑕᒪᓐᓇ ᐱᐊᓂᒃᑕᐅᑉᐸᑦ ᖃᐅᔨᓴᕐᓂᖅ ᕿᒥᕐᕈᓂᖅ 

ᐃᒪᓐᓇ ᐅᖃᐅᓯᖃᑦᓯᐊᕈᓐᓇᓂᖅᓴᐅᒐᔭᕋᑦᑕ ᑕᒪᓐᓇ 

ᖃᐅᔨᒪᓕᕈᑦᑎᒍ ᐊᒻᒪᓗ ᑮᓇᐅᔭᖃᖅᑎᑦᓯᓗᑕ 

ᓄᓇᕗᓕᒫᒥ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᐅᒪᔭᒃᑯᓪᓕ ᑖᒃᑯᐊ ᑮᓇᐅᔭᐃᑦ ᐅᓄᕐᓂᖏᑦ 

ᐱᖃᑦᑕᖅᑕᕗᑦ. ᑖᒃᑯᐊ ᑮᓇᐅᔭᐃᑦ 

ᓂᕈᐊᕈᑎᒋᖃᑦᑕᖅᑕᖏᑦ ᒪᓕᒐᓕᐅᕐᕕᐅᑉ ᑕᒪᕐᒥᑲᓴᒃ 

100 ᐳᓴᑲᓴᖏᖅᑲᐃ ᐃᖃᓗᓐᓅᖓᔫᑦ ᑖᒃᑯᓄᖓ 

ᑐᕌᖓᔫᑦ? ᐊᓯᖏᓐᓂ ᖃᐅᔨᒪᓐᖏᓐᓇᒪ 

ᑮᓇᐅᔭᖃᖅᑎᑕᐅᔪᓂᑦ ᐃᖃᓗᐃᑦ ᓯᓚᑖᓃᑦᑐᓂᒃ. 

ᑕᐃᒪᓐᓇᐃᓕᒍᒫ ᓱᓕᒐᔭᖅᐳᖓ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᑰᓕ ᑖᓐᓇ 

ᐊᐱᕆᒻᒪᑦ. ᐄ, ᐅᖃᒻᒪᕆᒍᒪᓐᖏᑦᑐᖓ ᑭᓯᐊᓂ 

ᑮᓇᐅᔭᖅᑕᖃᖅᑐᖅ ᑕᕝᕗᖓ ᑭᓯᐊᓂ 

ᑮᓇᐅᔭᖅᑕᖃᕐᒥᔪᖅ ᑐᒃᓯᕋᕐᕕᐅᒍᓐᓇᖅᑐᓂᒃ 

ᓄᓇᕗᓕᒫᒥ ᐊᖏᕐᕋᖃᓐᖏᓂᕐᒧᑦ. ᐃᖃᓗᓐᓂ 

ᒪᕐᕉᒻᒪᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᑎᖁᑎᖃᕈᓐᓃᕋᒪ. ᑕᕝᕙᓂ ᒪᒃᐱᒐᖅ 16. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ 

ᓂᕈᐊᕈᑕᐅᓯᒪᓐᖏᑦᑐᑦ. ᑲᑎᓪᓗᒋᑦ $691,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑖᓂ ᑲᑎᑦᑐᒋᑦ 

ᐱᓕᕆᕝᕕᒻᒧᑦ $691,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖓ 17, ᓄᓇᕗᑦ 

ᓯᓚᑦᑐᓴᕐᕕᒃ, ᐊᖏᕈᑕᐅᓯᒪᓐᖏᑦᑐᖅ. ᓯᕗᓂᐊᓂ  

ᐊᖏᖅᑕᐅᓯᒪᓐᖏᑦᑐᑦ. ᓯᓚᑦᑐᖅᓴᕐᕕᒃ ᑲᑎᓪᓗᒋᑦ 

$799,000. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓪᓗᒋᑦ 

ᐱᓕᕆᕕᓕᒫᒧᑦ $799,000. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: 2-ᒧᐊᕐᓗᑕ ᑕᕝᕙᓂᔅᓴᐃᓐᓇᖅ. 

ᒪᑉᐱᒐᖅ 3, ᐅᐃᒍᖓ 1, ᐊᐅᓚᔾᔪᑎᓄᑦ 

ᐋᖅᑭᐅᒪᓂᕐᒧᓪᓗ. $18,931,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᓕᒐᒃᓴᖅ 42-ᒧᑦ 

ᐊᓪᓗᖅᑐᓂᑦ, ᐃᒃᓯᕙᑕᐅᑎᑕᐅᓪᓗᓂ ᐊᑖᓃᑦᑐᖅ 

ᑕᐃᒃᑯᐊ legilstive binder-ᓚᔭᐅᖃᑦᑕᖅᑐᐃᑦ 

ᑕᑯᒋᐊᖅᑕᐅᖁᓕᕈᑦᑎᒍ ᓇᓪᓕᑭᑕᕐᓂᖏᓐᓂᑦ 

ᑲᔪᓯᑎᒋᐊᕆᐊᖃᕐᓂᐊᕋᑦᑕ. ᑕᕝᕚᖅᑐᐃᓐᓇᐅᖅᑰᕋᔅᓯ 

ᑲᑎᒪᔩᑦ, ᒪᑉᐱᒐᖓ 1 ᒪᓕᒐᒃᓴᖅ 42 ᑮᓇᐅᔭᓂᑦ 

ᐃᓚᒋᐊᕈᑎᑦ. (ᑐᓵᔨᑎᒍᑦ) ᓈᓴᐅᑖ 2, 2012-13. 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 2. ᐊᖏᖅᐱᓯᐅ?ᒃ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 3. ᐊᖏᖅᐱᓯᐅ?ᒃ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. 4 ᐊᒻᒪ ᐅᓪᓗᖅᓯᐅᑎᖓ 

ᒪᑉᐱᒐᖅ 2-ᒥ. ᐊᖏᖅᐱᓯᐅ?ᒃ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑯᐊ ᐅᐃᒍᖅ 2-ᒦᑦᑐᐃᑦ, ᐅᐃᒍᖅ 

ᑮᓇᐅᔭᓂᑦ ᐃᓚᒋᐊᕈᑎᑦ. (ᑐᓵᔨᑎᒍᑦ) ᑖᒃᑯᐊ 

ᐃᓚᒋᐊᕈᑏᑦ ᐊᕐᕌᒍᖓ ᐃᓱᓕᑦᑐᒍ 2013. Vote 1 

ᖃᑎᓪᓗᒋᑦ ᐊᐅᓚᔾᔪᑎᓄᑦ $18,931,000. ᑖᒃᑯᐊ 

ᐃᓚᒋᐊᕈᑏᑦ ᑲᑎᓪᓗᒋᑦ ᐊᐅᓚᔾᔪᑎᓄᑦ 

$18,931,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ 

ᓇᓪᓕᑭᑖᕐᓂᕐᒧᑦ. 5. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 6. ᐊᖏᖅᐱᓯᐅ?ᒃ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 7. ᐊᖏᖅᐱᓯᐅ?ᒃ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, 

ᐊᖏᖃᑎᒌᑉᐱᑖ ᒪᓕᒐᒃᓴᖅ 42 ᑖᓐᓇ 

ᐃᓗᐃᒃᑲᐅᓈᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐊᖏᖅᐱᑖ ᑖᓐᓇ ᐱᖁᔭᖅ 62(2) ᑖᓐᓇ ᒪᓕᒐᒃᓴᖅ 

42 ᒫᓐᓇ ᑲᑎᒪᔾᔪᑎᒋᖃᑦᑕᖅᑕᑦᑎᓐᓂᑦ 

ᒪᓕᒐᓕᐅᕐᕕᒻᒥ ᐱᖓᔪᒋᓕᖅᑕᖓᓂ 

ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᕌᓐᓅᔪᓯ. ᑕᐃᒪ ᒥᓂᔅᑕ 

ᐲᑕᓴᓐ ᒪᓕᒐᒃᓴᖅ 42 ᒥᒃᓵᓄᑦ ᐅᒃᑯᐊᖅᓯᒍᑎᓂᒃ 

ᐅᖃᐅᓯᔅᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᖁᔭᓐᓇᒦᕈᒪᒐᒃᑭᑦ 

ᑲᑎᒪᔨᕋᓛᑦ ᑖᒃᑯᐊ ᐊᐱᖅᓱᖃᑦᑕᖅᑲᐅᒻᒪᑕ.  ᑕᐃᒪ 

ᐱᒻᒪᕆᐅᒻᒪᑦ ᑖᒃᑯᐊ ᑕᑯᔅᓴᐅᑦᑎᐊᕆᐊᖃᕋᑦᑕ 

ᓵᓴᒃᑕᐅᖃᑦᑕᕆᐊᖃᖅᑐᑕᓗ ᐊᒻᒪᓗ 

ᐊᒃᓱᕈᐃᓐᓇᕐᓂᐊᖅᐳᒍᑦ ᑕᒪᒃᑯᐊ ᒐᕙᒪᒃᑯᓐᓂᑦ 

ᐅᑉᐱᕈᓱᐃᓐᓇᖁᓪᓗᓯ ᐊᒻᒪᓗ ᐱᖃᓐᓇᕆᔭᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᒪᓕᒐᒃᓴᖅ 43 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

3, 2012-2013 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑕᐃᒪᑦᑕᐅᖅ ᐃᓛᒃ, ᒪᓕᒐᒃᓴᖅ 43-ᒥᒃ 

ᐱᓕᕆᐊᖃᕐᒥᒐᑦᑕ. ᒥᓂᔅᑕ, ᑲᔪᓯᔪᓐᓇᖅᓯᔪᑎᑦ 

ᒪᑐᐃᖅᓯᔾᔪᑎᓐᓄᑦ ᒪᓕᒐᒃᓴᖅ 43-ᒥᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᖁᕕᐊᓱᑦᑐᖓ 43 ᒪᓕᒐᒃᓴᖅ 

ᐃᓚᒋᐊᕈᑕᐅᓂᐊᖅᑐᖅ ᐊᑭᑐᔫᑎᓄᑦ 2012-13. 

 

ᒪᓕᒐᒃᓴᖅ 43 ᐊᑭᑐᔫᑎᓄᑦ ᐃᓚᒋᐊᕈᑕᐅᓂᐊᖅᑐᖅ 

2012-13. ᑲᑎᓪᓗᒋᑦ $628,000. ᑖᒃᑯᐊ 

ᐃᓗᓕᑯᓗᖏᑦ ᒥᑭᓪᓕᒋᐊᕈᑕᐅᓂᐊᖅᑐᑦ ᑕᒪᒃᑯᓄᖓ 

ᑲᔪ...ᓄᒃᑎᖅᑕᐅᓚᐅᖅᑐᐃᑦ 2011-12-ᒥᑦ ᑕᐃᑯᖓ 

2012-13 ᐊᕐᕌᒍᐊᓄᑦ. ᑖᒃᑯᐊ 

ᐃᓚᒋᐊᕈᑕᐅᓂᐊᖅᑐᑦ ᐊᑭᑐᔫᑎᓄᑦ 

ᐃᖅᑲᑐᐃᕝᕕᓕᕆᔨᒃᑯᓐᓄᑦ ᐱᐅᓯᕚᕆᐊᑦᑐᖁᓪᓗᖏᑦ 

ᐊᒡᓚᕝᕕᖏᑦ ᐃᓄᒃᓱᒐᓃᑦᑐᖅ ᑖᒃᑯᐊ  

ᐃᓕᓐᓂᐊᖅᑐᓕᕆᓂᕐᒨᖓᔪᑦ ᐋᕿᒃᓱᐃᓗᑎᒡᓗ 

ᓱᕋᒃᓯᒪᔪᓂᒃ. 

 

ᑖᒃᑯᐊ ᑲᑎᓪᓗᒋ ᐊᒡᒍᖅᑕᐅᒍᓐᓇᖅᑐᑦ ᐃᒪᓐᓇ: 

 

 $16,000 ᒥᑭᓪᓕᒋᐊᕈᑕᐅᓗᑎ ᑖᒃᑯᓄᖓ 

ᓄᒃᑎᖅᑕᐅᔪᓄᑦ ᓄᓇᕘᑦ ᓯᓚᒃᑐᓴᕐᕕᖕᒧᑦ 

ᑕᐃᒃᑯᓄᖓ ᐱᓕᕆᐊᒃᓴᐃᑦ ᐃᓕᓐᓂᐊᕕᖕᒥᐅᑦ 

ᐱᖅᑯᓯᓕᕆᒡᕕᖕᒧᓪᓗ; 

 

 $903,000 ᒪᓕᒐᓕᕆᔨᒃᑯᑦ ᐊᒡᓚᒡᕕᖓᑕ 

ᐋᖅᑭᒋᐊᖅᑕᐅᓂᖓᓄ ᐃᓄᒃᓱᒐᐃᓂᒃ 

ᐊᑭᖃᖅᑐᖅ $1 ᒥᓕᐊᓐ ᐊᒻᒪᓗ 

ᒥᑭᓪᓕᒋᐊᖅᑕᐅᓪᓗᑎᑦ  $97,000 ᒥᑭᔫᑎᓄᑦ 

ᓴᓇᒡᔪᑎᒃᓴᐃᑦ ᑕᐃᑲᓂ ᐃᑲᔪᖅᑕᐅᕕᖕᒥ; 

 

 $180,000 ᖁᓄᖅᓯᒋᐊᕈᑕᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᖕᓄᑦ ᐱᖓᓲᑐᓄᑦ 

ᐋᖅᑭᒋᐊᖅᑕᓂᐊᕐᒪᑕ; 

 

 $294,000 ᒥᑭᓪᓕᒋᐊᕈᑕᐅᔪᖅ ᐃᒪᖕᓇ 

ᓄᒃᑎᖅᑕᐅᓯᒪᔪᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐃᓄᓕᕆᔨᒃᑯᓐᓂᓪᓗ, ᑕᓐᓇ $275,000 

ᐱᔾᔪᑎᖃᖅᑐᖅ ᕿᑭᖅᑕᓂ ᐋᓐᓂᐊᕐᕕᖕᒧᑦ 

$19,000 ᐱᔾᔪᑎᖃᖅᑐᖅ ᓇᐅᔮᑦ 

ᐋᓐᓂᐊᕐᕕᐊᓄᑦ; 

 

 $622,000 ᒥᑭᓪᓕᐊᕈᑕᐅᔪᖅ 

ᓄᒃᑎᖅᑕᐅᓚᐅᖅᑐᓄᑦ 8-ᓄᑦ 

ᐱᓕᕆᐊᕆᓂᐊᖅᑕᖏᖕᓄᑦ ᓄᓇᓖᑦ 

ᒐᕙᒪᓕᕆᔨᖏᑦᑕ ᐃᓗᓕᖃᖅᓱᑎ ᐃᓚᖃᖅᑐᑦ 

ᐱᓐᖑᐊᕐᕕᓕᕆᓂᕐᒥᑦ, ᖃᕆᓴᐅᔭᕆᓕᔾᔪᑏᑦ 

ᐃᒡᓗᐃᑦ ᓄᓇᓖᓪᓗ ᐊᒡᓚᒡᕖᑦ ᐊᓯᖏᓪᓗ 

ᐃᒡᓗᐃᑦ; ᐊᒻᒪᓗ 

 

 $779,000 ᒥᑭᓪᓕᒋᐊᕈᑕᐅᔪᖅ, 

ᓄᒃᑎᖅᑕᐅᓯᒪᔪᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ ᐱᖓᓱᓄᑦ 

ᖃᖓᑕᔫᒃᕕᖕᓄᑦ 

ᐱᐅᓯᕙᓪᓖᕆᐊᖅᑕᐅᓂᐊᖅᑐᓄᑦ. 

 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᓱᖅᑕᐅᔪᒪᑐᐃᓐᓇᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓵᓐ, ᑲᑎᒪᔩᑎ ᑖᒃᑯᐊ 

ᐅᒃᑯᐃᖅᓯᔾᔪᑕᐅᕋᑖᖅᑐᑦ ᒥᒃᓵᓄᑦ 

ᐅᖃᐅᓯᒃᓴᑐᐃᓐᓇᖃᖅᑐᖅᑕᖃᕐᒪᖔᔅᓯ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪ 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᐊᒻᒪᓗ ᑕᐃᖕᓇ 

ᓇᐅᔮᓄᑦ $19,000 ᑐᑭᓯᐊᓂᓚᐅᕋᒃᑯᑦ 

ᑐᑭᓯᑎᑕᐅᕌᓂᓚᐅᕋᒪ ᐊᐱᖅᑯᑎᒃᓴᖃᓐᖏᒃᖢᖓᓗ 

ᖁᔭᓐᓇᒦᑐᐃᓐᓇᖅᖢᖓ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ, 

ᐊᑎᖁᑎᖃᕈᓐᓃᕋᒪ. ᑖᒃᑯᐊ ᒪᓕᒐᒃᓴᖅ 43 

ᒪᒃᐱᒐᖓᓄᑦ 4-ᒨᕈᓐᓇᓯᖕᒥᒐᒃᑕ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᐊᖏᖅᑕᐅᓯᒪᓐᖏᑦᑐᑦ ᑖᒃᑯᐊ 

ᐊᑕᐅᓯᕐᒥᑦ ᐊᐅᓚᑕᐅᔪᑦ (ᑐᓵᔨᑎᒎᕈᓐᓃᖅᑐᑦ). -

16,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᑖᓐᓇ ᐊᑖᓂ ᑖᓐᓇ -$16,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᒃᐱᒐᖓ 5-

ᒨᕈᓐᓇᓯᖕᒥᔪᒍᑦ, ᐃᖅᑲᖅᑐᐃᔪᓕᕆᓂᕐᒧᑦ ᐊᑭᑐᔫᑎᑦ 

ᓯᕗᓂᐊᓂ ᐊᖏᖅᑕᐅᓯᒪᔭᕇᓐᖏᑦᑐᑦ, 

ᐊᖓᔪᖅᑳᖃᕐᒥᒃ. ᑲᑎᓪᓗᒍ ᐊᖓᔪᖅᑳᖃᕐᕕᒃ. 

$997,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᒍᔭᐅᓯᒪᔪᓕᕆᔩᑦ. 

ᑲᑎᓪᓗᒋᑦ ᑎᒍᔭᐅᓯᒪᔪᓕᕆᔩᑦ. -$94,000, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᑕᐅᓇᓂ ᐊᑖᓂ. 

ᑲᑎᓪᓗᒍ ᐱᓕᕆᕕᒃ. $903,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᒃᐱᒐᖓ 6. 

ᐃᓕᓐᓂᐊᖅᑐᓕᕆᓂᖅ. ᐊᑭᑐᔫᑎᓄᑦ. ᓯᕗᓂᐊᓂ 

ᐊᖏᖅᑕᐅᓯᒪᓐᖏᑦᑐᑦ. ᑎᒥᐅᔪᒧᑦ ᐱᔨᑦᑎᕋᐅᑎᑦ. 

ᑲᑎᓪᓗᒋᑦ ᑎᒥᐅᔪᒧᑦ ᐱᔨᑦᑎᕋᐅᑎᑦ. $180,000, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓪᓗᒍ ᐱᓕᕆᕕᒻᒧᑦ 

$180,000, ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓᑦ 7. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ. ᐊᑭᑐᔫᑎᓄᑦ. 

ᓯᕗᓂᐊᓂ ᐊᖏᕈᑕᐅᓯᒪᓐᖏᑦᑐᑦ. ᐊᖓᔪᖅᑳᖃᕐᕕᒃ. 

ᑲᑎᓪᓗᒍ ᐊᖓᔪᖅᑳᖃᕐᕕᒃ. -$294,000. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓇ 

ᖁᕕᐊᒋᔭᖕᒪᕆᐊᓗᒐᓗᐊᕋ $275,000 

ᐃᓚᓐᖓᕆᐊᕐᓂᐊᕐᒪᑦ 

ᐊᑐᖅᑕᐅᒍᒪᒐᔭᓐᓄᐊᓚᐅᖅᑑᒐᓗᐊᑦ, 

ᐅᓂᒃᑲᐅᔾᔭᐅᕌᕐᔪᒍᓐᓇᖅᖤᕈᒪᓘᓐᓃᑦ ᓱᕐᓗ ᑕᒡᕙ 

ᑭᓱᒧᑦ ᑖᖕᓇ ᐃᓚᓐᖓᔪᐊᑳᓪᓚᒃᑐᐊᓘᕙ? 

ᖁᕕᐊᒋᔭᖕᒪᕆᐊᓗᒐᓗᐊᕌᓗᐃᓛᒃ 

ᑐᑭᓯᐅᒪᔪᒪᑐᐃᓐᓇᖅᑐᖓ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᑕᐃᔅᓱᒪᓂᐅᑎᓪᓗᒍ ᑖᓐᓇ 

ᓄᒃᑎᕆᐊᖃᖅᓱᕆᓚᐅᖅᓯᒪᒐᓗᐊᕋᑦᑎᒍ ᑕᐃᒫᒃ 

ᐊᑭᓕᖅᓴᕈᔪᔪᑦ ᓈᒻᒪᑦᑐᒧᑦ ᐊᕌᒎᒧᑦ ᑕᐃᑯᖓ  

ᑐᕌᖓᓕᖅᑐᖅ ᐋᖅᑭᓂᐊᕐᓗᓂ 

ᐃᓚᓐᖓᖅᑕᐅᓛᕐᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᑎᖁᑎᖃᕈᓐᓃᕐᒥᒐᒪ. ᐱᒋᐊᒃᑲᓂᕐᓗᑕ 

ᐊᓐᓂᐊᖃᕐᓇᖏᑦᑐᓕᕆᔨᒃᑯ ᐊᑭᑐᔫᑎᓄᑦ. 

ᑲᑎᓪᓗᒋᑦ -$294,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑲᑎᑦᑐᒋᑦ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐅᓇᓂ -$294,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 8. ᓄᓇᓖᑦ 

ᒐᕙᒪᓕᕆᔨᖏᑦ. ᐊᑭᑐᔫᑏᑦ ᐊᖏᖅᑕᐅᓯᒪᓐᖏᑦᑐᑦ. 

ᐸᕐᓇᐅᑏᓪᓗ ᑲᑎᓪᓗᒋᑦ ᐊᑭᓕᒃᓴᐅᓪᓗᓂ  

-$622,000. ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᖃᒪᓂᑦᑐᐊᕐᒥᐅᑦ ᑐᑭᓯᑦᓯᐊᖁᓪᓗᒋᑦ ᑕᐃᒪ 

ᐊᐱᕆᒍᒪᔪᖓ ᖃᒪᓂᑦᑐᐊᕐᒥ ᑕᐃᓐᓇ ᒥᓗᒃᑲᕐᕕᒻᒧᑦ 

$13,000 ᐊᒻᒪᓗ ᐅᖅᓱᐋᓗᖃᕐᕖᓪᓗ 

ᐊᖏᓪᓕᕙᓪᓕᖅᑕᐅᓪᓗᑎᑦ $107,000. ᑖᒃᑯᐊ 

ᑭᓱᓂᑦ ᐃᓗᓕᖃᖅᑲᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

$170,000-ᓛᔫᔮᕆᑦᓯᐊᕋᑖᕋᒃᑭᑦ $107,000-ᒥᒃ. 

ᑐᑭᓯᓇᖅᑐᖅ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐊᐱᕆᓚᐅᖅᑕᖓ. ᑖᒃᑯᐊ 

ᐊᑭᓕᕆᐊᓖᑦ ᑎᑭᓚᐅᕐᒪᑕ ᑕᐃᒫᒃ 

ᐊᑭᓕᕆᐊᖃᓚᐅᕋᑦᑎᒍ. ᑕᐃᒫᒃ ᐊᕐᕌᒍᒧᑦ ᑕᐃᒫᒃ 

ᐋᖅᑭᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᓂᓐᖓᖅ. ᐊᑎᖁᑎᖃᕈᓐᓃᕐᒥᒐᒪ. ᒪᒃᐱᒐᖓ 8. 

ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ ᐊᑭᑐᔫᑎᓄᑦ ᐸᕐᓇᐅᑎᑦ 

ᑲᑎᓪᓗᒋᑦ -$622,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᓪᓗᒋᑦ -$622,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖓ 9. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑭᑐᔫᑎᔅᓴᐃᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᐃᖏᕐᕋᔪᓕᕆᓂᕐᒧᑦ ᑲᑎᓪᓗᒋᑦ -$779,000. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᐊᐱᖅᑯᑎᒋᔪᒪᓪᓗᒍ ᐅᓇ ᐃᖃᓗᐃᑦ 

ᖃᖓᑕᓲᒃᑯᕕᒻᒧᑦ ᐸᕐᓇᑦᑕᐅᓂᖓ 

ᑎᑎᕋᐅᔭᖅᑕᐅᓂᖓᓗ ᖃᓰᓐᓇᕈᕆᐊᕐᒪᒎᖅ 

-$728,000-ᓂᒃ. ᖁᕕᐊᒋᔭᒻᒪᕆᐋᓗᒋᒐᓗᐊᖅᖢᒍ 

ᖁᕕᐊᒋᔭᒻᒪᕆᐋᓘᒋᓪᓗᒍᓗ ᑭᓯᐊᓂ 

ᐱᖏᒐᒍᒪᓐᖏᑐᐃᓐᓇᖅᖢᖓ ᐅᓇᖃᐃ ᐱᐅᔪᖅ 

ᑖᓐᓇ ᖃᓰᓐᓇᕈᕆᐊᕈᑎᖓᖓᐃ? ᐃᓐᓇ 

ᑲᑎᒪᔨᐅᖃᑎᒐ ᒥᔅᑕ ᓂᓐᖓᖅ 

ᐱᑕᖃᓚᐅᕋᓗᐊᖅᑐᓂᒎᖅ 

ᐱᑕᖃᕈᓐᓃᖅᑐᖃᖃᑦᑕᕐᒪᑦ. 

ᐅᓂᒃᑲᐅᔾᔭᐅᖁᑐᐃᓐᓇᖅᑐᒥ ᑲᑎᒪᔨᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᒃᑲᓗ ᐅᕙᖓᓗ ᑖᓐᓇ ᐱᐅᔫ 

ᐃᓚᓐᖓᖅᑕᐅᓯᒪᒻᒪᖔᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᓄᒃ 

ᐊᐱᕆᒻᒪᑦ. ᑕᐃᒃᑯᐊ ᑕᐃᒪᓐᓇ 

ᐊᑭᓕᐅᑎᑦᓴᖃᓚᐅᖅᖢᑕ ᐊᒻᒪᓗ 

ᐱᐊᓂᒃᓯᒪᓕᖅᑎᓪᓗᒋᑦ ᐊᑭᓕᖅᖢᒋᑦ ᖃᐅᔨᓚᐅᕋᑦᑕ 

ᑕᒪᒃᑯᓄᖓ ᐊᑭᓕᐅᑎᔅᓴᐃᑦ 2011-12 ᑕᐃᒪ 

ᑕᒪᓐᓇ ᑖᒃᑯᐊ ᐊᑐᒐᒃᓴᐅᑲᓐᓂᓕᖅᑐᑦ. ᑕᐃᒪᓐᓇ 

ᐊᑭᓕᐅᑎᔅᓴᐅᒐᔭᖅᑐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᖁᔭᓐᓇᒦᒃ ᒥᔅᑕ ᐃᓄᒃ. ᐊᑎᖁᑎᖃᕈᓐᓃᕐᒥᒐᒪ. 

ᐱᒋᐊᑦᑎᐊᓕᓵᒃᑲᓂᕐᒥᑕᐃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᖏᖅᑕᐅᕙᒌᖅᓯᒪᓐᖏᑦᑐᑦ 

ᐊᑭᑐᔪᖅᑐᕈᑎᓄᑦ ᐃᖏᕐᕋᔪᓕᕆᓂᕐᒧᑦ ᑲᑎᓪᓗᒋᑦ  

-$779,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐅᓇᓂ ᐊᑖᓂ ᑲᑎᑦᑐᒋᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

-$779,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖓ 2. 

ᐅᓪᓗᖅᓯᐅᑦ 1. ᐊᑭᑐᔫᑎᓄᑦ. ᐊᑭᑐᔫᑎᓄᑦ ᐱᔭᐅᔪᑦ. 

-$628,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ 43-

ᒨᕈᓐᓇᖅᓯᒻᒥᔪᒍᑦ ᑕᐃᑲᓂ ᖃᐅᓪᓗᖅᑐᒥᑦ binders-

ᓂ ᐊᑐᕋᑖᖅᑲᐅᔭᑦᑎᓐᓄᑦ. ᓂᑭᑦᑖᕐᓗᑕ. (ᑐᓵᔨᑎᒍᑦ) 

ᒪᓕᒐᒃᓴᖅ 43. ᑲᔪᓯᒍᓐᓇᖅᓯᒻᒥᔪᒍᑦ. ᑮᓇᐅᔭᐃᑦ 

ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 

3, 2012-2013. 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 4 ᐃᓚᖃᕐᒪᑦ 

ᐅᓪᓗᖅᓯᐅᒻᒥᒃ ᒪᑉᐱᒐᖅ 3-ᒥ. ᐅᓪᓗᖅᓯᐅᑎᑦ 

ᑮᓇᐅᔭᐃᑦ ᐃᓚᒋᐊᕈᑎᑦ. ᐃᓚᒋᐊᕈᑎᒃᓴᐃᑦ 

ᑮᓇᐅᔭᐃᑦ ᐊᑐᖅᑕᐅᔪᑦ ᒫᔅᓯ 31, 2003. 

ᓂᕈᐊᕐᓂᖅ 2: ᐊᑭᑐᔫᑎᑦ. ᑲᑎᓪᓗᒋᑦ ᐊᑭᑐᔫᑎᑦ -

$628,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 4. ᐅᓪᓗᖅᓯᐅᑎᒥᒥ 

ᑕᐃᒃᓱᒪᓂ ᑕᑯᕋᑖᖅᑕᑦᑎᓐᓂᑦ ᒪᑉᐱᒐᖓ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, 

ᐊᖏᖃᑎᒌᑉᐱᓰ ᒪᓕᒐᒃᓴᖅ 43 ᑖᓐᓇ 

ᐃᓗᐃᒃᑲᐅᓈᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖃᑎᒌᑉᐱᑖ 

ᑖᓐᓇ ᑐᑭᒧᐊᕈᑎ 62(2) ᒪᓕᒐᒃᓴᖅ 43 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒋᖃᑦᑕᖅᑕᔅᓯᓐᓂ 

ᐱᖓᔪᒋᓕᖅᑕᖓᓂ ᐅᖃᓕᒫᖅᑕᐅᔪᓐᓇᖁᓕᖅᑐᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᕌᓘᔪᓯ. ᒥᓂᔅᑕ ᐲᑕᓴᓐ 

ᐅᒃᑯᐊᖅᓯᔾᔪᑎᒋᕙᓪᓕᐊᔭᕐᓂᑦ ᐅᖃᐅᓯᔅᓴᖃᕈᕕᕈᑦ 

ᒫᓐᓇ ᐱᕕᖃᖅᑎᑕᐅᔪᑎᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐅᓪᓗᒥ 

ᐃᖅᑲᓇᐃᔭᖅᑎᓕᒫᒃᑲ, ᓄᓇᕗᒻᒥᓗ, ᑖᒃᑯᐊ 

ᓄᓇᕗᒻᒥ ᐃᖅᑲᓇᐃᔭᖅᑐᑦ ᐱᓕᕆᑦᑎᐊᖅᓯᒪᒻᒪᑕ 

ᑖᒃᑯᐊ ᐊᑭᑐᔫᑏᑦ ᐊᑐᖅᑐᔅᓴᐃᑦ 

ᐱᓕᕆᐊᕆᔭᐅᓯᒪᒻᒪᑕ ᑕᒪᕐᒥᓪᓗ 

ᐱᓕᕆᑦᑎᐊᖅᓯᒪᒻᒪᑕ ᑕᒪᑐᒥᖓ ᑮᓇᐅᔭᓂᒃ 

ᐱᔾᔪᑎᖃᖅᑐᑎᒃ ᖁᔭᓐᓇᒦᒻᒪᕆᑉᐸᒃᑲ ᒐᕙᒪᒃᑯᓐᓂᑦ 

ᑲᑎᒪᔨᐅᖃᑎᓐᓄᓪᓗ ᓇᓗᓇᓐᖏᑦᑐᖅ. 

 

ᑕᐃᒪ ᖁᕕᐊᓱᕝᕕᐅᓕᖅᑎᓪᓗᒍ ᑕᐃᒃᑯᐊ 

ᖁᕕᐊᓱᑦᑎᐊᖁᔭᒃᑲ ᑎᒻ ᕗᕋᐅᓐ ᓄᕕᐱᕆᒥ ᑖᒃᑯᐊ 

ᑮᓇᐅᔭᓂᒃ ᑲᑎᖅᓱᐃᒐᓱᓐᓄᐊᖅᐳᑦ ᐊᖑᑎᑦ 

ᐋᓐᓂᐊᕈᑎᑖᕆᖃᑦᑕᖅᑕᖏᓐᓂᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᐃᕕᐊᖏᒃᑯᑦ ᐋᓐᓂᐊᕈᑎᑖᖃᑦᑕᖅᑐᓄᑦ. 

 

ᖁᕕᐊᓱᕝᕕᐅᑎᓪᓗᒍᑦᑕᐅᖅ ᑕᐃᒃᑯᐊ ᐃᖅᑲᐃᖁᔭᒃᑲ 

ᑕᒪᕐᒥᒃ, ᑕᒪᕐᒥᓗᑦᑖᖅ ᐃᑲᔪᕆᐊᖃᕐᒪᑕ ᑮᓇᐅᔭᑎᒍᑦ 

ᐃᑲᔪᕋᓱᐊᕐᓗᑎᒃ ᐊᖏᕐᕋᖃᓐᖏᑦᑐᓄᑦ ᐊᒻᒪᓗᑦᑕᐅᖅ 

Girl Guides-ᓂᓪᓗ ᐊᒻᒪᓗᑦᑕᐅᖅ ᐊᕐᕌᒍᒥ ᓄᑖᒥᑦ  

ᑕᐃᒪᓐᓇ ᖃᓄᐃᑦᑕᐃᓕᒪᒐᓱᓐᓂᐊᖅᑐᖓ 

ᑕᐃᒪᓐᓇᐃᑦᑐᓂᑦ Girl Guides ᓯᓚᕙᕌᖏᓐᓂᑦ 

ᓂᐅᕕᕈᒪᒐᓗᐊᖅᑐᖓ ᐱᑦᑕᐃᓕᒪᒐᓱᐊᕋᒪ. 

 

ᑕᐃᒪ ᑖᒃᑯᐊᓗᑦᑖᑦᑎᐊᑦ ᓄᓇᕗᒻᒥᐅᓗᑦᑖᑦᑎᐊᓪᓗ 

ᐅᓗᕆᐊᓇᓐᖏᑦᑐᒦᓪᓗᑎᒃ 

ᖁᕕᐊᓱᕝᕕᔅᓯᐅᑦᑎᐊᖁᕙᕗᑦ. ᑕᑯᓛᕆᕗᒍᑦ 

ᑲᑎᒪᓕᕈᑦᑕ ᓄᑖᒥᑦ ᐊᕐᕌᒍᒥᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ 

ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑏᒃᑭᒃ ᑕᕝᕗᖓ 

ᐅᓂᒃᑳᕆᐊᖅᑐᕈᓐᓇᖅᓯᒪᕋᑖᕋᕕᑦ, 

ᐊᐱᖅᓱᖅᑕᐅᔪᓐᓇᖅᑐᓯᓗ. ᒪᓐᓇ ᐃᖅᓱᖅᑏ ᑖᒃᑯᐊ 

ᐃᑲᔪᑲᐃᓐᓇᓚᐅᕐᒥᒃᑭᑦ ᐱᔭᕇᕋᑦᑕ ᑖᒃᑯᓄᖓ.  

 

ᖁᔭᓐᓇᒦᒃ ᐃᖅᓱᖅᑏ. ᑕᐃᓐᓇ ᐅᖃᖅᑎ 

ᒪᓕᒐᓕᐅᖅᑎᒃᑯᓄᑦ ᖃᐃᖁᒐᓗᐊᖅᐸᕋ 

ᒪᑐᐃᖅᓯᒍᓐᓇᖁᓪᓗᒍ.  

 

ᒪᓕᒐᒃᓴᖅ 45 - ᒪᓕᒐᖅ ᐱᔾᔪᑎᓕᒃ 

ᓂᕈᐊᖅᑕᐅᕝᕖᑦ ᐊᑎᖏᓐᓂᑦ ᐊᒻᒪᓗ 

ᐃᑦᑐᖅᓯᐅᑎᑖᕈᑎᑦ ᐃᓚᖏᓐᓄᑦ 

ᐊᖓᔪᖅᑲᐅᑎᓄᑦ ᒪᓕᒐᓕᐅᕐᕕᒻᒥ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᖃᐃᔪᓐᓇᕋᒪ 

ᑲᑎᒪᑐᐃᓐᓇᖅᑎᓪᓗᑕ ᐱᓕᕆᐊᖃᕐᓂᐊᑎᓪᓗᑕ 

ᐱᖁᔭᒃᓴᖅ 45. ᐱᖁᔭᒃᓴᖅ ᐱᔾᔪᑎᖃᖅᑐᖅ 

ᓂᕈᐊᖅᑕᐅᕖᑦ ᐊᑎᖏᑦ ᐊᒻᒪᓗᑦᑕᐅᖅ 

ᐊᑭᓕᖅᓱᖅᑕᐅᒍᑎᒋᔭᖏᑦ ᑕᒪᒃᑯᐊ 

ᐱᓕᕆᐊᓂᐊᖅᑎᓪᓗᒍ.  

 

ᒪᓕᒐᒃᓴᖅ 45 ᐱᔾᔪᑎᖃᕐᒪᑦ ᒪᕐᕉᓐᓂᒃ ᐋᖅᑭᓱᐃᓂᖅ 

ᐊᑏᑦ ᑕᐃᒎᓯᖏᓐᓂᒃ ᑖᒃᑯᐊ ᓂᕈᐊᖅᑕᐅᕐᕖᑦ 

ᓂᕈᐊᕐᓇᐅᓛᖅᑎᓪᓗᒍ ᐋᖅᑭᒋᐊᖅᓯᓗᑎᓪᓗ 

ᐱᖁᔭᓂᒃ ᐊᓯᖏᓐᓂᒃ ᑕᒪᒃᑯᐊ ᓂᕈᐊᖅᑐᓕᕆᔩᑦ 

ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑎᑯᓐᓄᑦ  

ᐃᓚᐅᑎᑕᐅᔪᓐᓇᖁᓪᓗᒋᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᓄᖃᕈᒪᓲᕈᑎᖏᓐᓄᑦ.  

 

ᐃᒃᓯᕙᐅᑖᖅ, ᓯᕗᓪᓕᖅᐹᒥ ᐅᖃᐅᓯᖃᕐᓂᐊᖅᐳᖓ 

ᑕᒪᒃᑯᓂᖓ ᓂᕈᐊᖅᑕᕐᕖᑦ ᐊᑎᖏᓐᓂᒃ 

ᑕᐃᒎᓯᖏᓐᓂ. 

 

ᑲᑎᒪᔩᑦ ᐃᖅᑲᐅᒪᔪᔅᓴᐅᒻᒪᑕ ᒪᓕᒐᒃᓴᖅ 22, ᑖᓐᓇ 

ᐱᔾᔪᑎᖃᖅᑐᖅ ᐊᑎᖏᓐᓂ ᓂᕈᐊᕐᕕᓐᓂ ᓄᓇᕗᒻᒥ 

ᐊᖏᖅᑕᐅᓚᐅᖅᓯᒪᒻᒪᑦ ᐊᒃᑐᕝᕙ 31, 2011-

ᖑᑎᓪᓗᒍ. ᑖᓐᓇ ᐱᖁᔭᒃᓴᖅ ᐊᑐᓕᖅᑎᑎᒻᒪᒻᒪᑦ 

ᐱᖁᔨᕗᖔᕈᑕᐅᓚᐅᖅᑐᓂᒃ ᑕᒪᒃᑯᐊ 

ᓂᕈᐊᖅᑐᓕᕆᓂᕐᒧᑦ ᓲᕐᓗ ᖃᐅᔨᓴᖅᑎᐅᓚᐅᖅᑐᖅ 

ᐊᕐᕌᓂ ᑕᕝᕙᓂ.  

 

ᑕᕙᓐᖓᑦ ᑲᔪᓯᑎᑕᐅᓚᐅᖅᑎᓪᓗᒍ ᒪᓕᒐᒃᓴᖅ 22, 

ᑲᑎᒪᔩᑦ ᒪᓕᒐᓕᐅᖅᑎᒃᑯᓐᓂ ᐃᓚᐅᓚᐅᕐᒪᑕ 

ᑲᑎᒪᔨᓕᕆᔨᒃᑯᓐᓄᑦ ᐱᔾᔪᑎᖃᖅᖢᑎᑦ ᑕᒪᒃᑯᓂᖓ 

ᑕᐃᒎᓯᖏᓐᓂ ᓂᕈᐊᖅᑕᐅᕐᕖᑦ. ᑕᐃᒪ ᑲᑎᒪᔩᑦ 

ᐊᖏᕈᑎᖃᓚᐅᖅᐳᑦ ᑖᒃᑯᓂᖓ 

ᐋᖅᑭᒋᐊᕈᑕᐅᓂᐊᖅᑐᓂᒃ ᐅᓪᓗᒥ 

ᐅᖃᐅᓯᕆᓂᐊᖅᑕᑎᓐᓂᒃ.  

 

ᖃᐅᔨᒪᔪᖓ ᑲᑎᒪᔨᐅᔪᑦ ᐊᖏᕐᓂᐊᖅᑐᑦ ᑕᒪᒃᑯᐊ 

ᐋᖅᑭᓱᕈᑕᐅᓚᐅᖅᑐᑦ ᐃᓚᒋᐊᕈᑕᐅᓂᐊᕐᒪᑕ 

ᑐᑭᓯᒍᑎᔅᓴᑎᓐᓄᑦ ᓂᕈᐊᖅᑕᐅᕝᕖᑦ ᑕᐃᒎᓯᖏᓐᓄᑦ 

ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᑕᒪᒃᑯᐊ ᓄᓇᕗᒻᒥ 

22-ᖑᓂᐊᖅᑐᑦ ᓂᕈᐊᖅᑕᐅᕖᑦ ᑕᐃᔅᓱᒪᓂ 

ᐅᖃᓚᐅᕋᒪ ᐊᒡᓚᕝᕕᖓ ᑖᒃᑯᐊ 

ᓂᕈᐊᖅᑐᓕᕆᔨᕐᔪᐊᒃᑯᑦ ᐱᓕᕆᕙᓪᓕᐊᓂᐊᓕᕐᒪᑕ 

ᐸᕐᓇᓪᓗᑎᑦ ᐊᒻᒪᓗ ᑎᑎᕋᖅᐸᓪᓕᐊᓗᑎᑦ 

ᑕᒪᒃᑯᓂᖓ ᐊᑎᖏᓐᓂ ᐊᒥᓱᓕᐅᕐᓗᑎᓪᓗ 

ᓂᕈᐊᕐᔪᐊᕐᓇᐅᓚᐅᓐᖏᓐᓂᐊᓂ.  

 

ᐃᒃᓯᕙᐅᑖᖅ, ᑕᐃᒪ ᐱᓕᕆᐊᖃᕐᓂᐊᓕᖅᐳᖓ 

ᑐᒡᓕᐊᓂ ᒪᓕᒐᒃᓴᖅ 45-ᒦᑦᑐᖅ. 

 

ᑲᑎᒪᔨᐅᓪᓗᑕ ᖃᐅᔨᒪᒐᑦᑕ ᐃᖅᑲᓇᐃᔭᖅᑎᖏᑦ 

ᓄᓇᕗᒻᒥ ᒐᕙᒪᒃᑯᓐᓂ ᐃᓚᐅᔪᓐᓇᕐᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᓄᖅᑲᕈᒪᓯᐅᑎᖏᓐᓂ 

ᑖᒃᑯᐊ ᓲᕐᓗ ᓄᖅᑲᖅᐸᑕ 

ᑮᓇᐅᔭᖅᑖᕈᑎᔅᓴᐅᒐᔭᖅᑐᑦ ᐱᖁᔭᖅ ᒪᓕᓪᓗᒍ. 

ᑕᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖓ 

ᐱᔾᔪᑎᖃᕐᒪᑦ ᐃᓚᐅᔪᓐᓇᐅᕈᓐᓇᖁᓪᓗᒋᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᓚᒋᔭᐅᑉᐸᑕ ᑲᓇᑕᐅᑉ  



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᖏᓐᓄᑦ ᑕᐃᒪᓐᓇ ᐃᓚᖓᓂ ᐅᖃᖅᓯᒪᔪᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ.  

 

ᑲᑎᒪᔩᑦ ᖃᐅᔨᒪᔪᔅᓴᐅᒻᒪᑕ ᐃᓚᖓᓃᑦᑐᖅ 40(3)(f) 

ᒪᓕᒐᓕᐅᖅᑎᑦ ᐊᐅᓚᑦᑎᔩᓪᓗ ᑲᑎᒪᔨᖏᑦᑕ 

ᐱᖁᔭᖓᑦ ᑖᒃᑯᐊ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

ᐃᒪᓐᓇ ᐋᖅᑭᓯᒍᓐᓇᕐᒪᑕ 

ᐊᑭᓕᖅᑐᖅᑕᐅᒍᑕᐅᓂᐊᖅᑐᓂᒃ ᐃᒻᒥᒃᑰᓕᖓᔪᓄᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᓕᐅᖅᑎᑦ. 

 

ᒫᓐᓇ ᑖᓐᓇ ᓂᕈᐊᖅᑐᓕᕆᔨᕐᔪᐊᖅ ᓄᓇᕗᒻᒥ 

ᐊᒻᒪᓗᑦᑕᐅᖅ ᐅᖃᐅᓯᓕᕆᓂᕐᒧᑦ ᑲᒥᓯᓇ ᓄᓇᕗᒻᒥ 

ᐊᑭᓕᖅᑐᖅᑕᐅᖃᑦᑕᕐᒪᑕ 

ᐃᖅᑲᓇᐃᔭᐃᓐᓇᕐᓂᖏᓐᓄᑦ. ᑭᓯᐊᓂ ᑖᒃᑯᐊ ᑕᒪᒃᑮ 

ᐃᓚᒋᔭᐅᓐᖏᒃᖢᑎᑦ ᑖᒃᑯᓄᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑕᐃᒪᓐᓇ 

ᑕᐃᒍᖅᑕᐅᓂᖓᓂ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᒐᕙᒪᒃᑯᓐᓂ ᐱᖁᔭᖅ. ᑕᒪᓐᓇ ᐱᔾᔪᑎᒋᓪᓗᒍ 

ᐃᒻᒥᒃᑰᓕᖓᔪᐃᑦ ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᐊ 

ᐅᓂᒃᑳᖃᑦᑕᕐᒪᑕ ᒪᓕᒐᓕᐅᖅᑎᒃᑯᓐᓄᑦ ᑕᒪᐃᓐᓄᑦ 

ᐃᖅᑲᓇᐃᔭᖅᑎᐅᖏᓐᓅᓐᖏᑦᑐᖅ ᒐᕙᒪᒃᑯᑦ. ᑕᒪᓐᓇ 

ᐱᔾᔪᑎᒋᓪᓗᒍ ᑖᓐᓇ ᓂᕈᐊᖅᑐᓕᕆᔨᓄᑦ ᓄᓇᕗᒻᒥ 

ᐊᒻᒪᓗ ᐅᖃᐅᓯᓕᕆᔩᑦ ᓄᓇᕗᒻᒥ 

ᐃᓚᐅᖃᑦᑕᖅᖢᑎᑦ ᐃᒪᓐᓇ ᓄᖅᑲᕈᒪᓯᐅᑎᓂᒃ 

ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᓂᒃ ᒪᓕᒐᓂ 

ᒪᓕᒃᖢᑎᑦ. 

 

ᑖᓐᓇ ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓯᓇ ᐊᒻᒪᓗ 

ᑐᑭᓯᒋᐊᕈᑎᔅᓴᓂᒃ ᑲᓐᖑᓇᖅᑐᓂᓪᓗ ᑲᒥᓯᓇ 

ᓄᓇᕗᒻᒥ ᑕᒪᕐᒥ Lawyer-ᖑᒻᒪᑎᒃ ᐊᒻᒪᓗᑦᑕᐅᖅ 

ᑕᒪᓐᓇ ᐱᔾᔪᑎᒋᓪᓗᒍ ᐅᓂᒃᑳᕆᐊᖃᖃᑦᑕᖅᖢᑎᑦ 

ᑕᐃᒪᓐᓇ ᑖᒃᑯᐊᓗ ᐃᑲᔪᕈᑎᑦᑖᔾᔮᖏᒃᖢᑎᑦ 

ᓄᖅᑲᑐᖅᓯᐅᑎᑖᕐᓂᕐᒧᑦ ᑖᒃᑯᐊ ᑕᒪᕐᒥᓪᓗ 

ᓄᓇᕗᒥᐅᑕᐅᓇᑎᒃ.  

 

ᐅᖃᕈᒪᓪᓗᖓ ᑖᒃᑯᐊ ᐃᖅᑲᓇᐃᔭᐃᓐᓇᖅᑐᑦ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅ ᐃᖅᑲᓇᐃᔭᖅᑎᖏᑦ 

ᐊᒻᒪᓗᑦᑕᐅᖅ ᓂᕈᐊᑐᓕᕆᔨᒃᑯᑦ ᐃᖅᑲᓇᐃᔭᑎᖏᑦ 

ᓄᓇᕗᒻᒥ ᓇᓗᓇᐃᖅᑕᐅᓯᒪᒻᒪᑕ ᑕᒡᕙᓂ ᐅᖃᐅᓰᑦ 

ᐃᓕᑕᕆᔭᐅᓯᓂᖏᓐᓄᑦ ᒪᓕᒐᕐᓂᒃ ᐊᒻᒪᓗᑦᑕᐅᖅ 

ᓄᓇᕗᖕᒥ ᓂᕈᐊᓂᕐᒧᑦ ᒪᓕᒐᕐᓂᒃ ᐃᒪᖕᓇ ᒐᕙᒪᒃᑯᑦ  

ᐃᖅᑲᓇᐃᔭᖅᑎᐅᓂᖏᓐᓄᑦ. 

 

ᐊᒻᒪᓗ ᑖᒃᑯᐊ ᑕᒪᕐᒥᒃ ᐃᖕᒥᒃᑰᓕᖓᒐᓗᐊᖅᖢᑎ 

ᐱᖁᔭᓕᐅᕐᕕᔾᔪᐊᒃᑯᓐᓂᑦ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓂ ᐅᖃᐅᓯᓕᕆᓂᕐᒧᑦ ᑲᓇᑕᒥ ᐊᒻᒪᓗ 

ᓂᕈᐊᖅᑐᓕᕆᓂᕐᒧᑦ ᑲᓇᑕᒥ ᑕᒪᕐᒥᒃ 

ᐃᓚᐅᒍᓐᓇᖅᖢᑎ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᓄᖃᒪᓲᓯᐊᖏᓐᓄᑦ ᑖᒃᑯᐊ ᒪᓕᒐᖏᑦ ᒪᓕᒡᓗᒋ. 

ᑖᐃᒫᓴᐃᓇᖅᑕᐅᖅ ᑕᐃᒪᐃᑑᖕᒪᑕ 

ᐳᕌᕕᓐᓯᓐᖑᓂᕋᖅᑕᐅᔪᓂᒃ ᐃᓚᖏᑦ ᑖᒃᑯᐊ 

ᐃᖅᑲᓇᐃᔭᖅᑎᒋᔭᐅᓪᓚᕆᓐᖏᑦᑐᖅ ᐱᓪᓗᒋᑦ. 

 

ᑲᑎᒪᔩᑦ ᖃᐅᔨᒪᒡᓗᑎᒡᓗ ᑖᒃᑯᐊ ᑲᑎᒪᔨᓕᕆᓂᕐᒧᑦ 

ᑲᑎᒪᔩᑦ ᒫᓐᓇ ᑖᒃᑯᓂᖓ ᐱᓕᕆᔨᑖᕐᓂᐊᕐᒪᑕ 

ᑲᒥᓯᓇᐅᓂᐊᖅᑐᒧᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓯᓇ ᓄᓇᕗᒥ ᐊᒻᒪᓗ ᓂᕈᐊᑐᓕᕆᔨᒃ ᓄᓇᕗᒻᒥ 

ᑕᐃᒪᓐᓇ ᓄᓇᕗᒻᒦᒋᐊᖃᖅᖢᑎᒃ 

ᓄᓇᕗᒻᒦᒋᐊᖃᖅᖢᑎ ᓄᓇᕗᒻᒥ. 

 

ᑕᐃᒪ ᓄᓇᕗᒥ ᒥᑭᑦᑐᑯᓗ ᐊᒥᓲᓗᐊᓐᖏᒻᒪᑕ 

ᐃᓄᒋᐊᖕᓂᖏᑦ ᐊᒻᒪᓗ ᐊᖏᔫᓪᓗᓂᓗᑎᒃ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑦᑕᖅᑐᑦ ᓄᓇᕗᑦ 

ᑮᓇᐅᔭᓕᐅᕈᑎᖏᓐᓂᒃ, ᐄ, ᑕᐃᒪ 

ᓂᕆᐅᖕᓂᐊᖅᐳᒍᑦ ᑖᒃᑯᐊ ᐃᓚᒋᔭᐅᔪᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ 

ᐃᓚᐅᓇᓱᐊᑐᐃᓐᓇᕆᐊᖃᕐᒪᑕ ᑕᒡᕗᖓ 

ᐃᖅᑲᓇᐃᔮᖅᑖᕆᔭᐅᓂᐊᖅᑐᓄᑦ ᑕᒪᕐᒥᒡᓗ ᑖᒃᑯᐊ 

ᐊᖓᔪᖅᑲᐅᑕᐅᓂᐊᕐᓗᑎᒃ. ᐊᐅᓚᑦᓯᔨᐅᓂᐊᕐᓗᑎᒡᓗ 

ᖃᐅᔨᒪᔅᓯᐊᕐᓗᑎᒃ ᐊᐅᓚᒃᓯᔨᐅᓂᐊᕐᓗᑎᒡᓗ 

ᖃᐅᔨᒪᑦᓯᐊᕐᓗᑎᒃ ᐊᐅᓚᒃᓯᓂᕐᒧᑦ. 

 

ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᐃᖕᒪᕆᐅᕗᑦ ᑖᒃᑯᐊ 

ᐋᖅᑭᒋᐊᕈᑕᐅᓂᐊᖅᑐᑦ ᐱᖁᔭᒃᑎᖕᓄᑦ 

ᐋᖅᑭᒋᐊᕆᐊᖃᕐᓂᐊᖃᒃᑎᒍ ᑖᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᑦ ᑕᐃᒪᓐᓇ 

ᐱᓕᕆᐊᒃᓴᖅᑖᕋᓱᐊᑎᑕᐅᔪᓐᓇᖁᓪᓗᒋ ᐊᒻᒪᓗᒃᑕᐅ 

ᓄᖅᑲᕈᒪᓯᐅᑎᑖᖃᑦᑕᕈᓐᓇᖁᓪᓗᒋ ᒐᕙᒪᒃᑯᖕᓂ 

ᐊᒻᒪᓗ ᐅᖃᒃᑲᓐᓂᕈᒪᓪᓗᖑ ᑖᒃᑯᐊ 

ᐋᖅᑭᒋᐊᕈᑕᐅᓂᐊᖅᑐᑦ ᓱᕐᕋᐅᑕᐅᔾᔮᖏᑦᑐᑦ  

ᑖᒃᑯᓄᖓ ᐃᖅᑲᓇᐃᔭᖅᑎᒃᑎᖕᓄᑦ ᐊᒻᒪᓗ 

ᓵᑕᐅᔪᒃᓴᐅᓂᖏᓐᓄᒃ ᒪᓕᒐᓕᐅᖅᑎᒃᑯᓐᓂ. 

 

ᐃᒃᓯᕙᐅᑖᖅ, ᑕᒡᕙ ᐱᐊᓂᒃᐸᒃᑲ ᐅᖃᐅᓯᒃᑲ 

ᐊᒻᒪᓗᑦᑕᐅᖅ ᑕᐃᒪᓐᓇ ᐊᐱᖅᑯᑎᖃᑐᐊᕈᑦᓯ 

ᑭᐅᖃᑦᑕᕈᓐᓇᕋᓱᐊᕐᓂᐊᖅᐳᒍᑦ ᑖᒃᑯᐊ ᐃᑲᔪᖅᑎᒃᑲ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐱᓕᕆᔨᒃᑎ ᑕᐃᑯᓐᖓᖃᑕᐅᖁᕕᒋᑦ? 

 

ᐅᖃᖅᑎ (ᑐᓵᔨᑎᒍᑦ): ᑕᒡᕙᓃᒃᐸᒌᖅᑑᒐᓗᐊᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓐᖏᓐᓇᒪ 

ᐃᖅᑲᓇᐃᔭᑦᑎᖕᓂ ᐃᑲᔪᖅᑎᖕᓂ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᑦ) ᑕᐃᒪ ᑖᑦᓱᒪ 

ᐅᒃᑯᐃᖅᓯᔾᔪᑎᒋᑲᐃᓐᓇᖅᑕᖓᑕ ᒥᒃᓵᓄᑦ 

ᐅᖃᐅᓯᒃᓴᑐᐃᓐᓇᕐᒥᑦ ᐅᖃᕈᒪᔪᖃᕐᒪᖔ 

ᐊᐱᕆᓕᕆᕗᖓ. ᐱᑕᖃᓐᖏᖕᒪᑦ, ᑕᐃᒪ 

ᐊᑎᖁᑎᑖᓐᖏᓐᓇᒪᐃᓛᒃ ᑖᓐᓇ ᒪᓕᒐᒃᓴᖅ 45 

ᓇᓪᓕᑭᑖᕆᐊᕆᖃᖕᒥᒐᒃᑎᒍ ᑕᕝᕗᖓ 

ᑲᔪᓯᒍᓐᓇᖅᓯᕕᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᓕᒐᒃᓴᖅ 45 

ᑲᒪᒋᓂᐊᓵᕐᓂᒃᑎᖕᓂ ᐸᐃᑉᐹᖁᑎᑦᑎᓐᓃᒻᒥᒪᑦ, 

ᓇᓪᓕᑭᑕᓕᒑᔪᒍᑦ. ᖁᔭᓐᓇᒦᒃ. (ᑐᓵᔨᑎᒍᑦ) 

ᒪᓕᒐᒃᓴᖅ 45 ᑖᒃᑯᐊ ᑕᐃᒎᓯᖏᑦ ᓂᕈᐊᖅᑕᐅᕝᕖᑦ 

ᐊᒻᒪᓗ ᓄᖅᑲᕈᐅᓯᐅᑎᖏᑦ ᑕᒪᒃᑯᐊ 

ᐃᖕᒥᒃᑰᓕᖓᔪᖅ ᒪᓕᒐᓕᐅᖅᑎᒃᑯᓐᓄᑦ 

ᐃᖅᑲᓇᐅᔭᖅᑏᑦ. 1 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᓐᓇ ᐅᓪᓗᖅᓯᐅᑦ ᑕᕝᕙᓂ 

ᒪᒃᐱᒐᖃᖏᒻᒪᓄᓇ ᐊᑎᓕᐅᖅᑎᓯᒪᔪᖅ ᑖᒃᑯᓂᖓ  

ᓂᕈᐊᖅᑕᐅᕕᒃᓴᐅᔪᒫᕋᔭᖅᑐᓂᒃ. ᐊᖏᖅᐱᓯᐅᒃ? ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᖕᓇ 

ᓂᕈᐊᖅᑕᐅᓯᒪᖃᑎᒐ ᑐᓄᓂᕐᒥᖃᐃ, ᐃᒪᓐᓇ 

ᐅᖃᓪᓚᖅᑲᐅᖕᒪᑦ ᒪᓕᒐᓕᐅᖅᑎᐅᖃᑎᒐ ᑕᐃᒃᑯᐊ 

ᑮᓇᐅᔭᑦ ᐊᑐᔪᖅᓯᐅᑎᑦ ᐃᓛᓐᓂᑦ 

ᐱᖃᑕᕈᓐᓃᖃᑦᑕᕐᓂᕋᒪᒌᖅᑲᐅᖕᒪᑦ, ᐊᓱᐃᓛᒃ 

ᓂᕈᐊᖅᑕᐅᓯᒪᕕᖓ ᐊᑯᓕᒃ 

ᐱᑕᖃᕈᓐᓃᒻᒪᕆᖦᖤᖅᐳᑦ... 

 

>>ᐃᓪᓚᖅᑐᑦ 

 

...ᑕᒡᕙᓂ ᐅᓪᓗᖅᓯᐅ 1-ᒥ. ᖁᔭᓐᓇᒦᒃ ᑖᓐᓇ 

ᐅᖃᐅᓯᕆᔪᒪᑐᐃᓐᓇᑕᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᑕᐃᒪ 

ᑕᕝᕙᓂ ᑎᑎᖅᑲᖁᑎᒋᔭᑦᑎᓐᓂ... ᐄ, ᑖᓐᓇᐃᓛᒃ 

ᐅᖃᐅᓯᑐᐃᓐᓇᐅᕋᑖᕐᒪᑦ, ᐅᔾᔨᕐᓇᕐᒪᓪᓗ ᑖᓐᓇ 

ᓄᑕᐅᓯᑎᖅᑕᐅᓂᖓᓄᑦ ᐱᑕᖃᕈᓐᓃᕐᒪᑦ ᑖᓐᓇ 

ᐅᖃᐅᓯᕆᕋᑖᖅᑕᐃᑦ. ᒪᒥᐊᓇᖅ ᑐᑭᓯᓂᕐᓗᕋᑖᕋᒪ. 

 

ᑖᓐᓇ ᐅᓪᓗᖅᓯᐅᑦ ᒪᒃᐱᖅᓯᒪᔭᕗᑦ ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐃᒪ ᑖᓐᓇ ᐅᖃᐅᓯᖅᑕᖅ 1. 

ᑖᑦᓱᒥᖓ ᐃᓚᖃᖅᑎᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᖃᐅᓯᖅᑕᖅ 2.  ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᖃᐅᓯᖅᑕᖅ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐅᖃᐅᓯᖅᑕᖅ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᓕᒐᓕᐅᖅᑎᐅᖃᑎᒃᑳ 

ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 45 

ᐃᓗᐃᒃᑲᐅᓈᕐᓗᒍ ᐊᖏᕈᓐᓇᖅᓯᒐᑦᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᕋᑦᑎᒍᑦ ᐃᒫᒃ. 

ᒪᓕᒐᓕᐅᖅᑎᐅᖃᑎᒃᑳ ᐊᖏᖃᑎᒌᒃᐱᑖ ᑖᓐᓇ 

ᑐᑭᒧᐊᕈᑎ 62(2) ᒪᓕᒐᒃᒃᓴᖅ 45 ᒫᓐᓇ 

ᑲᑎᒪᔾᔪᑎᒋᖃᑦᑕᖅᑕᕗᑦ ᒪᓕᒐᓕᐅᕐᕕᖕᒥ 

ᐃᓚᓕᐅᔾᔭᐅᒍᓐᓇᖁᓕᖅᖢᒍ ᐱᖓᓱᒋᔭᖓᓂ 

ᐅᖃᓕᒫᖅᑕᐅᓂᐊᕐᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐄ, ᖁᔭᓐᓇᒦᒃ. ᐅᖃᖅᑏ, 

ᐅᒃᑯᐊᖅᓯᔾᔪᑎᒥᒃ ᒫᓐᓇ ᐅᖃᓪᓚᐅᑎᑦᓴᖃᕈᕕᑦ 

ᐱᕕᖃᖅᑎᓕᕆᕙᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᐃᒃᓯᕙᐅᑖᖅ, ᑕᐃᒪ ᓯᕗᓪᓕᖅᐹᒥ 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒋᔭᒃᑲ, ᑖᒃᑯᐊ 

ᓂᕈᐊᖅᑐᓕᕆᔨᒃᑯᑦ ᐊᖏᔪᖅᑳᖃᕐᕕᖓᓂ 

ᐱᓕᕆᔪᒻᒪᕆᐅᓚᐅᕐᒪᑕ ᑖᒃᑯᓂᖓ 

ᐱᖁᔭᑦᓴᓕᐅᖅᓱᒋᑦ. 

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑲᑎᒪᔨᓗᑦᑖᑦ 

ᐃᓚᐅᓚᐅᕐᒪᑕ ᓇᓗᓇᐃᖅᓯᖃᑦᑕᖅᑐᑎᒃ 

ᐊᑎᖏᓐᓂᒃ ᑖᒃᑯᐊ ᑕᐃᒎᓯᖏᓐᓂᒃ ᓂᕈᐊᖅᑕᐅᕝᕖᑦ, 

ᑖᓐᓇ ᐅᖃᐅᓯᕆᔭᐅᑯᑖᓚᐅᕐᒪᑦ. ᑕᐃᒪ 

ᑕᒻᒪᖅᓯᒪᔪᓐᓃᖅᑐᑦᓴᐅᕗᑦ, ᖁᔭᓐᓇᒦᕈᒪᔭᒃᑲᑦᑕᐅᖅ 

ᑖᒃᑯᐊ ᑲᑎᒪᔩᑦ ᐃᓚᐅᓚᐅᕐᒪᑕ ᑕᒪᒃᑯᐊ 

ᑲᒪᒋᔭᐅᑎᓪᓗᒋᑦ ᑕᐃᒎᓯᖏᑦ ᓂᕈᐊᖅᑕᐅᕖᑦ. 

 

ᐊᒻᒪᓗ ᖁᔭᓐᓇᒦᕈᒪᔭᒋᑦ ᐃᑲᔪᖅᑐᐃᓯᒪᒐᑦᓯ 

ᑖᒃᑯᓂᖓ ᐱᖁᔭᑦᓴᓂᒃ ᑕᐃᒪ ᐅᖃᓚᐅᕋᒪ ᑖᒃᑯᐊ 

ᐅᖃᐅᓯᓕᕆᓂᕐᒧᑦ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ 

ᐱᓕᕆᔨᐅᔪᑦ ᓲᕐᓗ ᐃᖅᑲᓇᐃᔮᑦᓴᖅᑖᕆᔭᐅᓂᐊᕐᒪᑕ 

ᓄᑖᓄᑦ ᐊᕐᕌᒍᓂᐊᖅᑐᒥ ᐊᒻᒪᓗ ᑖᒃᑯᐊ  

ᐋᖅᑭᒋᐊᕈᑎᒋᔭᐅᔪᑦ ᑕᐃᒪ ᐅᖃᓚᐅᕋᒪ 

ᓱᕐᕋᒍᑕᐅᖁᓐᖏᑕᒃᑲ 

ᐃᖅᑲᓇᐃᔮᖅᑖᕋᓱᐊᕐᓂᐊᖅᑐᓄᑦ ᑖᒃᑯᓄᖓ ᑕᒪᒃᑯᐊ 

ᓄᖅᑲᕈᒪᓲᕈᑎ ᐱᔾᔪᑎᒋᓪᓗᒋᑦ. 

 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑲᑎᒪᔩᑦ 

ᐃᑲᔪᖅᑐᐃᖅᑲᐅᒐᑦᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗᑦᑕᐅᖅ 

ᑖᒃᑯᐊ ᑕᑯᒃᓴᐅᓐᖏᑦᑐᑦ ᐃᑲᔪᖅᑎᑎᑦ. 

 

>>ᐃᓪᓚᖅᑐᑦ 

 

ᑲᑎᒪᔩᑦ ᑕᐃᒪ ᓄᖅᑲᕈᒪᓕᕋᒪ. 

 

ᐅᖃᖅᑎ: ᓇᓪᓕᑭᑕᖔᓕᕆᕗᒍᑦ. ᑲᔪᓯᓗᑕ 

ᑲᑎᒪᔾᔪᑎᒃᑎᓐᓂ. 20. ᑲᑎᒪᔨᕋᓛᑦ ᐅᓂᒃᑳᖓᑦ. 

ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑲᑎᒪᔨᕋᓛᖁᑎᑎᑦ ᐃᓱᒪᖅᓴᓯᐅᖅᑲᐅᕗᑦ 

ᒪᓕᒐᒃᓴᓂᑦ 42, 43 ᐊᒻᒪᓗ 45 ᐊᒻᒪ 

ᓇᓗᓇᐃᖅᓯᔪᒪᓪᓗᖓ ᒪᓕᒐᒃᓴᐃᑦ 42, 43 ᐊᒻᒪ 

45 ᐅᖃᓕᒫᖅᑕᐅᔪᓐᓇᖅᓯᑲᐅᑎᒋᒻᒪᑕ 

ᐱᖓᔪᒃᓵᓐᓂᒃ. ᐅᖃᖅᑎ, ᐱᒋᐊᖅᑎᑦᑎᕗᖓ 

ᑲᑎᒪᔨᕋᓛᑦ ᐅᓂᒃᑳᖓᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅ ᒥᔅᑕ 

ᓂᖏᐅᖓᓐ. ᐱᖁᔨᕗᖔᕈᑎᑕᖃᒻᒪᑦ. 

ᐊᐃᑉᐲᔪᖃᑉᐹ? ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ 

ᐱᖁᔨᕗᖔᕈᒻᒥᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

21. ᐱᖓᔪᖏᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 42 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 2, 2012-2013 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᔅᓴᖅ 

42, ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑖ 2, 

2012-2013 ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒥᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ. 

ᒪᓕᒐᔅᓴᖅ 42 ᐱᖓᔪᖓᓐᓂ 

ᐅᖃᓕᒫᖅᑕᐅᔭᕇᖅᑐᖅ ᐊᖏᖅᑕᐅᔪᓐᓇᖅᓯᓪᓗᓂᓗ.  

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 43 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

3, 2012-2013 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᔅᓴᖅ 

43 - ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 3, 2012-2013 ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒥᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ. ᒪᓕᒐᔅᓴᖅ 43 ᐱᖓᔪᖓᓐᓂ 

ᐅᖃᓕᒫᖅᑕᐅᔭᕇᖅᑐᖅ ᐊᖏᖅᑕᐅᔪᓐᓇᖅᓯᓪᓗᓂᓗ. 

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 

ᒥᔅᑕ ᐃᐊᓕᐊᑦ. 

 

ᒪᓕᒐᒃᓴᖅ 45 - ᒪᓕᒐᖅ ᐱᔾᔪᑎᓕᒃ 

ᓂᕈᐊᖅᑕᐅᕝᕖᑦ ᐊᑎᖏᓐᓂᑦ ᐊᒻᒪᓗ 

ᐃᑦᑐᖅᓯᐅᑎᑖᕈᑎᑦ ᐃᓚᖏᓐᓄᑦ 

ᐊᖓᔪᖅᑲᐅᑎᓄᑦ ᒪᓕᒐᓕᐅᕐᕕᒻᒥ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᑕᓯᐅᔭᕐᔪᐊᒧᑦ ᒪᓕᒐᔅᓴᖅ 45 

- ᒪᓕᒐᖅ ᐱᔾᔪᑎᓕᒃ ᓂᕈᐊᖅᑕᐅᕝᕖᑦ ᐊᑎᖏᓐᓂᑦ 

ᐊᒻᒪᓗ ᐃᑦᑐᖅᓯᐅᑎᑖᕈᑎᑦ ᐃᓚᖏᓐᓄᑦ 

ᐊᖓᔪᖅᑲᐅᑎᓄᑦ ᒪᓕᒐᓕᐅᕐᕕᒻᒥ ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒥᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ. 

ᒪᓕᒐᔅᓴᖅ 45 ᐱᖓᔪᖓᓐᓂ 

ᐅᖃᓕᒫᖅᑕᐅᔭᕇᖅᑐᖅ ᐊᖏᖅᑕᐅᔪᓐᓇᖅᓯᓪᓗᓂᓗ. 

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔾᔪᑎᒃᓴᑎᓐᓄᑦ, 

ᑎᑎᕋᖅᑏ, ᖃᐅᔨᒋᐊᕈᓐᓇᖅᐲᑦ ᓄᓇᕗᑦ ᑲᒥᓴᓇᖓ 

ᐃᓯᕈᓐᓇᖅᓯᒻᒪᖔᖅ ᐊᖏᕆᐊᖅᑐᕐᓗᓂᓗ 

ᒪᓕᒐᒃᓴᓂᑦ? 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 42 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 2, 2012-2013 - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 43 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

3, 2012-2013 

 

ᒪᓕᒐᒃᓴᖅ 45 - ᒪᓕᒐᖅ ᐱᔾᔪᑎᓕᒃ 

ᓂᕈᐊᖅᑕᐅᕝᕖᑦ ᐊᑎᖏᓐᓂᑦ ᐊᒻᒪᓗ 

ᐃᑦᑐᖅᓯᐅᑎᑖᕈᑎᑦ ᐃᓚᖏᓐᓄᑦ 

ᐊᖓᔪᖅᑲᐅᑎᓄᑦ ᒪᓕᒐᓕᐅᕐᕕᒻᒥ - 

ᐊᖏᖅᑕᐅᓂᖓ 

 

ᑲᒥᓯᓇ ᐃᐊᑦᓇ ᐃᓚᐃᐊᔅ (ᑐᓵᔨᑎᒍᑦ): 

ᒪᓕᒐᓕᐅᖅᑏᑦ ᐃᖏᓪᓗᓯ. ᓄᓇᕗᒻᒧᑦ 

ᑲᒥᓴᓇᐅᓂᒃᑯᑦ ᐅᑉᓗᒥ ᖁᕕᐊᓱᒻᒥᔪᖓ ᐅᑯᐊ 

ᒪᓕᒐᒃᓴᑦ ᐊᖏᕈᓐᓇᕐᒥᒐᑉᑭᑦ: 

 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᒪᓕᒐᒃᓴᖅ 41, ᐊᑐᖅᑕᐅᔪᒃᓴᑦ ᐊᑭᑐᔪᓂᑦ 

ᒪᓕᒐᖅ, 2013-2014; 

 

 ᒪᓕᒐᒃᓴᖅ 42, ᐃᓚᕚᓪᓕᕈᑦ ᐊᑐᖅᑕᐅᔪᒃᓴᓄᑦ 

ᓴᕙᐅᑎᓄᑦ ᐊᐅᓚᓂᔅᓴᐃᓄᓪᓗ ᒪᓕᒐᖅ, 

ᓈᓴᐅᑖ 2, 2012-2013; 

 

 ᒪᓕᒐᒃᓴᖅ 43, ᐃᓚᕚᓪᓕᕈᑦ ᐊᖅᑐᑕᐅᔪᒃᓴᓄᑦ 

ᐊᑭᑐᔪᓄᑦ ᒪᓕᒐᖅ, ᓈᓴᐅᑖ 3, 2012-2013; 

ᐊᒻᒪᓗ 

 

 ᒪᓕᒐᒃᓴᖅ 45, ᒪᓕᒐᖅ ᐃᓱᒪᒋᔭᐅᑦᑎᐊᖅᑐᖅ 

ᑭᒡᒐᖅᑐᕐᕕᐅᔪᓂ ᐊᑏᑦ ᐅᑯᐊᓪᓗ 

ᓴᕙᕈᐃᖅᑐᓄᑦ ᕿᑐᓄᓪᓕᕆᐊᖅ ᐃᓕᒃᑰᖅᑐᑦ 

ᓴᕙᖅᑏᑦ ᒪᓕᒐᓕᐅᕐᕕᒻᒥ. 

 

ᐃᓛᒃ ᖃᐅᔨᓐᓇᖅᓯᕙᓪᓕᐊᓕᖅᑎᓪᓗᒍ 

ᓂᒡᓚᖅᐸᓪᓕᐊᒐᓗᐊᖅᑎᓪᓗᒍ ᐃᓗᑦᑎᓐᓄᑦ 

ᐆᒻᒪᑎᑉᑎᓐᓂ ᖁᕕᐊᑦᑕᔾᔫᒥᔪᒃᓴᐅᒐᓘᔪᒍᑦ ᑖᒻᓇ 

ᖁᕕᐊᓱᕝᕕᒃ ᑎᑭᑉᐸᓪᓕᐊᓕᕐᒥᒻᒪᑦ, 

ᐊᖏᕐᕋᓐᓂᐊᕐᒥᔪᓯ ᓄᓇᑉᓯᓐᓄᑦ ᐃᓚᐅᔭᖅᑐᕐᓗᓯ. 

 

ᓴᕚᕆᔭᓯ ᐃᓂᖅᑎᕿᒫᓕᕋᔅᓯᐅᒃ 

ᐅᑎᖅᐸᓪᓕᐊᓂᐊᓕᕆᑉᓗᒋᑦ ᖃᑕᓐᖑᓯᑦᑎᓐᓄᑦ 

ᓄᓇᒋᔭᓐᓄᓪᓗ ᐊᐅᓚᑦᑎᐊᖅᑕᕝᕗᓯ 

ᐊᖏᕐᕋᐅᓕᕈᔅᓯ. 

 

(ᑐᓵᔨᑎᒍᑦ) ᐅᕙᓐᓅᖓᔪᒥᓪᓕ ᑕᖅᑭᕗᑦ 

ᒧᕕᐱᕆᐅᓇᕋᖅᑕᐅᓂᖓᓄᑦ, ᑕᑯᓐᓇᓚᐅᖅᑐᒍᓗ  

ᐅᓪᓗᒥ ᑲᑎᒪᓂᐅᔪᐃᑦ ᑕᓚᕖᓴᒃᑯᑦ, ᐃᓚᖏᑦ 

ᐅᒦᔭᑦᑎᒪᑦᑎᐊᓕᖅᑐᑦ ᒥᖅᑯᖃᒐᓛᑦᑐᓪᓗ ᐱᒻᒪᑕ 

ᐃᓚᖏᑦ ᑮᓇᓯ ᐊᓯᔾᔨᖅᓯᒪᕙᓗᑉᐳᑦ. ᑖᒃᑯᐊ 

ᐃᓕᓴᕆᔪᒪᕙᒃᑲ ᖁᔭᓕᓗᒋᓪᓗ ᒪᓕᒐᓕᐅᖅᑏᑦ 

ᐱᖃᑕᐅᓚᐅᖅᑐᑦ ᒧᕕᒻᐱᓕᕆᔪᓂᑦ 

ᐃᑲᔪᖅᑐᐃᓪᓗᑎᑦ ᕿᓕᖅᓯᓇᐅᔭᒃᑯᑦ ᑳᓐᓱᓕᒥᒃ 

ᑭᓪᓕᓯᓂᐊᕐᓂᕐᒥᒃ. ᐊᔭᐅᖅᑐᐃᕗᖓᓗ ᐅᕙᑦᑎᒍᑦ 

ᐅᒥᑖᕈᓐᓇᓐᖏᑦᑐᑎᒍᑦ ᑐᓂᓯᖃᑕᐅᖃᑦᑕᖁᓪᓗᓯ. 

 

ᐊᖏᕐᕋᒧᑦ ᐊᖅᑯᑎᒃᓴᖃᑦᑎᐊᖁᕙᔅᓯ ᐊᒻᒪ ᐅᑭᐅᒥ 

ᐅᑭᐅᖃᑦᑎᐊᕐᓂᐊᖅᐳᓯ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒻᒥᓗᑕ 

ᑲᑎᒪᔾᔪᑎᒃᓴᑎᓐᓄᑦ. 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᓂᒃᓴᓂᑦ ᓇᓗᓇᐃᖅᑕᐅᓯᒪᔪᖃᓐᖏᓚᖅ 

ᖃᐅᑉᐸᑦ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 26, 2013-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 



ᓇᒡᒐᔾᔭᐅ, ᓄᕕᐱᕆ 5, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 46 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 

ᖁᔭᓐᓇᒦᖅᑕᐅᕕᔾᔪᐊᖅᑰᖅᐳᑎᑦ, ᑎᑎᕋᖅᑎ. 

ᒪᒥᐊᓇᖅ ᑲᒡᒍᐊᕆᑲᐃᓐᓇᕋᒪ. 

ᐸᕝᕕᓗᐊᖅᑐᒃᓴᐅᖅᑲᐅᓐᖏᒃᑲᓗᐊᖅᐳᑎᑦ. 

 

ᓄᖅᑲᓚᐅᓐᖏᓂᑦᑎᓐᓂ ᖁᔭᓐᓇᒦᑲᐃᓐᓇᕈᒪᒐᒪ 

ᐱᔨᑲᑖᕗᑦ, ᔫ ᐊᐅᓪᓚᕿᐊᖅ, ᒪᓂ ᐳᓯᐊᓪ, ᓖᐸ 

ᐃᕐᖓᐅᑦ ᐊᒻᒪᓗ ᒧᐊᕋ ᓲᑦᑎᐊᓪ 

ᑕᕝᕙᓃᖃᑕᐅᓚᐅᕐᓂᓯᓐᓄᑦ, 

ᐊᓕᐊᓇᐃᒍᓯᑦᑎᐊᖅᑐᒃᓴᐅᒐᓗᐊᖅᐳᓯ. ᐊᒃᓱᐊᓗᒃ 

ᖁᔭᓕᕗᒍᑦ ᑲᒪᒋᔭᐅᑦᑎᐊᓚᐅᕋᑦᑕ ᐃᓕᒃᓯᓐᓄᑦ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᒻᒥᔭᕋᑦᑕᐅᖅ ᐃᖅᓱᖅᑎᕗᑦ, ᓴᒥ ᔫᓯᐱ, 

ᓯᕗᓪᓕᖅᐹᒥᒃ ᐃᓚᐅᖃᑕᐅᒻᒪᑦ, 

ᐱᓕᕆᑦᑎᐊᖅᑐᒻᒪᕆᐅᓚᐅᖅᐳᖅ, ᖁᔭᓐᓇᒦᒃ 

ᐊᒃᓱᐊᓗᒃ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᒋᓪᓗᒋᓪᓗ ᐃᖅᑲᓇᐃᔭᖅᑎᓕᒫᑦ 

ᖃᒥᒃᑕᐅᑎᓕᕆᔪᑦ ᓂᐱᖅᑯᖅᑐᒋᐊᕈᑎᕗᓪᓗ 

ᐃᕿᐊᑦᑕᐃᑦᑑᓪᓗᑎᑦ. 

 

ᐊᒻᒪᓗ ᑐᓵᔩᑦ ᑲᑎᒪᓂᑦᑎᓐᓃᖏᓐᓇᕐᓂᖏᓐᓄᑦ 

ᖁᔭᓐᓇᒦᕆᕙᒃᑲ ᐱᓕᕇᓐᓇᓚᐅᕐᒪᑕ. 

 

ᐃᓘᓐᓇᑎᑦ ᑕᐃᔭᒃᑲ ᐃᓕᒃᓯᓗ ᐊᖏᕐᕋᑦᑎᐊᖁᕙᔅᓯ 

ᖁᕕᐊᓱᕝᕕᒻᒥᓗ ᖁᕕᐊᓱᑦᑎᐊᕐᓂᐊᖅᐳᓯ. 

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐊᐃᑉᐱᓐᖑᕋᓱᖕᓂᖓᓂ, ᕕᕝᕗᐊᕆ 26, 2013-ᒥ. 

 

ᐃᖅᓱᒃᑎ. 

 

>>ᓄᖅᑲᖅᑐᑦ 17:31ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᓄᕕᐱᕆ 5, 2012 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 437 - 3(3): ᐸᐃᕆᕕᒃᓴᑭᓐᓂᖅ ᓄᓇᕗᒻᒥ 

 

ᐊᐱᕆᔪᖅ: ᔩᓂ ᐅᒡᔪᒃ, ᒪᓕᒐᓕᐅᖅᑎ (ᓇᑦᑎᓕᒃ) 

 

ᐊᐱᕆᕕᐅᔪᖅ: ᓯᕗᓕᖅᑎ ᐄᕙ ᐋᕆᐊᒃ, ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

 

ᐅᓪᓗᖓ: ᐅᑐᐱᕆ 29, 2012 

 

ᐊᐱᖅᑯᑎᒃ: 

 

ᐅᓂᒃᑲᐅᔾᔭᐅᔪᓐᓇᖅᐱᑖ ᖃᑦᑎᓂᒃ ᐃᓐᓄᒍᓐᓇᕐᒪᖔᑕ ᑕᐃᒃᑯᐊ ᐸᐃᕆᕖᑦ ᒪᑐᐃᖓᔪᑦ? 

 

ᑭᐅᔾᔪᑎᒃ: 

 

ᖃᐅᔨᒋᐊᒃᑭᑦ ᓇᓗᓇᐃᔭᖅᓯᒪᔪᑦ ᑎᑎᖅᑲᐃᑦ. 



 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 003 - 3(3): ᐊᑎᓕᐅᕈᑕᐅᔪᖅ ᓄᖅᑲᖁᔨᓂᕐᒧᑦ 

 

ᐊᑎᓕᐅᕈᑕᐅᓯᒪᔪᒥᒃ ᓴᖅᑮᓚᐅᖅᑐᖅ: ᑕᒑᖅ ᑰᓕ, ᒪᓕᒐᓕᐅᖅᑎ (ᑲᖏᖅᖠᓂᐅᑉ ᐅᐊᓐᓇᖓ) 

 

ᐅᓪᓗᖓ: ᐅᑐᐱᕆ 23, 2012 

 

ᐱᔾᔪᑎᖓ: ᐃᓕᓐᓂᐊᖅᑎᑦᑎᔨ ᑲᖏᖅᖠᓂᕐᒥ 

 

ᑭᐅᔾᔪᑎᒃ: 

  



 

 

 

 

 

 

 

 

 

 

 

 

ᐅᖃᖅᑎᐅᑉ 

ᐃᓱᒪᓕᐅᕈᑎᖏᑦ 
 

ᐅᖃᖅᑎ 

ᓄᕕᐱᕆ 5,  

 

ᐃᓂᖅᑎᕆᒍᑎ ᒪᓕᒍᓐᓃᖅᑐᖃᖅᑎᓪᓗᒍ 

ᑲᑎᒪᔨ ᑲᖏᖅᖠᓂᐅᑉ ᐅᐊᖕᓇᖓᓄᑦ 

 
 

 

ᖁᔭᓐᓇᒦᒃ, ᑲᑎᒪᔨᑦ. 

 

ᐃᓱᒪᓕᐅᕈᑎᒋᓚᐅᖅᑕᓐᓂᒃ ᐅᖃᐅᓯᖃᕐᓂᐊᕋᒪ ᐃᓂᖅᑎᕆᒍᑕᐅᓚᐅᖅᑐᖅ ᒪᓕᒍᓐᓃᖅᑐᖃᖅᑎᓪᓗᒍ 

ᐅᖃᐅᓯᕆᔭᐅᓚᐅᖅᑐᖅ ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ ᓄᕕᐱᕆ 2, 2012. 

 

ᒪᓕᒍᓐᓂᖅᑐᖃᖅᑎᓪᓗᒍ ᐃᓂᖅᑎᕆᒍᑎᖃᓚᐅᕐᒪᑦ ᐱᔾᔪᑎᒋᔭᐅᓪᓗᓂ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

ᑭᐅᔾᔪᑎᖃᖅᑐᒥᒃ ᑎᑎᖃᑎᒍᑦ ᐊᑎᓕᐅᖅᓯᒪᔪᒥᒃ ᑐᒃᓯᕋᐅᑎᒥᒃ 3-3(3)−ᒧᑦ, ᓴᖅᑭᑕᐅᓚᐅᖅᑐᒥᒃ ᒪᓕᒐᓕᐅᖅᑎᒧᑦ 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ ᐊᒃᑐᐱᕆ 23, 2012−ᒥ. 

 

ᐊᑐᐊᒐᖅ 43(10) ᐊᑐᐊᒐᖏᓐᓂ ᒪᓕᒐᓕᐅᖅᑎᑦ ᓄᓇᕗᒥ ᐃᒪᓐᓇ ᐅᖃᖅᓯᒪᖕᒪᑕ:  

 

‘’ᐅᖃᖅᑎ ᒥᓂᔅᑕᓐᓘᓐᓃᑦ ᐱᓕᕆᐊᓕᒃ ᑭᐅᒋᐊᖃᖅᐳᖅ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᓂᒃ ᐅᓪᓗᐃᑦ 60 

ᓴᖅᑭᑕᐅᓚᐅᖅᑎᓪᓗᒋᑦ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᓂᒃ.’’ 

 

ᐅᖃᕈᒪᓪᓗᖓ ᖃᓄᖅ ᑭᐅᒋᐊᖃᕐᓂᖏᓐᓄᑦ ᑭᐅᔾᔪᑎᓂᒃ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᓂᒃ, ᖃᓄᐃᓕᖓᑎᓪᓗᒍ 

ᑭᐅᔾᔪᑎᐅᓂᐊᖅᑐᖅ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᑦ. 

 

ᕿᒥᕐᕈᓚᐅᖅᖢᒋᑦ ᐊᔾᔨᖏᑦ ᒥᓂᔅᑕᐅᑉ ᑭᐅᔾᔪᑎᒋᓚᐅᖅᑕᖏᑦ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᓄᑦ 3-3(3), 

ᐅᔾᔨᕈᓱᒃᐳᖓ ᑭᐅᔾᔪᑎᖃᓚᐅᕐᓂᖓᓄᑦ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᒥᒃ 3-3(3)-ᒥᒃ. 

 



 

 

 

ᐅᖃᕈᒪᓪᓗᖓ ᑐᑭᓯᔭᐅᑦᓯᐊᕈᒪᓪᓗᖓ ᐃᒃᓯᕙᐅᑕᖅ ᐃᓱᒪᓕᐅᕈᑎᖃᕈᓐᓇᖏᒻᒪᑦ ᑕᒪᓐᓇ ᑭᐅᒍᑕᐅᔪᖅ ᓈᒻᒪᖕᒪᖔᑦ. 

ᑲᑎᒪᔨᑦ ᓈᒻᒪᒃᓴᖏᒃᑯᑎᒃ ᒐᕙᒪᒃᑯᑦ ᑭᐅᔾᔪᑎᒋᔭᖏᓐᓂᒃ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᓂᒃ ᐊᐱᖅᓱᕈᓐᓇᖅᐳᑦ 

ᒥᓂᔅᑕᓄᑦ ᐅᕙᓘᓐᓃᑦ ᒪᓕᒐᓕᐅᖅᑎᐅᓂᕐᒧᑦ ᐅᖃᐅᓯᖃᕐᓗᑎᒃ ᑲᑎᒪᕕᐅᑉ ᐃᓗᐊᓂ ᑖᒃᑯᓂᖓ ᑭᐅᔾᔪᑎᒋᔭᐅᔪᓂᒃ. 

ᐅᔾᔨᕈᓱᒃᑭᓪᓗᖓ ᐊᑐᐊᒐᖅ 43(4) ᐅᖃᖅᓯᒪᖕᒪᑦ ᐊᐃᕙᐅᑕᐅᒋᐊᖃᖏᒻᒪᑦ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑕᐅᔪᖅ. 

 

ᑕᐃᒪᓐᓇ, ᑎᑎᖃᐃᑦ ᐱᔭᐅᓯᒪᒋᐊᖃᖅᐳᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ ᒥᓂᔅᑕ ᑭᐅᔾᔪᑎᖃᕐᓂᖓᓄᑦ ᐊᑐᐊᒐᐃᑦ 

ᒪᓕᒃᓗᒋᑦ ᑎᑎᕋᖅᓯᒪᔪᑦ 43-ᒥ. ᖃᖓ ᑭᐅᔭᐅᓪᓚᕆᖕᓂᐊᕐᓂᖓᓄᑦ ᑎᑎᖅᑕᐅᓂᐊᖅᐳᑦ ᓄᕕᐱᕆ 2, 2012-ᒥ. 

ᐊᔾᔨᖏᑦ ᐅᖃᐅᓯᕆᔭᒃᑲ ᑎᑎᖃᖏᓐᓄᑦ ᐃᓕᔭᐅᖃᓯᐅᑎᓗᑎᒃ ᑭᐅᔾᔪᑎᒋᔭᐅᓚᐅᖅᑐᒧᑦ. 

 

ᑕᐃᒪᓐᓇ ᒪᓕᒍᓐᓃᖅᑐᖃᕐᓂᖓᓄᑦ ᐃᓂᖅᑎᕆᒍᑦ ᐱᔾᔪᑎᒋᓪᓗᒍ, ᑲᑎᒪᔨ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐅᖃᓪᓚᕆᓚᐅᖏᒻᒪᑦ ᓇᓪᓕᐊᖕᓂᒃ ᐊᑐᐊᒐᕐᒥᒃ ᓯᖁᒥᑦᓯᔪᖃᕐᓂᖓᓄᑦ. 

 

ᕿᒥᕐᕈᓪᓗᒋᑦ ᑲᑎᒪᔾᔪᑕᐅᓚᐅᖅᑐᓂ ᑎᑎᕋᖅᓯᒪᔪᑦ, ᐅᔾᔨᕈᓱᒃᐳᖓ ᑲᑎᒪᔨᐅᑉ ᓄᖅᑲᖅᑎᑎᓚᐅᕐᓂᖓ 

ᐱᔾᔪᑎᖃᓚᐅᕐᒪᑦ ᓈᒻᒪᒃᑲᓗᐊᕐᒪᖔᑕ ᐊᑐᖅᑕᐅᒋᐊᖃᕐᒪᖔᑕᓗ ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᑲᑎᒪᔨᖏᑦᑕ 

ᐱᖁᔭᕐᔪᐊᖓᑦ ᐊᒻᒪᓗ ᐊᑐᐊᒐᖏᑦ ᒪᓕᒐᓕᐅᖅᑎᑦ ᓄᓇᕗᒥ ᐱᔾᔪᑎᒋᓪᓗᒍ ᐊᑎᓕᐅᖅᓯᒪᔪᒃᑯᒃ ᑐᒃᓯᕋᐅᑎᑦ 

ᑲᑎᒪᔨᓪᓗ ᖃᓄᐃᓕᐅᕆᐊᖃᕐᓂᖏᓐᓄᑦ ᐱᔾᔪᑎᒋᓪᓗᒋᑦ ᓴᖅᑭᑕᐅᖃᑦᑕᕐᓂᖏᑦ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᑦ. 

 

ᐸᕐᓇᒃᓗᖓ ᐊᑐᐊᒐᕐᓂᒃ ᐋᖅᑭᒍᑎᖃᕐᓂᕐᒧᑦ, ᕿᒥᕐᕈᓚᐅᖅᐸᒃᑲ ᒐᕙᒪᒃᑯᓐᓄᑦ ᑭᐅᒍᑕᐅᖃᑦᑕᖅᓯᒪᔪᑦ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ, ᐃᓚᖏᑦ ᐅᖃᐅᓯᖃᖅᖢᑎᒃ ᐱᔾᔪᑎᖃᖅᑐᓂᒃ ᒫᓐᓇ ᐊᒻᒪᓗ 

ᐃᖅᑲᓇᐃᔭᖅᑎᒋᔭᐅᓚᐅᖅᓯᒪᔪᑐᖃᓂᒃ ᒐᕙᒪᒃᑯᓐᓄᑦ. 

 

ᐅᖃᐅᓯᖃᖅᐳᖓ ᖃᓄᖅ ᐊᑯᓂᐅᑎᒋᔪᒃᑯᑦ ᑭᐅᖃᑦᑕᕐᓂᖏᑦ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᓂᒃ ᒐᕙᒪᒃᑯᑦ 

ᐊᔾᔨᒌᖃᑦᑕᖏᒻᒪᑕ. ᐃᓛᓐᓂᒃᑯᑦ, ᒐᕙᒪᒃᑯᑦ ᓇᓗᓇᐃᔭᖅᓯᖃᑦᑕᕐᒪᑕ ᖃᓄᐃᓕᖓᓂᕐᒥᖕᓂᒃ. ᐊᓯᖏᓪᓗ, 

ᑭᐅᔾᔪᑎᖏᑦ ᓇᐃᑦᑑᖃᑦᑕᖅᖢᑎᒃ. 

 

ᑕᓐᓇ ᐱᔾᔪᑎᒋᓪᓗᒍᓕ, ᑕᒪᒃᑯᐊ ᒐᕙᒪᒃᑯᑦ ᑭᐅᔾᔪᑎᒋᓚᐅᖅᑕᖏᑦ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᒧᑦ 3-3(3) 

ᓯᖁᒥᑦᓯᓚᐅᖏᒻᒪᑕ ᐊᑐᐊᒐᕐᓂᒃ ᖃᓄᐃᓕᐅᒃᑲᓐᓂᕈᑎᖃᕆᐊᖃᖏᑦᖢᓂᓗ ᐃᒃᓯᕙᐅᑕᖅ, ᐅᑎᖅᑎᖁᔨᓂᕐᒧᑦ ᓲᕐᓗ 

ᑖᒃᑯᓂᖓ. 

 

ᑕᐃᒪᓐᓇ ᐅᖃᖅᖢᖓ, ᑲᑎᒪᔨᑦ ᒪᓕᒐᓕᐅᕐᕕᖕᒥ ᖃᐅᔨᒪᒋᐊᖃᕐᒪᑕ ᐊᑐᐊᒐᑦᑎᓐᓂᒃ ᒪᓕᒐᑦᑎᓐᓂᒡᓗ. ᐅᖃᐅᓯᖏᑦ 

ᒥᓂᔅᑕᐅᑉ ᑭᐅᔾᔪᑎᖃᖅᖢᓂ ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᓄᑦ 3-3(3) ᐱᔾᔪᑎᒋᓪᓗᒋᑦ ᐊᑎᓕᐅᖅᓯᒪᔪᒃᑯᑦ 

ᑐᒃᓯᕋᐅᑎᑦ ᑕᐃᒪᓐᓇᐃᑕᐅᒋᐊᖃᓚᐅᖏᒻᒪᑦ. ᑕᐃᒪᓐᓇ ᑕᒡᕙ, ᑎᓕᐅᕈᒪᕙᒃᑲ ᒐᕙᒪᒃᑯᑦ ᓯᕗᓂᒃᓴᐅᓂᐊᖅᑐᒥ 

ᑭᐅᒍᑎᖃᕐᓂᐊᕈᑎᒃ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑎᓂᒃ ᐱᔾᔪᑎᖃᓄᑦ ᐅᖃᐅᓯᖃᖃᑦᑕᕆᐊᖃᕐᓂᖏᓐᓄᑦ. 

 

ᐅᖃᕈᒪᓪᓗᖓᓗ ᑖᒃᑯᐊ ᐊᔾᔨᖏᑦ ᐅᕙᓐᓄᐊᖅᑕᐅᓚᐅᖏᒻᒪᑕ ᑲᑎᒪᓂᐊᓕᓵᖅᑎᓪᓗᑕ. ᑕᐃᒪᓐᓇ 

ᐅᖃᐅᔾᔪᐃᒃᑲᓐᓂᕈᓐᓇᖅᑎᑕᐅᓚᐅᖏᓐᓇᒪ ᑕᒪᑐᒪ ᒥᒃᓵᓄᑦ. 

 

ᐱᐊᓂᒍᑎᒋᒍᒪᓕᖅᐸᕋ ᐃᖅᑲᐃᑎᑎᓗᖓ ᑲᑎᒪᕕᖕᒧᑦ ᑲᑎᒪᔨᕋᓛᑦ ᐊᑐᐊᒐᕐᓄᑦ, ᐃᓕᖁᓯᕆᔭᐅᒋᐊᖃᖅᑐᓄᓪᓗ 

ᐱᔪᓐᓇᐅᑎᒋᔭᐅᔪᓄᓪᓗ ᒪᓕᒐᓕᐅᕐᕕᖕᒥ ᐱᑕᖃᕐᒪᑕ ᑕᐃᒪ ᑲᑎᒪᔨᕋᓛᑦ ᕿᒥᕐᕈᒍᒪᒃᐸᑕ ᑕᒪᒃᑯᓂᖓ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ ᖃᓄᐃᓕᐅᖅᑕᐅᖃᑦᑕᕈᓯᒃᓴᖏᓐᓂᒃ, ᑕᐃᒪ ᐅᓂᒃᑳᖅᑕᐅᓯᒪᔪᑦ ᑲᑎᒪᕕᖕᒧᑦ 

ᕿᒥᕐᕈᔭᐅᒍᒪᑐᐃᓐᓇᕆᐊᖃᖅᐳᑦ ᐱᖁᔨᕗᖔᓕᐅᕈᑎᖃᕐᓗᑎᒡᓗ ᑐᓴᕈᒥᓇᖅᑐᓂᒃ. 

 

ᑕᐃᒪᓐᓇ ᐋᖅᑭᒃᓯᓪᓗᖓ, ᑕᒪᓐᓇ ᐱᐊᓂᒃᐳᖅ. ᖁᔭᓐᓇᒦᖅᓗᒋᓪᓗ ᑲᑎᒪᔨᑦ ᑐᓴᖅᑎᑕᐅᓂᖏᓐᓄᑦ. 

 

ᖁᔭᓐᓇᒦᒃ. 

 


